
ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᐊᖓᔪᖅᑲᐅᑎᓃᓐᖔᖅᑐᖅ
ᑐᑭᓯᑎᑦᓯᒋᐊᕈᑦ
ᓄᓇᕗᑦ ᑐᓐᖓᕕᒃ ᑎᒥᖓ (ᑐᓐᖓᕕᒃ) 2013/2014 ᐊᕐᕌᒍᑕᒫᕐᓯᐅᑦ ᐅᓂᒃᑳᖅ
ᖃᓄᐃᓐᓂᖓᓄᑦ ᐃᓄᐃᑦ ᐃᓕᖅᑯᓯᖓ ᐃᓅᓯᖓᓗ ᐅᖃᐅᓯᖃᓪᓗᐊᑕᖅᑐᑦ
ᓄᓇᕗᑦ ᐱᕋᔭᓯᒪᔪᓄᑦ ᐃᖅᑲᖅᑐᐃᒍᓯᖓᓂᒃ ᐅᖓᑎᒋᐊᒃᑲᓐᓂᖓᓄᑦ
ᐅᖃᐅᓯᖃᕐᓯᒪᔪᑦ ᐃᓅᓯᕐᒧᑦ ᒪᑭᒪᔾᔪᑎᓄᓪᓗ ᐊᑦᓱᕈᕐᓇᑐᒃᑰᖃᑦᑕᕐᓂᖏᓐᓂᒃ
ᐃᓄᐃᑦ. ᑖᓐᓇ ᐅᓂᒃᑳᖅ ᐱᖓᓱᓂᒃ ᐅᖃᐅᓯᖃᓪᓗᐊᑕᖅᑐᖅ ᑕᕝᕗᓐᖓᖓᔪᓂᒃ
ᐊᕙᖕᒧᓕᖓᔪᒻᒪᕆᐅᔪᒧᑦ: ᓄᓇᓕᓐᓂ ᐃᖅᑲᖅᑐᐃᕕᓕᕆᓂᖅ, ᐃᓚᒌᑦ
ᐋᓐᓂᖅᑎᕆᐅᑎᖃᑦᑕᕐᓂᖏᑦ, ᐊᒻᒪᓗ ᐊᒃᑐᐊᓂᖏᒃ ᐃᓱᒥᒎᖃᑦᑕᖅᑐᑦ ᐊᒻᒪᓗ
ᐱᕋᔭᓯᒪᔪᓄᑦ ᐃᖅᑲᖅᑐᐃᒍᓯᐅᔪᖅ. 

ᑲᓇᑕ ᒐᕙᒪᖓᑕ ᐱᕋᔭᓯᒪᔪᓄᑦ ᐃᖅᑲᖅᑐᐃᒍᓯᖓ ᐊᑐᖅᑕᐅᓚᐅᖅᑐᖅ
ᓯᕗᒧᐊᒍᑕᐅᓪᓗᓂ ᑲᓇᑕᒥ ᐃᓐᓃᓯᒪᓂᕐᒧᑦ ᐅᑭᐅᖅᑕᖅᑐᒥ, ᖁᕕᐊᓇᓐᖏᑦᑐᒃᑰ -
ᑲᓐᓂᕈᑎᒃᓴᒥᒃ ᐃᓅᓯᕐᒧᑦ ᐊᑐᐊᒐᕐᓄᑦ ᓲᕐᓗ ᓄᒃᑎᖅᑕᐅᔪᑦ ᓄᓇᖏᑕ ᐊᓯᐊᓄᑦ
ᐊᒻᒪᓗ ᐃᓕᓐᓂᐊᕆᐊᖅᑎᑕᐅᔪᑦ ᐊᖏᕐᕋᒥᓂᒃ ᓅᑕᐅᓪᓗᑎᒃ. ᐅᓄᖅᑐᑦ ᐃᓅᓯᕐᒧᑦ
ᒪᑭᒪᔾᔪᑎᒃᓴᓄᓪᓗ ᐊᑦᓱᕈᕐᓇᖅᑐᑦ ᐊᑐᖅᑕᐅᓯᒪᔪᑦ ᐃᓄᖕᓄᑦ ᐅᓪᓗᒥ
ᑖᒃᑯᓇᓐᖔᕐᓯᒪᔪᑦ ᓄᑮᕈᔾᔭᐅᓯᒪᓂᕐᒥᒃ ᐊᒻᒪᓗ ᐊᐅᓚᑦᓯᒍᓐᓇᐃᓪᓕᑎᑕᐅᓯᒪᓂᕐᒥᒃ
ᑖᒃᑯᓇᓐᖓᑦ ᐊᑐᐊᒐᕐᓂᒃ. ᖃᓄᐃᓕᐅᕐᓂᐅᓯᒪᔪᓂᒃ ᑖᒃᑯᓇᓐᖓᑦ, ᓴᓐᖏᓂᓕᒻᒪ -
ᕆᐅᓚᐅᖅᑐᖅ ᑐᖔᒍᑦ ᐊᕕᑎᑕᐅᓂᖓᑕ ᓂᕆᐅᒋᔭᐅᓂᖓ ᐃᓄᐃᑦ
ᐱᔪᓐᓇᓂᕐᓴᐅᓇᔭᕐᓂᖏᓐᓂᒃ ᐊᐅᓚᑦᓯᓂᕐᒥᒃ ᐃᖅᑲᖅᑐᐃᕕᓕᕆᓂᕐᒧᑦ ᓄᑖᒥ
ᓄᓇᑖᕈᑕᐅᔪᒥ, ᑭᓯᐊᓂ ᓱᓕ ᐃᓄᐃᑦ ᑎᑭᐅᑎᓐᖏᔾᔪᑎᒃᓴᖃᖃᑦᑕᖅᑐᑦ
ᒪᓕᒐᕐᓄᑦ ᑭᒡᓕᓕᐅᖅᑕᐅᓯᒪᓂᖓᓄᑦ ᐊᒻᒪᓗ ᐱᓗᐊᖅᑐᒥ ᐊᑐᖅᑕᐅᓐᖏ -
ᓗᐊᕐᓂᖏᓐᓄᑦ ᐱᓇᓱᐊᕋᑦᓴᓄᑦ. 1999 ᐊᒻᒪᓗ 2012 ᐊᑯᓐᓂᖓᓂ, ᑲᓇᑕᒥ
ᐱᕋᔭᖃᑦᑕᖅᑐᓄᑦ ᖃᐅᔨᓴᖅᑕᐅᓯᒪᓂᖏᑎᒍᑦ ᑲᑕᑉᐸᓕᕐᓯᒪᓚᐅᖅᑐᑦ ᓄᓇᕗᒻᒥ
ᐱᕋᔭᖃᑦᑕᕐᓂᐅᔪᖅ ᒪᕐᕈᐃᓱᓗᐊᖅᑐᒥᒃ ᖁᑉᕙᐸᓪᓕᑎᓪᓗᒍ, ᐊᒻᒪᓗ ᐃᓚᖓᒍᑦ
ᑖᒃᑯᐊ ᐱᕋᔭᓐᓃᑦ ᐱᖕᒪᕆᐅᓂᕋᖅᑕᐅᓚᐅᕐᐳᑦ ᐊᒻᒪᓗ ᐋᓐᓂᖅᑎᕆᖃᑦᑕᕐᓂᖅ
ᐊᖏᓪᓕᕙᓪᓕᓚᐅᕐᒥᔪᖅ.

ᐱᔾᔪᑎᖏᑦ ᐊᓯᔾᔨᑕᕐᓂᕐᒧᑦ ᓇᓗᓇᐃᖅᑕᐅᓂᖏᑦ ᐱᔭᕐᓂᖏᑦᑐᑦ, ᑭᓯᐊᓂ
ᐃᓚᖓᒍᑦ ᓇᓗᓇᐃᕐᓯᒍᑏᑦ ᖃᐅᔨᔭᒃᓴᐅᔪᑦ ᓄᓇᕗᑦ ᐱᖁᑎᕐᔪᐊᖃᓐᖏ -
ᓗᐊᕐᓂᖓᓄᑦ ᐊᒻᒪᓗ ᐃᑲᔫᑎᒃᓴᓂᒃ ᐊᑦᓱᕉᓐᓂᖓᓂᕐᒧᑦ ᑎᑭᐅᑎᒍᑕᐅᕙᑦᑐᑦ
ᐃᓄᖏᓐᓄᑦ ᐅᓄᖅᑐᑦ ᑲᑉᐱᐊᓱᐊᓂᒃᑯᑦ ᖁᐊᕐᓵᓇᖅᑐᒃᑯᖃᑦᑕᕐᓯᒪᓂᖏᓐᓄᑦ.
ᐊᕐᓇᑦ ᓄᑕᖅᑲᓪᓗ ᐋᓐᓂᖅᑎᕆᓂᕐᒧᑦ ᐊᒃᑐᖅᑕᐅᓯᒪᓂᕐᐹᖑᓂᐅᓴᑐᐃᓐᓇᖅᑐᑦ,
ᐱᔾᔪᑎᖃᓪᓗᐊᑕᖅᑐᑎᒃ ᒪᑭᒪᔾᔪᑎᒃᓴᖃᓐᖏᓗᐊᒧᑦ ᓇᖕᒥᓂᖅ ᐱᔾᔪᑎᒃᓴᒥᓂᒃ
ᒥᐊᓂᕐᓯᓂᕐᒧᑦ ᐊᒻᒪᓗ ᓇᔪᒐᑦᓴᖃᑦᓯᐊᖃᑦᑕᖏᓐᓂᕐᒧᑦ ᐅᕝᕙᓘᓐᓃᑦ
ᐅᓇᒻᒥᓇᖅᑐᓂᒃ ᐊᖏᕐᕋᑦᓴᖃᓐᖏᓂᕐᒧᑦ. ᑕᒃᑯᐊ ᐊᑲᐅᓐᖏᓪᓕᐅᕈᑎᓄᑦ
ᐱᓗᖅᑯᑕᐅᔪᑦ ᐃᓱᒪᒃᑰᖅᑐᓄᑦ ᐱᔨᑦᓯᕈᑎᑕᖃᑦᓯᐊᓐᖏᓗᐊᕐᓂᖓᓄᑦ
ᐃᑲᔫᑎᒃᓴᓂᒃ ᓄᓇᕗᒻᒥ, ᐊᒻᒪᓗ ᐃᓅᓴᓐᓂᑯᖏᓐᓄᑦ ᑐᓐᖓᕕᒃᓴᐅᔪᓐᓇᖅᑐᓂᒃ
ᐊᑦᑕᓇᐃᕐᓯᒪᒍᑎᓂᒃ ᑕᒪᒃᑯᓄᖓ ᐊᑦᓱᕈᕐᓇᑐᒃᑰᖅᑐᓄᑦ ᖁᐊᕐᓵᓇᖅᑐᑰᕐᓯᒪᔪᓄᑦ
ᑲᑉᐱᐊᓱᐊᓂᕐᒧᑦ ᐅᕝᕙᓘᓐᓃᑦ ᐃᓱᒪᒃᑰᖅᑐᓄᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐊᒻᒪᓗ
ᐃᑲᔪᕈᑎᒃᓴᓂᒃ ᐊᑐᕆᐊᓕᖏᓐᓂᒃ. ᑕᒪᓐᓇ ᐱᔾᔪᑎᒋᓪᓗᒍ, ᓄᓇᕗᒻᒥ
ᐃᖅᑲᖅᑐᐃᕕᓕᕆᔨᒃᑯᑦ, ᒪᓕᒐᕐᓂᒃ ᑐᑭᓯᓂᐊᕐᕖᑦ, ᐊᒻᒪᓗ ᓄᓇᕗᒻᒥ
ᑎᒍᔭᐅᒪᕕᓕᕆᔩᑦ ᐅᐸᑦᑕᐅᖅᑳᕋᔪᓲᖑᔪᑦ ᓯᕗᓪᓕᕐᐹᒥ ᐊᑲᐅᓐᖏᓪᓕ -
ᐅᕈᑎᓕᓐᓄᑦ ᐃᑲᔪᖅᑕᐅᕕᒃᓴᖅᑕᖃᓐᖏᓐᓂᖓᓄᑦ ᐅᐸᒐᑦᓴᐃᕈᑎᔪᓄᑦ.

ᒫᓐᓇ ᐊᑐᖅᑕᐅᔪᖅ ᐊᐅᓚᓂᐅᔪᖅ ᓄᓇᕗᒻᒥ ᐅᓪᓗᒥ ᐃᑲᔫᑕᐅᓐᖏᑦᑐᖅ
ᓄᑕᖅᑲᓄᑦ ᒪᒃᑯᑦᑐᓄᓪᓗ; ᐊᒥᓲᓗᐊᖅᑐᑦ ᐱᕈᖃᑦᑕᖅᑐᑦ ᓈᖕᒪᖏᑦᑐᓂᒃ
ᖃᐅᔨᖃᑦᑕᕐᓱᑎᒃ ᐊᒻᒪᓗ ᐃᑲᔪᖅᑕᐅᕕᒃᓴᖃᕋᑎᒃ ᐊᒻᒪᓗ ᐃᑲᔫᑎᒃᓴᓂᒃ
ᐊᑐᕆᐊᓕᖏᓐᓂᒃ ᐃᓅᓯᖃᖁᓪᓗᒋᑦ ᐆᒻᒪᕆᓐᓇᖅᑐᒥᒃ. ᑖᒃᑯᓴᐃᓐᓇᐃᑦ 
ᓄᑕᖅᑲᑦ ᐊᒻᒪᓗ ᒪᒃᑯᑦᑐᑦ ᐃᖅᑲᖅᑐᐃᕕᓕᕆᓂᕐᒧᑦ ᐴᖅᑕᐅᖃᑦᑕᓯᓲᖑᔪᑦ,
ᓯᕗᓕᖅᓱᖅᑐᑎᒃ ᖁᕕᐊᓇᓐᖏᑦᑐᒥᒃ ᐃᓅᓯᖃᓯᑐᐃᓐᓇᕆᓪᓗᑎᒃ. ᑕᒪᒃᑯᐊ
ᐃᖅᑲᓇᐃᔮᖃᖃᑦᑕᖅᑐᑦ ᑖᒃᑯᓂᖓ ᖁᕕᐊᓇᓐᖏᑦᑐᓂᒃ ᐅᖃᐅᔾᔨᓕᖅᑭᑦᑕᓯᒪᔪᑦ
ᑐᓐᖓᕕᒃᑯᓐᓂᒃ ᐃᖅᑲᖅᑐᐃᕕᓕᕆᓂᖅ ᐃᓚᒋᒻᒪᒍ ᐊᐅᓚᓂᕆᔭᐅᔪᖅ
ᐃᓘᓐᓈᒍᑦ ᖃᐅᔨᔭᐅᓇᓱᐊᕆᐊᖃᕐᓂᖓᓂᒃ ᐋᖅᑭᒍᑎᒃᓴᒥᒃ; ᑐᓐᖓᕕᒃᑯᑦ
ᐅᖃᐅᔾᔭᐅᓚᐅᖅᑐᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ, ᐃᑲᔪᖅᑏᑦ, ᐊᒻᒪᓗ ᐃᓄᐃᑦ
ᑲᑐᔾᔨᖃᑎᒌᖏᑦ ᑖᒃᑯᓂᖓᑦᓴᐃᓐᓇᖅ ᑲᒪᖃᑦᑕᖅᑐᑦ, ᐊᒻᒪᓗ ᐊᐳᖅᑕᕈᑏᑦ
ᐲᔭᖅᑕᐅᒋᐊᓖᑦ ᐃᑲᔪᖅᑎᒌᓐᓂᒃᑯᑦ ᐱᓇᓱᐊᖁᓪᓗᒋᑦ ᓯᕗᒧᐊᒍᑎᒃᓴᓂᒃ

ᐊᔾᔨᒌᓐᖏᑦᑐᓄᑦ-ᐱᓇᓱᐊᕐᕕᐅᔪᓄᑦ ᑲᑐᔾᔨᓂᒃᑯᑦ ᐊᑐᕋᑦᓴᖃᖁᓪᓗᒋᑦ
ᐊᑦᓱᕈᕐᓇᑐᒃᑰᕈᑕᐅᔪᓂᒃ ᓄᓇᕗᒻᒥ ᐃᓄᖏᓐᓄᑦ ᐃᓘᓐᓈᒍᑦ. ᑐᓐᖓᕕᒃᑯᑦ
ᐊᖏᕈᑎᓖᑦ ᐊᒻᒪᓗ ᓂᕆᐅᒋᔭᓖᑦ ᖃᐅᔨᓴᖅᑕᐅᖃᑦᑕᕐᓂᖏᑦ ᐊᒻᒪᓗ
ᐊᑐᓕᖁᔨᔾᔪᑎᓕᐊᖑᓯᒪᔪᑦ ᑖᒃᑯᓇᓂ ᐅᓂᒃᑳᓂ ᐊᐅᓚᔾᔭᐃᒋᐊᕈᓐᓇᕐᓯᖁᓪᓗᒋᑦ
ᑲᒪᒋᔭᕆᐊᓕᖕᓂᒃ. ᐊᑐᓕᖁᔨᔾᔪᑏᑦ ᐋᖅᑭᑦᓯᔾᔮᖏᑦᑑᒐᓗᐊᑦ
ᐋᖅᑭᒋᐊᓕᓕᒫᑦᓯᐊᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᐊᐅᓚᓂᐅᕙᑦᑐᒥᒃ ᐅᕝᕙᓘᓐᓃᑦ
ᑖᒃᑯᓇᓐᖔᕐᓯᒪᔪᓂᒃ ᐃᓅᓯᕐᒥ ᐊᑦᓱᕉᓐᓂᖓᒍᑕᐅᕙᑦᑐᓂᒃ. ᑭᓯᐊᓂᓕ,
ᐱᒋᐊᕐᕕᓴᑦᓯᐊᕙᐅᔪᑦ ᓄᑖᒥᒃ ᐃᓱᒪᐅᓯᕐᒧᑦ ᐊᐅᓚᑦᓯᓂᕐᒥᒃ ᐃᖅᑲᑐᐃᔾᔪᓯᕐᒥᒃ
ᓄᓇᕗᒻᒥ.

(ᒫᓐᓇ ᓄᓇᕘᓕᖅᑐᖅ), ᐊᐅᒍᓯ 1946.

ᖁᐊᖅᓵᓇᖅᑐᒃᑰᓯᒪᔪᑦ ᑲᑉᐱᐊᓱᐊᓂᕐᒧᑦ-ᑐᓴᐅᒪᔭᐅᓗᓂ ᐊᐅᓚᓂᖓᓄᑦ
ᐋᖅᑭᑦᓯᒪᒍᑕᐅᓗᓂ ᑲᒪᒋᔭᐅᒋᐊᖃᕐᓂᕐᒧᑦ ᐋᖅᑭᐅᒪᔾᔪᑎᖃᕆᐊᓕᒃ
ᐃᓱᒪᒃᑰᖅᑐᓄᑦ ᐊᑐᕋᑦᓴᓂᒃ ᓇᓗᓇᐃᕐᓯᒍᑕᐅᓗᑎᒃ ᖃᐅᔨᓴᕈᑕᐅᓗᑎᒃ
ᐅᓗᕆᐊᓇᖅᑐᒦᑦᑐᓄᑦ ᑲᑉᐱᐊᓱᐊᓂᕐᒧᑦ ᖁᐊᖅᓵᓇᖅᑐᒃᑰᓯᒪᔪᓄᑦ ᐊᒻᒪᓗ
ᐃᓱᒪᒃᑰᖅᑐᓄᑦ. ᑕᐃᒫᒃ ᐊᖅᑭᑕᐅᑉᐸᑦ ᑲᒪᒋᔭᐅᖃᓯᐅᑎᒋᐊᖃᕋᔭᖅᑐᖅ
ᐃᑲᔪᖅᑕᐅᕕᒃᓴᖃᖅᑎᑦᓯᓂᖅ ᐃᓕᓐᓂᐊᕕᖕᓂ, ᓘᑦᑖᓕᐊᕐᕕᖕᓂ, ᒪᒃᑯᑦᑐᒃᑯᕕᖕᓂ,
ᐊᒻᒪᓗ ᓄᓇᓕᓐᓂ ᐃᖅᑲᖅᑐᐃᔨᒃᑯᑦ ᑲᑎᒪᔨᕋᓛᖏᓐᓂ ᓇᓗᓇᐃᕐᓯᒍᑎᒃᓴᒥᒃ
ᐅᓗᕆᐊᓇᖅᑐᒦᑦᑐᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᒻᒪᓗ ᑲᓱᖅᑎᑕᐅᓗᑎᒃ
ᖁᐊᖅᓵᓇᖅᑐᒃᑯᑦ ᑲᑉᐱᐊᓱᐊᓂᒃᑰᕐᓯᒪᔪᓄᑦ ᐃᑲᔪᖅᑕᐅᕕᒃᓴᒥᒃ ᐃᑲᔪᖅᑕᐅᔾᔪ -
ᑎᒃᓴᓂᓪᓗ. ᓄᓇᕗᑦ ᒐᕙᒪᖓᑕ ᐋᓐᓂᐊᖅᑐᓕᕆᔨᖏᑦ ᐊᒻᒪᓗ ᐃᓚᒌᓄᑦ
ᐱᔨᑦᓯᖅᑕᐅᕕᖓᓄᑦ ᐱᓕᕆᒡᕕᖏᑦ ᓯᕗᓕᕆᐊᓖᑦ ᐱᓇᓱᐊᒐᐅᔪᒥᒃ
ᑲᑐᔾᔨᖃᑎᖃᕐᓗᑎᒃ ᑐᓐᖓᕕᒃᑯᓐᓂᒃ ᐊᒻᒪᓗ ᓄᓇᕗᑦ ᒐᕙᒪᖓᑕ
ᐃᓕᓐᓂᐊᕐᓂᓕᕆᔨᒃᑯᖏᓐᓂᒃ.

ᓄᓇᓕᓐᓂ ᐃᖅᑲᖅᑐᐃᔨᒃᑯᑦ ᑲᑎᒪᔨᕋᓛᖏᑦ ᐱᓕᒻᒪᒃᓴᐅᑎᒃᓴᓂᒃ
ᐃᓕᓐᓂᐊᕈᑎᒃᓴᖃᓐᖏᓗᐊᖅᑐᑦ, ᐃᑲᔫᑎᒃᓴᓂᒃ, ᐃᑲᔪᕐᓯᒍᑎᒃᓴᓂᓪᓗ
ᑲᒪᒍᑎᒃᓴᓂᒃ ᐃᑲᔫᑎᒃᓴᐅᔪᓐᓇᖅᑐᓂᒃ ᐊᑐᕋᑦᓴᐅᖃᑦᑕᕈᓐᓇᓂᐊᖅᑐᓂᓪᓗ
ᑲᒪᒋᔭᖏᓐᓄᑦ ᐊᐅᓚᑦᓯᓂᕐᒥᒃ ᐃᖅᑲᖅᑐᐃᕕᓕᕆᓂᕐᒥᒃ ᓄᓇᕗᒻᒥ. ᓄᓇᓕᓐᓂ
ᐃᖅᑲᖅᑐᐃᔨᒃᑯᑦ ᑲᑎᒪᔨᕋᓛᖏᑦ ᐊᐅᓚᑦᓯᖃᑎᒌᑦᑐᑦ ᐃᖅᑲᖅᑐᐃᕕᓕᕆᔨᒃᑯᑦ
ᓄᓇᓕᓐᓂ ᐃᖅᑲᖅᑐᐃᔨᒃᑯᓐᓂᒃ ᕼᐊᒻᓚᑦᑯᓐᓂ-ᐃᖅᑲᓇᐃᔭᖅᑐᓂᒃ ᓄᓇᓖᑦ
ᐃᖅᑲᖅᑐᐃᔨᕋᓛᖏᓐᓄᑦ. ᑐᓐᖓᕕᒃᑯᑦ ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋ -
ᓛᖅᑖᖁᓪᓗᒋᑦ ᐃᓚᒋᔭᐅᓂᐊᖅᑐᓂᒃ ᓄᓇᕗᑦ ᒐᕙᒪᖓᓂᒃ ᐃᓕᓐᓂ -
ᐊᖅᑎᑕᐅᓗᑎᒃ ᐱᓕᒻᒪᒃᓴᖅᑎᑕ ᐅᖃᑦᑕᕈᑎᒃᓴᖏᓐᓂᒃ ᐃᑲᔫᑎᒃᓴᓂᓪᓗ,
ᐊᓯᔾᔨᖅᑕᑐᐃᓐᓇᖁᓇᖏᔾᔪᑎᒃᓴᒥᒃ, ᐊᒻᒪᓗ ᐃᑯᓪᓚᐅᒥᒍᑎᒃᓴᓂᒃ ᐊᐅᓚᑦᓯᔨᐅᔪᑦ
ᐅᖁᒪᐃᑦᓴᓗᐊᖁᓇᒋᑦ ᐅᖁᒪᐃᓗᐊᖅᑐᓄᑦ ᑲᑕᒍᑕᐅᒍᓐᓇᖅᑐᓄᑦ
ᑕᕝᕗᓐᖓᖓᔪᓂᒃ ᐱᖕᒪᕆᐅᔪᒧᑦ ᐱᓕᕆᐊᒃᓴᒧᑦ. 

ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ 2012 ᑖᒃᑯᑎᒎᓇᓕᒫᖅ
ᑮᓇᐅᔭᖅᑑᑎᒃᓴᑦ ᑭᐱᔭᐅᓚᐅᕐᓂᖏᓐᓄᑦ ᑲᓇᑕᒥ ᓄᓇᖃᖅᑳᕐᓯᒪᔪᑦ
ᐋᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ (NAHO), ᐸᐅᒃᑑᑏᑦ ᐃᓄᐃᑦ ᐊᕐᓇᐃᑦ
ᑲᓇᑕᒥ ᑲᑎᒪᔨᖏᑦ, ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ ᓱᓕ ᒐᕙᒪᒃᑯᑦ
ᐋᓐᓂᖅᑎᕈᑎᖏᑦ ᖃᓄᐃᓐᖏᓯᐊᕈᑎᒃᓴᖏᑦ ᓄᓇᖃᖅᑳᕐᓯᒪᔪᓂᒃ ᑲᓇᑕᒥᐅᓂᒃ.
ᐸᐅᒃᑑᑏᑦ ᐱᖕᒪᕆᐅᔪᒥᒃ ᐱᓕᕆᐊᒃᓴᖓ ᐊᐅᓚᑦᓯᓂᕐᒥᒃ ᐱᓕᕆᐊᒃᓴᐅᔪᓂᒃ
ᐃᑲᔪᕈᑎᓂᒃ ᐊᐳᖅᑕᕐᕕᖃᕈᓐᓇᐃᕈᑎᒃᓴᒥᒃ ᐱᔨᑦᓯᕈᑎᓂᒃ ᐃᑲᔫᑎᓕᓐᓂᒃ
ᐅᖁᒪᐃᑦᑐᒃᑰᕈᑕᐅᖃᑦᑕᖅᑐᓂᒃ ᑎᒥᒃᑯᑦ ᓄᓕᐊᕐᓂᑯᓪᓗ ᐋᓐᓂᖅᑎᕈᑕᐅᕙᑦᑐᓂᒃ
ᐃᓄᐃᑦ ᐊᕐᓇᖏᓐᓄᑦ ᓄᑕᖅᑲᓄᓪᓗ ᓄᓇᕗᒻᒥ. ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ
2015/16, ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ ᐋᖅᑭᒋᐊᕆᒋᐊᓖᑦ
ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᓯᔾᔪᑎᓂᒃ ᐸᐅᒃᑑᑎᒃᑯᓐᓄᑦ ᑐᖔᒍᑦ-2012
ᑎᑭᐅᑎᓯᒪᓂᕆᓚᐅᖅᑕᖏᓐᓂᒃ ᐊᐅᓚᑦᓯᒍᓐᓇᕈᑎᒃᓴᓂᒃ ᑕᒪᑦᓱᒥᖓ
ᐱᖕᒪᕆᐅᔪᒥᒃ ᐃᖅᑲᓇᐃᔮᖑᒋᐊᓕᒻᒥᒃ. ᑕᐃᒪᐃᑎᓪᓗᒍ, ᐃᖅᑲᖅᑐᐃᕕᓕᕆᔨᕐᔪ -
ᐊᒃᑯᑦ ᑲᓇᑕᒥ ᐊᒻᒪᓗ ᐊᑦᑕᓇᐃᕐᓯᒪᒍᑎᒃᓴᓕᕆᔩᑦ ᑲᓇᑕᒥ ᓯᕗᓪᓕᕐᐸᐅᔾᔨᒋᐊᓖᑦ
ᑮᓇᐅᔭᖅᑑᑎᒃᓴᓂᒃ ᑐᒃᓯᕋᐅᑎᖏᓐᓂᒃ ᐃᓄᐃᑦ ᖃᐅᔨᒪᔨᑕᑦ ᑲᑐᔾᔨᖃᑎᒌᓄᑦ
ᐃᓕᓴᕆᔭᐅᔾᔪᑎᒃᓴᓂᒃ ᖁᕕᐊᓇᓐᖏᑐᒃᑰᕈᑎᕐᔪᐊᓄᑦ ᐊᑐᖅᑕᐅᒋᐊᓕᖕᓂᒃ
ᐃᓄᐃᑦ ᓄᓇᓕᖏᓐᓂ.

ᑎᑎᕋᕆᐊᓐᖓᐅᑎᓂ ᐃᓚᒌᑦᓯᐊᕐᓂᖅ ᐃᓚᒌᓄᑦ ᐋᓐᓂᖅᑎᕆᐅᑎᕙᑦᑐᓄᑦ
ᐊᐅᓚᔾᔭᒋᐊᕈᑎᒃᓴᓄᑦ ᐸᕐᓇᐅᑏᑦ ᓇᓗᓇᐃᕐᓯᒍᑎᑦᓯᐊᕙᐅᓐᖏᑦᑐᖅ
ᐃᑲᔫᑎᓂᐊᕐᓂᖓᓂᒃ ᐋᓐᓂᖅᑎᕆᖃᑦᑕᐅᑎᖃᑦᑕᖏᔾᔪᑎᒃᓴᒧᑦ. ᐋᖅᑭᑦᑕᐅᓯᒪᔪᒥᒃ
ᐊᑕᖐᓯᒪᔪᒥᒃ-ᐃᓘᓐᓈᒍᑦ ᐊᔾᔨᐸᓗᐊᓂᒃ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᑕ
ᐃᖅᑲᓇᐃᔮᖏᓐᓄᑦ ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ ᐅᖑᒪᑦᓯᔾᔪᑎᒃᓴᒥᒃ ᐋᖅᑭᑦᓯ -
ᒪᑦᓯᐊᖅᑐᒥᒃ ᓇᓗᓇᐃᕐᓯᒪᒍᑎᒥᒃ ᑐᑭᒧᐊᒍᑎᒃᓴᓕᐅᕐᓯᒪᒋᐊᓕᒃ ᐊᒻᒪᓗ
ᐊᐅᓚᔾᔭᐃᒋᐊᕈᑎᒃᓴᓂᒃ ᐸᕐᓇᐅᑎᓂᒃ ᓄᖅᑲᕈᑎᒃᓴᒥᒃ ᐃᓚᒌᓄᑦ ᐋᓐᓂᖅᑎᕆᐅ -
ᑎᖃᑦᑕᓂᕐᒧᑦ ᓄᓇᕗᒻᒥ. ᐱᐅᓂᕐᓴᐅᕗᖅ, ᑎᒥᐅᔪᖅ ᓴᖅᑭᖅᑕᐅᔪᖅ ᐃᓚᖃᕐᓗᓂ
ᑐᓐᖓᕕᒃᑯᓐᓂᒃ, ᓄᓇᕗᑦ ᒐᕙᒪᖓᓂᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓂᒃ, 
ᖁᓪᓖᑦ ᐊᕐᓇᓄᑦ ᑲᑎᒪᔩᑦ, ᐊᒻᒪᓗ ᐸᓖᓯᒃᑯᑦ RCMP ᑲᑐᔾᔨᓗᑎᒃ. ᑐᓐᖓᕕᒃᑯᑦ
ᐃᖅᑲᓇᐃᔭᖃᑎᖃᕐᓂᐊᖅᑐᑦ ᖁᓪᓖᑦ ᐊᕐᓇᓄᑦ ᑲᑎᒪᔨᖏᑦ
ᑲᔪᓯᕙᓪᓕᐊᑎᑦᓯᓗᑎᒃ ᑖᑦᓱᒥᖓ ᑎᒥᐅᔪᒥᒃ. 

ᐃᓚᒌᑦ ᐋᓐᓂᖅᑎᕆᐅᑎᖃᑦᑕᖏᔾᔪᑎᒃᓴᖏᓐᓄᑦ ᐅᖑᒪᑦᓯᔾᔪᑎᒃᓴᑦ ᐱᖁᔭᑦ
ᐋᖅᑭᒋᐊᖅᑕᐅᒋᐊᓖᑦ ᑎᑎᕋᕐᓯᒪᖃᑕᐅᓗᑎᒃ ᒪᓕᒐᑦᓴᓂᒃ ᐊᑐᖅᑕᐅᒋ -
ᐊᖃᕐᓂᖓᓂᒃ ᓘᑦᑖᓕᐊᕐᕕᖕᒥᒃ ᖃᐅᔨᓴᖅᑕᐅᖃᑦᑕᕈᑎᒃᓴᖏᓐᓂᒃ ᓄᓇᓕᖕᓂ
ᐅᖑᒪᑦᓯᔾᔪᑎᒃᓴᓄᑦ ᒪᓕᒐᑦᓴᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᒍᑎᒃᓴᓄᑦ
ᒪᓕᒐᑦᓴᑦ ᑲᒪᒋᔭᐅᔪᑦ ᑲᔪᓯᑎᑦᓯᒍᑎᒃᓴᖓᓂᒃ ᓄᓇᓕᖕᓂ ᐋᓐᓂᐊᓯᐅᖅᑎ -
ᒋᔭᐅᕙᑦᑐᑦ ᐃᖢᓴᐊᕐᓴᐃᔩᑦ. ᖃᐅᔨᓴᖅᑕᐅᓃᑦ ᐊᑐᖅᑕᐅᒋᐊᓖᑦ ᓇᓗᓇᐃᕐᓯᒍ -
ᑕᐅᓗᑎᒃ ᐃᓱᒪᒃᑰᕐᓂᖏᓐᓂᒃ, ᐊᖏᕐᕋᕆᔭᐅᔪᒥᒃ ᖃᓄᐃᓐᓂᐅᔪᖅ, ᐊᒻᒪᓗ
ᑎᒥᒃᑯᑦ ᖃᓄᐃᓐᖏᑦᓯᐊᕆᐊᖃᕐᓂᕐᒧᑦ ᐊᑐᕆᐊᓕᖕᓄᑦ ᐊᒻᒪᓗ ᖃᓄᐃᓕᐅᒃᑲᓂ -
ᕈᑎᒃᓴᐅᔪᓂᒃ ᓇᒧᓐᖓᕆᐊᒃᑲᓐᓂᕈᑎᒃᓴᖏᓐᓂᒃ ᖃᓄᐃᑦᑐᑰᖅᑐᑦ
ᐊᖏᓂᕐᓴᐅᔪᒧᑦ ᖁᐊᕐᓵᓇᖅᑐᒃᑰᕐᓯᒪᔪᓄᑦ ᑲᑉᐱᐊᓱᐊᓂᕐᒧᑦ-
ᑐᓴᕆᐊᒃᑲᓂᕐᕕᒃᓴᓂᒃ ᐃᓱᒪᒃᑰᖅᑐᓄᑦ ᐃᑲᔪᕆᐊᕈᑕᐅᒍᓐᓇᖅᑐᓂᒃ ᐊᒻᒪᓗ
ᐃᑲᔫᑎᒃᓴᓂᒃ ᐱᔭᕆᐊᖃᕌᖓᑦ.

ᓄᓇᕗᒻᒥᐅᑦ ᐃᑲᔪᖅᑕᐅᒋᐊᒃᑲᓂᕐᕕᒃᓴᖃᓐᖏᒻᒪᑕ ᐃᑲᔪᖅᑕᐅᕕᒃᓴᓂᒃ
ᐃᓱᒪᔮᖅᑐᑦ ᑲᒪᒋᔭᐅᑦᓯᐊᕐᕕᒋᔪᓐᓇᖅᑕᖏᓐᓂᒃ ᐱᔾᔪᑕᐅᓪᓗᐊᑕᕐᓱᓂ
ᐃᖢᐊᕐᓴᐃᔨᖃᓐᖏᒻᒪᑦ ᑕᒫᓂ ᓄᓇᑦᑎᓐᓂ. ᐃᓱᒪᔮᕐᓂᕐᒧᑦ ᖃᐅᔨ ᓴᖅᑕᐅᒋᐊᓖᑦ
ᓇᓗᓇᐃᕐᓯᕕᐅᓗᑎᒃ ᐅᕝᕙᓘᓐᓃᑦ ᐃᓱᒪᒃᑰᖅᑐᓄᑦ ᒪᒥᓴᕈᓐᓇᖁᓪᓗᒋᑦ
ᑖᒃᑯᓄᖓ ᐃᖢᐊᕐᓴᖅᑕᐅᕕᖕᓄᑦ ᓄᓇᕗᑦ ᓯᓚᑖᓅᕆᐊᖃᕋᔪᑦᑐᑦ.
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᑦᓱᐃᒋᐊᓖᑦ ᐅᓄᖅᑐᓄᑦ-ᐊᕐᕌᒍᓄᑦ
ᐃᖅᑲᓇᐃᔭᖅᑎᓴᕐᓯᐅᓂᕐᒧᑦ ᐸᕐᓇᐅᑎᓂᒃ ᑐᕌᖓᔪᓂᒃ ᐃᖅᑲᓇᐃᔭᖅᑎ -
ᓴᕐᓯᐅᓂᕐᒧᑦ ᐊᒻᒪᓗ ᓄᖅᑲᑐᐃᓐᓇᖏᔾᔪ ᑎᒃᓴᖏᓐᓂᒃ ᑕᒫᓂᒥᐅᑕᐅᓗᑎᒃ
ᐃᖢᐊᕐᓴᐃᔨᓂᒃ ᐊᒻᒪᓗ ᓘᑦᑕᓕᐊᕐᕕᖕᓂ ᐃᓱᒪᓕᕆᔨᓂᒃ. ᓱᓕᒃᑲᓐᓂᖅ,
ᐱᓕᕆᒡᕕᒃ ᖃᐅᔨᓇᓱᐊᕆᐊᓕᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑐᓴᐅᒪᔾᔪᑎᑎᒍᑦ
ᖃᓄᐃᓐᖏᑦᓯᐊᑲᓐᓂᕈᑎᒃᓴᓂᒃ ᑕᕐᕆᔭᐅᑎᒃᑯᑦ ᐅᖃᖃᑎᒌᒍᑎᑎᒍᑦ ᓄᓇᓕᓐᓂ
ᓘᑦᑕᓕᐊᕐᕕᖕᒥ ᐃᓕᓐᓂᐊᕕᖕᓂᓘᓐᓃᑦ ᑲᓲᒪᒍᑎᒃᓴᖏᓐᓂᒃ ᐃᓱᒪᓕᕆᔩᑦ ᐊᒻᒪᓗ
ᐃᓱᒪᔮᖅᑐᓄᑦ ᐃᖢᐊᕐᓴᖅᑕᐅᒋᐊᖃᕈᑎᖏᓐᓄᑦ ᐊᑐᕋᑦᓴᓂᒃ.

ᓄᓇᕗᑦ ᐊᒻᒪᓗ ᓄᓇᓖᑦ1

Cape Dorset Kimmirut

Qikiqtarjuaq

Clyde River
Pond Inlet

Arctic Bay

Grise Fiord

Resolute 

Taloyoak
Kugaaruk

Hall Beach

Igloolik

Repulse Bay

Chesterfield Inlet

Gjoa Haven

Sanikiluaq

Cambridge Bay

Whale Cove

Kugluktuk

Rankin Inlet

Arviat

Iqaluit

Pangnirtung

Coral Harbour

Umingmaktok

Bathurst Inlet

Baker Lake

ᑭᖑᑉᕙᑯᑐᖄᓘᒻᒪᑦ ᒪᒥᓴᕐᕕᒃᑕᖃᕆᐊᖃᕐᓂᖓ ᐋᖓᔮᕐᓇᖅᑐᑦ
ᐊᑐᓂᕐᓗᑦᑕᐅᖃᑦᑕᕐᓂᖏᓐᓄᑦ ᓄᓇᕗᒻᒥ. ᒪᒥᓴᕐᕕᒃᑕᖃᓐᖏᓐᓂᖓᓄᑦ
ᓄᓇᑦᑎᓐᓂ ᑕᐃᑯᖓᑐᖄᓗᒃ, ᐊᑲᐅᓐᖏᓪᓕᐅᕈᑎᕐᔪᐊᓄᑦ, ᓈᖕᒪᖏᑦᑐᓄᑦ
ᐊᐳᓪᓚᑎᖃᑦᑕᓂᕐᒧᑦ, ᐃᑲᔪᓂᕐᓗᑦᓯᒪᒻᒪᑦ ᐱᕋᔭᖃᑦᑕᖅᑐᓂᒃ ᖃᐅᔨᓴᖅᑕᐅ -
ᓯᒪᓂᖏᑎᒍᑦ ᖁᑉᕙᐃᓯᒪᓪᓗᓂ ᐊᒻᒪᓗ ᐊᓄᓪᓚᑦᓯᖅᑕᐅ ᒋᐊᖃᖃᑦᑕᖅᑐᓄᑦ
ᐅᓄᕐᓯᑲᓐᓂᕈᑕᐅᓯᒪᓪᓗᓂ. 2013-ᒥ ᓴᓇᔭᐅᒋᐊᕐᓂᖓ ᐊᑲᐅᓯᓴᕐᕕᒃ
ᐃᓱᒪᒃᑰᖅᑐᓄᑦ ᒪᒥᓴᕐᕕᒃ ᓄᓇᕗᑦ ᒐᕙᒪᖓᓄᑦ ᑕᑯᑦᓴᕈᖅᑎᑦᓯᓚᐅᖅᑐᖅ
ᐋᖅᑭᑦᓯᒪᒍᑎᒃᓴᐅᔪᓐᓇᖅᑐᓂᒃ ᐊᓚᒃᑲᐃᓂ ᐊᕐᓂᖏᓐᓂᒃ ᒐᕙᒪᒃᑯᑎᒍᑦ
ᐊᖏᕈᑕᐅᓯᒪᓂᖓ ᐃᓱᒪᒃᑰᖅᑐᓕᕆᓂᕐᒥᒃ ᐋᖅᑭᒋᐊᕈᑎᓂᒃ. ᓄᓇᕗᑦ ᒐᕙᒪᖓ
ᑲᔪᓯᑎᑦᓯᔭᕆᐊᓕᒃ ᑖᑦᓱᒥᖓ ᑐᓂᓯᒪᓂᕆᔭᒥᓂᒃ ᐊᖏᕐᓯᒪᓂᒃᑯᑦ ᓴᖅᑮᓗᑎᒃ
ᒪᒥᓴᕐᕕᖕᒥᒃ ᐋᖓᔮᕐᓇᖅᑐᑦ ᐊᑐᓂᕐᓗᑦᑕᐅᖃᑦᑕᕐᓂᖏᓐᓄᑦ ᓄᓇᑦᑎᓐᓂ.

ᓄᓇᕗᑦ ᐃᓱᒪᒃᑰᖅᑐᓄᑦ ᐃᖢᐊᕐᓴᐃᔾᔪᑎᒃᓴᓄᑦ ᑐᑭᒧᐊᒍᑎᒃᓴᖅᑖᕆᐊᓖᑦ
ᐋᖅᑭᑦᓯᒪᐅᑎᒃᓴᓂᒃ ᐃᓱᒪᒃᑰᖅᑐᓄᑦ ᐃᑲᔫᑎᒃᓴᓂᒃ, ᐱᓇᓱᐊᕈᑎᖃᕐᓗᑎᒃ
ᐊᑐᕐᓂᐊᖅᑕᒥᓂᒃ ᐱᓕᕆᒡᕕᑦᑎᒍᑦ ᑲᑐᔾᔨᓂᕐᒥᒃ, ᐊᒻᒪᓗ ᐋᖅᑭᐅᒪᒍᑎᒃᓴᓂᒃ
ᓇᓗᓇᐃᖅᑕᐅᓯᒪᔪᓂᒃ ᒪᓕᒐᑦᓴᓂᒃ ᐃᓱᒪᒃᑰᖅᑐᑦ ᐊᑐᕆᐊᓕᖏᓐᓂᒃ
ᐱᕋᔭᓐᓂᕐᒧᑦ ᐃᖅᑲᑐᐃᕕᒻᒨᖅᑕᐅᖃᑦᑕᖅᑐᓂᒃ. ᐃᖅᑲᖅᑐᐃᕕᓕᕆᔨᒃᑯᑦ
ᐱᓕᕆᒡᕕᖓ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᓯᕗᓕᕆᐊᓖᑦ ᑖᑦᓱᒧᖓ
ᐊᑲᐅᓐᖏᓪᓕᐅᕈᑎᒧᑦ ᑲᑐᔾᔨᖃᑎᖃᕐᓗᑎᒃ ᑐᓐᖓᕕᒃᑯᓐᓂᒃ, ᓄᓇᕗᒻᒥ
ᐃᖅᑲᖅᑐᐃᔨᖏᑦ, ᐊᒻᒪᓗ ᒪᓕᒐᕐᓂᐊᖅᑎᓂᒃ.

ᑐᑭᓯᑎᑦᓯᕐᖓᐅᑏᑦ
ᐊᐅᒡᒍᓯ 14, 1917-ᒥ ᓯᓂᓯᐊᖅ ᐊᒻᒪᓗ ᐅᓗᒃᓱᖅ ᐃᖅᑲᑐᐃᕕᐅᑉ ᓵᖓᓂ
ᓇᖏᓚᐅᖅᑐᑦ ᐃᐊᑦᒥᓐᑕᓐᒥᒃ ᖃᓪᓗᓈᖏᓐᓇᑦᓯᐊᖑᓪᓗᑎᒃ ᓈᓚᒃᑏᑦ 5,000
ᑭᓛᒥᑕᑦ ᐅᖓᑖᓃᑦᑐᓂᒃ ᐅᖓᓯᓐᓂᓕᒻᒥ ᐊᖏᕐᕋᒥᓂ ᖁᓪᓗᖅᑐᖅ ᑰᖓᑕ
ᐊᕿᐊᕈᐊᓂ ᐅᓪᓗᒥ ᖁᓪᓗᖅᑑᓕᖅᑐᒥ. ᒪᕐᕉᒃ ᐊᖑᑏᒃ, ᖃᕿᐊᓕᓚᐅᖅᑑᒃ
ᐊᐅᔭᕆᐊᖅᑲᐅᔭᒥᓂ ᑐᖁᑦᓯᓚᐅᕐᓂᕐᒥᓂᒃ ᐃᑦᓯᕋᕐᔪᐊᖕᓂᒃ ᓴᓐᓂᖓᔪᓕ ᐅᖅᑎᓂ
ᐃᑦᓯᕋᕐᔪᐊᖅ ᔩᓐ-ᕚᑉᑏᔅᑦ ᕉᕕᐊᓪ ᐊᒻᒪᓗ ᕇᓘᒻ ᓚᕉ 1913-ᒥ, ᓯᕗᓪᓕᐹᖑ -
ᓚᐅᖅᑐᑦ ᐃᓅᓪᓗᑎᒃ ᐸᓯᔭᒃᓴᓐᖑᖅᑎᑕᐅᔫᒃ ᐊᒻᒪᓗ ᐃᖅᑲᑐᖅᑕᐅᔾᔪᑎᖏᓐᓄᑦ
ᖃᓄᐃᓕᔭᐅᓪᓗᑎᒃ ᑲᓇᑕᒥ ᐃᖅᑲᖅᑐᐃᕕᖓᒍᑦ. ᐃᖅᑲᖅᑐᐃᕕᖕᒥᒃ ᑕᐃᑦᓱᒪᓂ -
ᐅᑎᓪᓗᒍ ᐱᑕᖃᓚᐅᓐᖏᑦᑐᖅ, ᐱᕋᔭᑦᑐᑦ ᒪᓕᒐᕐᓂᒃ ᓯᖁᒥᑦᓯᓪᓗᑎᒃ ᓄᓇᑦᓯᐊᒥ
(NWT) ᐃᖅᑲᖅᑐᐃᕕᖕᒨᖅᑕ ᐅᖃᑦᑕᓚᐅᖅᑐᑦ ᔫᑳᓐᒥ ᐅᕝᕙᓘᓐᓃᑦ ᐊᓯᖏᓐᓂ
ᑲᓇᑕᒥ ᐊᕕᑦᑐᕐᓯᒪᓂᖏᓐᓂ. ᓯᓂᓯᐊᖅ ᐊᒻᒪᓗ ᐅᓗᒃᓱᖅ ᑎᒍᔭᐅᓚᐅᖅᑑᒃ
ᐊᐅᔭᕆᓚᐅᖅᑕᖓᓂ ᐸᓖᓯᒃᑯᓐᓂᒃ RCMP ᑐᓴᖅᑕᐅᓚᐅᖅᑎᓪᓗᒋᒃ
ᑕᑯᔭᐅᓚᐅᕐᓯᒪᒍᓐᓃᕐᓂᖏᒃ ᐃᑦᓯᕋᕐᔪᐊᒃ. 

ᐃᖅᑲᑐᖅᑕᐅᓂᖓ ᑕᑯᓐᓇᒐᑦᓴᐅᓚᐅᖅᑐᖅ. ᓯᓂᓯᐊᖅ ᐊᒻᒪᓗ ᐅᓗᒃᓱᖅ
ᑐᑦᑐᕋᔭᓂᒃ ᐊᓐᓄᕌᒥᓂᒃ ᐊᑐᖅᑎᑕᐅᓪᓗᑎᒃ ᑭᐹᕆᑦᑑᓪᓗᑎᒃ ᓄᔭᖏᑦ ᐊᒻᒪᓗ
ᖃᑦᑕᓂ ᓂᓚᓕᓐᓂ ᐃᓯᖓᑦᓴᐃᓈᖅᑎᑕᐅᓪᓗᑎᒃ ᐃᒫᓃᑎᑕᐅᓪᓗᑎᒃ. ᐃᓄᒃᑎᑐᑦ
ᑐᓵᔨᖃᕋᑎᒃ, ᑖᒃᑯᐊ ᒪᕐᕉᒃ ᓈᓚᑐᐃᓐᓇᑦᓯᐊᓚᐅᖅᑑᒃ ᑐᓵᑐᐃᓐᓇᖅᑐᑎᒃ
ᐃᖅᑲᖅᑐᐃᕕᖕᒥ ᒪᓕᒐᕐᓂᐊᖅᑎ ᓵᓕ ᑯᐊᓱᓕᔅ ᒪᑲᐅᓪ ᓈᖕᒪᖏᑦᑐᓕᕆ -
ᓂᕆᓚᐅᖅᑕᖏᓐᓂᒃ ᒪᑐᐃᕈᑎᓂᒃ ᐅᖃᓕᒪᑎᓪᓗᒍ:

ᑖᒃᑯᐊ ᐅᖓᓯᑦᑐᒥᐅᑖᒃ ᐱᕋᔭᕐᔪᐊᕌᓘᒃ, ᐃᓄᒃᑐᔫᒻᒪᕆᐊᓘᒃ,
ᐅᑭᐅᖅᑕᖅᑐᒥ ᐄᓯᑭᒨᒃ ᖃᐅᔨᑎᑕᐅᒋᐊᓖᒃ ᐃᓕᓴᕐᓯᓂᕐᒥᒃ
ᐊᐅᓚᑦᓯᔪᕐᔪᐊᖑᓂᖓᓂᒃ ᕗᑎᔅ ᐊᖓᔪᖅᑲᐅᕕᖓᓂᒃ...ᐊᒻᒪᓗ
ᐊᐅᓚᑦᓯᔫᕐᔪᐊᖑᓂᖓᓂᒃ ᐊᖓᔪᖅᑲᐅᕕᖓ ᐊᒻᒪᓗ ᑲᓇᑕᒥ ᐊᐅᓚᑦᓯᔪᖅ,
ᑖᒃᑯᐊ ᓄᓇᓕᕐᔪᐊᖓᓄᑦ ᐃᓚᒋᔭᐅᓂᖏᓐᓄᑦ, ᑎᑭᐅᑎᕕᒋᓯᒪᔭᖓᓂᒃ
ᐅᖓᓯᓐᓂᕐᐸᐅᔪᒥ ᓯᕐᒥᐊᓗᒻᒦᖔᖅᑑᒃ ᐅᑭᐅᖅᑕᖅᑐᒥ.2

ᒧᐃᔪᓪ R. G. Moyles’ ᐃᖅᑲᑐᖅᑕᐅᓂᖓ ᑕᕝᕙᓂ, ᐃᖅᑲᖅᑐᐃᕕᒃ
“ᐃᓱᒫᓗᓚᐅᓐᖏᑦᑐᖅ ᐃᖅᑲᑐᖅᑕᐅᒋᐊᖃᕐᓂᕐᒥᒃ ᑭᓯᐊᓂᓕ
ᑕᑯᓇᖅᑕᐅᒋᐊᖃᕐᓂᖓᓂᒃ ᐃᖅᑲᑐᖅᑕᐅᓂᒃᑯᑦ - ᕗᑎᔅ ᖃᓪᓗᓈᕐᔪᐊᑦ
ᐃᖅᑲᖅᑐᐃᕕᖓ - ᐃᓕᓐᓂᐊᑎᑦᓯᒍᑕᐅᒋᐊᖃᕐᓂᖓᓂᒃ.”3 ᑕᐃᑦᓱᒪᓂ, ᒪᓕᒐᖅ
ᑎᒍᒥᐊᖅᑕᐅᓚᐅᖅᑐᖅ ᓄᓇᑦᓯᐊᒥ ᑕᑉᕙᖔᖅᑐᖅ ᕗᑎᔅ ᒪᓕᒐᖏᓐᓂᒃ
ᐊᑐᖅᑕᐅᔪᓂᒃ ᔪᓚᐃ 15, 1870, ᑭᓯᐊᓂ ᐋᖅᑭᒋᐊᖅᑕᐅᑉᐸᑦ, ᐊᒻᒪᓗ
ᒐᕙᒪᑐᖃᒃᑯᓐᓂᒃ ᒪᓕᒐᑦᓴᕆᓂᐊᖅᑕᖏᓐᓂᒃ ᐊᒻᒪᓗ ᓄᓇᑦᓯᐊᒥ
ᐊᑐᐊᕐᓯᔾᔪᑎᓕᐊᓂᒃ.4 ᒪᒃᑲᐅ ᖃᐅᔨᒪᔾᔪᑎᒃᓴᖁᔨᓚᐅᖅᑐᖅ ᐃᓄᓐᓃᖔᕐᓯᒪ -
ᔪᓕᒫᓄᑦ ᐃᖅᑲᑐᖅᑕᐅᓂᕐᒥᒃ, ᐃᓅᖃᑕᐅᒍᓐᓇᖏᑦᑑ ᓂᕋᐃᓪᓗᓂ,
ᐃᓄᒋᐊᓐᖓᒥᓂᕐᓃᖔᕐᓂᕋᐃᓚᐅᖅᑐᒃ ᐱᕋᔭᕐᔪᐊᕌᓘᓂᕋᐃᓪᓗᓂ.
ᐅᑉᐱᕈᓱᓚᐅᖅᑐᖅ ᐃᖅᑲᑐᖅᑕᐅᓂᖓ ᑕᑯᑦᓴᐅᑎᑦᓯᓂᐊᕐᓂᖓᓂᒃ
ᒪᓕᒐᖃᓐᖏᑦᑐᐊᓘᓂᖏᓐᓂᒃ ᐃᓄᐃᑦ ᐋᖅᑭᑦᓱᐃᔾᔪᑎᖃᓐᖏᓐᓂᖏᓐᓂᒃ
ᐊᑲᐅᓐᖏᓪᓕᐅᕈᑎᓂᒃ “ᖃᓄᐃᓕᔭᐅᓂᖓ ᐅᑎᕈᔾᔭᐅᑉᐸᑦ ᐅᑭᐅᖅᑕᖅᑐᒧᑦ
ᐃᓄᒃᑐᔫᓕᒫᕋᓗᐃᑦ ᐃᓱᒪᖃᕐᓂᐊᕐᓂᖏᓐᓂᒃ ᐊᑐᖃᑦᑕᓕᕐᓗᑎᒃ
ᓱᖁᑎᒋᔭᐅᓱᕆᒍᓐᓃᕐᓗᑎᒃ.”5

ᒪᑲᐅᓪ ᑐᒃᓯᕋᓚᐅᖅᑐᖅ ᓯᓂᓯᐊᖅ ᐊᒻᒪᓗ ᐅᓗᒃᓱᖅ ᐃᖕᒥᒃᑯᑦ ᐃᖅᑲᑐᖅᑕ -
ᐅᖁᓪᓗᒋᒃ; ᓯᓂᓯᐊᖅ ᓯᕗᓪᓕᐅᔾᔭᐅᓚᐅᖅᑐᖅ ᐊᒻᒪᓗ ᑖᑦᓱᒧᖓᑐᐊᖅ ᕉᕕᐊᓪᒧᑦ
ᑐᓐᖓᕕᒋᔭᐅᓪᓗᓂ ᐃᖅᑲᑐᖅᑕᐅᔾᔪᑎᖓ ᐱᒋᐊᖅᑎᑦᓯᓚᐅᕐᓂᖓᓂᒃ
ᐱᕋᔭᓐᓂᕐᒥᒃ ᐊᒻᒪᓗ ᐱᕋᔭᓚᐅᕐᓂᖓᓂᒃ. ᒪᑲᐅᓪ ᖁᐊᕐᓵᓚᐅᖅᑐᖅ, ᓈᓚᒃᑏᑦ
ᓇᓗᓇᐃᕐᓯᒻᒪᑕ ᓯᓂᓯᐊᖅ ᐱᕋᔭᑦᑐᒥᓂᐅᓐᖏᓐᓂᖓᓂᒃ. ᓇᓗᓇᐃᖅᑕᐅᓂᖓᓄᑦ
ᐊᑕᔪᒧᑦ ᖃᓄᐃᓕᔭᐅᓂᖓᓄᑦ ᓈᓚᒃᑏᑦ ᑕᑉᐱᕐᓯᒪᒐᑎᒃ, ᑳᑐᓕᖕᓂᒃ
ᓴᓐᓂᖓᔪᓕᐅᖅᑎᑕᖃᖁᔭᐅᓇᓂ ᓄᓇᖓᓐᓂ, ᐊᒻᒪᓗ  ᑕᐸᐃᕐᓇᑐᒃᑯᑦ
ᑐᓴᖅᑕᐅᓂᖓ ᑲᒪᒋᔭᐅᓚᐅᖅᑐᖅ ᐃᖅᑲᑐᖅᑕᐅᓂᖅ, ᒪᑲᐅᓪ ᑲᔪᓯᓚᐅᖅᑐᖅ
ᐃᖅᑲᑐᖅᑕᐅᑲᓐᓂᖁᔨᓂᖓᓄᑦ ᑐᒃᓯᕋᐅᑎᖓ ᐊᒻᒪᓗ ᐊᓯᐊᓅᕈᔾᔭᐅᓪᓗᑎᒃ
ᐃᖅᑲᖅᑐᐃᕕᖕᒧᑦ ᑲᐅᒡᒍᕆᒧᑦ. ᑲᐅᒡᒍᕆᒥ, ᑕᒪᒃᑮᒃ ᓯᓂᓯᐊᖅ ᐊᒻᒪᓗ ᐅᓗᒃᓱᖅ
ᐸᓯᔭᒃᓴᓐᖑᖅᑎᑕᐅᓚᐅᖅᑑᒃ ᑐᖁᑕᒥᓂᐅᓂᖓᓄᑦ ᓚᕉ. ᑕᑉᕙᓂᓕ, ᐸᓯᔭᐅ -
ᓂᖓᓄᑦ ᓇᓗᓇᐃᖅᑕᐅᓕᓚᐅᖅᑑᒃ ᐊᒻᒪᓗ ᑐᖁᑕᑦᓴᓐᖑᖅᑎ ᑕᐅᓪᓗᑎᒃ.

ᐊᐅᒡᒍᓯ 19, 1917-ᒥ, ᑲᓇᑕ ᐊᖓᔪᖅᑳᕐᔪᐊᖓ ᐋᖅᑭᑦᓯᖔᓚᐅᖅᑐᖅ
ᑐᖁᑕᑦᓴᐅᓂᖏᓐᓂᒃ ᓇᓗᓇᐃᖅᑕᐅᓂᖏᓐᓂᒃ ᑎᒍᔭᐅᓯᒪᖔᖁᓪᓗᒋᒃ
ᐃᓅᓯᓕᒫᖏᓐᓂ.

ᓯᓂᓯᐊᖅ ᐊᒻᒪᓗ ᐅᓗᒃᓱᖅ ᒪᕐᕉᓐᓂᒃ ᐊᕐᕌᒎᓐᓂᒃ ᒥᐊᓂᕐᓯᔨᖃᓗᐊᓐᖏᓂᕐᓴᒥᒃ
ᑎᒍᔭᐅᓯᒪᓕᓚᐅᖅᑑᒃ ᐊᓄᓪᓚᑦᓯᖅᑕᐅᓪᓗᑎᒃ ᕗᑦ ᕆᓱᓘᓴᓐᒥ. 1919-ᒥ,
ᐊᔪᐃᓐᓇᕐᓂᖓᓄᑦ ᒪᑲᐅᓪ, ᐸᓖᓯᐅᓚᐅᖅᑐᑦ ᑕᐃᑦᓱᒪᓂ ᐊᖓᔪᖅᑳᕐᔪᐊᖅ
ᐅᑭᐅᖅᑕᖅᑐᒧᑦ ᐱᖓᓐᓇᒧᓪᓗ, ᓴᖅᑮᓚᐅᖅᑑᒃ ᐊᐅᓚᑦᓯᕕᒃᓴᒥᒃ ᑐᕇ ᕆᕙᒥ,
ᐃᓱᒪᓇᖅᑐᖅ ᐃᑲᔪᖅᑎᐅᓚ ᐅᕐᒪᑎᒃ ᓯᓂᓯᐊᖅ ᐊᒻᒪᓗ ᐅᓗᒃᓱᖅ. ᐸᓖᓯᖃᕐᕕᒃ
ᓴᖅᑭᖅᑕᐅᓚᐅᖅᑐᖅ ᓴᖅᑭᔮᖅᑎᑦᓯᒍ ᑕᐅᖁᔭᐅᓪᓗᓂ ᑲᓇᑕ ᐃᓐᓃᓯᒪᓂᖓᓂᒃ
ᐊᒻᒪᓗ ᒐᕙᒪᑦ ᒪᓕᒐᕐᓂᒃ ᐊᑐᖅᑕᐅᖁᔨᓂᖓᓄᑦ ᑳᐳᒪᐃᓐ-ᑰᕈᓃᓴᓐ ᓄᓇᖓᓂ.6
ᓴᒃᑯᑕᒐᒥᒃ ᐊᓄᓪᓚᓯᖅᑕᐅᓂᕐᒥᓂᒃ ᑕᕝᕙᓂ ᐊᕐᕌᒍᒥ, ᑖᒃᑯᐊ ᑕᒪᒃᑮᒃ
ᐸᓖᓯᒃᑯᓐᓄᑦ ᐃᖅᑲᓇᐃᔭᐃᓐᓇᓕᓚᐅᖅᑑᒃ ᐅᑎᓐᖏᓂᕐᒥᓂ ᐊᖏᕐᕋᒥᓄᑦ
1922-ᒥ.

ᑭᖑᓂᐊᒍᑦ ᐃᖅᑲᑐᖅᑕᐅᓂᖅᑕᖃᖃᑦᑕᓚᐅᖅᑐᖅ. 1922-ᒥ, ᐃᓄᒃ ᐊᑎᓕᒃ
ᐊᓕᑲᒻᒥᐊᕋᖅ ᑭᐊᓐᒦᖔᖅᑐᖅ, ᖃᓂᒋᔮᓂ ᐅᓪᓗᒥᐅᓕᖅᑐᖅ ᐃᖃᓗᑦᑑᑦᑎᐊᖅ,
ᑐᖁᑦᓯᓚᐅᖅᑐᖅ ᐸᓖᓯᒥᒃ ᑐᐊᒃ, ᐊᒻᒪᓗ ᓂᐅᕕᖅᑎᒃᑯᑦ, HBC, ᓂᐅᕕᖅᑎᖓᓂᒃ
ᐋᑐ ᕙᐃᓐᑕ ᑎᒍᔭᐅᓯᒪᓪᓗᓂ ᑐᕇ ᕆᕙᒥ. ᑐᐊᒃ ᐊᒻᒪᓗ ᕙᐃᓐᑕ
ᑖᒃᑯᑑᓚᐅᖅᑑᒃ ᑭᒡᒐᖅᑐᐃᔫᒃ ᑲᓇᑕᒥ ᐅᑭᐅᖅᑕᖅᑐᒧᑦ ᑐᖁᑕᐅᒐᒥᒃ ᐊᒻᒪᓗ
ᖃᓄᐃᓕᔭᐅᓂᖏᓐᓄᑦ ᓇᓗᓇᐃᖅᑕᐅᓪᓗᓂ ᖃᓄᐃ ᓕᑦᓯᓂᕐᒥᒃ ᑲᓇᑕᒥ
ᐃᓐᓃᓯᒪᓂᕐᒧᑦ ᓄᓇᖓᓂ.7 ᐊᓕᑲᒻᒥᐊᕋᖅ ᐊᒻᒪᓗ ᐊᓯᐊ ᐃᓄᒃ ᐊᑎᓕᒃ
ᑕᑎᒪᒐᓐᓇ, ᑎᒍᔭᐅᒪᒻᒥᔪᖅᑕᐅᖅ ᑭᓯᐊᓂ ᐸᓯᔭᒃᓴᓐᖑᖅᑎ ᑕᐅᓯᒪᔪᖅ ᐊᓯᐊᓄᑦ
ᐱᕋᔭᓐᓂᕐᒧᑦ, ᑭᖑᓂᐊᒍᑦ ᐊᐅᓪᓚᖅᑎᑕᐅᓚᐅᖅᑐᖅ ᕼᐅᓱ ᕿᑭᖅᑕᖓᓄᑦ
1923-ᒥ ᐃᖅᑲᖅᑐᖅᑕᐅᔪᒃᓴᒫᖑᓂᖓᓄᑦ. ᓇᓗᓇᐃᖅᑕᐅᓚᐅᕐᓂᖓᓄᑦ
ᐸᓯᔭᒃᓴᐅᓂᖏᓐᓂᒃ ᐋᖅᑭᑦᑕᐅᕌᓂᒃᓯᒪᓪᓗᓂ, ᓂᕕᓐᖓᐃᔪᒃᓴᒥᒃ ᐃᖅᑲᖅᑐᐃᔪᓄᑦ
ᐃᓚᐅᑎᑦᓯᓚᐅᖅᑐᑦ ᐃᓚᖃᖅᑐᑎᒃ ᖃᓪᓗᓈᖏᓐᓇᑦᓯᐊᓂᒃ ᓈᓚᒃᑎᐅᓂᐊᖅᑐᓂᒃ
ᐊᐃᑦᓯᖃᑦᑕᖅᑐᑎᒃ ᒪᑭᓐᔨ ᑰᖓᑕ ᓄᓇᓕᖏᓐᓂᒃ. ᑐᑭᓯᑎᑦᓯᒋᐊᕈᑎᖏᓐᓂ
ᓇᓚᒃᑎᓄᑦ, ᐃᖅᑲᖅᑐᐃᔨ ᓘᓯᐊᓐ ᑐᐹᒃ ᐃᐊᑦᒪᓐᑕᓐᒦᖔᕐᓯᒪᔪᖅ
ᓇᓗᓇᐃᕐᓯᓚᐅᖅᑐᖅ ᓱᒻᒪᑦ ᓇᓗᓇᐃᖅᑕᐅᒍᑎᖃᕆᐊᖃᕐᒪᖔᖅ
ᑕᐃᒪᐃᑦᑐᒥᓂᐅᓂᖓᓂᒃ ᐃᑲᔫᑎᒃᓴᒥᒃ ᑲᓇᑕᒥ ᐃᓐᓂᓯᒪᓂᕐᒧᑦ ᓄᓇᖓᓂ: 

ᐱᓕᕆᐊᒃᓴᕆᔭᓯ ᓈᓚᒃᑎᐅᑎᓪᓗᓯ ᓱᓕᓂᕋᐅᒻᒥᒃ ᐸᑎᒻᒥᑦᓯᓪᓗᓯ ᐊᓪᓚᓂᒃ
ᐃᓱᒪᓕᐅᕈᑎᖃᕆᐊᖃᕐᓂᓯᓐᓄᑦ ᒪᓕᓪᓗᒋᑦ ᓇᓗᓇᐃᕐᓯᒍᑕᐅᔪᑦ
ᓴᖅᑭᖅᑕᐅᓪᓗᑎᒃ ᐊᒻᒪᓗ ᑖᒃᑯᐊ ᐃᓄᖏᑦ ᑐᑭᓯᒪᖁᓪᓗᒋᑦ
ᐱᖕᒪᕆᐅᓂᖓᓂᒃ ᑕᒪᓐᓇᐅᒐᓗᐊᖅᑎᓪᓗᒍ ᑎᒍᒥᐊᕐᒪᒍᑦᑕᐅᖅ
ᑕᒪᓐᓇᓕᒫᖅ ᖃᓪᓗᓈᕐᔪᐊᑦ ᕗᑎᔅ ᐊᐅᓚᑦᓯᓂᖓᒍᑦ ᐃᖅᑲᖅᑐᐃᓂᖅ
ᑎᑭᐅᑎᓯᒪᒻᒥᒻᒪᑦ ᐅᑭᐅᖅᑕᖅᑑᑉ ᓯᒡᔭᖏᓐᓄᑦ. ᑐᑭᓯᔭᐅᑦᓯᐊᕈᒪᔪᒍᑦ
ᐃᓱᒪᖏᓐᓂ ᑖᒃᑯᐊ ᐃᓄᐃᑦ ᐱᖁᔭᓂ ᒪᓕᒐᑦᑎᓐᓂ ᐱᒻᒪᕆᐅᓂᕐᐸᐅᓂᖓ
ᐃᓅᓯᖅ ᓴᐳᔾᔭᐅᓯᒪᓂᖓᓂᒃ ᐊᓪᓚᓂᒃ ᒎᑎᐅᑉ ᐅᖃᐅᓯᖏᓐᓂ
ᐃᒪᐃᓕᔪᖅ “ᐃᓅᖃᑎᓐᓂᒃ ᑐᖁᑦᓯᔪᑦᓴᐅᓐᖏᓚᑎᑦ.” 8

ᐊᓕᑲᒻᒥᐊᕋᖅ ᓇᓗᓇᐃᖅᑕᐅᓚᐅᖅᑐᖅ ᑐᖁᑦᓯᔪᒥᓂᐅᓂᖓᓂᒃ ᑐᐊᒃ ᐊᒻᒪᓗ
ᕙᐃᓐᑕ; ᑕᑕᒥᒐᓇ ᐸᓯᔭᐅᓂᖓ ᓇᓗᓇᐃᖅᑕᐅᓪᓗᓂ ᑐᖁᑦᓯᔪᒥᓂᐅᓂᖓᓂᒃ
ᐃᓅᖃᑎᒥᓂᒃ ᐱᓂᕐᓗᓐᓂᐅᔪᒥ ᐊᓯᐊᓂ. ᑖᒃᑯᐊ ᒪᕐᕉᒃ ᓂᕕᓐᖓᖅᑕᐅᓚᐅᖅᑑᒃ
ᕕᑉᕗᐊᓕ 1, 1924.

1955-ᖑᓕᖅᑎᓪᓗᒍ ᓄᓇᑦᓯᐊᖅ ᐃᖅᑲᖅᑐᐃᕕᒡᔪᐊᖓ ᓴᖅᑭᖅᑕᐅᑕᐃᓐᓇ -
ᓚᐅᖅᑐᖅ, ᐊᒻᒪᓗ ᓱᓕ ᐅᑭᐅᓂᒃ 7-ᑲᓂᕐᓂᒃ ᓄᓇᑦᓯᐊᖅ ᒐᕙᒪᖓ
ᓴᒃᑯᑕᐅᑕᐃᓐᓇᖅᑐᓂ ᐋᑐᕚᒥᒃ ᔭᓗᓇᐃᕝᒨᖅᑕᐅᓪᓗᓂ. ᑕᐃᒪᐃᓕᖅᑎᓪᓗᒍ,
ᐃᖅᑲᖅᑐᐃᕕᒃ ᓴᖅᑮᓯᒪᓕᓚᐅᖅᑐᖅ ᐊᐅᓚᑦᓯᖃᑦᑕᓂᕐᒥᒃ ᐃᖅᑲᖅᑐᐃᒋ -
ᐊᖃᖅᑐᖃᑦᑕᓂᕐᒥᒃ ᓄᓇᑦᓯᐊᖅ ᓄᓇᓕᖏᓐᓅᖃᑦᑕᖅᑐᑎᒃ. 

ᑲᓇᑕᒥ ᐃᓐᓃᓯᒪᓂᖅ ᒪᓕᒐᑦ ᒪᓕᒐᓐᖑᖅᑎᑕᐅᓂᖏᑎᒍᑦ
ᑲᓇᑕ ᒐᕙᒪᖓ ᐊᑐᓚᐅᖅᑐᖅ ᐱᕋᔭᓐᓂᕐᒧᑦ ᐃᖅᑲᖅᑐᐃᔾᔪᓯᕐᒥᒃ
ᐃᖅᑲᓇᐃᔭᐅᑕᐅᓪᓗᓂ ᐃᓚᒋᐊᕈᑕᐅᓂᖓᓄᑦ ᐋᑐᕚ ᑎᑭᓯᒪᓂᖓᓂᒃ 
ᐃᓄᐃᑦ ᓄᓇᖓᓄᑦ ᑲᓇᑕᒥ (ᐃᓄᐃᑦ ᓄᓇᖓ) ᐊᒻᒪᓗ ᐃᓐᓃᓯᒪᓂᕐᒥᒃ
ᑎᒍᓯᓪᓗᑎᒃ ᐊᖏᔪᕐᔪᐊᒥᒃ ᓄᓇᒥᒃ. ᐃᖅᑲᑐᖅᑕᐅᓂᖏᒃ ᓯᓂᓯᐊᖅ ᐊᒻᒪᓗ
ᐅᓗᒃᓱᖅ, ᐊᒻᒪᓗ ᑭᖑᓂᐊᒍᑦ ᐊᓕᑲᒻᒥᐊᕋᖅ ᐊᒻᒪᓗ ᑕᑎᒪᒐᓇ,
ᐱᖕᒪᕆᐊᓘᓪᓗᑎᒃ ᑐᓐᖓᕕᒃᑖᖑᓚᐅᖅᑑᒃ ᐊᐅᓚᓂᖓᓄᑦ ᑲᒪᒋᔭᐅᑎᓪᓗᒋᑦ

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᐃᓄᐃᑦ ᓄᓇᖅᑲᑎᒌᓕᖅᑎᑕᐅᓂᖏᓐᓄᑦ ᓴᖅᑮᒪᐅᕐᓂᖏᓐᓄᑦ ᒪᓕᒐᓕᐅᖅᑕ -
ᒋᐊᖃᓕᓚᐅᖅᑐᖅ ᐊᑐᖅᑕᐅᖃᑦᑕᕆᐊᓕᖕᓂᒃ ᐋᖅᑭᑦᓯᒪᐅᑎᒃᓴᓂᒃ
ᖁᕕᐊᓇᓐᖏᑦᑐᓄᑦ ᑎᑭᐅᑎᒍᑕᐅᓕᖅᑐᑎᒃ ᑭᖑᓂᐊᒍᑦ. ᐅᖁᒪᐃᑦᑐᒃᑰᕈᑕᐅᔪᑦ
ᑲᓇᑕᒥ ᐃᓐᓃᓯᒪᓂᕐᒧᑦ ᒐᕙᒪᑦ ᐊᐅᓚᑦᓯᖏᓐᓄᑦ ᐊᐅᓚᑕᐅᔭᕆᐊᖃ ᓕᓚᐅᖅᑐᖅ
ᓄᓇᒋᔭᐅᔪᖅ ᓯᓚᖓ ᓂᑲᒍᓱᓐᖏᓯᐊᖅᑐᖅ ᐊᒻᒪᓗ ᓱᖏᐅᓐᓇᖏᑦᑐᒻᒪᕆᐊᓗᒃ
ᐊᐅᓚᑦᓯᕕᒋᒐᓱᐊᕆᐊᖓ ᐊᒻᒪᓗ ᓄᓇᑖᕆᓇᓱᐊᕆᐊᖓ ᖃᓪᓗᓈᕐᔪᐊᓄᑦ
ᐊᒻᒪᓗ ᐅᐃᕖᓄᑦ ᐊᕕᑦᑐᕐᓯᒪᓂᕐᓂ ᐊᐅᓚᓂᖏᑎᑐᑦ ᐊᒻᒪᓗ ᓄᓇ
ᐃᓄᖃᒡᒐᐃᓇᖅᑐᖅ ᐅᖓᓯᒌᑦᑐᑎᒻᒪᕆᓐᓂᒃ ᓄᓇᖃᖅᑐᑦ ᐊᐅᓚᑦᓯᕕᖃᖅᑎᓐᓇ -
ᓱᐊᕆᐊᖏᑦ ᒪᓕᒐᖅᑎᒍᑦ.9 ᓴᖅᑭᖅᑕᐅᓂᕆᓚᐅᖅᑕᖓ ᐅᑭᐅᖅᑕᖅᑐᒥ
ᐱᖓᓐᓇᕐᒥ ᐸᓖᓰᑦ 1873-ᒥ (ᐊᓯᔾᔨᖅᑕᐅᓚᐅᖅᑐᖅ ᑕᐃᔭᐅᔾᔪᓯᖓ
ᐊᖓᔪᖅᑲᐅᕕᖕᒥ ᐅᑭᐅᖅᑕᖅᑐᒥ ᐱᖓᓐᓇᕐᒥ ᐸᓖᓰᑦ)
ᐊᐅᓚᑕᐅᖔᕆᐊᖃᓕᓚᐅᖅᑐᖅ ᓴᖅᑭᐅᒪᓂᖃᕆ ᐊᖃᕐᓂᖓᓄᑦ ᑲᓇᑕᒥ
ᐃᓐᓃᓯᒪᓂᕐᒥᒃ ᓄᑖᖅ ᑎᒍᔭᐅᓂᖓᓄᑦ ᓇᑎᕐᓇᒥᐅᑦ ᐊᐅᓚᑕᐅᓂᖓᒍᑦ
ᐱᕋᔭᓐᓂᕐᒧᑦ ᐃᖅᑲᑐᖅᑕᐅᖃᑦᑕᕐᓂᖅ ᓄᓇᖓᓂ.10

ᑖᒃᑯᐊ ᐃᖅᑲᖅᑐᐃᕚᓪᓗᓐᓂᐅᓯᒪᔪᑦ ᑎᒃᑯᐊᕈᑎᓕᐅᕈᑕᐅᓚᐅᖅᑐᑦ
ᐋᖅᑭᑦᓯᒪᔾᔪᑎᒃᓴᖓᓂᒃ ᐱᓇᓱᐊᖅᑕᐅᔪᒧᑦ ᓴᖅᑮᓂᕐᒥᒃ ᑲᓇᑕᒥ ᐃᓐᓂᓯᒪ ᓂᕐᒧᑦ
ᐃᓄᖕᓂᒃ ᐊᒻᒪᓗ ᓄᓇᖓᓂᒃ ᒐᕙᒪᑦ ᐊᑐᐊᒐᖓᒍᑦ. ᐃᓄᐃᑦ
ᓴᒃᑯᐃᓚᐅᕐᓯᒪᓐᖏᑦᑐᑦ ᐃᓐᓃᓯᒪᓂᕐᒥᒃ ᐃᓄᐃᑦ ᓄᓇᖏᓐᓂᒃ, ᐊᒻᒪᓗ
ᒪᓕᒐᖅᑎᒍᑦ ᑲᓇᑕ ᐅᑭᐅᖅᑕᖅᑐᖓᓂ ᓄᓇᑖᕋᓱᐊᕐᓂᕐᒧᑦ ᑲᔪᓯᒍᑕᐅᓪᓗᓂ
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ (ᓄᓇᑖᕐᓂᕐᒧᑦ ᐊᖏᕈᑦ). ᑲᔪᓯᑎᑕᐅᓚ -
ᐅᖅᑐᖅ ᓄᓇᑖᕐᓂᕐᒧᑦ ᐊᖏᕈᑦ 1993-ᒥ ᐊᒻᒪᓗ ᐱᓐᖑᖅᑎᑕᐅᓪᓗᓂ 
ᓄᓇᕗᑦ 1999-ᒥ ᓴᐃᒻᒪᖃᑎᒌᓐᓂᕐᒧᑦ ᐱᓇᓱᐊᕈᑕᐅᓪᓗᓂ ᑲᓇᑕ ᓄᓇᒥᒃ
ᐃᓐᓂᓯᒪᑎᑕᐅᒋᐊᓕᕐᓱᓂ ᐃᓄᒃᑎᒍᑦ, ᐃᒪᖏᓐᓄᑦ, ᐊᒻᒪᓗ ᓄᓇᖓᓄᑦ
ᐱᔪᓐᓇᐅᑎᑖᖅᑎᑕᐅᓪᓗᑎᒃ ᐃᓄᐃᑦ ᓄᓇᒥᒃ ᓇᖕᒥᓂᖃᕐᓂᕐᒧᑦ ᐊᒻᒪᓗ
ᓇᖕᒥᓂᖅ-ᐊᐅᓚᑦᓯᔾᔪᑎᒃᓴᒥᒃ ᒐᕙᒪᒋᔭᒥᒍᑦ; ᑖᒃᑯᓄᖓ ᐃᓚᒋᔭᐅᓗᓂ
ᐊᐅᓚᑦᓯᓂᖅ ᐃᖅᑲᖅᑐᐃᓂᕐᒥᒃ. ᐱᕋᔭᑦᑐᓄᑦ ᐃᖅᑲᖅᑐᐃᕕᖓ, ᐃᓄᐃᑦ
ᓯᕗᓕᖅᑎᒋᓚᐅᖅᑕᖏᑦ ᑕᐃᑦᓱᒪᓂ ᐅᑉᐱᕈᓱᓚᐅᖅᑐᑦ ᐃᒫᒃ,
ᒪᓕᒐᖃᕋᓗᐊᖅᑎᓪᓗᒍ ᐊᓯᖅᑐᕝᕕᖃᓐᖏᑦᑐᓂᒃ ᑲᓇᑕ ᐱᕋᔭᓐᓂᕐᒧᑦ
ᓇᓗᓇᐃᒃᑯᑕᖓᒍᑦ, ᐊᔪᕐᓇᕋᔭᓐᖏᑦᑐᖅ ᐃᖅᑲᖅᑐᐃᔾᔪᓯᓕᐅᕐᓂᕐᒥᒃ
ᐋᖅᑭᑦᑕᐅᓯᒪᔪᒥᒃ ᐱᔭᕆᐊᓕᖕᓐᓄᑦ ᐊᑐᖅᑕᐅᔪᓄᓪᓗ ᓄᓇᓕᖁᑎᑦᑎᓐᓂ.  

ᓄᑖᒥᒃ ᐃᖅᑲᑐᐃᔾᔪᓯᓕᐅᕐᓂᖅ
ᒐᕙᒪᑐᖃᒃᑯᓐᓂᒃ ᑎᒃᑯᐊᖅᑕᐅᓯᒪᔪᓂᒃ ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ
ᑲᒥᓴᖏᑦ ᑲᒪᒋᔭᒃᓴᖃᖅᑎᑕᐅᓚᐅᖅᑐᑦ ᓴᖅᑮᓂᕐᒥᒃ ᐊᑐᓕᖅᑎᑦᓯᓂᕐᒥᓪᓗ
ᐊᑐᐊᒐᕐᓂᒃ ᐊᕕᑦᑕᐅᓂᖓᓄᑦ ᓄᓇᑦᓯᐊᖅ ᐊᒻᒪᓗ ᐱᓐᖑᖅᑎᑕᐅᓂᖓᓄᑦ
ᓄᓇᕗᑦ. ᐃᓚᒋᓪᓗᓂᐅᒃ ᒪᓕᒐᑦᓴᓕᐅᕈᑎᓄᑦ ᐱᓂᐊᕐᓂᕋᐅᑦ ᓄᓇᕗᑦ
ᐱᖁᔭᖓᒍᑦ, ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᒥᓴᖏᑦ ᐱᐊᓂᓚᐅᖅᑐᑦ
ᒪᕐᕉᓐᓂᒃ ᐊᑕᖐᔪᓂᒃ ᐸᕐᓇᐅᑎᓄᑦ ᐅᓂᒃᑳᓂᒃ 1995-ᒥ ᐊᒻᒪᓗ 1996-ᒥ
ᓇᓗᓇᐃᖅᑐᐃᓯᒪᔪᓂᒃ ᐊᑐᖅᑕᐅᔪᒪᔪᓂᒃ ᐋᖅᑭᑦᓯᒪᓂᖓᓄᑦ ᓄᑖᑦ ᒐᕙᒪᑦ.
ᑖᒃᑯᐊ ᐅᓂᒃᑳᑦ ᑐᓂᔭᐅᓚᐅᖅᑐᑦ ᐃᓄᓕᕆᔨᑐᖃᒃᑯᓐᓄᑦ, ᓄᓇᑦᓯᐊᖅ
ᒐᕙᒪᖓᓄᑦ, ᐊᒻᒪᓗ ᑐᓐᖓᕕᒃᑯᓐᓄᑦ.

1996 ᐅᓂᑦᑳᖅ, ᑐᒦᑦ 2, ᐅᖃᐅᓯᓕᒃ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᑎᒥᐅᔪᖅ
ᐋᖅᑭᑦᓯᒪᓂᖓᓂᒃ ᐊᐅᓚᑦᓯᓂᕐᒥᒃ ᐃᖅᑲᖅᑐᐃᕕᓕᕆᓂᕐᒥ ᐱᓕᕆᐊᒃᓴᓂ
ᐱᔨᑦᓯᕈᑎᓂᓪᓗ. ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᒥᓴᖏᑦ
ᓇᓗᓇᐃᕐᓯᓚᐅᖅᑐᑦ ᐃᓱᒪᒋᔭᐅᓂᖓ ᐋᖅᑭᑦᓯᒪᓂᖓᓄᑦ ᑎᒥᐅᔪᖅ
ᐋᖅᑭᑦᓯᒪᓂᖓ ᐊᐅᓚᑦᓯᓂᕐᒧᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᐅᓂᖃᑐ ᐃᓐᓇᕆᐊᖓ
ᐃᓚᐃᓐᓇᖓᓄᑦ ᐋᖅᑭᒍᑕᐅᓂᐊᖅᑐᒥᒃ ᐃᖅᑲᖅᑐᐃᕕᓕᕆᓂᕐᒧᑦ
ᐊᑲᐅᓐᖏᓪᓕᐅᕈᑎᓂᒃ ᐊᒻᒪᓗ ᐱᓇᓱᐊᒐᓪᓚᕆᐅᔪᑦ ᐱᕋᔭᕐᓂᕐᒧᑦ ᐊᒻᒪᓗ
ᐊᓯᖏᓐᓄᑦ ᓱᕋᐃᖃᑦᑕᖅᑐᓄᑦ ᐃᓕᖅᑯᓯᕐᒧᑦ “ᖁᕕᐊᒋᔭᐅᔪᑦ - ᐅᕝᕙᓘᓐᓃᑦ
ᖁᕕᐊᓇᓐᖏᓗᐊᖅᑐᑦ - ᐃᓅᓯᕐᒧᑦ, ᒪᑭᒪᔾᔪᑎᓄᑦ ᐃᓕᖅᑯᓯᒃᑯᓪᓗ
ᖃᓄᐃᓐᖏᓯᐊᓂᕐᒧᑦ” ᐃᓄᖏᓐᓄᑦ.11 ᐅᖃᐅᓯᐅᓂᖓ ᓄᓇᑦᓯᐊᒥ
ᐋᓐᓂᖅᑎᕆᖃᑦᑕᓂᕐᒧᑦ ᐱᕋᔭᖃᑦᑕᕐᓂᖅ ᓇᓗᓇᐃᖅᑕᐅᓯᒪᓂᖓ
ᖁᑦᓯᓂᕐᓴᓪᓗᐊᑲᓪᓚᐅᓚᐅᖅᑐᖅ ᓇᓗᓇᐃᖅᑕᐅᓯᒪᓂᖏᓐᓂᒃ ᑲᓇᑕᓕᒫᒥ,
ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᒥᓴᖏᑦ ᓇᓗᓇᐃᕐᓯᓚᐅᖅᑐᑦ ᐊᕙᖕᒧᑦ
ᐅᑉᐱᕆᔭᐅᓂᖓᓂᒃ ᑕᒃᑯᓇᓐᖓᑦ ᐃᖅᑲᓇᐃᔭᖅᑐᓂᒃ ᐃᖅᑲᖅᑐᐃᔾᔪᓯᐅᔪᓂ
ᓄᓇᑦᓯᐊᒥ “ᒫᓐᓇ ᐊᐅᓚᑕᐅᔾᔪᓯᖓ ᐊᑑᑎᓐᖏᑦᑐᖅ” ᐊᒻᒪᓗ
“ᐊᑲᐅᓐᖏᓪᓕᐅᕈᑏᑦ ᐱᕙᓪᓕᐊᑐᐃᓐᓇᖅᑐᑦ ᖁᐊᕐᓵᓇᖅᑐᒃᑯᑦ.”12

ᑐᒦᑦ 2-ᒥ ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᒥᓴᖏᑦ ᐃᓕᓴᕐᓯᓚᐅᖅᑐᑦ
ᐋᖅᑭᑦᑕᐅᒋᐊᑦᓯᐊᕐᐸᑦ ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒧᑦ ᓄᓇᕗᒻᒥ
ᓇᓕᒧᖏᓐᓂᒃ ᐊᑐᕋᑦᓴᓕᐅᕆᐊᖃᕋᔭᖅᑐᖅ ᐃᓅᓯᕐᒧᑦ, ᒪᑭᒪᔾᔪᑎᓄᑦ,
ᐃᓕᖅᑯᓯᕐᒧᑦ, ᐃᓗᓯᖏᓐᓄᑦ ᖃᓄᐃᓐᖏᓯᐊᕐᓂᒧᓪᓗ ᐃᓄᖏᑕ ᑲᑐᔾᔨᖃᑎ -
ᒌᑦᓯᐊᕈᓐᓇᕈᑎᒃᓴᖏᓐᓂᒃ. ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᒥᓴᖏᑦ
ᑲᒪᒋᔭᖃᓪᓗᐊᑕᓚᐅᖅᑐᑦ ᑎᒥᓐᖑᖅᑎᑦᓯᓂᕐᒥᒃ ᑲᑐᔾᔨᖃᑎᒌᓃᓐᖔᖅᑐᓂᒃ-
ᑕᕝᕙᖓᑦᓴᐃᓇᐅᓐᖏᑦᑐᖅ ᐱᓇᓱᐊᕐᓂᕐᒥᒃ ᐋᖅᑭᒋᐊᕈᑕᐅᔪᒥᒃ ᓄᓇᕗᒻᒥ
ᐃᖅᑲᖅᑐᐃᔾᔪᓯᖓᓄᑦ, ᐊᒻᒪᓗ ᐊᐅᓚᑕᐅᔾᔪᑎᖓᓄᑦ ᐊᑐᖅᑕᐅᒋᐊᓕᖕᓄᓪᓗ
ᐸᕐᓇᐅᑎᓂᒃ. ᑕᕝᕗᓐᖓᖓᔪᑦ, ᐅᓂᒃᑳᓃᖃᑕᐅᔪᑦ ᖁᓕᐅᓐᖏᒐᖅᑐᑦ
ᐃᖅᑲᖅᑐᐃᕕᓕᕆᓂᕐᒧᑦ ᐊᑐᓕᖁᔨᔾᔪᑎᓕᐊᖑᓯᒪᔪᑦ ᐱᓕᕆᒍᑏᑦ
ᐊᔾᔨᒌᓐᖏᑦᑐᓄᑦ ᐊᑲᐅᓐᖏᓪᓕᐅᕈᑎᓄᑦ ᐃᓚᒋᔭᐅᓪᓗᓂ ᓴᖅᑮᓂᖅ
ᐃᖅᑲᖅᑐᐃᔨᓂᒃ, ᐸᓖᓯᓂᒃ, ᐊᒻᒪᓗ ᐊᓄᓪᓚᑦᓰᕕᖕᒧᑦ ᐊᐅᓚᓂᕆᔭᐅ ᓂᐊᖅᑐᓂᒃ,
ᐊᒻᒪᓗ ᐊᐅᓚᑦᓯᓂᕐᒥᒃ ᒪᓕᒐᕐᓅᖓᔪᓂᒃ ᐃᓕᓐᓂᐊᕐᓯᒪᓂᕐᒥᒃ ᐊᒻᒪᓗ
ᐊᑕᐅᓯᓐᖏᖅᑎᑦᓯᓂᕐᒥᒃ ᐃᖅᑲᖅᑐᐃᔾᔪᓯᕐᒥᒃ. ᓯᕗᓪᓕᕐᐹᖅ ᑖᒃᑯᓇᓂ
ᐊᑐᓕᖁᔨᔾᔪᑎᓂ ᐱᓇᓱᐊᕈᑕᐅᔪᖅ ᑲᒥᓯᓇᐅᓚᐅᐱᓪᓚᑦᑑᑉ ᐊᓪᓚᕝᕕᖓ
ᑲᑎᒪᑎᑦᓯᖁᓪᓗᒍ ᑲᑐᔾᔨᖃᑎᒌᓂᒃ ᑲᒪᖃᑕᐅᔪᓂᒃ ᐊᐅᓚᑦᓯᖃᑕᐅᔪᓂᒃ
ᐃᖅᑲᖅᑐᐃᕕᓕᕆᓂᕐᒥᒃ ᓄᓇᕗᒻᒥ ᐊᒻᒪᓗ ᑲᑎᒪᓂᖅ ᑕᓐᓇ ᐊᑐᖅᑕᐅᓗᓂ
ᐸᕐᓇᓂᕐᒧᑦ ᓄᓇᕗᒻᒨᖓᔪᒥᒃ ᐃᖅᑲᖅᑐᐃᕕᓕᕆᓂᕐᒥᒃ ᑲᑎᒪᓂᕐᔪᐊᒥᒃ.

ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᓂᕐᔪᐊᖃᓚᐅᖅᑐᑦ ᑲᖏᕐᖠᓂᕐᒥ 1998-ᒥ ᐊᒻᒪᓗ
ᑲᒪᓪᓗᑎᒃ ᓇᓗᓇᐃᖅᑐᕐᓯᒪᓂᕐᓴᐅᔪᓂᒃ ᐸᕐᓇᐅᑎᓂᒃ ᓄᓇᕗᒻᒥ
ᐃᖅᑲᖅᑐᐃᕕᓕᕆᓂᖓᓄᑦ. ᑕᐃᔭᐅᔪᖅ “ᑐᕌᕐᓂᖅ ᐃᖅᑲᖅᑐᐃᕕᒃᑎᒍᑦ
ᓴᐃᒻᒪᖃᑎᒌᓐᓂᕐᒧᑦ,” ᑲᑎᒪᓂᕐᔪᐊᖅ ᐊᐅᓚᑕᐅᓚᐅᖅᑐᖅ ᓄᓇᕗᒻᒥ
ᐃᓅᓯᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔫᑎᒃᓴᐅᖁᓪᓗᒍ ᑲᒥᓴᐅᑲᐃᓐᓇᖅᑐᓄᑦ
ᓄᓇᕗᒻᒥ, ᓄᓇᑦᓯᐊᖅ ᒐᕙᒪᖓᓄᑦ, ᐊᒻᒪᓗ ᑲᓇᑕ ᐸᕐᓇᓐᓂᖓᓄᑦ
ᐊᑐᓕᖅᑎᑦᓯᓂᖓᓄᓪᓗ ᐊᑐᕐᓂᓕᖕᒥᒃ ᐃᖅᑲᖅᑐᐃᔾᔪᓯᕐᒥᒃ. ᑲᑎᒪᓂᕐᔪᐊᖅ
ᑲᑎᒍᑕᐅᓚᐅᖅᑐᖅ ᓇᓕᒧᒌᓂᒃ ᐃᓄᓐᓂᒃ  ᐃᓚᒋᔭᐅᔪᓂᒃ ᐊᐅᓚᑦᓯᔪᓂᒃ
ᓄᓇᒥᖕᓂ ᐃᖅᑲᖅᑐᐃᔾᔪᓯᕐᓂᒃ ᐊᒻᒪᓗ ᐃᖅᑲᖅᑐᐃᕕᖕᒥ ᐊᖓᔪᖅᑲᐅᑎᓂᒃ
ᑲᒪᖃᑕᐅᔪᓂᒃ ᐃᓘᓐᓈᒍᑦ ᐃᓕᓴᕆᔭᐅᓯᒪᔪᓂᒃ ᐃᖅᑲᖅᑐᐃᔾᔪᓯᕐᓂᒃ ᓄᓇᕗᒻᒥ.

ᐸᓂᒃᐸᑯᑦᓱᒃ, ᐸᓖᓯᒃᑯᓐᓄᑦ ᐃᑲᔪᖅᑎ ᐊᒻᒪ ᐃᓚᒌᑦ ᐅᖃᓕᒫᖅᑐᖅ ᑐᒃᓯᐅᑎᓂᒃ ᑎᑎᕋᖅᓯᒪᔪᑦ
ᐃᓄᒃᑎᑐᑦ, Dundas Harbour, ᓄᓇᑦᓯᐊᖅ (ᒫᓐᓇ ᓄᓇᕗᑦ) 1950.
A. Stevenson ᓯᑏᕙᓐᓴᓐ/ᐃᓄᓕᕆᔨᑐᖃᒃᑯᑦ/ᐅᖃᓕᒫᒐᖃᕐᕕᐊ ᐊᒻᒪ ᐃᑦᑕᕐᓂᑕᖃᕐᕕᒃ ᑲᓇᑕ/fonds/

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᑲᑎᒪᕐᔪᐊᕈᑕᐅᓚᐅᖅᑐᖅ ᐃᖅᑲᖅᑐᐃᔾᔪᓯᖅ ᐊᓯᔾᔨᖅᑕᐅᒋᐊᖃᕐᓂᖓᓂᒃ
ᐊᐅᓚᓂᖓ ᐊᑑᑎᖃᕐᓂᕐᓴᐅᖁᓪᓗᒍ ᐃᓄᖕᓄᑦ ᐊᒻᒪᓗ ᓴᖅᑭᕈᑕᐅᖔᕐᓗᓂ
ᓴᐃᓕᓂᕐᒥᒃ ᓴᐃᒻᒪᖃᑎᒌᓐᓂᕐᒧᑦ ᐊᒻᒪᓗ ᓈᖕᒪᖏᓪᓕᐅᕈᑎᖃᓐᖏ ᓂᕐᓴᐅᖁᓪᓗᒍ
ᓂᓐᖓᐅᒪᓂᕐᒥᓪᓗ.13 ᓯᑕᒪᑦ ᑲᑎᒪᓂᕐᔪᐊᒥ ᐅᖃᐅᓯᐅᓚᐅᖅᑐᑦ (1) “ᓄᓇᓕᖕᓂ
ᐃᖅᑲᖅᑐᐃᔩᑦ ᑲᒪᒋᔭᒃᓴᖏᑦ ᓄᓇᕗᒻᒥ,” (2) “ᐊᓯᐊᒎᕐᕕᒃᓴᑦ ᐊᓄᓪᓚᓯᖅᑕᐅ -
ᒋᐊᓕᓐᓄᑦ ᓄᓇᕗᒻᒥ,” (3) ᐱᓕᕆᐊᒃᓴᖏᑦ ᐃᖅᑲᖅᑐᐃᔨᕋᓛᑦ ᓄᓇᕗᒻᒥ,” ᐊᒻᒪᓗ
(4) “ᒪᒥᓴᕐᓂᖅ, ᐊᓂᐊᑦᓯᓂᖅ, ᐊᒻᒪᓗ ᐃᖅᑲᖅᑐᐃᔾᔪᓯᖅ ᓄᓇᕗᒻᒥ.” “ᑖᓐᓇ
ᑲᑎᒪᓂᖅ ᑐᑭᓕᒃ ᐃᓄᐃᑦ ᑲᒪᒋᔭᖃᕐᓂᕐᓴᐅᖁᓪᓗᒋᑦ ᐱᓕᕆᐊᒃᓴᓂᒃ
ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ ᓄᓇᒥᖕᓂ,” ᑕᐃᑦᓱᒪᓂ ᓄᓇᕗᒻᒥ
ᐃᓅᓯᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖓᔪᖅᑳᕆᔭᐅᓚᐅᖅᑐᖅ ᐃᓚᐃᔾᔭ ᐃᕐᖢ
ᐅᖃᓚᐅᖅᑐᖅ, “ᖃᐅᔨᔪᒪᔪᒍᑦ ᑭᓱᑦ ᐊᑑᑎᖃᓐᖏᒻᒪᖔᑕ
ᐃᖅᑲᖅᑐᐃᔾᔪᓯᕆᔭᑦᑎᓐᓂ, ᐊᒻᒪᓗ ᑭᓱᑦ ᐊᑑᑎᖃᕐᒪᖔᑕ.”14

ᑲᑎᒪᕐᓂᔪᐊᒧᑦ ᑲᑎᒪᔭᖅᑐᕐᓯᒪᓚᐅᖅᑐᑦ ᐸᕐᓇᐅᓯᐅᓚᐅᖅᑐᑦ ᑲᑎᓪᓗᒋᑦ 23-ᓂᒃ
ᐊᑐᓕᖁᔨᔾᔪᑎᓕᐅᖅᑐᑎᒃ ᓇᓗᓇᐃᕐᓯᔾᔪᑎᓕᖕᓂᒃ ᑲᑎᒪᓂᕐᔪᐊᒥ
ᐅᖃᐅᓯᐅᔪᓕᒫᓂᒃ. ᓇᐃᓈᕐᓗᒍ, ᑕᒃᑯᐊ ᐊᑐᓕᖁᔨᔾᔪᑏᑦ ᐊᑐᐊᒐᕐᓄᑦ
ᐊᓯᔾᔨᖅᑕᐅᒋᐊᖃᕐᓂᖏᓐᓂᒃ ᓇᓗᓇᐃᕐᓯᓯᒪᔪᑦ ᓴᕐᖓᕐᑎᑕᐅᒃᑲᓐᓂᕈᑎᒃᓴᓂᒃ
ᐊᐅᓚᑦᓯᔪᓐᓇᕐᓂᖏᓐᓂᒃ ᐃᓄᐃᑦ ᓄᓇᓕᖕᓂ ᐊᖅᑭᑦᓯᒪᐅᑎᑦᓴᐅᓂᐊᖅᑐᒥᒃ
ᑲᒪᒋᔭᖃᖁᓪᓗᒋᑦ ᐊᐅᓚᑦᓯᓂᕐᒥᒃ ᐃᖅᑲᖅᑐᐃᕕᓕᕆᓂᕐᒥᒃ. ᓱᕐᓗ ᐊᔾᔨᐅᑎᓪᓗᒍ,
ᑕᕝᕙᓂ “ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᒋᔭᐅᔪᑦ ᓄᓇᕗᒻᒥ,”
ᑲᑎᒪᔭᖅᑐᕐᓯᒪᔪᑦ ᐊᑐᓕᖁᔨᔾᔪᑎᓕᐊᕆᓚᐅᖅᑕᖓ ᐃᓕᓴᕆᔭᐅᓯᒪᓂᖓ
ᐃᖅᑲᖅᑐᐃᕕᒃ ᐊᒻᒪᓗ ᐃᖅᑲᑐᐃᔾᔪᓯᖅ ᑐᓂᓯᒋᐊᓕᒃ ᓴᓐᖏᓂᕐᒥᒃ
ᑲᒪᒍᓐᓇᕈᑎᒃᓴᓂᒃ ᐱᖕᒪᕆᐅᓂᕐᓴᓂᒃ ᑲᒪᒋᔭᕆᐊᓕᖕᓂᒃ, ᐃᓚᒋᔭᐅᓪᓗᑎᒃ
ᐊᐃᑉᐸᕇᓄᑦ ᐋᓐᓂᖅᑎᕆᐅᑎᖃᑦᑕᕐᓂᖅ, ᑎᑭᓪᓗᒍ ᓄᓇᓕᖕᓂ
ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᓐᓄᑦ. ᐊᒻᒪᓗ ᑕᕝᕙᓃᑦᑐᓂ “ᒪᒥᓴᕐᓂᖅ,
ᐊᓂᐊᑦᓯᓂᖅ, ᐊᒻᒪᓗ ᐃᖅᑲᖅᑐᐃᔾᔪᓯᖅ ᓄᓇᕗᒻᒥ” ᐅᖃᐅᓯᐅᖃᑦᑕ -
ᓕᖅᑭᑦᑖᓚᐅᖅᑐᖅ ᑲᑎᒪᒋᐊᕐᓯᒪᔪᓄᑦ ᐃᓄᐃᑦ ᑕᐃᒪᓐᖓᓂ ᑐᖄᓗᒃ
ᒪᒥᓴᐃᔾᔪᓯᓖᑦ ᐊᒻᒪᓗ ᐊᓂᐊᑦᓯᓂᕐᒧᑦ ᐃᓅᓯᓕᕆᔭᐅᓂᕐᒥᒃ ᐊᒻᒪᓗ ᓄᓇᓕᖕᓂ
ᒪᒥᓴᐃᔨᓂᒃ ᐊᒻᒪᓗ ᐃᓅᓯᓕᕆᔨᓂᒃ ᐊᑐᕋᑦᓴᐅᓗᑎᒃ ᓇᓗᓇᐃᒃᑯ ᓯᖅᑕᐅᒋᐊᓖᑦ
ᐃᓕᓴᕆᔭᐅᓗᑎᓪᓗ, ᐃᓚᒋᔭᐅᓗᓂ ᐊᑭᓕᖅᑕᐅᔾᔪᑎᒃᓴᖏᓐᓂᒃ.

ᐅᖃᐅᓯᐅᓂᖓ “ᑐᕌᕐᓂᖅ ᐃᖅᑲᖅᑐᐃᕕᒃᑎᒍᑦ ᓴᐃᒻᒪᖃᑎᒌᓐᓂᕐᒧᑦ:
ᑲᑎᒪᓂᕐᔪᐊᖅ ᐋᖅᑭᒋᐊᕈᑕᐅᓚᐅᖅᑐᖅ ᓇᖕᒥᓂᕆᓪᓗᒍ ᐃᖅᑲᖅᑐᐃᔾᔪᓯᕐᒥᒃ
ᐃᓄᐃᑦ. ᐅᖃᐅᓯᕆᓚᐅᖅᑕᖓ ᑲᑎᒪᔭᖅᑐᕐᓯᒪᓚᐅᖅᑐᑦ ᐃᓚᖓᑕ ᓲᓴᓐ
ᐃᓄᐊᕋᖅ, ᑖᓐᓇ ᑐᕌᒐᖅ ᑎᑭᐅᑎᔭᐅᓯᒪᔪᖅ ᐃᓚᐃᓐᓇᖓ ᐅᓪᓗᒥᒧᑦ:

ᐃᓚᐃᓐᓇᖓᓄᑦ ᑎᑭᐅᑎᓯᒪᔭᕗᑦ ᑖᓐᓇ; ᑭᓯᐊᓂᓕ, ᑎᑭᐅᑎᓯᒪᓐᖏᑦᑐᒍᑦ
ᓱᓕ ᐃᓄᓪᓚᑦᑖᖑᓂᑦᑎᓐᓄᑦ ᐃᖅᑲᖅᑐᐃᔾᔪᓯᕐᒥ. ᐱᔭᕆᐊᑐᓂᐊᕐᓱᕆᔭᕋ
ᑲᔪᓯᑎᓐᓇᓱᐊᕐᓗᒍ ᒫᓐᓇᐅᓂᖓᓂ ᐱᔾᔪᑎᒋᓪᓗᒍ ᒫᓐᓇ, ᐃᓄᐃᑦ
ᐃᓅᓴᑦᑐᑦ ᐃᖅᑲᓇᐃᔮᓕᒃ ᖃᐅᔨᒪᔭᑦᑎᒍᑦ ᐃᖅᑲᖅᑐᐃᔾᔪᓯᕐᓂ, ᐃᓄᓐᓄᑦ
ᐊᒥᓱᓄᑦ ᐃᓱᒪᒋᔭᐅᑐᐃᓐᓇᕐᓂᖓᓄᑦ ᐱᕋᔭᑦᑐᓄᑦ ᐃᖅᑲᖅᑐᐃᔾᔪᓯᖅ
ᐱᔾᔪᑕᐅᓪᓗᓂ ᐃᓄᐃᑦ ᑲᒪᒋᔭᐅᖃᑦᑕᕐᓯᒪᓂᕐᐸᐅᒻᒪᑕ ᑕᕝᕘᓇ.15

ᐃᓄᐊᕋᖅ ᑎᒍᒥᐊᖅᑐᖅ ᒪᓕᒐᓕᕆᔨᐅᓂᕐᒥᒃ ᐊᒻᒪᓗ ᐅᑉᐱᕈᓱᑦᑐᖅ
ᐃᓚᓕᐅᔾᔭᐅᒋᐊᖃᕐᓂᖏᓐᓂᒃ ᐃᓄᐃᑦ ᐱᖕᒪᕆᐅᔪᖁᑎᖏᑦ ᐊᒻᒪᓗ
ᐃᓚᓕᐅᔾᔭᐅᓗᓂ ᐃᖅᑲᑐᐃᔾᔪᓯᕐᒧᑦ ᓯᓚᕐᔪᐊᒥ ᐊᔪᕐᓇᔾᔮᖏᑦᑐᖅ ᐃᓄᐃᑦ
ᒪᓕᒐᕐᓂᐊᓂᕐᒧᑦ ᐱᕙᓪᓕᐊᓂᖓᒍᑦ.

ᐅᓪᓗᒥ, ᐃᓄᐃᑦ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑐᑦ, ᐃᖅᑲᖅᑐᐃᔨᕋᓛᑦ,
ᓄᓇᓕᖕᓂ ᐃᖅᑲᖅᑐᐃᕕᖕᓄᑦ ᑐᑦᑕᕐᕖᑦ, ᐊᒻᒪᓗ ᒪᓕᒐᕐᓂᐊᖅᑎ -
ᕈᕐᐸᓪᓕᐊᑐᐃᓐᓇᖅᑐᑦ. ᑭᓯᐊᓂ ᐊᒥᓲᓐᖏᑦᑐᑦ ᐱᓕᕆᕕᐅᓐᖏᑦᑐᑦ, ᒪᓕᒐᑦ
ᐊᒻᒪᓗ ᐊᑐᖅᑕᐅᔾᔪᓯᖏᓐᓄᑦ ᐋᖅᑭᑦᓯᒪᓂᖓ ᒪᓕᒐᕐᓄᑦ ᑖᒃᑯᓄᖓ
ᑖᒃᑯᓇᓐᖔᕐᓯᒪᓂᖏᓐᓄᑦ ᖃᓪᓗᓈᕐᔪᐊᓂᒃ ᔫᕈᒥᐅᓃᓐᖔᖅᑐᖅ-ᑲᓇᑕᒥᐅᓄᑦ.
ᓄᓇᑦᑎᓐᓂ ᐃᖅᑲᖅᑐᐃᔩᑦ ᓄᓇᑦᑎᓐᓃᖔᓐᖏᑦᑐᑦ ᐊᒻᒪᓗ ᓄᓇᕗᑦ ᒐᕙᒪᖓᑕ
ᐃᖅᑲᖅᑐᐃᕕᓕᕆᔨᒃᑯᖏᓐᓂ ᐊᐃᑉᐸᕆᔮ ᐃᓅᓴᓐᓂᕐᐹᓂᒃ ᐃᖅᑲᓇᐃᔭᖅᑎᓕᒃ
ᐃᓄᖕᓂᒃ ᒐᕙᒪᑦ ᐱᓕᕆᕝᕕᓕᒫᖏᓐᓂ; 91% ᑖᒃᑯᓇᓐᖓᑦ ᐃᓄᖕᓂᒃ
ᐃᖅᑲᓇᐃᔭᖅᑎᓂᒃ ᐃᓕᓐᓂᐊᕐᓯᒪᓂᕐᒧᑦ ᐃᓕᓐᓂᐊᖅᑕᐅᓯᒪᒋ ᐊᓕᖕᓄᑦ
ᑎᑭᐅᑎᓯᒪᑐᐃᓐᓇᖅᑐᑦ ᐊᒻᒪᓗ ᐃᑲᔪᖅᑎᑐᐃᓐᓇᐃᑦ ᐊᐅᓚᑕᐅᔪᓄᑦ.16

ᐃᖅᑲᖅᑐᐃᕖᑦ ᓄᓇᓕᓐᓅᖃᑦᑕᖅᑐᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᑦ ᓄᓇᓕᖕᓂ
ᐃᖅᑲᖅᑐᐃᒋᐊᖅᑐᕐᓱᑎᒃ, ᐊᒻᒪᓗ ᐊᑐᖃᑦᑕᖅᑕᖏᑦ ᐃᖅᑲᖅᑐᐃᔾᔪᓯᕐᒥᒃ
ᐊᓯᐊᓂᖔᖅ ᐊᐅᓚᑕᐅᔪᒥᒃ.

ᑕᒪᓐᓇᐅᒐᓗᐊᖅᑎᓪᓗᒍ ᖁᑦᓯᑐᒻᒪᕆᐅᓚᐅᖅᑎᓪᓗᒍ ᐊᓯᔾᔨᖅᑕᐅᔪᒪᔪᖅ 1999-
ᒥ, ᐃᓄᐃᑦ ᐅᓪᓗᒥ ᓇᓗᓇᐃᕐᓯᒪᑦᓯᐊᖏᑦᑐᒥᒃ ᐱᓇᓱᐊᖃᑕᐅ ᑎᑕᐅᖃᑦᑕᖅᑐᑦ
ᐊᐅᓚᑦᓯᓂᖓᓄᑦ ᐃᖅᑲᖅᑐᐃᓂᖅ. ᑐᓂᔭᐅᓯᒪᓂᖓ ᑲᓇᑕᒥ ᐃᖅᑲᑐᐃᔾᔪᓯᖅ
ᐃᓄᖕᓄᑦ ᐊᒻᒪᓗ ᐊᑐᖅᑕᐅᖏᓐᓂᖓ ᐱᖅᑯᓯᕐᒥᑎᒍᑦ ᐃᓄᐃᑦ ᐃᖅᑲᑐᐃᔾᔪᓯᖏᑦ
ᐱᔾᔪᑎᒋᔭᐅᓂᖏᑦ ᐸᓴᒋᔭᐅᔪᓐᓇᕐᐳᑦ ᐋᖅᑭᓯᐊᕐᓯ ᒪᓐᖏᓐᓂᖓᓄᑦ
ᐃᖅᑲᖅᑐᐃᔪᓕᕆᓂᕐᒥᒃ ᓴᒃᑯᐃᓯᒪᒍᑕᐅᔪᖅ ᓄᓇᑦᑎᓐᓂ. ᖁᐊᕐᓵᓇᖅᑐᒃᑯᑦ
ᑲᑉᐱᐊᓱᐊᑎᑕᐅᖃᑦᑕᕐᓯᒪᓂᖅ ᐊᒻᒪᓗ ᐃᓅᓯᕐᒥ ᐊᑦᓱᕈᕐᓇᑐᒃᑰᕐᓂᖅ
ᑕᑯᑦᓴᐅᓂᖓ ᓄᓇᕗᒻᒥ ᓴᖅᑭᕐᓯᒪᔪᑦ ᑖᒃᑯᓇᓐᖓᑦ ᑲᓇᑕᒥ ᓱᕋᐃᓯᒪᓂᖓᓂᒃ
ᐃᓅᓯᕐᒧᑦ ᐊᑐᐊᒐᑦ ᐅᑭᐅᖅᑕᖅᑐᒥ ᐱᓗᖅᑯᓯᐅᑎᓯᒪᔪᑦ ᐃᓄᓕᕆᔨᓂᒃ
ᐃᑲᔪᖅᑎᑕᖃᓐᖏᓗᐊᕐᓂᖓᓄᑦ ᐊᒻᒪᓗ ᐱᖁᑎᕐᔪᐊᓂᒃ ᑲᒪᒍᑎᒃᓴᓂᒃ ᑖᒃᑯᓂᖓ
ᐊᑦᓱᕈᕐᓇᖅᑐᓂᒃ. 

ᐱᖅᑯᓯᕐᒥᑎᒍᑦ ᐃᓄᐃᑦ ᐃᖅᑲᖅᑐᐃᔾᔪᓯᖓ
ᐱᖅᑯᓯᕐᒥᑎᒍᑦ ᐃᓄᐃᑦ ᐃᖅᑲᑐᐃᔾᔪᓯᖓ ᐊᔾᔨᒋᓐᖏᑦᓯᐊᓚᐅᖅᑕᖓ
ᐅᓪᓗᒥᐅᓕᖅᑐᖅ ᓄᓇᕗᒻᒥ ᐃᖅᑲᖅᑐᐃᔾᔪᓯᖓᑕ. ᐋᖅᑭᑦᑕᐅᖃᑦᑕᓚᐅᖅᑐᑦ
ᓄᓇᓕᖕᓂ ᐊᐅᓚᑕᐃᓐᓇᐅᓪᓗᓂ ᐊᐅᓚᓂᕆᔭᕆᐊᓕᖓ ᐃᖅᑲᑐᐃᔾᔪᓯᖓᓄᑦ.
ᐱᖅᑯᓯᕐᒥᑎᒍᓪᓕ, ᓄᓇᓕᖕᓂ ᓯᕗᓕᖅᑏᑦ ᐃᓐᓇᐃᓪᓗ ᐊᑐᖅᑕᐅᓂᕐᓴ -
ᐅᖃᑦᑕᓲᖑᒻᒪᑕ ᐃᓂᖅᑎᕆᓂᕐᒥᒃ ᐱᖅᑯᓯᕐᒥᑎᒍᑦ ᐱᕋᔭᑦᑐᒥᓂᕐᓂᒃ ᐊᒻᒪᓗ
ᓈᖕᒪᖏᑦᑐᓕᒍᑎᒋᔭᐅᔪᖅ ᐋᖅᑭᒋᐊᑦᓴᐅᑎᒋᓇᓱᐊᖅᑐᒍ ᐱᕙᓪᓕᐊ -
ᑲᓐᓂᖏᓐᓂᖓᓂ ᐃᓂᖅᑎᖅᑕᐅᔪᑦ ᓱᐊᒃᑕᐅᓪᓗᑎᒃ ᐱᕋᔭᑦᑐᒥᓂᐅᓂᖏᑎᒍᑦ
ᐋᖅᑭᒋᐊᖅᑕᐅᓪᓗᑎᒃ. ᒪᓕᒐᕐᓄᑦ ᓇᓗᓇᐃᒃᑯᑕᕐᓂᒃ ᐱᕋᔭᓯᒪᓂᕐᒧᑦ
ᐊᑐᓐᖏᓯᐊᖅᑐᑎᒃ, ᐊᑐᓚᐅᖅᑕᖓᒍᑦ ᒪᑭᑎᑕᐅᒋᐊᖅᑐᓂ ᐱᖕᒪᕆᐅᔪᖁᑎᒋᔭ -
ᐅᔪᑎᒍᑦ ᐊᑐᕆᐊᖃᖃᑦᑕᓚᐅᖅᑐᖅ ᐃᑲᔫᑎᓕᖕᒥᒃ ᓄᓇᓖᑦ ᐊᑦᑕᓇᐃᕐᓯᒪᔭᐅ -
ᒋᐊᖃᕐᓂᖓᓄᑦ ᐊᒻᒪᓗ ᐃᑲᔪᖅᑎᒋᒋᐊᖃᕐᓂᕐᒧᑦ ᓂᑲᒍᓱᓐᖏᑦᑐᐊᓗᒻᒥ
ᓯᓚᖃᖅᑎᓪᓗᑕ. ᐃᓅᖃᑎᒌᑦ ᐊᓄᓪᓚᑦᓰᕕᖃᓐᖏᑦᑐ ᒦᑎᓪᓗᒋᑦ, ᐃᓄᐃᑦ
ᐃᖕᒥᖕᓄᑦ ᑕᑎᒋᖃᑦᑕᐅᑎᓚᐅᕐᐳᑦ, ᐊᒻᒪᓗ ᓄᓇᓖᑦ ᓯᕗᓕᖅᑎᖏᑦ ᐃᓐᓇᐃᓪᓗ
ᓇᓗᓇᐃᕐᓯᒪᓂᕐᓴᒥᒃ ᐅᖑᒪᑦᓯᔾᔪᑎᒃᓴᓂᒃ ᓴᐳᔾᔨᓯᒪᒋᐊᖅᑎᐅᓪᓗᑎᒃ
ᐱᖕᒪᕆᐅᓂᕐᓴᓄᑦ ᑲᒪᒋᒋᐊᓕᖕᓄᑦ.

ᐊᓪᓛᑦ ᒫᓐᓇᐅᓂᕐᓴᖅ 1950-ᖏᓐᓂ, ᓯᓚᑖᓃᓐᖔᖅᑐᓂᒃ
ᐅᖃᐅᓯᕆᔭᐅᖃᑦᑕᕐᓯᒪᕗᑦ ᐃᓄᐃᑦ ᐱᖅᑯᓯᕐᒥᑎᒍᑦ ᐃᓅᖃᑎᒌᓐᓂᖏᑦ
ᒪᓕᒐᖃᓐᖏᑦᑐᓂᖏᓐᓂᒃ, ᓯᕗᓕᖅᑎᖃᕋᑎᒃ ᑐᓐᖓᕕᒃᓴᒥᒃ ᓈᖕᒪᖏᓪᓕᐅ ᕈᑎᓄᑦ
ᒐᕙᒪᖃᓐᖏᓂᕐᒧᑦ.17 ᑕᒪᓐᓇᐅᑎᓪᓗᒍ, ᐃᓄᐃᑦ ᓄᓇᓕᖕᓂ ᓯᕗᓕᖅᑎᖏᑦ
ᐃᓐᓇᐃᓪᓗ ᑲᒪᖃᑦᑕᓚᐅᖅᑎᓪᓗᒋᑦ ᐱᖕᒪᕆᐅᔪᓂᒃ ᐱᓕᕆᐊᒃᓴᒥᓂᒃ
ᐋᖅᑭᐅᒪᑦᓯᓂᕐᒥᒃ ᓄᓇᒋᔭᖏᑕ ᐊᑦᑕᓇᐃᕐᓯᒪᒍᑎᒃᓴᖏᓐᓂᒃ ᐊᑕᐅᓯᐅᖃ -
ᑎᒌᓐᓂᑯᓪᓗ. ᓇᖕᒥᓂᖅ ᐃᖕᒥᓐᓂᒃ ᑕᑯᓐᓇᓚᐅᓐᖏᑦᑐᑦ ᐃᓕᓴᕆᔭᐅᓯᒪᓂᒃᑯᑦ
ᐊᖅᑯᑕᐅᓂᕐᒥᓂᒃ ᒪᓕᒐᕐᓄᑦ ᐊᒻᒪᓗ ᒪᓕᒐᑦᓴᓄᑦ ᐅᕝᕙᓘᓐᓃᑦ ᐃᓅᓯᕐᒥᒃ
ᐊᐅᓚᑦᓯᓂᕐᒧᑦ, ᑭᓯᐊᓂᓕ ᐋᖅᑭᐅᒪᑦᓯᑦᓯᐊᖃᑦᑕ ᓚᐅᖅᑐᑦ ᑲᒪᒋᔭᒥᒍᑦ
ᓴᐃᒪᖃᑎᒌᓐᓂᕐᒥᒃ ᐊᑦᑕᓇᐃᕐᓯᒪᓂᕐᒥᓪᓗ ᓄᓇᓕᖕᓂ ᐃᓅᓯᓕᕆᖃᑦᑕᓂᒃᑯᑦ
ᐃᓂᖅᑎᕆᔨᐅᓪᓗᑎᒃ ᐱᕋᔭᓯᒪᔪᓂᒃ ᐱᓕᕆᐊᒃᓴᖃᖅᑐᑎᒃ, ᓇᓗᓇᐃᕐᓯᔨᐅᓪᓗᑎᒃ
ᐅᓗᕆᐊᓇᖅᑐᒦᑎᑦᓯᓂᖏᓐᓂᒃ ᑖᒃᑯᐊ ᓄᓇᖅᑲᑎᒥᓂᒃ, ᐊᒻᒪᓗ ᐊᐅᓚᑦᓯᓂᕐᒥᒃ
ᓈᖕᒪᑦᑐᒃᑯᑦ ᐋᖅᑭᑦᓯᒪᐅ ᑎᒃᓴᓂᒃ.18 ᐃᓚᖓᓂ ᐊᕕᑦᑐᕐᓯᒪᓂᐅᑉ,
ᐊᐅᓚᑕᐅᓂᖓᒍᑦ ᐃᖅᑲᖅᑐᐃᓂᕐᒧᑦ ᐋᖅᑭᑦᓯᒪᓂᖃᓚᐅᖅᑐᖅ ᐊᑕᐅᓯᕐᒥᒃ
ᓇᓗᓇᐃᖅᑕᐅᓯᒪᔪᒥᒃ ᑎᒥᐅᔪᒥᒃ. ᓄᓇ ᑕᐃᔭᐅᔪᖅ ᐊᑭᑦᓯᕋᕐᕕᒃ, ᖃᓂᒋᔮᓂ
ᐅᓪᓗᒥᐅᓕᖅᑐᖅ ᑭᓐᖓᐃᑦ, ᓴᓐᖏᔪᒻᒪᕆᐅᓪᓗᑎᒃ ᑲᑎᒪᔩᑦ ᐊᕕᑦᑐᕐᓯᒪᓂᕐᓂ
ᓄᓇᓖᑦ ᓯᕗᓕᖅᑎᖏᑦ ᑲᑎᒪᖃᑦᑕᓚᐅᖅᑐᑦ ᐋᖅᑭᑦᓱᐃᔨᐅᓪᓗᑎᒃ
ᐊᐃᕙᓂᐅᔪᓂᒃ ᐊᒻᒪᓗ ᐊᐅᓚᑦᓯᓪᓗᑎᒃ ᐃᖅᑲᖅᑐᐃᔾᔪᓯᕐᒥᒃ. ᐃᖅᑲᖅᑐᐃᕕᖓ
ᒪᕐᕉᓐᓂᒃ ᑐᓐᖓᕕᖃᖅᑐᓂ ᐊᒻᒪᓗᕐᓯᓯᒪᔪᓂᒃ ᐊᖏᔫᑎᐊᓗᖕᓂᒃ
ᓇᑉᐸᐃᕕᐅᓯᒪᔪᖅ ᐅᔭᕋᓱᔾᔪᓐᓂᒃ ᐃᒃᓯᕙᐅᑕᖃᖅᑐᑎᒃ ᐃᓗᐊᓃᑦᑐᓂᒃ
ᐅᔭᕋᓐᓂᒃ.19 ᑭᖑᓪᓕᕐᐹᖅ ᐃᖅᑲᐅᒪᔭᐅᔪᖅ ᐃᖅᑲᑐᖅᑕᐅᓂᖅ,
ᑐᖁᑦᓯᔪᒥᓂᐅᔪᖃᖅᑎᓪᓗᒍ, ᑕᕝᕙᓂ ᐊᑭᑦᓯᕋᕐᕕᖕᒥ ᐊᐅᒡᒍᓯ 1924-ᒥ.

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᐃᒪᐃᒐᔪᒻᒪᓪᓕ, ᐃᓐᓇᐃᑦ ᐃᓂᖅᑎᕆᔨᐅᓚᐅᖅᑐᑦ ᐱᕋᔭᓯᒪᔪᓂᒃ ᑲᒪᒋᔭᑐ -
ᐊᖃᖅᑐᑎᒃ ᓇᖕᒥᓂᖅ, ᐃᓄᖕᒥᒃ ᐊᑕᐅᓯᕐᒥᒃ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦᑐᓂᒃ
ᖃᓄᐃᓐᓂᕆᔭᐅᓯᒪᔪᖅ ᐱᖕᒪᕆᐅᓂᖓ ᐱᕋᔭᓯᒪᓂᐅᔪᖅ ᐊᑐᖅᑕᐅᓪᓗᓂ,
ᓄᓇᓖᑦ ᑲᒪᖃᑕᐅᕙᓪᓕᐊᓪᓗᑎᒃ ᐱᓗᐊᖅᑐᓄᑦ ᐱᕋᔭᓯᒪᓂᐅᔪᓄᑦ, ᓲᕐᓗ
ᑐᖁᑦᓯᔪᖃᖅᑐᒥᓂᐅᑎᓪᓗᒍ. ᓱᐊᒍᑎᖃᕋᔪᓚᐅᖅᑐᑦ ᖃᓄᐃᓕᔭᐅᓯᒪᓂᖏᑎᒍᑦ
ᐱᕋᔭᑦᑐᖅ ᐱᕋᔭᓕᖅᑭᑦᑖᑐᐃᓐᓇᕐᐸᑦ. ᐱᕋᔭᓕᖅᑭᑦᑖᔪᑦ ᐊᒻᒪᓗ ᐅᓗᕆᐊᓇᖅᑐᑦ
ᐱᕋᔭᓯᒪᔪᑦ ᐃᓄᑑᒋᐊᖃᖅᑎᑕᐅᖃᑦᑕᓚᐅᖅᑐᑦ ᐋᖅᑭᒋᐊᓐᖏᓐᓂᖏᓐᓂ
ᖁᔭᓕᓂᒃᑯᑦ ᓄᓇᓕᖕᓂᒃ; ᐃᓛᓐᓂᒃᑯᑦ ᑲᔪᓯᑎᑕᐅᕙᓚᐅᖅᑐᖅ ᑕᒪᓐᓇ
ᐊᓯᐊᓅᖅᑐᑎᒃ ᓄᓇᒋᔭᖓᑕ ᖃᐅᔨᒃᑲᖅᑕᐅᖏᑦᓯᐊᖅᑐᓂ ᐱᕋᔭᑦᑐᒥᓂᖅ.20
ᑐᖁᑦᓯᓂᑯᐃᑦ ᐃᓱᒪᔫᔮᓐᖏᑉᐸᑕ ᑕᑯᑦᓴᒃᑯᑦ ᐅᕝᕙᓘᓐᓃᑦ ᐅᓗᕆᐊᓇᖅᑐ -
ᒦᑎᑦᓯᑉᐸᑕ ᓄᓇᓕᖕᓂᒃ ᑐᖁᑕᐅᔪᓐᓇᖅᑎᑕᐅᓪᓗᑎᒃ ᓄᓇᓖᑦ ᐊᑦᑕᓇᓐᖏᑦᑐᒥ
ᐃᓅᓯᖃᑦᓯᐊᕈᓐᓇᖁᓪᓗᒋᑦ ᐊᑕᐅᓯᐅᖃᑎᒌᓐᓂᒃᑯᑦ. ᐊᖓᒃᑯᐃᑦ ᐱᖅᑯᓯᒃᑯᑦ
ᐃᖅᑲᖅᑐᐃᓂᕐᒧᑦ ᐃᓚᒋᔭᐅᓚᐅᕐᒥᔪᑦ. ᐃᓄᐃᑦ ᐱᖅᑯᓯᖏᑎᒍᑦ ᓯᓚᕐᔪᐊᒥ
ᓇᓗᓇᐃᕐᓯᒪᔭᐅᔪᖅ, ᑭᒃᑯᑐᐃᓐᓇᐃᑦ ᓄᓇᕐᔪᐊᑉ ᓯᓚᑖᓃᑦᑐᓄᑦ ᑲᓱᖃᑦᑕᓲᖑᒻᒪᑕ
ᐊᖓᒃᑯᕐᒥᒍᑦ ᐆᒪᔪᑎᒍᑦ ᐊᕙᑎᒃᑯᓘᓐᓃᑦ. ᐱᕋᔭᓯᒪᔪᑦ ᐊᒻᒪᓗ ᐱᕋᔭᑦᑐᒥᐅᑉ
ᐃᓚᖏᑦ  ᓈᖕᒪᖏᑦᑐᒥᒃ ᐊᓚᒃᑲᐃᔪᑦ ᐋᖅᑭᑦᓯᒪᑦᓯᐊᕈᑕᐅᕙᑦᑐᓄᑦ
ᑐᖁᑦᓯᔪᒥᓂᐅᓂᖏᓐᓄᑦ, ᓲᕐᓗ ᐊᔾᔨᐅᑎᓪᓗᒍ, ᓈᖕᒪᖏᑦᑐᓂᒃ ᓴᖅᑭᕈᑕᐅ -
ᕙᓚᐅᖅᑐᑦ ᓲᕐᓗ ᓯᓚᕐᓂᓗᒻᒧᑦ, ᑐᖁᕋᖅᑐᓄᑦ ᐱᕐᕈᓗᐊᕿᓂᒃᑯᑦ, ᐅᕝᕙᓘᓐᓃᑦ
ᐆᒪᔪᖃᑦᑕᕈᓐᓇᐃᓪᓕᓂᕐᒧᑦ.

ᓄᓇᕗᑦ ᐃᖅᑲᖅᑐᐃᔨᖏᑦ
ᑲᓇᑕᐅᑉ ᒪᓕᒐᕐᓄᑦ ᑐᓐᖓᕕᒡᔪᐊᖓᒍᑦ, ᒐᕙᒪᑐᖃᒃᑯᑦ ᓴᓐᖏᓂᖃᕈᑎᓖᑦ
ᒪᓕᒐᓐᖑᑎᑦᓯᓂᕐᒥᒃ ᐱᕋᔭᓐᓂᕐᒧᑦ ᒪᖠᒐᕐᓂᒃ ᐊᒻᒪᓗ ᓇᓗᓇᐃᖅᑐᐃᓗᑎᒃ
ᒪᓕᒐᑦᓴᓂᒃ ᐱᕋᔭᓐᓂᕐᒧᑦ ᐊᐅᓚᔾᔪᑎᒃᓴᓂᒃ. ᐱᕋᔭᓐᓂᕐᒧᑦ ᓇᓗᓇᐃᒃᑯᑕᖅ
ᐊᑐᖅᑕᐅᔪᒃᓴᒫᖅ ᑲᓇᑕᒥᐅᓕᒫᓄᑦ, ᐊᒻᒪᓗ ᐃᖅᑲᖅᑐᕋᑦᓴᓐᖑᖅᑎᑕᐅᓯᒪᔪᓄᑦ
ᐱᔨᑦᓯᕈᑏᑦ ᑲᓇᑕᒥ ᐃᖅᑲᖅᑐᕋᑦᓴᓐᖑᖅᑎᑦᓯᒍᑕᐅᕙᑦᑐᑦ ᐱᕋᔭᓐᓂᕐᒧᑦ ᐱᖁᔭᓂᒃ
ᓯᖁᒥᑦᓯᔪᓄᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖏᓐᓂ. ᐋᖅᑭᑦᓯᒪᓂᖓ ᓄᓇᕗᒻᒥ
ᐃᖅᑲᖅᑐᐃᔾᔪᓯᖅ ᐊᔾᔨᐅᓗᐊᓐᖏᑦᑐᖅ ᑖᓐᓇᑐᐊᑦᓯᐊᖅ ᐊᐅᓚᑦᓯᔪᓐᓇᕐᕕᐅᔪᓂ
ᑲᓇᑕᒥ ᑲᑐᔾᔨᒍᑕᐅᔪᒥᒃ ᐅᕝᕙᓘᓐᓃᑦ ᐊᑕᐅᓯᕐᒨᖓᔪᒥᒃ ᐱᕋᔭᓐᓂᕐᒧᑦ
ᐃᖅᑲᖅᑐᐃᕕᓕᒃ, ᓄᓇᕗᒻᒥ ᐃᖅᑲᖅᑐᐃᔨᖏᑦ. ᓄᓇᕗᒻᒥ ᐃᖅᑲᖅᑐᐃᔨᖏᑦ
ᐊᐅᓚᑦᓯᖃᑦᑕᖅᑐᑦ ᐃᓚᒌᓄᑦ ᐊᒻᒪᓗ ᐃᓄᖕᓅᖓᔪᓂᒃ ᑲᒪᒋᔭᕆᐊᓕᖕᓂᒃ
ᑲᒪᒋᖃᓯᐅᑎᓪᓗᒋᑦ ᐱᕋᔭᓐᓂᕐᒧᑦ ᐃᖅᑲᑐᖅᑕᐅᔪᑦ. ᓄᓇᕗᑦ ᐱᖁᔭᖓ
ᐱᓐᖑᖅᑎᑕᐅᓯᒪᔪᖅ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖏᓐᓄᑦ ᑲᑐᔾᔭᐅᔪᒥᒃ
ᐃᖅᑲᖅᑐᐃᕕᖕᒥᒃ ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᒥᓴᖏᑕ
ᐊᑐᓕᖁᔨᔾᔪᑎᓕᐊᕆᓯᒪᔭᖏᑎᒍᑦ ᑐᒦᑦ 2. ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ
ᑲᒥᓴᖏᑦ ᐅᑉᐱᕈᓱᓚᐅᖅᑐᑦ ᑲᑎᑕᐅᓯᒪᓗᓂ ᐃᖅᑲᖅᑐᐃᕕᒃ ᐃᒪᐃᓐᓇᔭᕐᓂᖓᓂᒃ
(1) ᐱᕚᓪᓕᕈᑕᐅᓗᓂ ᐊᑑᑎᖃᕐᓂᖓᓂᒃ ᐃᖅᑲᖅᑐᐃᔾᔪᓯᖅ ᐊᒻᒪᓗ
ᓄᓇᓕᖕᓅᖓᔪᓄᑦ ᐋᖅᑭᑦᓯᒪᓗᓂ, (2) ᐊᐅᓚᑦᓯᐊᓂᕐᓴᐅᓗᓂ ᐃᖅᑲᑐᐃᔾᔪᓯᖅ
ᐊᑕᐅᓯᐅᓗᓂ ᐃᖅᑲᖅᑐᐃᕕᒃ ᑲᒪᖃᑦᑕᖅᑐᖅ ᐃᓘᓐᓇᑲᓴᖏᓐᓂᒃ
ᐱᕋᔭᓯᒪᓂᒻᒪᕆᐅᔪᓂᒃ ᐃᓄᖕᓅᖓᔪᓂᓪᓗ ᑲᒪᒋᔭᕆᐊᓕᖕᓂᒃ, ᐊᒻᒪᓗ (3)
ᓴᖅᑭᐅᒪᑎᑕᐅᓗᓂ ᓄᓇᓕᑦᑎᒍᑦ ᐃᖅᑲᖅᑐᐃᔨᕋᓛᓄᑦ ᐊᖅᑯᑎᖃᕐᓗᓂ
ᐱᕚᓪᓕᑎᑦᓯᒍᑎᒃᓴᒥᒃ ᑲᒪᒋᔭᒃᓴᓂᒃ.21

ᑖᓐᓇ ᐊᑕᐅᓯᐅᓗᓂ ᐃᖅᑲᖅᑐᐃᕕᒃᑯᑦ ᐋᖅᑭᑦᓯᒪᓂᖓ ᐊᔾᔨᒋᓐᖏᑕᖓ
ᐃᖅᑲᖅᑐᐃᕖᑦ ᐊᓯᖏᓐᓃᑦᑐᑦ ᐊᐅᓚᑦᓯᕕᒋᔭᐅᔪᓂ ᐊᐅᓚᑕᐅᓂᖏᑦ
ᐊᔾᔨᒌᖃᑦᑕᓲᖑᓐᖏᒻᒪᑕ ᐃᖅᑲᖅᑐᐃᕕᒻᒪᕆᐅᓂᕐᓴᓂᒃ ᐊᒻᒪᓗ ᑲᓇᑕ
ᐊᕕᑦᑐᕐᓯᒪᓂᖏᓐᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓃᑦ
ᐃᖅᑲᖅᑐᐃᕕᖏᑦ ᑲᑎᑕᐅᓯᒪᓪᓗᑎᒃ ᐊᑕᐅᓯᕈᖅᑎᑕᐅᓯᒪᔪᑦ
ᐃᖅᑲᖅᑐᐃᕕᖕᒪᕆᖕᒥ.22 ᑯᐃᓐ ᑭᒡᒐᑐᖅᑎᖓ ᑲᓇᑕᒥ, ᓇᓗᓇᐃᕐᓯᕕᐅᓪᓗᑎᒃ
ᒥᓂᔅᑕᑦ ᑲᑎᒪᔨᓄᑦ, ᑎᒃᑯᐊᕐᓯᖃᑦᑕᖅᑐᑦ ᓄᓇᕗᑦ ᐃᖅᑲᖅᑐᐃᔨᖏᓐᓂᒃ, 
ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᓂ ᐃᖅᑲᖅᑐᐃᕕᒃᑯᑦ ᐅᓐᓂᓗᕝᕕᖕᓂᒃ
ᐃᖅᑲᖅᑐᐃᔨᖃᖃᑦᑕᖅᑐᑦ ᓇᓚᒃᑎᓂᒃ ᑎᒍᔭᐅᔪᓂᒃ ᓄᓇᕗᒻᒥ
ᐃᖅᑲᖅᑐᐃᔨᖏᓐᓂᒃ, ᐊᒻᒪᓗ ᐃᖅᑲᖅᑐᐃᕕᒃᑯᑦ ᐅᓐᓂᓗᕝᕖᑦ ᐊᓯᖏᓐᓂ
ᐊᐅᓚᑦᓯᕕᒋᔭᐅᔪᓂ ᑎᑭᐅᑎᓯᒪᔪᑦ ᐱᔭᕆᐊᖃᕐᓂᖏᓐᓄᑦ.23 ᓯᕗᓂᐊᓂ 
1999, ᐱᓱᖓᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖏᓐᓂ ᐃᖅᑲᖅᑐᐃᔩᑦ ᓄᓇᑦᓯᐊᖅ
ᐃᖅᑲᖅᑐᐃᕕᒡᔪᐊᖓᓂ ᐱᔨᑦᓯᖅᑎᐅᓚᐅᖅᑐᑦ ᓄᓇᓕᖕᓂ ᒫᓐᓇ
ᓄᓇᕘᖑᓕᖅᑐᒥ. ᑖᒃᑯᐊ ᑎᑎᕋᖅᑕᐅᑎᓪᓗᒋᑦ, ᐊᕐᕕᓂᓖᑦ ᐃᖅᑲᖅᑐᐃᔩᑦ
ᐱᔨᑦᓯᖅᑐᑦ ᓄᓇᕗᒻᒥᐅᓂᒃ. ᐃᖅᑲᖅᑐᐃᕕᒡᔪᐊᕆᓯᒪᔭᖏᓐᓂ ᐊᖏᓂᕐᐹᖅ ᑲᓇᑕ

ᐅᑭᐅᖅᑕᖅᑐᖓᓂ.24 ᐃᓚᖃᖅᑐᑎᒃ ᐊᕐᕕᓂᓖᑦ ᐃᖅᑲᖅᑐᐃᔨᒋᔭᐅᔪᑦ ᑕᒫᓂ,
ᓄᓇᕗᒻᒥ ᐃᖅᑲᖅᑐᐃᔨᒃᑯᑦ ᐃᖅᑲᓇᐃᔭᖅᑎᑖᕐᓯᒪᔪᑦ 91-ᓂᒃ ᐃᖅᑲᖅᑐᐃᔩᑦ
ᑐᒡᓕᖏᓐᓂᒃ ᖃᓪᓗᓈᓂ ᐃᖅᑲᖅᑐᐃᕕᒡᔪᐊᓂᒃ ᐃᑲᔪᖅᑐᒃᓴᒫᓂᒃ ᐃᖅᑲᖅᑐᐃᕖᑦ
ᐊᓐᖑᑎᓯᒪᒍᑎᒃᓴᖏᓐᓂᒃ ᑲᒪᒋᔭᒃᓴᓪᓗᐊᑕᖏᓐᓂᒃ. 2014-ᒥ, ᐃᖅᑲᖅᑐᐃᕕᒃ
ᐊᑐᓚᐅᖅᑐᖅ 22-ᓂᒃ ᐃᖅᑲᖅᑐᐃᔩᑦ ᑐᒡᓕᖏᓐᓂᒃ ᑎᑭᐅᑎᓯᒪᒍᑎᒃᓴᓂᒃ
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖓᓂ ᐱᔭᕆᐊᖃᕐᓂᖏᓐᓄᑦ.25

ᐃᖅᑲᖅᑐᐃᔨᕋᓛᑦ
ᐃᓚᒋᔭᐅᔪᑦ ᑖᒃᑯᓄᖓ ᐃᖅᑲᖅᑐᐃᔨᓄᑦ, ᓄᓇᕗᒻᒥ ᐃᖅᑲᖅᑐᐃᔨᒃᑯᑦ
ᐃᖅᑲᓇᐃᔭᖅᑎᑦᓯᔪᑦ ᐃᖅᑲᖅᑐᐃᔨᕋᓛᓂᒃ ᑕᒫᓂᒥᐅᑕᕐᓂᒃ ᐃᖅᑲᓇᐃᔭᖅᑐᓂᒃ
ᐊᒻᒪᓗ ᓄᓇᖅᑲᑎᒋᔭᐅᔪᓂᒃ ᐊᐅᓚᑦᓯᕕᒋᕙᑦᑕᒥᓂᒃ ᐊᔾᔨᒌᓐᖏᑦᑐᓂᒃ
ᐃᖅᑲᖅᑐᐃᓂᐅᔪᓂᒃ ᐊᒻᒪᓗ ᒪᓕᒐᖅᑎᒍᑦ ᑲᒪᔪᓐᓇᖅᑎᑕᐅᔪᓂᒃ ᐊᐅᓚᓂᐅᒋ -
ᐊᓕᖕᓂᒃ. ᐱᓕᕆᐊᒃᓴᕆᔭᐅᔪᑦ ᐃᖅᑲᖅᑐᐃᔨᕋᓛᓄᑦ ᑲᒪᒋᔭᐅᒐᔪᑦᑐᑦ
ᐃᖅᑲᓇᐃᔭᓚᐅᐱᓪᓚᖃᑦᑕᓂᒃᑯᑦ ᐊᒻᒪᓗ ᐃᓚᒋᔭᐅᓪᓗᓂ ᐃᒃᓯᕚᕐᓂᖅ
ᐃᖅᑲᑐᐃᕕᖕᒥ ᓴᓐᖏᓂᕐᓴᒃᑯᑦ ᐸᓯᔭᐅᓯᒪᔪᓂᒃ ᓴᖅᑭᕐᓯᒪᔪᓂᒃ ᐅᑭᐅᖅᑕᖅᑐᒥ
ᐊᕕᑦᑐᕐᓯᒪᓂᖓᑕ ᒪᓕᒐᖏᓐᓂᒃ, ᓄᓇᓕᖕᓂ ᒪᓕᒐᕋᓛᓂᒃ, ᐊᒻᒪᓗ
ᓇᓗᓇᐃᖅᑕᐅᓯᒪᔪᓂᒃ ᐱᕋᔭᓐᓂᕐᒨᖓᔪᓂᒃ ᑲᒪᒋᔭᕆᐊᓕᓐᓂᒃ. ᐃᖅᑲᖅᑐᐃᔨᕋᓛᑦ
ᐊᐅᓚᖃᑕᕋᔪᑦᑐᑦ ᓯᕗᓪᓕᕐᐹᒥ ᓴᖅᑭᕆᐊᓐᖓᕈᑎᓄᑦ ᐊᒻᒪᓗ ᐊᓄᓪᓚᓯᖅᑕ -
ᐅᔪᓄᑦ ᐊᓂᒍᒪᔪᓄᑦ ᐊᒻᒪ ᑐᓂᓯᖃᑦᑕᓲᖑᔪᑦ ᑎᒍᓯᔾᔪᑎᒃᓴᓂᒃ ᐊᒻᒪᓗ
ᖃᐃᖅᑯᔨᒍᑎᓂᒃ ᐊᓯᖅᑯᕝᕕᖃᓐᖏᑦᑐᓂᒃ ᐃᖅᑲᖅᑐᐃᕕᖕᒦᒋᐊᖃᕐᓂᕐᒧᑦ.
ᓱᓕᒃᑲᓐᓂᖅ, ᐊᐅᓚᑦᓯᖃᑦᑕᕐᒥᔪᑦ ᑭᓱᑐᐃᓐᓇᕐᓅᖓᔪᓂᒃ ᑭᒃᑯᑐᐃᓐᓇᕐᓄᑦ
ᐅᐸᑦᑕᐅᒍᓐᓇᖅᑐᓂᒃ ᓲᕐᓗ ᑲᑎᑎᑕᐅᔪᖃᖅᑎᓪᓗᒍ ᑲᑎᑎᑦᓯᑎᓪᓗᒋᑦ.26
ᒪᕐᕉᓐᓂᒃ ᖃᐅᑕᒪᖅᑕᑏᓐᓂᒃ ᐃᖅᑲᖅᑐᐃᔨᕋᓛᑕᓕᒃ ᓄᓇᕗᒻᒥ:
ᐊᖓᔪᖅᑳᖑᓂᕐᓴᖅ ᐃᖅᑲᖅᑐᐃᔨᕋᓛᖅ ᐊᐅᓚᑦᓯᖃᑦᑕᖅᑐᖅ
ᐃᖅᑲᖅᑐᐃᔨᕋᓛᓄᑦ ᐱᓕᕆᐊᒃᓴᓂᒃ, ᐊᒻᒪᓗ FAIA ᐃᓚᒌᓄᑦ ᒪᓕᒐᕐᓄᑦ
ᑲᒪᒋᔭᖃᖅᑐᖅ ᐊᐅᓚᑦᓯᓂᕐᒥᒃ ᐱᖁᔭᓂᒃ ᐊᒻᒪᓗ ᓈᓚᒃᑕᐅᓂᒃᑳᕆᐊᓕᓐᓂᒃ.
ᐃᖅᑲᖅᑐᐃᔨᕋᓛᑦ ᐱᓕᒻᒪᒃᓯᒪᓂᕐᓴᐅᔪᑦ ᑲᒪᖃᑦᑕᕐᓯᒪᓂᕐᒧᑦ ᑲᒪᑎᑕᐅᖃᑦᑕᕐᒥᔪᑦ
ᐃᖅᑲᖅᑐᐃᔨᕋᓛᓄᑦ ᐃᖅᑲᖅᑐᐃᕕᖕᒥᒃ ᓯᕗᕐᖓᓂ ᑎᑭᓚᐅᓐᖏᓐᓂᖏᓐᓂ
ᓄᓇᕗᒻᒥ ᐃᖅᑲᖅᑐᐃᔨᒃᑯᑦ ᓄᓇᓕᖕᓅᖃᑦᑕᑎᓪᓗᒋᑦ, ᑕᕝᕘᓇ
ᐱᐊᓂᒃᑕᐅᓯᒪᖃᑦᑕᓲᖑᔪᑦ ᑲᒪᒋᔭᕆᐊᖃᕐᓯᒪᔪᑦ ᑲᒪᒋᔭᐅᓇᔭᖅᑐᒥᓂᕐᓂᒃ
ᐃᖅᑲᖅᑐᐃᔨᓄᑦ.27

ᐊᖓᔪᖅᑲᐅᑏᑦ ᐊᒻᒪ ᐃᓄᐃᑦ ᓯᓚᑖᓂ ᓴᓇᔭᐅᕋᑖᖅᑑᑉ ᐸᓖᓯᖃᕐᕕᒃ, Bache Peninsula,
ᐊᐅᓱᐃᑦᑑᑉ ᕿᑭᖅᑕᖓ, ᓄᓇᑦᓯᐊᖅ (ᒫᓐᓇ ᓄᓇᕘᓕᖅᑐᖅ) 1926.
G.P. Mackenzie ᒪᑭᓐᓯ /ᓯᑏᕙᓐᓴᓐ/ᐃᓄᓕᕆᔨᑐᖃᒃᑯᑦ/ᐅᖃᓕᒫᒐᖃᕐᕕᐊ ᐊᒻᒪ ᐃᑦᑕᕐᓂᑕᖃᕐᕕᒃ ᑲᓇᑕ/

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᑐᑭᓯᓇᕐᓯᑎᑕᐅᑦᓯᐊᓚᐅᕐᓂᖓᒍᑦ 1998-ᒥ ᑲᑎᒪᓂᕐᔪᐊᒥ “ᑐᕌᕐᓂᖅ
ᐃᖅᑲᖅᑐᐃᕕᒃᑎᒍᑦ ᓴᐃᒻᒪᖃᑎᒌᓐᓂᕐᒧᑦ,” ᐃᖅᑲᖅᑐᐃᔨᕋᓛᑦ ᐱᖕᒪᕆᐅᑎᑕ -
ᐅᖃᑦᑕᕐᓯᒪᕗᑦ ᐊᐅᓚᑕᐅᓂᖓᓂᒃ ᐃᖅᑲᖅᑐᐃᓂᖅ ᐅᑭᐅᖅᑕᖅᑐᒥ
ᐊᕕᑦᑐᕐᓯᒪᓂᕐᒥ ᐱᒋᐊᓚᐅᕐᒪᑕᓂᒃ ᓄᓇᕗᒻᒥ ᐃᖅᑲᖅᑐᐃᔨᒃᑯᑦ.28 ᒪᕐᕉᓐᓂᒃ
ᐱᔾᔪᑎᖃᓪᓗᐊᑕᖅᑐᖅ ᑖᓐᓇ. ᓯᕗᓪᓕᖅ, ᐃᓄᐃᑦ ᑕᑯᓚᐅᖅᑕᖓ ᓄᓇᕗᒻᒥ
ᐊᑕᐅᓯᕐᒥᒃ ᐃᖅᑲᖅᑐᐃᔾᔪᓯᕐᓂᒃ ᐋᖅᑭᑦᓯᓯᒪᓗᑎᒃ ᐊᖏᓕᕙᓪᓕᐊᑎᑕᐅᒍ -
ᑎᒃᓴᖏᓐᓄᑦ ᐱᓕᕆᐊᒃᓴᑦ ᐃᖅᑲᖅᑐᐃᔨᕋᓛᓄᑦ ᓲᕐᓗ ᑲᒪᖃᑦᑕᕐᓂᖅ
ᓯᕗᓪᓕᐹᕐᓯᐅᑎᓂᒃ ᓇᓚᖕᓂᕐᓂᒃ, ᓄᑕᖅᑲᓅᖓᔪᓂᒃ ᑲᒪᒋᔭᕆᐊᓕᖕᓂᒃ, ᐊᒻᒪᓗ
ᐊᑭᓖᑎᑦᓯᓇᓱᐊᕈᑎᓂᒃ ᐃᓅᖃᑎᒌᓅᖓᔪᓂᒃ, ᑕᕝᕘᓇ ᐊᖏᓕᕙᓪᓕᐊᑎᑕᐅᓗᓂ
ᓄᓇᓖᑦ ᑲᒪᖃᑕᐅᖃᑦᑕᕐᓂᖓ ᐊᐅᓚᑦᓯᓂᕐᒥᒃ ᐃᖅᑲᖅᑐᐃᕕᓕᕆᓂᕐᒥᒃ. ᐊᐃᑉᐹ,
ᑲᑎᒪᔭᖅᑐᕐᓯᒪᔪᑦ ᑲᑎᒪᓂᕐᔪᐊᖑᓚᐅᖅᑐᒧᑦ ᐅᑉᐱᕈᓱᓚᐅᖅᑐᑦ ᐊᐅᓚᑦᓯᔪᓐᓇ -
ᓂᕐᒥᒍᑦ ᐋᖅᑭᒋᐊᒃᑲᐃᔨᐅᓗᑎᒃ ᓈᖕᒪᖏᓪᓕᐅᕈᑕᐅᔪᓂᒃ, ᐃᖅᑲᖅᑐᐃᔨᕋᓛᑦ
ᑲᒪᒋᔭᖃᕐᓯᒪᕗᑦ ᐱᖕᒪᕆᐅᔪᓂᒃ ᑲᒪᒋᔭᒃᓴᒥᒃ ᐃᓚᓕᐅᔾᔨᓯᒪᓂᕐᒧᑦ ᐃᓄᐃᑦ
ᐱᖅᑯᓯᖓᒍᑦ ᐃᖅᑲᑐᐃᔾᔪᓯᖓᓂᒃ ᐃᖅᑲᓇᐃᔮᒥᓄᑦ. ᑭᓯᐊᓂᓕ, ᑲᑎᒪᓂᕐᔪᐊᒧᑦ
ᑲᑎᒪᔭᖅᑐᕐᓯᒪᔪᑦ ᓱᖏᐅᑎᓯᒪᔪᑦ ᓄᓇᑦᓯᐊᒥ ᐃᖅᑲᖅᑐᐃᔨᕋᓛᓄᑦ
ᐱᓕᕆᐊᒃᓴᐅᔪᓂᒃ ᓂᓪᓕᐊᒍᑎᖃᓚᐅᕐᐳᑦ ᐱᖕᒪᕆᐅᔪᒥᒃ ᐃᓱᒫᓘᑎᖃᖅᑐᑎᒃ
ᑭᒃᑯᑐᐃᓐᓇᕐᓄᑦ ᑕᑯᓐᓇᖅᑕᐅᓂᖏᓐᓂ ᐃᖅᑲᖅᑐᐃᔨᕋᓛᑦ ᓄᓇᒥᖕᓂᒃ,
ᐃᓕᕋᓱᖃᑦᑕᓲᖑᓂᖏᓐᓄᑦ ᑲᒪᒋᔭᒃᓴᕆᔭᒥᓄᑦ, ᐱᓕᒻᒪᒃᓴᕐᓯᒪᓐᖏᓗᐊᒧᑦ ᐊᒻᒪᓗ
ᐃᑲᔪᖅᑕᐅᓐᖏᓗᐊᒧᑦ ᐃᖅᑲᖅᑐᐃᔨᕋᓛᑦ ᓄᓇᕗᒻᒥ ᐃᖅᑲᖅᑐᐃᔨᖏᓐᓄᑦ,
ᐊᓪᓛᑦ ᐊᑐᕆᐊᓕᖕᓂᒃ ᓱᓇᒃᑯᑖᖃᖅᑎᑕᐅᓐᖏᓂᕐᒧᑦ ᐊᐅᓚᓂᕆᔭᖓᓄᑦ
ᐃᖅᑲᖅᑐᐃᔨᕋᓛᑦ.

ᐃᓄᐃᑦ ᐅᓪᓗᒥ
ᐅᓪᓗᒥ, 35,500 ᓄᓇᕗᒻᒥᐅᑕᐃᑦ, 81 ᐳᓴᓐ ᐃᓄᓐᓃᖔᕐᓯᒪᔪᑦ 25-ᓂ
ᓄᓇᓕᖕᓂ ᐊᖏᔪᕐᔪᐊᕌᓗᒻᒥ ᓄᓇᖓᓂ ᖃᓪᓗᓈᕐᔪᐊᑦ ᓄᓇᖓᓂ ᔫᕈᑉ
ᐊᖏᑎᒋᓂᖓ ᒥᑦᓴᐅᓯᒪᔪᒥ. ᐃᓄᐃᑦ ᐃᓕᖅᑯᓯᖓ ᐅᖃᐅᓯᖓᓗ ᓴᓐᖏᔪᒻᒪᕆ -
ᐅᖏᓐᓇᖅᑐᖅ ᐊᒻᒪᓗ ᑕᒪᕐᒥᑲᓴᒃ ᓄᓇᒥᖕᓂ ᓴᐃᒪᓇᑦᓯᐊᕐᓂᖓᓂᒃ
ᐅᖃᖃᑦᑕᕐᓯᒪᔪᑦ ᓄᓇᒋᓗᒍ.29 ᓴᓐᖏᓂᓖᑦ ᓇᖕᓕᖕᓂᒃᑯᑦ ᑲᓲᒪᓂᖏᑦ
ᒥᓇᕋᐅᑎᖃᑦᑕᑲᓐᓂᕈᑕᐅᔪᖅ, ᖃᑭᐊᕐᓯᖃᑦᑕᐅ ᑎᓐᖏᓐᓂᖅ  ᐊᒻᒪᓗ
ᑲᑐᔾᔨᖃᑎᒌᒍᑕᐅᔪᖅ ᐅᓄᕐᓂᕐᓴᓄᑦ ᐃᓄᓐᓃᖔᖅᑐᓄᑦ ᐃᓚᒌᓄᑦ ᐊᒻᒪᓗ
ᓄᓇᒋᔭᖏᓐᓄᑦ. ᑭᓯᐊᓂᓕ, ᐅᓄᖅᑐᑦ ᐃᓄᐃᑦ ᓄᓇᕗᒻᒥ ᐊᑦᓱᕉᓴᒻᒥᔪᑦ,
ᑕᕝᕙᖔᖅᑐᒥᒃ ᐃᓅᓯᕐᒥᒃ ᓂᕆᐅᓇᕐᓂᖓᓂᒃ ᖁᓕᓂᒃ ᐊᕐᕌᒍᓂᒃ
ᐊᑦᓯᓂᕐᓴᐅᔪᒥᒃ ᑲᓇᑕᓕᒫᒥ, ᐊᔪᕐᓴᓂᕐᒧᑦ ᑳᖃᑦᑕᖅᑐᑦ, ᐊᒻᒪᓗ
ᐊᑦᓯᓂᕐᓴᐅᓂᖓᓄᑦ ᐃᓕᓐᓂᐊᕐᓯᒪᔪᑦ ᐃᓕᓐᓂᐊᕕᖕᒥᒃ ᑎᒍᓯᓯᒪᔪᑦ.
ᓇᑭᓐᖔᕐᓯᒪᓂᖏᑎᒍᑦ ᐃᓚᒌᑦ ᓄᓇᓖᓪᓗ ᓈᖕᒪᖏᑦᑐᓄᑦ ᓱᖏᐅᔭᖅᑐᑦ 
ᐊᒻᒪᓗ ᐊᑦᓱᕉᓴᔪᑦ ᖃᐅᔨᖃᑦᑕᕐᓯᒪᔭᑦᑎᒍᑦ ᐃᖅᑲᖅᑐᐃᔪᓕᕆᓂᕐᒨᖓᔪᓄᑦ
ᐊᑲᐅᓐᖏᓪᓕᐅᕈᑕᐅᔪᑦ ᓄᓇᕗᒻᒥ.

ᐅᓂᒃᑳᑦ ᓇᑭᓐᖔᕐᓯᒪᓂᖏᑦ
ᐃᓚᖓ 1 ᑖᒃᑯᓇᓂ ᐅᓂᒃᑲᓂ ᑕᑯᒋᐊᕈᑕᐅᔪᑦ ᐃᓘᓐᓈᓂᒃ ᐱᕋᔭᖃᑦᑕᖅᑐᓂᒃ
ᑭᒡᓕᓯᐅᖅᑕᐅᓯᒪᔪᓂᒃ ᐅᑭᐅᖅᑕᖅᑑᑉ ᓄᓇᖓᓂ ᐊᒻᒪᓗ ᑐᑭᓯᑎᑦᓯᒋᐊᕈᑏᑦ
ᖃᐅᔨᓴᖅᑕᐅᓯᒪᔪᓂᒃ ᑭᒡᓕᓯᐅᖅᑕᐅᓯᒪᓂᖏᓐᓂᒃ ᑎᑎᕋᖅᑕᐅᓯᒪᔪᑦ.
ᑕᐃᒪᐃᑎᓪᓗᒍ, ᑐᓐᖓᕕᒃᑯᑦ ᑕᑯᑦᓴᐅᑎᑦᓯᔪᑦ ᖃᓄᖅ ᖁᐊᕐᓵᓇᖅᑐᒃᑯᑦ
ᑲᑉᐱᐊᓱᐊᓂᕐᒧᑦ ᑐᓴᐅᒪᔭᐅᓂᖓᒍᑦ ᐋᖅᑭᑦᓯᒪᓂᖓ ᑲᒪᒋᔭᐅᑦᓯᐊᕐᐸᑦ
ᐃᑲᔪᕈᓐᓇᖅᑐᖅ ᐊᐳᖅᑕᕐᕕᐅᕙᑦᑐᓂᒃ ᒪᑐᐃᕈᔾᔨᓗᓂ ᐃᓱᒪᒃᑰᖅᑐᓕᕆᔾᔪᑎᓄᑦ
ᐊᒻᒪᓗ ᐊᓯᖏᓐᓄᑦ ᐃᓅᓯᓕᕆᔾᔪᑕᐅᕙᑦᑐᓄᑦ ᐊᒻᒪᓗ ᐃᑲᔫᑎᓄᑦ. ᑲᒪᒋᔭᒃᓴᒫᖓ
ᓄᓇᓕᖕᓂ ᐃᖅᑲᖅᑐᐃᔨᕋᓛᑦ ᐅᖃᐅᓯᕆᔭᐅᓚᐅᕐᒥᔪᖅ, ᐊᒻᒪᓗ ᑐᓐᖓᕕᒃᑯᑦ
ᓇᓗᓇᐃᕐᓯᔾᔪᑎᒋᓯᒪᔭᖏᑦ ᖃᓄᑎᒋ ᐱᖕᒪᕆᐅᓂᖓᓂᒃ ᐊᑐᕋᑦᓴᐅᔪᖅ
ᐃᓚᓕᐅᔾᔭᐅᑉᐸᑦ ᐱᓕᕆᐊᑦᓴᓪᓗᐊᑕᖏᓐᓄᑦ ᐊᐅᓚᑦᓯᔨᐅᔪᑦ ᐃᖅᑲᖅᑐᐃᕕ -
ᓕᕆᓂᕐᒥᒃ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ.  

ᐃᓚᖓ 2 ᐅᖃᐅᓯᓕᒃ ᐃᓚᒌᑦ ᐋᓐᓂᖅᑎᕆᐅᑎᖃᑦᑕᕐᓂᖏᑦ
ᐊᒃᑐᐃᓂᖃᖃᑦᑕᕐᓂᖏᓐᓂᒃ ᐊᕐᓇᓂᒃ ᓄᑕᖅᑲᓂᓪᓗ ᖁᕕᐊᓇᓐᖏᑐᕐᔪᐊᒃᑯᑦ
ᐊᒻᒪᓗ ᓇᓗᓇᐃᕐᓯᒍᑕᐅᓪᓗᓂ ᐊᐳᖅᑕᕐᕕᒋᔭᐅᕙᑦᑐᓂᒃ ᐅᖑᒪᑦᓯᒍᑎᓂᒃ
ᐅᓄᖅᑐᓂᒃ ᐊᕐᓇᓂᒃ ᓄᑕᖅᑲᓂᓪᓗ ᐃᖅᑲᑐᖅᑕᐅᑎᑦᓯᖏᓐᓂᕐᒧᑦ. ᑐᓐᖓᕕᒃᑯᑦ
ᖃᐅᔨᓴᖃᑦᑕᖅᑐᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓄᑦ ᑎᑎᕋᕆᐊᓐᖓᐅᑎᓂᒃ
ᐃᓚᒌᑦ ᐊᓐᓂᖅᑎᕆᐅᑎᖃᑦᑕᖏᔾᔪᑎᒃᓴᓂᖏᓐᓄᑦ ᓴᐳᔾᔨᓯᒪᒍᑏᑦ ᐊᐅᓚᔾᔭᐃ -
ᒋᐊᕈᑎᓄᑦ ᐸᕐᓇᐅᑏᑦ ᑎᑎᕋᕐᓯᒪᔪᓂ ᐊᐳᖅᑕᕈᑕᐅᕙᑦᑐᓂᒃ ᐊᒻᒪᓗ

ᑐᒃᓯᕋᐅᑎᖓ ᐋᖅᑭᒍᑎᒃᓴᓄᑦ ᓴᕐᖓᑎᑦᓯᑲᓐᓂᕈᑎᒃᓴᓂᒃ ᐸᕐᓇᐅᑎᓄᑦ. ᐊᓱᐃᓛᒃ
ᑭᖑᓪᓕᕐᐹᒥ, ᑐᓐᖓᕕᒃᑯᑦ ᖃᐅᔨᓴᖃᑦᑕᖅᑐᑦ ᐃᓚᒌᓄᑦ ᐱᔨᑦᓯᓂᕐᒧᑦ ᐱᖁᔭᑦ
FAIA ᐊᐅᓚᑕᐅᖃᑦᑕᕐᓯᒪᓂᖓᓂᒃ ᐊᒻᒪᓗ ᑐᒃᓯᕋᐅᑎᓖᑦ ᐋᖅᑭᒋᐊᕈᑎᒃᓴᓂᒃ
ᐱᖁᔭᓄᑦ.

ᐃᓚᖓ 3 ᐅᖃᐅᓯᓕᒃ ᐊᐳᖅᑕᕐᕕᐅᕙᑦᑐᑦ ᐃᓱᒪᒃᑰᖅᑐᓕᕆᔾᔪᑎᓄᑦ ᐊᒻᒪᓗ
ᐃᑲᔫᑎᒃᓴᓄᑦ ᐊᒃᑐᐃᓂᖃᕐᒪᖔᑕ ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᓐᓂᒃ,
ᒪᓕᒐᕐᓂᐊᖅᑎᓂᒃ, ᐊᒻᒪᓗ ᑎᒍᔭᐅᒪᕕᓕᕆᔨᓂᒃ. ᑕᕝᕙᓂ ᑎᑎᕋᕐᓯᒪᔪᑦ
ᑐᓐᖓᕕᒃᑯᑦ ᑕᑯᑦᓴᐅᑎᑦᓯᓂᖏᑦ ᖃᓄᖅ ᐊᔾᔨᒌᓐᖏᑦᑐᓃᓐᖔᖅᑐᑦ
ᐱᓕᕆᒡᕕᐅᔪᓂᒃ ᑲᑎᑕᐅᓯᒪᒋᐊᖃᕐᒪᖔᑕ ᐃᑯᓪᓚᐅᒥᑎᑦᓯᒍᑎᒃᓴᓂᒃ
ᑭᒃᑯᑐᐃᓐᓇᕐᓄᑦ ᐃᓱᒪᒃᑯᑦ ᐋᓐᓂᐊᕈᑎᖃᖃᑦᑕᖅᑐᓂᒃ ᐃᖅᑲᖅᑐ -
ᐃᕕᖕᒨᖅᑕᐅᕙᑦᑐᓂᒃ ᐊᒻᒪᓗ ᓇᓗᓇᐃᕐᓯᓯᒪᓪᓗᑎᒃ ᓇᐅᒃᑯᑦ
ᑲᔪᓯᑎᑕᐅᒃᑲᓐᓂᕈᓐᓇᕐᒪᖔᖅ. 

ᐃᓚᖓ 1: ᐱᕋᔭᖃᑦᑕᖅᑐᓂᒃ
ᖃᐅᔨᓴᕈᑕᐅᓯᒪᔪᑦ ᐊᓯᔾᔨᑕᕐᓂᖏᑦ ᐊᒻᒪᓗ
ᓄᓇᓖᑦ ᐃᖅᑲᖅᑐᐃᕕᓕᓂᖏᑦ
ᓄᓇᕗᒻᒥ ᐱᕋᔭᖃᑦᑕᖅᑐᓂᒃ ᖃᐅᔨᓴᕈᑕᐅᓯᒪᔪᑦ ᒥᑭᓪᓕᑎᑦᓯᓯᒪᔪᑦ ᑕᒪᒃᑯᓂᖓ
ᐊᓯᖏᓐᓂ ᑲᓇᑕᒥ 1999-ᒥᓂᒃ, ᐊᒻᒪᓗ ᓇᓗᓇᐃᖅᑕᐅᓯᒪᔪᖅ ᐱᕙᓪᓕᐊᓗ -
ᐊᕐᓯᒪᓐᖏᓐᓂᖓᓂᒃ. ᐊᕐᓇᑦ ᓄᑕᖅᑲᓪᓗ ᐊᑐᐃᓐᓇᐅᓂᕐᐹᖑᔪᑦ ᐃᓄᖏᓐᓂ
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ, ᑎᒥᒃᑯᑦ ᓄᓕᐊᕐᓂᑯᓪᓗ ᐱᓂᕐᓗᑦᑕ -
ᐅᖃᑦᑕᕐᓯᒪᔪᑦ ᓇᓗᓇᐃᖅᑕᐅᓯᒪᓪᓗᓂ ᖁᑦᓯᓂᕐᓴᒻᒪᕆᐅᓂᖓᓂᒃ ᓄᓇᒋᔭᑦᑕ
ᐊᓯᖏᓐᓂ. ᐱᕙᓪᓕᐊᑐᐃᓐᓇᕈᑕᐅᔪᖅ ᐊᑲᐅᓐᖏᓪᓕᐅᕈᑎᒧᑦ
ᐃᑲᔫᑎᒃᓴᖅᑕᖃᓐᖏᓐᓂᖓᓂᒃ ᐃᑲᔪᕐᓯᒪᒍᑎᓂᓪᓗ ᐊᑐᐃᓐᓇᐅᔪᓂᒃ 
ᐊᕐᓇᓄᑦ ᓄᑕᖅᑲᓄᓪᓗ ᐋᓐᓂᖅᑎᖅᑕᐅᖃᑦᑕᓂᕐᒦᑦᑐᓄᑦ. 

ᑕᐃᒪᐃᑎᓪᓗᒍ ᐱᕋᔭᖃᑦᑕᓂᕐᒧᑦ ᖃᐅᔨᓴᖅᑕᐅᓯᒪᓂᖓᒍᑦ ᓄᓇᕗᑦ
ᖁᑦᓯᑐᒻᒪᕆᐅᓯᒪᓂᖓᓄᑦ ᐊᑯᓂᐊᓗᒃ ᓇᓗᓇᐃᕐᓯᒍᑕᐅᓯᒪᓂᖓ 
ᐃᓚᒋᔭᖓ ᑐᐊᕕᐊᖑᓐᖏᓐᓂᖓᓄᑦ ᑲᒪᒋᔭᐅᔭᕆᐊᖃᕐᓯᒪᔪᑐᖃᖅ ᐊᒫᖏᓐᓂᒃ
ᐱᒋᐊᕐᓗᓂ ᓱᕋᑉᐸᓪᓕᐊᒍᑕᐅᓯᒪᔪᓂᒃ. ᐅᓂᒃᑳᖅ ᐊᒻᒪᓗ ᐊᑭᓖᑎᑦᓯᓂᕐᒧᑦ
ᓇᓗᓇᐃᖅᑕᐅᓯᒪᔪᑦ ᐋᓐᓂᖅᑎᕆᓂᕐᒧᑦ (ᓇᓗᓇᐃᒃᑯᑖᑦ 1-3),
ᓄᓕᐊᓂᕐᓗᑦᑕᐅᓂᖅ (ᓇᓗᓇᐃᒃᑯᑕᖅ 1-3), ᓄᓕᐊᓂᕐᓗᑦᑕᐅᓂᒃᑯᑦ 
ᓱᒃᑯᔨᐊᑦ ᓄᑕᖅᑲᑦ, ᐊᒻᒪᓗ ᑐᖁᑦᓯᓂᐅᕙᑦᑐᑦ ᑕᒪᒃᑯᐊᖑᔪᑦ ᐃᓅᓯᖏᓐᓄᑦ
ᓴᖅᑭᕈᑕᐅᓯᒪᔪᑦ ᐱᓗᖅᑯᑕᐅᔪᑦ ᐃᓅᓯᕐᒧᑦ, ᐃᓕᖅᑯᓯᕐᒧᑦ, ᐊᒻᒪᓗ ᒪᑭᒪᔾᔪᑎᓄᑦ
ᐊᑦᓱᕉᓐᓂᖓᓇᖅᑐᒦᓐᓂᕐᒧᑦ ᑎᑭᐅᑎᓯᒪᔪᓐᓇᖅᑐᓂ ᐱᖓᓱᓄᑦ ᑭᖑᕚᕇᓄᑦ.
ᐃᓚᖓᓂ 1 ᑖᒃᑯᓇᓂ ᐅᓂᒃᑳᓂ ᑕᑯᒋᐊᕈᑕᐅᔪᖅ ᐃᓘᓐᓈᓂᒃ ᐊᓯᔾᔨᑕᕐᓂᕆ -
ᓯᒪᔭᖓᓂᒃ ᐅᓄᖅᑐᓂᒃ ᐊᒻᒪᓗ ᐊᔾᔨᖐᓐᖏᑦᑐᓂ ᐱᕋᔭᓐᓂᐅᕙᑦᑐᓂᒃ ᓄᓇᕗᒻᒥ
ᐊᒻᒪᓗ ᓱᓕ ᑐᑭᓯᑎᑦᓯᒋᐊᕈᑎᑐᐃᓐᓇᐃᑦ ᑖᒃᑯᓄᓐᖓᖓᔪᓄᑦ ᐃᓱᒪᒥ -
ᒎᖃᑦᑕᖅᑐᓂᒃ ᖃᐅᔨᓴᖅᑕᐅᖃᑦᑕᓂᕐᒥᒃ ᐃᓄᖏᑎᒍᑦ. ᑐᓐᖓᕕᒃᑯᑦ ᑐᒃᓯᕋᐅᑎᖓ
ᖁᐊᕐᓵᓇᖅᑐᒃᑯᑦ ᑲᑉᐱᐊᓱᐊᖃᑦᑕᕐᓯᒪᔪᓂᒃ ᑐᓴᕆᐅᒪᔭᐅᓗᓂ ᐊᐅᓚᑕᐅᓂᖓ
ᐃᑉᐱᒋᔭᐅᑦᓯᐊᕐᐸᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᐊᒻᒪᓗ ᐋᖅᑭᓱᖅᑕᐅ -
ᕙᓪᓕᐊᓂᖏᓐᓂ ᓄᓇᓕᖕᓂ ᐃᖅᑲᖅᑐᐃᔨᕋᓛᑦ ᑲᒪᔨᓪᓚᑦᑖᖑᕙᑦᑐᑦ
ᐅᖑᒪᑦᓯᔨᐅᔪᑦ ᐃᖅᑲᓇᐃᔭᖅᑏᑦ.

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᓄᓇᕗᒻᒥ ᐱᕋᔭᖃᑦᑕᕐᓯᒪᔪᓂᒃ ᑭᒡᓕᓯᐅᕆᓂᖅ

ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐅᓂᒃᑳᖏᓐᓂ ᐅᓄᕐᓂᖏᑦ ᐊᒻᒪᓗ ᐱᓂᕐᓗᖃᑦᑕᕐᓯ -
ᒪᓂᐅᔪᑦ ᐱᕋᔭᒍᑕᐅᓯᒪᔪᑦ ᑭᓲᒻᒪᖓᑕ ᐸᓖᓯᒃᑯᓐᓄᑦ ᖃᐅᔨᒃᑲᐃᒍᑕᐅᖃᑦᑕᖅᑐᑦ
ᐊᕐᕌᒍᑕᒫᑦ. ᐱᕋᔭᑦᑐᒥᓂᕐᓂᒃ ᑭᒡᓕᓯᐅᖅᑕᐅᖃᑦᑕᖅᑐᑦ ᐊᑐᖅᑕᐅᖃᑦᑕᓲᒃᑯᑦ
ᐃᓄᒋᐊᖕᓂᖏᑎᒍᑦ (100,000 ᐃᓄᒋᐊᖕᓃᑦ) ᑲᓇᑕᐅᑉ ᐊᕕᑦᑐᕐᓯᒪᓂᖏᓐᓂ
ᐅᕝᕙᓘᓐᓃᑦ ᐅᑭᐅᑕᖅᑐᒥ ᐊᕕᑦᑐᕐᓯᒪᓂᖏᓐᓂ ᐊᐅᓚᑦᓯᔪᓐᓇᖁᓪᓗᒋᑦ
ᑕᑯᒋᐊᖃᑦᑕᕐᓗᑎᒃ ᐊᓯᖏᓐᓃᑦᑐᓂᒃ ᓄᓇᖏᑎᒍᑦ ᐊᕕᑦᑐᕐᓯᒪᓂᖏᓐᓂ ᐊᒻᒪᓗ
ᐅᕙᑦᓯᐊᕈᓐᖑᕋᐃᒻᒪᑦ.30 ᒪᕐᕈᓪᓗᐊᑖᓐᓂᒃ ᖃᐅᔨᒋᐊᕐᕕᖃᖃᑦᑕᖅᑐᑦ ᐱᕋᔭᓐᓂᕐᒧᑦ
ᖃᐅᔨᓴᕈᑕᐅᓯᒪᔪᓂᒃ ᑲᑎᖅᓱᖅᑕᐅᓯᒪᔪᓂᒃ ᐊᑕᐅᓯᕐᒨᖃᖅᑕᐅᓪᓗᑎᒃ
ᐱᕋᔭᓐᓂᕐᒧᑦ ᐅᓂᒃᑳᓕᐊᓄᑦ ᖃᐅᔨᓇᓱᐊᕈᑕᐅᓯᒪᔪᑦ, ᐊᐅᓚᑕᐅᓪᓗᑎᒃ
ᑭᒡᓕᓯᓂᐊᖅᑎᑯᓐᓂᒃ ᑲᓇᑕᒥ 1962-ᒥᓂᒃ, ᐊᒻᒪᓗ ᐃᓄᖕᓂᒃ ᖃᐅᔨᓇᓱᐊᕐᓂ -
ᐅᖃᑦᑕᕐᓯᒪᔪᑦ ᐱᕋᔭᑕᐅᖃᑦᑕᕐᓯᒪᔪᓂᒃ, ᖃᐅᔨᓴᕈᑕᐅᕙᑦᑐᑦ ᑕᓪᓕᒪᑦ ᐅᑭᐅᑦ
ᓈᒐᐃᒻᒪᑕ.31

ᑕᕝᕙᓂ ᐅᖃᓕᒫᕐᕕᖓᓂ, ᑐᓐᖓᕕᒃᑯᑦ ᑎᒍᓯᒪᔭᖏᑦ ᑭᒡᓕᓯᐅᖅᑕᐅᓯᒪᔪᓂᒃ
ᑲᑎᖅᓱᖅᑕᐅᓯᒪᔪᑦ ᑭᒡᓕᓯᓂᐊᖅᑎᑯᓐᓂᒃ ᑲᓇᑕᒥ ᐊᑕᐅᓯᕐᒨᖃᖅᑕᐅᓯᒪᔪᒃᑯᑦ
ᐱᕋᔭᓐᓂᕐᒧᑦ ᐅᓂᒃᑳᓕᐊᖑᖃᑦᑕᖅᑐᓄᑦ ᖃᐅᔨᓇᓱᐊᕐᕕᐅᓯᒪᔪᑎᒍᑦ
ᑕᑯᑦᓴᐅᖁᓪᓗᒋᑦ ᐊᓯᔾᔨᕐᑕᖃᑦᑕᕐᓯᒪᓂᖏᑦ ᖃᑦᓯᐅᓂᖏᓐᓂᒃ ᖃᓄᐃᑦᑑ -
ᓂᖏᓐᓂᓪᓗ ᐱᕋᔭᓐᓂᐅᖃᑦᑕᕐᓯᒪᔪᑦ ᓄᓇᕗᒻᒥᐅᓂ ᑕᑯᓐᓇᕐᓗᒍ ᑲᓇᑕᓕᒫᖅ.
ᑐᓐᖓᕕᒃᑯᑦ ᑲᒪᒋᕙᑦᑕᖓ ᑕᑯᒋᐊᖅᑐᒋᑦ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓄᑦ
ᓇᓗᓇᐃᒃᑯᑕᑦ ᐊᒻᒪᓗ ᐋᓐᓂᖅᓯᓂᒃᑯᑦ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᑦ
ᓇᓗᓇᐃᒃᑯᑕᖏᑦ ᑕᒪᒃᑮᓐᓄᑦ ᐊᐅᓚᑦᓯᔪᓐᓇᕐᕕᒋᔭᐅᔫᓐᓄᑦ ᐊᕐᕌᒍᑕᒫᕐᓯᐅᑎᓂ
ᐃᓄᖃᓗᐊᓐᖏᑦᑐᓂ ᐱᕋᔭᓐᓂᐅᖃᑦᑕᕐᓯᒪᔪᓂᒃ ᖃᐅᔨᓴᕈᑕᐅᓯᒪᔪᑦ ᐊᒻᒪᓗ
ᑕᑯᒋᐊᖅᑕᐅᓯᒪᓪᓗᑎᒃ ᐅᓂᒃᑳᑦ ᐊᒻᒪᓗ ᐃᖅᑲᖅᑐᕋᑦᓴᓐᖑᖅᑎᑕᐅᖃᑦᑕᕐᓯᒪᔪᓂᒃ
ᖃᐅᔨᓴᕈᑕᐅᓯᒪᔪᑦ ᐋᓐᓂᕐᓯᓂᒃᑯᑦ ᐱᕋᔭᒍᑕᐅᖃᑦᑕᕐᓯᒪᔪᓂᒃ 14-ᓂᒃ ᐊᕐᕌᒍᓂᒃ
1999-ᒥᒃ 2012-ᒧᑦ. ᑖᒃᑯᐊ ᑎᑎᕋᕐᓯᒪᓂᐅᓂᐊᖅᑐᑦ ᐅᖃᓕᒫᕐᕕᖏᑎᒍ
ᓇᓗᓇᐃᕐᓯᒋᐊᒃᑲᓐᓂᕈᑏᑦ ᑐᑭᓯᓇᕐᓯᑎᑕᐅᒋᐊᕐᓯᒪᓪᓗᑎᒃ ᐋᓐᓂᑎᖅᑕ -
ᐅᖃᑦᑕᕐᓂᖏᑦ ᐊᕐᓇᐃᑦ ᓄᑕᖅᑲᓪᓗ ᐊᒻᒪᓗ ᐊᑐᐃᓐᓇᖃᕐᓂᖓ
ᐃᖅᑲᑐᖅᑕᐅᔾᔪᑕᐅᕙᑦᑐᓂ ᐃᓱᒪᒃᑰᖃᑦᑕᖅᑐᓄᑦ.

ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓄᑦ ᓇᓗᓇᐃᒃᑯᑕᑦ (CSI) ᐊᒻᒪᓗ ᐊᒻᒪᓗ
ᐋᓐᓂᖅᓯᓂᒃᑯᑦ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓂᒃ ᓇᓗᓇᐃᒃᑯᑕᖅ
ᑭᒡᓕᓯᓂᐊᖅᑎᑯᓐᓂᒃ ᖃᐅᔨᓴᕈᑕᐅᖃᑦᑕᖅᑐᖅ ᖃᐅᔨᓇᓱᐊᓕᕋᐃᒻᒪᑕ
ᐊᓯᔾᔨᕐᓯᒪᓂᖏᓐᓂᒃ ᐱᓗᐊᕐᓂᖏᓐᓂᒃ ᐸᓖᓯᒃᑯᓐᓄᑦ-ᐅᖃᐅᓯᕆᔭᐅᖃᑦᑕᖅᑐᓂᒃ
ᐱᕋᔭᓐᓂᕐᒧᑦ ᐊᕐᕌᒍᑦᓴᕌᖓᑦ ᐊᐅᓚᑦᓯᕕᒋᔭᐅᔪᓐᓇᖅᑐᑎᒍᑦ. ᑕᑯᒋᐊᕈᑕᐅᔪᖅ
ᑕᒪᐃᓐᓂᒃ ᐱᕋᔭᓐᓂᕐᓄᑦ ᓇᓗᓇᐃᒃᑯᑕᕐᓂᒃ ᓯᖁᒥᑦᓯᓂᕐᒧᑦ ᐃᓚᒋᔭᐅᓪᓗᓂ
ᐱᓗᐊᕐᓂᐅᖃᑦᑕᖅᑐᑦ, ᐊᒻᒪᓗ ᐋᖓᔮᕐᓇᖅᑐᓅᖓᔪᓂᒃ ᓯᖁᒥᑦᓯᒍᑕᐅᕙᑦᑐᑦ
ᐊᒻᒪᓗ ᑕᒪᐃᓐᓂᒃ ᒐᕙᒪᑐᖃᒃᑯᓐᓂ ᒪᓕᒐᓕᐊᖑᓯᒪᔪᓂᒃ. ᐱᕋᔭᓐᓂᕐᔪ -
ᐊᖑᖃᑦᑕᕐᓯᒪᔪᓄᑦ ᓇᓗᓇᐃᒃᑯᑕᑦ ᐱᓗᐊᓐᖏᓂᕐᓴᓂᒃ ᑕᑯᒋᐊᕈᓐᓇᑎᑦᓯᕗᖅ
ᐱᕋᔭᖃᑦᑕᖅᑐᓂᒃ ᐊᐅᓚᑦᓯᕕᒋᔪᓐᓇᖅᑕᖏᑎᒍᑦ ᐊᑐᕐᓗᑎᒃ ᐅᖁᒪᐃᓐᓂᖏᑎᒍᑦ
ᐊᔾᔨᒌᓐᖏᑦᑐᑦ ᐱᕋᔭᒍᑕᐅᕙᑦᑐᑦ ᐱᒪᕆᐅᓂᖏᓐᓂᒃ. ᐅᖁᒪᐃᑦᑐᑦ ᐱᔭᐅᓯᒪᔪᖅ
ᐊᑐᖅᑕᐅᓚᑦᑖᕐᓯᒪᔪᓂᒃ ᖃᓄᐃᓕᐅᔭᐅᖃᑦᑕᕐᓂᐅᔪᓂᒃ ᐃᖅᑲᖅᑐᐃᕕᒃᑯᑦ
ᑕᒪᐃᓐᓂᒃ ᑲᓇᑕᒥ ᐊᕕᑦᑐᕐᓯᒪᓂᖏᓐᓂ ᐊᒻᒪᓗ ᐅᑭᐅᖅᑕᖅᑐᒥ,
ᐱᕋᔭᕐᔪᐊᕐᓯᒪᔪᓅᖓᔪᓄᑦ ᖃᓄᐃᓕᑦᓯᒍᑕᐅᔪᑦ ᖁᑦᓯᓂᕐᓴᐅᓪᓗᑎᒃ
ᐅᖁᒪᐃᓐᓂᖏᑦ ᐊᒻᒪᓗ ᐱᖕᒪᕆᐅᓐᖏᓂᕐᓴᓂᒃ ᐱᕋᔭᓯᒪᔪᑦ
ᖃᓄᐃᓕᑦᓯᒍᑕᐅᓪᓗᑎᒃ ᐅᕿᓐᓂᕐᓴᓂᒃ.  ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓄᑦ
ᓇᓗᓇᐃᒃᑯᑕᑦ ᐱᖕᒪᕆᐅᑎᑕᐅᓂᖓᒍᑦ ᐊᐅᓚᑦᓯᒍᓐᓇᕐᕕᖃᖅᑎᑕᐅᖃᑦᑕᖅᑐᖅ
ᑐᓐᖓᕕᒋᔭᐅᓪᓗᑎᒃ ᐊᔾᔨᒌᓐᖏᓐᓂᖏᑦ ᐱᕋᔭᓐᓃᑦ ᐊᒻᒪᓗ ᐱᖕᒪᕆᐅᓂᖏᑎᒍᑦ
ᑕᕝᕗᓐᖓᖓᔪᓂᒃ ᐊᐅᓚᑦᓯᔪᓐᓇᕐᕕ ᒋᔭᐅᔪᒃᑯᑦ; ᐊᐅᓚᑦᓯᔪᓐᓇᕐᕕᒋᔭᐅᔪᑦ
ᖁᑦᓯᓂᕐᓴᐅᔪᓂᒃ ᐱᕋᔭᓐᓂᕆᔭᐅᓯᒪᔪᑦ ᐱᖕᒪᕆᐅᓂᕐᓴᐅᔪᓂᒃ ᖁᑦᓯᓂᕐᓴᐅᔪᑦ
ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓄᑦ ᓇᓗᓇᐃᒃᑯᑕᑦ CSI ᓇᓗᓇᐃᖅᑕᐅᓯᒪᓂᖓᓂᒃ
ᐊᒻᒪᓗ ᑭᐳᓪᓗᒋᒃ ᑖᒃᑯᐊ. 32

ᐊᑑᑎᓕᒃ ᓇᓗᓇᐃᕐᓯᓇᓱᐊᕐᓗᓂ ᐱᕋᔭᒍᑕᐅᔪᖅ ᐃᖅᑯᓪᓕᒍᑕᐅᓂᖓ
ᐸᓖᓯᒃᑯᓐᓄᑦ ᓯᕗᓂᐊᓂᒃ ᐊᔾᔨᐸᓗᑐᐃᓐᓇᕆᒻᒪᖔᒍ ᐊᒻᒪᓗ ᐸᓖᒃᑯᓐᓄᑦ-
ᐅᖃᐅᓯᕆᔭᐅᔪᑦ ᐱᕋᔭᓐᓃᑦ ᓄᓇᓕᐸᐅᔭᒥ ᐊᕕᑦᑐᕐᓯᒪᓂᕐᒥᓘᓐᓃᑦ
ᐊᔾᔨᐸᓗᑐᐃᓐᓇᖓ ᐱᖕᒪᕆᐅᓂᖓ ᑲᓇᑕ ᑕᑯᓐᓇᖅᑕᐅᓗᓂ.33

ᐋᓐᓂᖅᓯᓂᒃᑯᑦ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᑦ ᓇᓗᓇᐃᒃᑯᑕᖏᑦ ᒥᑭᓪᓕᒋᐊᕈ -
ᑕᐅᕙᑦᑐᖅ ᑕᑯᓐᓇᓐᖑᐊᒐᖓᓄᑦ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓄᑦ ᓇᓗᓇᐃᒃᑯᑕᑦ
ᐃᓚᓕᐅᔾᔭᐅᓯᒪᖁᓪᓗᒋᑦ ᑖᒃᑯᑐᐊᑦ ᐋᓐᓂᖅᑎᕆᓂᕐᒧᑦ ᓱᕋᐃᒍᑕᐅᓯᒪᔪᑦ
ᐱᕋᔭᓂᕐᒧᑦ ᓇᓗᓇᐃᒃᑯᑕᕐᓂᒃ. ᐊᐅᓚᑦᓯᔪᓐᓇᕐᕕᒋᔭᐅᔪᑦ ᖁᑦᓯᓂᕐᓴᐅᑉᐸᑕ
ᐱᖕᒪᕆᐅᓐᖏᓂᕐᓴᓂᒃ ᐊᒻᒪᓗ ᐊᑦᓯᓂᕐᓴᐅᑉᐸᑕ-ᐅᖁᒪᐃᓐᓂᖏᑦ ᐱᕋᔭᓐᓃᑦ,
ᐊᑦᓯᓂᕐᓴᐅᓂᐊᖅᑐᖅ ᐋᓐᓂᖅᓯᓂᒃᑯᑦ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᑦ
ᓇᓗᓇᐃᒃᑯᑕᖏᑦ ᐱᖕᒪᕆᐅᓂᖓᓂᒃ; ᐊᐅᓚᑦᓯᔪᓐᓇᕐᕕᒃ ᖁᑦᓯᓂᕐᓴᐅᑉᐸᑦ
ᐱᖕᒪᕆᐅᓂᕐᓴᐅᓗᑎᒃ ᐱᕋᔭᓐᓃᑦ ᖁᑦᓯᓂᕐᓴᐅᓂᐊᖅᑐᖅ ᐋᓐᓂᖅᓯᓂᒃᑯᑦ
ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᑦ ᓇᓗᓇᐃᒃᑯᑕᖏᑦ ᐱᖕᒪᕆᐅᓂᖓ.

ᔨᒥ ᒋᕙᓐ, ᐃᓄᒃ ᐸᓖᓯᒧᑦ ᐃᑲᔪᖅᓯᑎ, ᐊᐅᒍᓯ 1, 1946, ᐊᕐᕕᐊᑦ, ᓄᓇᑦᓯᐊᖅ 
(ᒫᓐᓇ ᐊᕐᕕᐊᑦ ᓄᓇᕗᑦ).
ᐊᔾᔨᓕᐅᕆᓯᒪᔪᑦ: George Hunter / National Film Board of Canada ᑲᓇᑕᒥ ᑕᕐᕆᔭᓕᐅᖅᑏᑦ.
Photothèque Collection /e005477072

* ᐊᔾᔨᐅᑎᓪᓗᒍ, ᐱᖕᒪᕆᐅᓂᖓᒍᑦ ᐅᖁᒪᐃᓐᓂᖓ ᓯᕗᓪᓕᕐᒥ- ᐊᒻᒪᓗ ᑐᒡᓕᐊᓂ - ᑐᖁᑦᓯᓂᖅ ᐊᖏᓂᕐᓴᐅᔪᖅ 7,000-ᓂᒃ ᐋᖓᔮᕐᓇᖅᑐᓂᒃ ᐅᔭᕋᓐᓂᒃ (cannabis) ᐱᓯᒪᓂᕐᒧᑦ. ᑐᑭᓯᒋᐊᒃᑲᓂᕐᕕᒃᓴᖅ ᓈᓴᖅᑕᐅᓯᒪᓂᖓᓂᒃ
ᐱᕋᔭᕐᔪᐊᓂᕐᒧᑦ ᓇᓗᓇᐃᒃᑯᑕᖏᑦ ᑕᑯᒋᐊᕐᓗᒍ: http://www.statcan.gc.ca/pub/85-004-x/85-004-x2009001-eng.htm.

ᓄᓇᕗᑦ ᐊᒻᒪᓗ ᑲᓇᑕ, 1999-201234

ᐱᕋᔭᖃᑦᑕᓂᕐᒧᑦ ᓇᓗᓇᐃᒃᑯᑕᖅ, ᓄᓇᕗᑦ ᐊᒻᒪᓗ ᑲᓇᑕ, 1999-201235

†ᖃᐅᔨᒪᔭᐅᒋᐊᓕᒃ: ᐋᖓᔮᕐᓇᖅᑐᖅ ᓂᐅᕕᐊᒃᓴᖃᖃᑦᑕᖅᑐᑦ ᐱᕋᔭᖃᑦᑕᕐᓂᖏᑦ, ᒐᕙᒪᑐᖃᒃᑯᓐᓂ ᒪᓕᒐᕐᔪᐊᑦ ᑕᒪᕐᒥᒃ ᐃᓚᓕᐅᔾᔭᐅᓯᒪᓐᖏᑦᑐᑦ ᐱᕋᔭᓐᓂᐅᓲᑦ ᓇᓗᓇᐃᖅᑕᐅᓯᒪᓂᖏᓐᓂᒃ ᑭᓯᐊᓂ ᐃᓚᓕᐅᔾᔭᐅᓯᒪᔪᑦ
ᐱᕋᔭᓐᓂᕐᔪᐊᖑᖃᑦᑕᖅᑐᓄᑦ ᓇᓗᓇᐃᖅᑯᑕᕐᓂ.

ᐃᓚᒋᔭᐅᑎᓐᓇᒋᑦ ᓂᐅᕕᐊᒃᓴᖃᖃᑦᑕᖅᑐᑦ ᐋᖓᔮᕐᓇᖅᑐᓂᒃ, ᑲᓇᑕᒥ
ᐱᕋᔭᓐᓂᕐᒧᑦ ᖃᐅᔨᓴᕈᑕᐅᓯᒪᔪᖅ ᑲᑕᓚᐅᖅᑐᖅ 27 ᐳᓴᓐ ᐊᑯᓐᓂᖏᓐᓂ 1999
ᐊᒻᒪᓗ 2012, ᐱᕋᔭᕐᔪᐊᖃᑦᑕᕐᓯᒪᔪᓄᑦ ᓇᓗᓇᐃᒃᑯᑕᖅ CSA ᑲᑕᑉᐸᓕᕐᓂᕐᓴᒻᒪ -
ᕆᐅᓚᐅᕐᒥᔪᖅ (33 ᐳᓴᓐ).† ᑕᐃᒪᐃᑎᓪᓗᒍ, ᐋᓐᓂᖅᓯᓂᕐᒧᑦ ᐱᕋᔭᓐᓂᖅ ᑲᓇᑕᒥ
ᑲᑕᑉᐸᓪᓕᓚᐅᖅᑐᖅ 17 ᐳᓴᓐ, ᑕᕝᕗᓐᖓᖓᔪᑦ 18 ᐳᓴᓐ ᑲᑕᑉᐸᓕᖅᑐᓂ

ᐋᓐᓂᖅᓯᓂᒃᑯᑦ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓂᒃ ᓇᓗᓇᐃᒃᑯᑕᖅ (VCSI). 
ᑕᒪᓐᓇ ᑐᑭᖓ ᐸᓖᓯᒃᑯᓐᓄᑦ-ᐅᖃᐅᓯᐅᖃᑦᑕᓚᐅᖅᑐᑦ ᐱᕋᔭᑦᑐᓄᑦ ᐊᒻᒪᓗ
ᐋᓐᓂᖅᓯᓂᕐᒧᑦ ᐱᕋᔭᓐᓃᑦ ᑲᑕᑉᐸᓪᓕᓚᐅᖅᑐᑦ ᑲᓇᑕᒥ ᑕᐃᑦᓱᒪᓂᑦᓴᐃᓐᓇᖅ,
ᐊᓪᓛᑦ ᑲᑕᑉᐸᓕᓐᓂᓴᕐᔪᐊᖑᓪᓗᓂ ᐱᖕᒪᕆᐅᓂᖏᓐᓂ ᐱᕋᔭᓐᓂᐅᖃᑦᑕᖅᑐᑦ
ᐸᓖᓯᒃᑯᓐᓄᑦ ᑲᖐᓴᕈᑕᐅᖃᑦᑕᖅᑐᑦ. 

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᑖᓐᓇ ᐊᓯᔾᔨᑕᕐᓂᖓ ᓱᓕᓗᐊᓐᖏᑦᑐᖅ ᓄᓇᕗᒻᒧᑦ. ᑕᐃᑦᓱᒪᓂᑦᓴᐃᓐᓇᖅ 
14-ᓂᒃ ᐊᕐᕌᒍᓂ, ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᐊᕐᕌᒍᑦᓴᕌᖓᑦ
ᐱᕋᔭᓐᓂᕐᒧᑦ ᖃᐅᔨᓴᕈᑕᐅᓯᒪᓂᖓ ᑲᑕᑉᐸᓪᓕᖃᑦᑕᓚᐅᖅᑐᖅ
ᓯᑕᒪᐃᕐᓱᑐᐃᓐᓇᖅᑐᓂ  (2005, 2006, 2007, ᐊᒻᒪᓗ 2011). ᓄᓇᕗᒻᒥ
ᐱᕋᔭᓐᓂᕐᒧᑦ ᖃᐅᔨᓴᕈᑕᐅᓯᒪᔪᑦ 2012-ᒥ 114 ᐳᓴᓐᒥᒃ ᖁᑦᓯᓂᕐᓴᐅᓚᐅᖅᑐᖅ
1999-ᒥᓂᒃ, 48 ᐳᓴᓐᒥ ᖁᑉᕙᑲᓐᓂᖅᑐᓂ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓂᒃ
ᓇᓗᓇᐃᒃᑯᑕᖅ (CSI). ᖃᐅᔨᓴᖅᑕᐅᓯᒪᓂᖓᒍᑦ ᐋᓐᓂᖅᓯᓂᒃᑯᑦ ᐱᕋᔭᓐᓂᖅ
ᖁᑉᕙᑲᓐᓂᓚᐅᕐᒥᔪᖅ 27 ᐳᓴᓐ ᑖᒃᑯᓇᓂ ᐊᕐᕌᒍᓂ, ᑖᒃᑯᓄᓐᖓᖓᔪᓂ 50
ᐳᓴᓐᒥᒃ ᖁᑉᕙᑲᓐᓂᖅᑐᓂ ᐋᓐᓂᖅᓯᓂᒃᑯᑦ ᐱᕋᔭᓐᓂᕐᔪᐊᖑᖃᑦᑕᕐᓯᒪᔪᓂᒃ
ᓇᓗᓇᐃᒃᑯᑕᕐᓂ (VCSI).

ᑕᒪᓐᓇ ᑐᑭᓕᒃ ᐊᖏᓂᖓ ᐱᕋᔭᓐᓂᖅ ᖁᑉᕙᕐᓯᒪᔪᖅ ᒪᕐᕈᐃᓱᓗᐊᖅᑐᓂ 
1999-ᒥᓂᒃ, ᐊᒻᒪᓗ ᐃᓚᖏᑦ ᐱᕋᔭᓐᓃᑦ ᐱᖕᒪᕆᐅᓂᕐᓴᐅᔪᓂᒃ ᐱᕋᔭᓯᒪᔪᑦ
ᓱᓕᑦᑕᐅᖅ ᖁᑉᕙᕐᓯᒪᔪᖅ ᒪᕐᕈᐃᕐᓱᓗᐊᖅᑐᒥᒃ. ᑭᖑᓕᖏᓐᓂ ᐅᖃᓕᒫᕐᕕᖕᓂ,
ᑐᓐᖓᕕᒃᑯᑦ ᑕᑯᒋᐊᒃᑲᓐᓂᕈᑎᖏᑦ ᐊᔾᔨᒌᓐᖏᓐᓂᖏᑦ ᐱᕋᔭᓐᓂᐅᓯᒪᔪᑦ
ᓄᓇᕗᒻᒥ ᑐᑭᓯᒃᑲᓐᓂᕈᑎᒃᓴᐅᓪᓗᑎᒃ ᐊᓯᔾᔨᑕᕐᓂᐅᔪᓂᒃ ᐊᒻᒪᓗ
ᐱᔭᕐᓃᓐᓂᖏᓂᒃ.

ᐋᓐᓂᕐᓯᓂᒃᑯᑦ ᐱᕋᔭᓐᓂᖅ ᓄᓇᕗᒻᒥ
ᐱᕋᔭᓐᓂᒃᑯᑦ ᓇᓗᓇᐃᖅᑕᐅᓯᒪᔪᑦ ᖃᐅᔨᓴᖅᑕᐅᖃᑦᑕᓲᑦ ᐊᕐᕌᒍᑕᒪᑦ ᑭᒡᓕᓯᓂ -
ᐊᖅᑎᒃᑯᓐᓂᒃ ᑲᓇᑕᒥ ᒪᕐᕉᓕᖅᑲᖓᓪᓗᐊᑕᖅᑐᒥᒃ ᐊᑐᕐᓱᑎᒃ ᑕᑯᒋᐊᕈᑎᒃᓴᓂᒃ
ᖃᓄᐃᓐᓂᕐᓴᐅᒻᒪᖔᑕ ᐊᐅᓚᑦᓯᕙᑦᑐᑎᒍᑦ. ᐱᕋᔭᓐᓂᕐᒧᑦ ᐅᓂᒃᑳᓃᖃᑦᑕᖅᑐᑦ
ᐅᓄᕐᓂᖏᑦ ᐱᕋᔭᑦᑐᒥᓂᕐᓂᒃ ᐅᖃᐅᓯᐅᓯᒪᔪᓂᒃ ᐸᓖᓯᒃᑯᓐᓄᑦ ᐊᐅᓚᑦᓯᕕ -
ᐅᔪᑎᒍᑦ ᐊᑐᖅᑕᐅᓪᓗᑎᒃ 100,000 ᐃᓄᖃᕐᓂᖏᑎᒍᑦ; ᐸᓯᔭᑦᓴᓐᖑᖅᑎᑕ -
ᐅᖃᑦᑕᖅᑐᑦ ᓇᓗᓇᐃᖅᑕᐅᓯᒪᓂᖏᑦ ᐸᓯᔭᑦᓴᐅᔪᑦ ᐅᓄᕐᓂᖏᑎᒍᑦ
ᐱᕋᔭᑦᑐᒥᓂᐅᓂᕋᖅᑕᐅᔪᓂᒃ 100,000 ᐃᓄᖃᕐᓂᖏᑎᒍᑦ ᐅᑭᐅᓕᒃᓄᑦ 
12-ᓂᒃ ᐊᒻᒪᓗ ᐅᖓᑖᓄᑦ. ᓲᕐᓗ ᐊᔾᔨᐅᑎᓪᓗᒍ, 1,743 ᓇᓗᓇᐃᒃᑯᑕᖓᓂ 1
ᐋᓐᓂᖅᑎᕆᓂᕐᒧᑦ ᐅᖃᐅᓯᐅᓯᒪᔪᑦ ᐸᓖᓯᒃᑯᓐᓄᑦ RCMP 2012-ᒥ ᐅᑭᐅᖅᑕᖅᑑᑉ
ᐊᕕᑦᑐᕐᓯᒪᓂᖓᑕ ᐃᓄᖏᓐᓂ 33,697. ᓄᓇᕗᒻᒥ ᓇᓗᓇᐃᒃᑯᑕᖓᓂ 1
ᐋᓐᓂᖅᑎᕆᓂᕐᒧᑦ ᐅᖃᐅᓯᐅᓚᐅᖅᑐᑦ ᓇᓗᓇᐃᖅᑕᐅᓯ ᒪᓂᖏᑦ ᐊᕐᕌᒍᒥ ᑕᕝᕙᓂ
5,172.6 ᐊᑐᕐᓗᒍ 100,000. ᑐᑭᖓ, ᓄᓇᕗᒻᒥ ᐃᓄᒋᐊᑦᑎᒋᓂᖃᕐᓂᕐᐸᑦ
100,000-ᓂᒃ ᑖᒃᑯᐊ 5,172.6 ᓇᓗᓇᐃᒃᑯᑕᖅ 1 ᐋᓐᓂᖅᑎᕆᓂᕐᒧᑦ
ᐅᖃᐅᓯᐅᓇᔭᖅᑐᒥᓃᑦ 2012-ᒥ.36

ᐱᕋᔭᓐᓂᕐᒧᑦ ᐅᓂᒃᑲᑦ ᐊᒻᒪᓗ ᐸᓯᔭᑦᓴᓐᖑᖅᑎᑕᐅᔪᒥᓂᕐᓂᒃ ᓇᓗᓇᐃᖅᑕ -
ᐅᓯᒪᓂᖏᑦ ᑕᑯᑦᓴᐅᑎᑦᓯᔪᑦ ᑖᒃᑯᓇᓂ ᐊᓪᓕᓃᑦᑐᓂ ᑲᑎᖅᓱᖅᑕᐅᓚᐅᖅᑐᑦ
ᖃᓄᐃᓕᐅᓂᕐᓗᓐᓂᒥᓂᕐᓂᒃ ᐱᕋᔭᓐᓂᒃᑯᑦ ᑭᒡᓕᓯᐅᖅᑕᐅᓯᒪᔪᓂᒃ
ᑭᒡᓕᓯᓂᐊᖅᑎᑯᓐᓄᑦ ᑲᓇᑕᒥ ᐊᕐᕌᒍᖏᓐᓄᑦ 1999-2012. ᑐᓐᖓᕕᒃᑯᑦ
ᑕᑯᓐᓇᖃᑦᑕᖅᑐᑦ ᐊᓯᔾᔨᑕᕐᓂᖏᓐᓂᒃ ᓯᑕᒪᐅᓕᖅᑲᖓᔪᓂᒃ ᐋᓐᓂᖅᑎᕆᓂᕐᒧᑦ
ᐱᕋᔭᓐᓂᐅᕙᑦᑐᓂᒃ: ᓇᓗᓇᐃᒃᑯᑕᖓ 1-3 ᐋᓐᓂᖅᑎᕆᓂᕐᒧᑦ, ᓇᓗᓇᐃᒃᑯᑕᖓ
1-3 ᖁᓄᔪᕐᓂᐊᓂᕐᒧᑦ, ᓄᓕᐊᕐᓂᒃᑯᑦ ᐱᕋᔭᑕᐅᓯᒪᔪᑦ ᓄᑕᖅᑲᑦ, ᐊᒻᒪᓗ
ᐃᓄᐊᖅᑐᑦ.

ᐱᕋᔭᓐᓂᕐᒧᑦ ᒪᓕᒐᒃᑯᑦ ᓇᓗᓇᐃᒃᑯᑕᑦ ᑲᓇᑕᒥ ᓇᓗᓇᐃᕐᓯᓯᒪᓂᖏᑦ
ᐱᕋᔭᓐᓂᕐᒧᑦ ᐃᒪᐃᓕᖓᔪᓂᒃ:

ᐋᓐᓂᖅᑎᕆᓂᖅ:
•    ᓇᓗᓇᐃᒃᑯᑕᖅ 1 ᐋᓐᓂᖅᑎᕆᓂᖅ ᐅᕝᕙᓘᓐᓃᑦ

ᐋᓐᓂᖅᑎᕆᓂᐅᓂᕋᖅᑕᐅᓲᖅ ᓇᓗᓇᐃᖅᑕᐅᓯᒪᔪᖅ ᐋᓐᓂᕐᓯᓇᓱᐊᕐᓯᒪᔪᖅ
ᑭᓇᑐᐃᓐᓇᕐᒥᒃ ᐅᓗᕆᐊᓇᖅᑐᒦᑎᑦᓯᓪᓗᓂ (ᑎᒥᒃᑯᑦ ᐋᓐᓂᖅᑎᖅᑕᐅᓂᕐᒧᑦ
ᖃᓄᐃᓕᒍᑕᐅᓗᓂᐅᒋᐊᑐᓐᖏᑦᑐᖅ ᐱᕋᔭᑕᐅᔪᒧᑦ).37

•    ᓇᓗᓇᐃᒃᑯᑕᖅ 2 ᐋᓐᓂᖅᑎᕆᓂᖅ ᐋᓐᓂᖅᑎᕆᓂᖅ ᓱᒋᐅᑎᖃᕐᓗᓂ
ᐊᒻᒪᓗ/ᐅᕝᕙᓗᓐᓃᑦ ᑎᒥᒃᑯᑦ ᐋᓐᓂᑎᖅᑕᐅᓂᕐᒧᑦ ᖃᓄᐃᓕᒍᑕᐅᓗᓂ
ᐱᕋᔭᑕᐅᔪᖅ.38

•    ᓇᓗᓇᐃᒃᑯᑕᖅ 3 ᐋᓐᓂᖅᑎᕆᓂᖅ (ᓱᑕᐃᕐᓯᔪᖅ ᐋᓐᓂᖅᑎᕆᓂᕐᒧᑦ)
ᐋᓐᓂᖅᑎᕆᓂᖅ ᐃᑭᓖᔪᖅ, ᐃᓕᖅᑯᓯᕐᓯᕈᓐᓃᑎᑦᓯᔪᖅ,
ᐃᓕᓴᕐᓇᕈᓐᓃᑎᑦᓯᔪᕐᓘᓐᓃᑦ ᐱᕋᔭᑕᐅᔪᒥᒃ.39

ᖁᓄᔪᕐᓂᐊᕐᓂᖅ:
•    ᓇᓗᓇᐃᒃᑯᑕᖅ 1 ᖁᓄᔪᕐᓂᐊᕐᓂᖅ ᖁᓄᔪᕐᓂᐊᕐᓂᖅ ᐱᔪᒪᓐᖏᑦᑐᒥᒃ

ᓄᓕᐊᕐᓂᒃᑯᑦ ᐊᑦᑐᐊᑦᓯᔪᖅ ᑭᓯᐊᓂ ᐃᓚᒋᔭᐅᓐᖏᑦᑐᖅ ᑕᕝᕙᓂ
ᖃᓄᐃᓕᐅᓂᕐᓗᑦᑐᑦ ᓱᒋᐅᑎᓖᑦ, ᑎᒥᒃᑯᑦ ᐋᓐᓂᕐᓯᔪᖅ ᐅᕝᕙᓘᓐᓃᑦ
ᓱᑕᐃᕐᓯᔪᖅ ᑎᒥᒃᑯᑦ ᐋᓐᓂᓯᓪᓗᓂ.40

•    ᓇᓗᓇᐃᒃᑯᑕᖅ 2 ᖁᓄᔪᕐᓂᐊᕐᓂᖅ ᐋᓐᓂᖅᑎᕆᓂᖅ ᐱᕋᔭᑦᑐᖅ
ᐊᑐᖅᑎᓪᓗᒍ, ᐅᕝᕙᓘᓐᓃᑦ ᐅᓗᕆᐊᓵᕈᑎᖃᖅᑎᓪᓗᒍ ᐊᑐᕐᓂᐊᓂᕐᒥᒃ,
ᓱᒋᐅᑎᒥᒃ ᐅᕝᕙᓘᓐᓃᑦ ᐅᓗᕆᐊᓵᕆᑎᓪᓗᒍ ᐱᕋᔭᑕᐅᔫᑉ ᐱᖃᓐᓇ -
ᕆᔭᖏᓐᓂᒃ ᐃᓚᒋᔭᖏᓐᓂᓘᓐᓃᑦ, ᐅᕝᕙᓘᓐᓃᑦ ᑎᒥᒃᑯᑦ ᐋᓐᓂᕐᓯᓪᓗᓂ
ᓱᑕᐃᕐᓯᔪᖅ ᐱᖓᔪᒋᔭᐅᔪᒥᒃ ᐃᓚᒍᑦᓯᐅᑎᓯᒪᑐᐃᓐᓇᖅᑐᒥᒃ, ᐅᕝᕙᓘᓐᓃᑦ
ᐋᓐᓂᕐᓯᔪᖅ ᐊᓯᐊᓂᒃ (ᐅᓄᖅᑐᑦ ᑲᑉᐱᐊᓵᕆᔪᑦ).41

•    ᓇᓗᓇᐃᒃᑯᑕᖅ 3 ᖁᓄᔪᕐᓂᐊᕐᓂᖅ ᐋᓐᓂᖅᑎᕆᓂᒃᑯᑦ ᐃᑭᓖᔪᖅ,
ᐃᓕᖅᑯᓯᕐᓯᕈᓐᓃᑎᑦᓯᔪᖅ, ᐃᓕᓴᕐᓇᕈᓐᓃᑎᑦᓯᔪᕐᓘᓐᓃᑦ ᐅᕝᕙᓘᓐᓃᑦ
ᐅᓗᕆᐊᓇᖅᑐᒦᑎᑦᓯᓕᖅᑐᖅ ᐃᓅᓯᖓᓂᒃ ᐱᕋᔭᑕᐅᔪᒥᒃ.42

ᓄᓕᐊᕐᓂᕐᒧᑦ ᐋᓐᓂᖅᑎᕆᔪᑦ ᓄᑕᖅᑲᓂᒃ/ᓱᕈᓯᕐᓂᒃ:
16 ᐱᕋᔭᓐᓃᑦ ᐱᕋᔭᑦᑐᓄᑦ ᒪᓕᒐᑦ ᓇᓗᓇᐃᒃᑯᑕᖏᓐᓂᒃ ᑐᑭᓕᐊᖑᓯᒪᔪᑦ
ᓄᓕᐊᕐᓂᕐᒧᑦ ᐋᓐᓂᖅᑎᕆᔪᑦ ᓄᑕᖅᑲᓂᒃ/ᓱᕈᓯᕐᓂᒃ. ᑖᒃᑯᓇᓂ ᐅᓂᒃᑳᓂ,
ᑐᓐᖓᕕᒃᑯᑦ ᑕᑯᒋᐊᖅᑕᑐᐊᕆᖃᑦᑕᖅᑕᖏᑦ ᑖᒃᑯᐊ ᐱᖓᓲᓕᖅᑲᖓᒧᑦ
ᐱᕋᔭᓐᓃᑦ ᐅᖃᐅᓯᐅᖃᑦᑕᕐᓯᒪᔪᑦ ᓄᓇᕗᒻᒥ.

•    ᓄᓕᐊᕐᓂᒃᑯᑦ ᐸᕝᕕᓴᓐᓂᖅ ᑐᑭᖓ ᐊᒃᑐᐊᑦᓯᓂᖅ ᓄᓕᐊᕈᒪᓂᕐᒧᑦ,
ᐊᒃᑐᐊᑦᓯᓪᓗᓂ ᐊᑦᑐᐊᑦᓯᖏᒃᑲᓗᐊᕐᓗᓂᓘᓐᓃᑦ, ᑎᒥᒥᒍᑦ ᐊᑐᕐᓱᓂᓘᓐᓃᑦ
ᓱᓇᑐᐃᓐᓇᕐᒥᒃ, ᓇᐅᒃᑯᑐᐃᓐᓇᖅ ᑎᒥᖓᓂᒃ ᑐᖔᓂ ᐅᑭᐅᓖᑦ 16-ᓂᒃ.43

•    ᓄᓕᐊᕐᓂᕐᒧᑦ ᐊᒃᑐᐊᑦᓯᓇᓱᐊᕐᓂᖅ ᑐᑭᓕᒃ ᑭᓇᑐᐃᓐᓇᖅ,
ᓄᓕᐊᕈᒪᓂᕐᒧᑦ, ᐃᓇᑦᓯᔪᖅ, ᐅᖃᐅᔾᔪᐃᔪᖅ, ᐅᕝᕙᓘᓐᓃᑦ ᓇᕆᐊᓕᒃ
ᑐᖔᓂ ᐅᑭᐅᓕᒻᒥᒃ 16-ᓂᒃ ᐊᑦᑐᐊᒍᒪᓪᓗᒍ, ᐊᒃᑐᐊᑦᓯᓪᓗᓂ
ᐊᑦᑐᐊᑦᓯᖏᒃᑲᓗᐊᕐᓗᓂᓘᓐᓃᑦ, ᑎᒥᒥᒍᑦ ᐊᑐᕐᓱᓂᓘᓐᓃᑦ ᓱᓇᑐᐃᓐᓇᕐᒥᒃ,
ᑎᒥᖓᒍᑦ ᑭᓇᑐᐃᓐᓇᐅᑉ, ᐃᓚᒋᔭᐅᓪᓗᓂ ᑎᒥᒥᒍᑦ ᐃᓇᑦᓯᔪᖅ,
ᐅᖃᐅᔾᔪᐃᔪᖅ ᓇᕆᐊᓕᓪᓘᓐᓃᑦ ᑐᖔᓂ ᐅᑭᐅᓕᖕᒥᒃ 16-ᓂᒃ.44

•    ᓱᕈᓯᕐᓂᐊᕐᓂᖅ ᖃᕆᓴᐅᔭᒃᑯᑦ ᓇᕆᐊᖃᕐᓱᓂ ᑐᑭᓕᐊᖑᓯᒪᔪᖅ
ᐱᕋᔭᑦᑐᖅ ᐃᒪᐃᓕᐅᖅᑐᓂ, ᑐᓴᐅᒪᖃᑦᑕᐅᑎᒍᑕᐅᕙᑦᑐᒃᑯᑦ, ᑭᓇᑐᐃᓐᓇᖅ
ᐅᖃᖃᑎᓕᒃ ᑖᑦᓱᒥᖓ ᐃᒪᐃᑦᑐᔪᒥᒃ, ᐅᕝᕙᓘᓐᓃᑦ ᐸᓴᒋᔭᐅᔪᖅ
ᐅᑉᐱᕆᔭᐅᔪᖅ, ᐅᑭᐅᖃᕆᐊᖓ 18-ᓂᒃ ᑐᖔᓂᓘᓐᓃᑦ,
ᐊᐅᓚᑦᓯᓇᓱᐊᖅᑐᓂ ᐊᖏᖅᑎᑦᓯᓇᓱᐊᖅᑐᖅ ᐊᑭᓖᒍᒪᓪᓗᓂ
ᓄᓕᐊᕐᓂᕐᒧᑦ ᐱᕋᔭᒋᐊᓪᓚᒍᑎᒃᓴᒥᓄᑦ.45

ᑐᖁᑦᓯᓂᖅ:
ᑭᓇᑐᐃᓐᓇᖅ ᑐᖁᑦᓯᓂᕋᖅᑕᐅᔪᖅ ᐃᒪᐃᑉᐸᑦ, ᑐᕋᐃᓐᓇᖅᑐᒥᒃ
ᑐᕋᐃᓐᓇᖏᑦᑐᒥᓪᓘᓐᓃᑦ, ᓇᐅᒃᑯᑐᐃᓐᓇᖅ, ᐱᔭᖓᓄᑦ ᑐᖁᔪᖃᖅᑎᓪᓗᒍ.
ᑐᖁᑦᓯᓂᕐᓄᑦ ᓇᓗᓇᐃᖅᑕᐅᓯᒪᔪᑦ - ᓯᕗᓪᓕᕐᒥ ᑐᖔᓂᓗ ᐃᓄᐊᖅᑐᖅ
ᐱᔮᖅᑯᒻᒥ, ᑐᖁᑦᓯᑲᓪᓚᑦᑐᖅ, ᐊᒻᒪᓗ ᐱᐊᕋᒥᓂᒃ ᑐᖁᑦᓯᔪᖅ. ᑐᖁᑦᓯᔪᖅ
ᐱᔮᖅᑯᑕᐅᒍᓐᓇᖅᑐᖅ ᐱᔮᖅᑯᑕᐅᓐᖏᑦᑐᒥᓘᓐᓃᑦ (ᐱᔮᖅᑐᒻᒥ ᑐᖁᑦᓯᔪᖅ
ᐃᓄᐊᕐᓯᒋᐊᕐᓱᓂ ᐅᕝᕙᓗᓐᓃᑦ ᑐᖁᑦᓯᑲᓪᓚᑦᑐᖅ ᐅᕝᕙᓘᓐᓃᑦ ᐱᐊᕋᕐᒥᓂᒃ
ᑐᖁᑦᓯᔪᖅ).

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᐋᓐᓂᖅᑎᕆᓂᕐᒧᑦ ᐱᕋᔭᓯᒪᔪᑦ ᑭᒡᓕᓯᐅᖅᑕᐅᓯᒪᔪᑦ: ᓄᓇᕗᑦ ᐊᒻᒪᓗ ᑲᓇᑕ

ᓇᓗᓇᐃᒃᑯᑕᖅ 1 ᐋᓐᓂᖅᑎᕆᓂᕐᒧᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐸᓯᔭᑦᓴᓐᖑᖅᑎᑕᐅᓚᐅᖅᑐᑦ ᓇᓗᓇᐃᖅᑕᐅᓯᒪᓂᖏᑦ, ᓄᓇᕗᑦ ᐊᒻᒪᓗ ᑲᓇᑕ, 1999-201246

ᓇᓗᓇᐃᒃᑯᑕᖅ 2 ᐋᓐᓂᖅᑎᕆᓂᕐᒧᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐸᓯᔭᑦᓴᓐᖑᖅᑎᑕᐅᓚᐅᖅᑐᑦ ᓇᓗᓇᐃᖅᑕᐅᓯᒪᓂᖏᑦ, ᓄᓇᕗᑦ ᐊᒻᒪᓗ ᑲᓇᑕ, 1999-201247

ᓄᓇᕗᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᓄᓇᕗᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ
ᑲᓇᑕᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᑲᓇᑕᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᓇᓗᓇᐃᒃᑯᑕᖅ 3 ᐋᓐᓂᖅᑎᕆᓂᕐᒧᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐸᓯᔭᑦᓴᓐᖑᖅᑎᑕᐅᓚᐅᖅᑐᑦ ᓇᓗᓇᐃᖅᑕᐅᓯᒪᓂᖏᑦ, ᓄᓇᕗᑦ ᐊᒻᒪᓗ ᑲᓇᑕ, 1999-201248

ᓇᓗᓇᐃᒃᑯᑕᖅ 1 ᐋᓐᓂᖅᑎᕆᓂᕐᒧᑦ ᐱᓂᕐᐹᖑᓚᐅᖅᑐᖅ ᐋᓐᓂᖅᑎᕆᓂ -
ᐅᕙᑦᑐᓂ ᐱᕋᔭᓂᒃᑯᑦ ᓄᓇᕗᒻᒥ 14-ᓂᒃ ᐅᑭᐅᓂᒃ 1999-2012, 55 ᐳᓴᖓ
ᑕᒪᕐᒥᒃ ᐅᖃᐅᓯᐅᓚᐅᖅᑐᑦ ᐱᓂᕐᓗᓐᓂᐅᔪᓂ ᐋᓐᓂᖅᑎᕆᓂᕐᒧᑦ
ᓇᓗᓇᐃᖅᑕᐅᓚᐅᖅᑐᓂ. ᑖᓐᓇ ᖁᑦᓯᓂᕐᓴᒻᒪᕆᐊᓘᔪᖅ ᑲᓇᑕᓕᒫᖅ
ᑕᑯᓐᓇᕐᓗᒍ, ᓇᓗᓇᐃᒃᑯᑕᖓ 1 ᐋᓐᓂᖅᑎᕆᓂᕐᒧᑦ 44 ᐳᓴᓐᖓ
ᐅᖃᐅᓯᐅᓚᐅᖅᑐᑦ ᐱᓂᕐᓗᓐᓂᐅᔪᓂ ᐋᓐᓂᖅᑎᕆᓂᕐᒨᖓᔪᓂ ᐱᕋᔭᓐᓂᕐᒧᑦ.

ᓇᓗᓇᐃᖅᑕᐅᓯᒪᓂᖏᑦ ᐅᖃᐅᓯᐅᓚᐅᖅᑐᑦ ᐋᓐᓂᖅᑎᕆᓂᕐᒧᑦ ᓄᓇᕗᒻᒥ
ᒥᑭᔪᕐᔪᐊᕈᕈᑕᐅᓯᒪᔪᖅ ᑲᓇᑕᓕᒫᖅ ᑕᑯᓐᓇᕐᓗᒍ. ᓲᕐᓗ ᐊᔾᔨᐅᑎᓪᓗᒍ, 
2012-ᒥ, ᓇᓗᓇᐃᒃᑯᑕ 1 ᐊᒻᒪᓗ ᓇᓗᓇᐃᒃᑯᑕᖅ 2 ᐋᓐᓂᖅᑎᕆᓂᕐᒧᑦ
ᐸᓯᔭᒃᓴᓐᖑᓚᐅᖅᑐᑦ ᖁᑦᓯᓂᕐᓴᐅᓚᐅᖅᑐᑦ 12-ᖏᖅᑕᕐᓱᓂ ᑲᓇᑕᓕᒫᒥ
ᓇᓗᓇᐃᖅᑕᐅᓯᒪᔪᒥᒃ. ᐱᓗᐊᖅᑐᒥ ᑖᒃᑯᓄᓐᖓᖓᔪᑦ ᖁᑦᓯᓂᕐᓴᓪᓗᐊᑲᓪᓚ -
ᐅᓚᐅᖅᑐᑦ ᓇᓗᓇᐃᒃᑯᑕᖅ 2 ᐋᓐᓂᖅᑎᕆᓂᕐᒧᑦ, ᖁᑉᕙᑲᓐᓂᓚᐅᖅᑐᖅ
ᐊᕐᕕᓂᓖᕐᓱᖅᑐᓂ ᐅᖃᐅᓯᐅᓚᐅᖅᑐᓂᒃ ᐱᓂᕐᓗᓐᓂᐅᔪᓂ 1999-ᒥ 
36-ᓄᑦ 2012-ᒥ.

ᐅᖃᐅᓯᐅᓯᒪᔪᓂ ᓇᓗᓇᐃᖅᑕᐅᓯᒪᔪᖃᓐᖏᑦᑐᖅ ᖃᐅᔨᓴᕈᑕᐅᓯᒪᔪᓂ
ᐊᑐᐃᓐᓇᐅᔪᓂ ᓇᓗᓇᐃᒃᑯᑕᖅ 3 ᐱᕋᔭᓐᓂᕐᒧᑦ 1999, 2002, ᐊᒻᒪᓗ 2003.
ᑭᓯᐊᓂᓕ, ᐸᓯᔭᑦᓴᓐᖑᖅᑎᑕᐅᓯᒪᔪᑦ ᓇᓗᓇᐃᖅᑕᐅᓯᒪᓂᖏᑦ ᐅᖓᑖᓃᑦᑐᑦ
ᐅᖃᐅᓯᐅᓯᒪᔪᑦ ᓇᓗᓇᐃᖅᑕᐅᓯᒪᓂᖏᓐᓂ ᑕᒪᐃᓐᓂ ᐊᕐᕌᒍᓂ ᐅᖃᐅᓯᐅᖃᑦᑕ -
ᓚᐅᖅᑐᓂ ᓇᓗᓇᐃᖅᑕᐅᓯᒪᔪᓂ ᐊᑐᐃᓐᓇᐅᔪᓂᒃ. ᑕᐃᒪᐃᔾᔪᑕᐅᑐᐃᓐᓇᕆᐊᓕᒃ
ᓄᓇᕗᒻᒥ ᐊᓯᔾᔨᑕᕐᓂᐅᓗᐊᓚᐅᕐᓂᖓᓄᑦ ᐃᓄᒋᐊᖕᓂᖏᓐᓄᑦ ᐃᓅᕋᑖᓄᑦ/
ᑐᖁᔪᓄᑦ ᐊᒻᒪᓗ ᐸᓯᔭᐅᔪᑦ ᓇᓗᓇᐃᖅᑕᐅᖃᑦᑕᕐᓂᖏᑦ ᓈᓴᖅᑕᐅᓂᖏᑦ.
ᐸᓯᔭᐅᔪᓄᑦ ᓇᓗᓇᐃᖅᑕᐅᓯᒪᓂᖏᑦ ᓈᓴᖅᑕᐅᓂᖏᑦ ᐊᑐᖅᑕᐅᖃᑦᑕᕐᓯᒪᒻᒪᑕ
ᐊᕕᑦᑐᕐᓯᒪᓂᑐᐊᖏᑎᒍᑦ ᐊᑐᓂᑦ ᐊᐅᓚᑦᓯᔪᓐᓇᕐᕕᒋᔭᐅᔪᑎᒍᑦ ᐃᓄᒋᐊᖕᓂᖏ -
ᑎᒍᑦ (ᐅᑭᐅᓖᑦ 12 ᐅᖓᑖᓂ), ᐅᖃᐅᓯᐅᖃᑦᑕᕐᓯᒪᔪᓂ ᓇᓗᓇᐃᖅᑕᐅᓯᒪᓂᖏᑦ
ᓈᓴᖅᑕᐅᓯᒪᑎᓪᓗᒋᑦ ᑖᒃᑯᓄᓐᖓᖓᔪᑦ ᐃᓄᒋᐊᖕᓂᓕᒫᖏᓐᓄᑦ.49
ᐱᔾᔪᑕᐅᓪᓗᓂ ᐃᓅᕋᑖᑦ ᖁᑦᓯᓂᕐᓴᐅᒻᒪᑕ ᓈᓴᖅᑕᐅᓯᒪᓂᖏᑦ ᓄᓇᕗᒻᒥ,
ᐳᓴᖓᒍᑦ ᐃᓄᒋᐊᖕᓂᖏᓐᓂᒃ ᑐᖔᓂ 12 ᐅᑭᐅᓖᑦ ᖁᑦᓯᓂᕐᓴᒻᒪᕆᐅᔪᑦ
ᑲᓇᑕᓕᒫᒥᒃ. ᑕᐃᒪᐃᑎᓪᓗᒍ, ᐃᓅᓴᓐᓂᕐᓴᐅᔪᑦ ᐅᖓᑖᓃᑦᑐᑦ 12 ᐃᓄᒋ -
ᐊᓐᓂᖓᒍᑦ ᐊᑐᖅᑕᐅᖃᑦᑕᖅᑐᖅ ᓈᓴᐃᔾᔪᑕᐅᓪᓗᓂ ᐸᓯᔭᑦᓴᓐᖑᖅᑎᑕᐅᔪᑦ
ᓇᓗᓇᐃᖅᑕᐅᓯᒪᓂᖏᓐᓂᒃ, ᓇᓗᓇᐃᕐᓯᒪᑦᓯᐊᓐᖏᒍᑕᐅᒍᓐᓇᖅᑐᑦ ᑖᒃᑯᓄᖓ
ᓇᓗᓇᐃᖅᑕᐅᓯᒪᓂᖏᓐᓄᑦ. 

ᓄᓇᕗᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᓄᓇᕗᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ
ᑲᓇᑕᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᑲᓇᑕᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ

ᖃᐅᔨᒪᔭᐅᒋᐊᓕᒃ: 
ᓄᓇᕗᒻᒥ ᐅᖃᐅᓯᐅᔪᓄᑦ ᓇᓗᓇᐃᖅᑕᐅᓯᒪᓂᖏᑦ 
ᑲᑎᖅᓱᖅᑕᐅᓯᒪᔪᓂ ᐱᑕᖃᓐᖏᑦᑐᑦ ᐅᕝᕙᓘᓐᓃᑦ 
ᐅᑯᓄᖓ 1999, 2002, 2003

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᓇᓗᓇᐃᒃᑯᑕᖅ 1 ᖁᓄᔪᕐᓂᐊᓂᕐᒧᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐸᓯᔭᑦᓴᓐᖑᖅᑎᑕᐅᓚᐅᖅᑐᑦ ᓇᓗᓇᐃᖅᑕᐅᓯᒪᓂᖏᑦ, ᓄᓇᕗᑦ ᐊᒻᒪᓗ ᑲᓇᑕ, 1999-201250

ᓇᓗᓇᐃᒃᑯᑕᖅ 2 ᖁᓄᔪᕐᓂᐊᓂᕐᒧᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐸᓯᔭᑦᓴᓐᖑᖅᑎᑕᐅᓚᐅᖅᑐᑦ ᓇᓗᓇᐃᖅᑕᐅᓯᒪᓂᖏᑦ, ᓄᓇᕗᑦ ᐊᒻᒪᓗ ᑲᓇᑕ, 1999-201251

ᓄᓇᕗᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᓄᓇᕗᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ
ᑲᓇᑕᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᑲᓇᑕᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ

ᓄᓇᕗᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᓄᓇᕗᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ
ᑲᓇᑕᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᑲᓇᑕᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᓇᓗᓇᐃᒃᑯᑕᖅ 3 ᖁᓄᔪᕐᓂᐊᓂᕐᒧᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐸᓯᔭᑦᓴᓐᖑᖅᑎᑕᐅᓚᐅᖅᑐᑦ ᓇᓗᓇᐃᖅᑕᐅᓯᒪᓂᖏᑦ, ᓄᓇᕗᑦ ᐊᒻᒪᓗ ᑲᓇᑕ, 1999-201252

ᓄᓕᐊᖅᑕᐅᓂᕐᒧᑦ ᐱᕋᔭᑕᐅᔪᑦ ᓄᑕᖅᑲᑦ/ᓱᕈᓰᑦ, ᓄᓇᕗᑦ ᐊᒻᒪᓗ ᑲᓇᑕ, 2008-201254

ᓄᓇᕗᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᓄᓇᕗᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ
ᑲᓇᑕᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᑲᓇᑕᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ

ᖃᐅᔨᒪᔭᐅᒋᐊᓕᒃ: 
ᓄᓇᕗᒻᒥ ᐅᖃᐅᓯᐅᔪᓄᑦᓇᓗᓇᐃᖅᑕᐅᓯᒪᓂᖏᑦ 
ᑲᑎᖅᓱᖅᑕᐅᓯᒪᔪᓂ ᐱᑕᖃᓐᖏᑦᑐᑦ ᐅᕝᕙᓘᓐᓃᑦ 
ᐅᑯᓄᖓ 1999, 2002, 2003.

ᓄᓇᕗᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᓄᓇᕗᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ
ᑲᓇᑕᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᑲᓇᑕᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ

ᐊᑯᓐᓂᖏᓐᓂ 1999 ᐊᒻᒪᓗ 2012 ᓄᓇᕗᒻᒥ, ᐅᖃᐅᓯᐅᓚᐅᖅᑐᑦ 3,132
ᐱᓂᕐᓗᓐᓃᑦ ᓇᓗᓇᐃᒃᑯᑕ 1-ᑯᑦ ᖁᓄᔪᕐᓂᐊᓂᕐᒧᑦ (1,846 ᐸᓯᔭᑦᓴᓐᖑᖅᑐᑦ),
46 ᐅᖃᐅᓯᐅᔪᑦ ᐱᓂᕐᓗᑦᑐᑦ ᓇᓗᓇᐃᒃᑯᑕᖅ 2 ᖁᓄᔪᕐᓂᐊᕐᓂᖅ (38
ᐸᓯᔭᑦᓴᓐᖑᖅᑐᑦ), ᐊᒻᒪᓗ 23 ᐅᖃᐅᓯᐅᓚᐅᖅᑐᑦ ᐱᓂᕐᓗᑦᑐᑦ ᓇᓗᓇᐃᒃᑯᑕᖅ 
3 ᖁᓄᔪᕐᓂᐊᓂᕐᒧᑦ (23 ᐸᓯᔭᑦᓴᓐᖑᖅᑐᑦ). ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖏᓐᓂ
ᓇᓗᓇᐃᒃᑯᑕᖅ 1 ᖁᓄᔪᕐᓂᐊᓂᕐᒧᑦ ᐅᖃᐅᓯᐅᓚᐅᖅᑐᑦ ᓇᓗᓇᐃᖅᑕᐅ -
ᓯᒪᓂᖏᑦ ᐊᑦᓯᓂᕐᐹᖑᔪᑦ 2012-ᒥ, ᑭᓯᐊᓂᑦᑕᐅᖅ ᖁᑦᓯᓂᕐᓴᐅᑐᐃᓐᓇᓚᐅᖅᑐᑦ
ᓯᑕᒪᐅᔪᖅᑐᓂᒃ ᑲᓇᑕᓕᒫᒥ ᓇᓗᓇᐃᖅᑕᐅᓯᒪᔪᓂᒃ ᐊᕐᕌᒍᒥ ᑕᕝᕙᓂ.

ᑕᑯᒥᓇᖅᑐᖅ ᐅᓄᕐᓂᖏᑦ ᐅᖃᐅᓯᐅᓚᐅᖅᑐᑦ ᐱᓂᕐᓘᓐᓃᑦ ᓇᓗᓇᐃᒃᑯᑕᖅ 1
ᖁᓄᔪᕐᓂᐊᓂᕐᒧᑦ ᐃᓅᓴᓪᓕᕙᓪᓕᓚᐅᕐᓂᖏᑦ ᐊᑯᓐᓂᖏᓐᓂ 2008 ᐊᒻᒪᓗ
2012. ᑭᓯᐊᓂᓕ, ᑖᓐᓇ ᑐᑭᓕᐅᖅᑕᐅᓯᒪᒋᐊᓕᒃ ᐅᔾᔨᕈᓲᑎᒃᓴᖅ. ᐊᕐᕌᒍᑕᒫᑦ, 88
ᐳᓴᓐ ᖁᓄᔪᕐᓂᐊᖅᑕᑦ ᑲᓇᑕᒥ ᐅᖃᐅᓯᐅᖃᑦᑕᖏᑦᑐᑦ ᐸᓖᓯᒃᑯᓐᓄᑦ.53
ᐃᓅᓴᓪᓕᕙᓪᓕᕐᓂᖏᑦ ᖁᓄᔪᕐᓂᐊᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᑕᐃᒪᐃᑎᓪᓗᒍ
ᑐᑭᖃᕈᓐᓇᖅᑐᑦ ᐃᓅᓴᓐᓂᕐᓴᐃᑦ ᐅᖃᐅᓯᖃᕈᒪᓐᖏᑐᐃᓐᓇᓚᐅᕐᓂᖏᓐᓂᒃ
ᐋᓐᓂᑎᖅᑕᐅᓂᕐᒧᑦ ᑐᕌᖓᑎᑦᓯᓪᓗᑎᒃ ᐊᕐᕌᒎᖃᑦᑕᓚᐅᖅᑐᓂ ᓯᕗᓕᖏᓐᓂ.

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

1999-ᒥᓂᒃ 2007-ᒧᓄᑦ, ᓄᓕᐊᓂᕐᒧᑦ ᐱᕋᔭᑦᑐᖃᓚᐅᓐᖏᑦᑐᖅ
ᓄᑕᖅᑲᓂᒃ/ᓱᕈᓯᕐᓂᒃ ᐅᖃᐅᓯᐅᔪᓂᒃ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᓄᑦ
ᓇᓗᓇᐃᖅᑕᐅᓯᒪᓂᖃᓐᖏᓐᓂᖓ ᖃᐅᔨᓴᕈᑎᒥᓂᖅᑕᖃᓐᖏᓐᓂᖓᓄᑦ.
ᑐᓐᖓᕕᒃᑯᑦ, ᑕᐃᒪᐃᒻᒪᑦ, ᖃᐅᔨᓴᖅᑕᑐᐊᕆᔭᖏᑦ 2008-2012
ᓇᓗᓇᐃᖅᑕᐅᓯᒪᔪᑦ. ᑖᒃᑯᓇᓂ ᓇᓗᓇᐃᖅᑕᐅᓯᒪᕕᖏᓐᓂ 149
ᐅᖃᐅᓯᐅᖃᑦᑕᕐᓯᒪᔪᑦ ᐱᓂᕐᓗᓐᓃᑦ ᓄᓕᐊᕐᓂᕐᒧᑦ ᐱᕋᔭᓯᒪᔪᑦ ᓄᑕᖅᑲᓂᒃ/
ᓱᕈᓯᕐᓂᒃ ᓄᓇᕗᒻᒥ. ᑖᒃᑯᓇᓂ ᐱᕋᔭᓐᓂᕐᓂ, 83 ᐳᓴᓐ ᓄᓕᐊᕐᓂᒃᑯᑦ
ᐸᕝᕕᓴᓐᓂᕐᒧᑦ ᓇᓗᓇᐃᖅᑕᐅᓚᐅᖅᑐᑦ, 16 ᐳᓴᓐ ᐃᓇᑦᓯᓂᕐᒧᑦ ᓄᓕᐊᓂᕐᒧᑦ
ᐊᒃᑐᐊᒍᒪᔪᓄᑦ, ᐊᒻᒪᓗ 1 ᐳᓴᓐᑐᐃᓐᓇᖅ ᓇᕆᐊᖃᕐᓱᓂ ᓄᑕᕋᕐᓂᐊᕐᓂᖅ
ᖃᕆᓴᐅᔭᒃᑯᑦ.

ᓄᓕᐊᖅᑕᐅᓂᕐᒧᑦ ᐱᕋᔭᑕᐅᔪᑦ ᓄᑕᖅᑲᑦ/ᓱᕈᓰᑦ ᐱᕋᔭᑕᐅᓂᒃᑯᑦ, ᓄᓇᕗᑦ,
2008-201255

ᖁᓄᔪᕐᓂᐊᓂᕐᒨᖓᔪᓂ, ᑖᒃᑯᓇᓂ ᐅᖃᐅᓯᐅᓚᐅᖅᑐᓂ ᐸᓯᔭᑦᓴᓐᖑᖅᑎ -
ᑕᐅᓚᐅᖅᑐᓂᓗ ᓇᓗᓇᐃᖅᑕᐅᓂᖏᑦ ᓇᓗᓇᐃᕐᓯᒪᑦᓯᔪᖅ ᐱᖅᑯᓯᕆᔭᐅᓲᒥᒃ
ᓄᑕᖅᑲᑦ ᓄᓕᐊᕐᓂᕐᒧᑦ ᐋᓐᓂᖅᑕᐅᔪᑦ ᓄᓇᕗᒻᒥ ᐊᓯᓕᒫᖏᓐᓂ ᐊᕐᕌᒍᓂ
ᐊᑦᑐᐊᔪᓂ ᑲᓇᑕᓕᒫᒥ, ᑭᓯᐊᓂᑦᑕᐅᖅ ᓇᖑᓗᑦᑎᕈᑕᐅᑐᐃᓐᓇᕆᐊᓖᑦ
ᑕᒻᒪᕐᓯᒪᓗᑎᒃ ᐱᔾᔪᑎᒋᓪᓗᒍ ᐱᕋᔭᑦᑕᐅᕙᑦᑐᑦ ᖃᐅᔨᒃᑲᐃᖃᑦᑕᕐᓯᒪᓐᖏᒻᒪᑕ.
ᓇᓕᖅᑯᓯᑦᓯᐊᖅᑐᒥᒃ ᖃᐅᔨᓴᕈᑎᒥᓃᑦ ᓄᑕᖅᑲᑦ/ᓱᕈᓰᑦ ᓄᓕᐊᕐᓂᒃᑯᑦ
ᐋᓐᓂᖅᑕᐅᓯᒪᔪᑦ ᐊᔪᕐᓇᑲᓵᑦᑐᖅ ᖃᐅᔨᓇᓱᐊᕆᐊᖓ, ᐱᔾᔪᑎᖃᓪᓗᐊᑕᖅᑐᖅ 
89 ᐳᓴᓐ ᓄᑕᖅᑲᑦ /ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᐱᕋᔭᑕᐅᓯᒪᔪᑦ ᓄᓕᐊᕐᓂᒃᑯᑦ
ᐋᓐᓂᖅᑕᐅᓪᓗᑎᒃ ᑲᓇᑕᒥ ᐋᓐᓂᖅᑕᐅᓯᒪᖃᑦᑕᕐᒪᑕ ᖃᐅᔨᒪᔭᒥᓄᑦ, ᐊᒻᒪᓗ 35
ᐳᓴᓐ ᐸᓯᔭᐅᓯᒪᔪᓂ, ᐊᖓᔪᖅᑳᕆᔭᐅᔪᑦ, ᖃᑕᓐᖑᑏᑦ, ᐅᕝᕙᓘᓐᓃᑦ ᐃᓚᖏᓐᓄᑦ
ᐱᕋᔭᑕᐅᓯᒪᓂᖏᓐᓄᑦ ᓄᓕᐊᖅᑕᐅᓇᓱᐊᖅᑐᑎᒃ.56

83-ᐳᓴᓐᑎᑦ ᑯᔭᒐᓱᐊᕐᓂᕐᒧᑦ ᐸᒡᕕᓴᐃᓂᑦ
16-ᐳᓴᓐᑎ ᖃᐃᖁᔨᓂᖅ ᐃᒃᖠᒍᓱᖕᓂᕐᒧᑦ ᓴᖁᓗᒃᓂᒃᑯᑦ
1-ᐳᓴᓐᑎ ᐃᒃᖠᓵᕆᓂᖅ ᖃᐃᖁᔨᓪᓗᓂ ᓱᕈᓯᒥᑦ ᖃᕆᑕᐅᔭᑎᒍᑦ

ᒪᕐᕉᒃ ᓂᕕᐊᖅᓯᐊᒃ ᐊᑎᒋᓯᒪᔫᒃ ᓄᓕᐊᖃᖅᑐᓂᒃ ᐸᓖᖃᕐᕕᖅᑳᕕᓂᖅ, ᐃᖃᓗᒃᑑᑦᑎᐊᖅ,
ᓄᓇᑦᓯᐊᖅ (ᒫᓐᓇ ᓄᓇᕗᑦ).
ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᑕᖃᕐᕕᒃ ᑲᓇᑕᒥ/ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ fonds/
e010999100

ᐊᐅᓚᑦᓯᓂᖃᖅᑎᓪᓗᒋᑦ ᑕᓪᓗᕈᑎᒥ ᐊᐅᒍᓯ 2006-ᒥ, ᐸᓖᓯᒃᑯᑦ ᐊᒻᒪ ᐅᓇᑕᖅᑐᒃᓴᐃᑦ
ᐃᖅᑲᓇᐃᔭᖅᑎᖏᑦ ᐃᒡᓗᕕᕐᒥᑦ ᐋᖅᑭᒃᓯᒋᐊᓚᐅᖅᑐᑦ ᒪᕐᕉᖕᓂᑦ ᐸᓖᓰᖕᓂᑦ ᑐᖁᓚᐅᖅᓯᒪᔫᒃ
1920 ᓄᓇᖃᖅᑐᑎᒃ ᑕᐃᑲᓂ Dundas ᑕᓪᓗᕈᑎᒥ. ᑖᓐᓇ ᐃᒡᓗᑐᖃᖅ ᑕᑯᒃᓴᐅᔪᖅ
ᐊᒥᐊᒃᑯᕕᓂᐊ ᐸᓖᓯᖃᕐᕕᕕᓂᐅᑉ.
ᓴᖅᑭᑎᑕᖏᑦ: ᑭᐅᕆ ᒪᑲᓚᔅᑭ

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᑐᖁᑦᓯᓂᕐᒧᑦ ᐅᖃᐅᓯᐅᓯᒪᔪᑦ ᐊᒻᒪᓗ ᐸᓯᔭᐅᓯᒪᔪᑦ ᓇᓗᓇᐃᖅᑕᐅᓯᒪᓂᖏᑦ, ᓄᓇᕗᑦ ᐊᒻᒪᓗ ᑲᓇᑕ, 1999-201257

ᓄᓇᕗᑦ ᖁᑦᓯᓂᕐᐸᐅᔪᖅ ᓈᓴᐃᔾᔪᓯᒃᑯᑦ ᐃᓄᒋᐊᖕᓂᖏᑎᒍᑦ ᑐᖁᑦᓯᖃᑦᑕᖅᑐᓄᑦ
ᑲᓇᑕᓕᒫᒥ. 56-ᖑᓚᐅᖅᑐᑦ ᑐᖁᑦᓯᔪᑦ ᐊᑯᓐᓂᖏᓐᓂ 1999 ᐊᒻᒪᓗ 2012, 45
ᐸᓯᔭᑦᓴᓐᖑᖅᑎᑕᐅᓪᓗᑎᒃ. ᐅᓄᕐᓂᖏᑦ ᑐᖁᑦᓯᔪᑦ ᐊᓯᔾᔨᖅᑕᑐᒻᒪᕆᐅᓚᐅᖅᑐᑦ
ᐊᕙᖕᒧᑦ ᑖᒃᑯᓇᓂ ᖃᐅᔨᓴᕐᕕᐅᓚᐅᖅᑐᓂ ᐊᒻᒪᓗ ᐊᕐᕌᒍᑦᓴᕌᖓᑦ, ᑎᑭᐅᑎᓯᒪᔪᑦ
ᒪᕐᕉᒃ ᑐᖁᑕᐅᓚᐅᕐᓂᖏᓐᓂᒃ 2006-ᒥ 7-ᓄᑦ 2007-ᒥ. ᑕᑯᒋᐊᕐᓗᒍ, 2012-ᒥ,
ᑲᓇᑕ ᐊᑦᓯᓂᕐᐹᖑᓚᐅᖅᑐᖅ ᑐᖁᑦᓯᖃᑦᑕᓂᕐᒧᑦ ᓇᓗᓇᐃᖅᑕᐅᓯᒪᔪᓂ 1966-
ᒥᓂᒃ, ᓇᓗᓇᐃᖅᑕᐅᓯᒪᓪᓗᓂ 1.56 ᑐᖁᑦᓯᓃᑦ 100,000-ᓂᒃ ᐃᓄᒋ -
ᐊᖕᓂᖏᑎᒍᑦ ᓈᓴᐃᔾᔪᑎᒃᑯᑦ.

ᑖᒃᑯᐊ ᑭᒡᓕᓯᐅᖅᑕᐅᓯᒪᔪᑦ ᐊᑑᑎᓕᒻᒪᕇᑦ ᑕᑯᑦᓴᐅᑎᑦᓯᒻᒪᑕ ᐱᕋᔭᓐᓂ -
ᐅᖃᑦᑕᕐᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᐊᔾᔨᒌᓐᖏᑐᖅᑎᒍᑦ ᐋᓐᓂᖅᑎᕆᓂᕐᒧᑦ
ᐱᕋᔭᓐᓂᐅᓯᒪᔪᓂᒃ ᐊᕐᕌᒍᑦᓴᕌᖓᑦ, ᐊᒻᒪᓗ ᐊᓯᔾᔨᑕᕐᓂᖏᑦ ᐸᓖᓯᒃᑯᓐᓄᑦ
ᐅᖃᐅᓯᐅᖃᑦᑕᓚᐅᖅᑐᓂ ᐱᕋᔭᓐᓂᕐᒧᑦ ᓇᓗᓇᐃᖅᑕᐅᓯᒪᓂᓕᓐᓂ ᐊᒻᒪᓗ
ᐸᓯᔭᑦᓴᖑᖅᑐᑦ ᓇᓗᓇᐃᖅᑕᐅᓯᒪᓂᖏᓐᓂ. ᑕᐃᒪᓐᓇᑎᒋ ᐱᖕᒪᕆᐅᑎᒋ -
ᓂᖃᕐᒥᔪᖅ, ᑭᓯᐊᓂᑦᑕᐅᖅ, ᑐᑭᓯᒪᓇᖅᑐᖅ ᐃᓚᖏᓐᓄᑦ ᐱᔾᔪᑕᐅᔪᓄᑦ
ᑭᒃᑯᑐᐃᓐᓇᕐᓂᒃ ᐅᓗᕆᐊᓇᖅᑐᒨᕈᑕᐅᒃᑲᓐᓂᕈᓐᓇᕐᓂᖏᑦ ᐅᓇᒻᒥᓲᑕᐅᓕ -
ᕈᓐᓇᓂᕐᒧᑦ. ᒪᓕᑦᑐᑦ ᐱᓇᓱᐊᖅᑕᐅᒻᒪᕆᓐᓂᖓ ᐃᑯᓪᓚᐅᒥᑎᑕ ᐅᓇᓱᐊᕐᓯᒪᓪᓗᓂ
ᐃᓄᐃᑦ ᐱᕋᔭᓐᓂᕐᒧᑦ ᐃᖅᑲᖅᑐᕋᑦᓴᖑᖅᑐᑦ ᐋᖅᑭᑦᓯᒪᒋᐊᓖᑦ ᓇᓗᓇᐃᕐᓯᓂᕐᒥᒃ
ᐊᒻᒪᓗ ᐃᑲᔪᕐᓂᕐᒥᒃ ᐃᓄᖕᓂᒃ ᐃᓱᒪᒃᑯᑦ ᐋᓐᓂᐊᕈᑎᓕᓐᓂᒃ ᐊᒻᒪᓗ/
ᐅᕝᕙᓗᓐᓃᑦ ᑲᑉᐱᐊᓇᖅᑐᒃᑰᓚᐅᕐᓯᒪᓂᖏᓐᓂᒃ ᖁᐊᕐᓵᓯᒪᓂᒃᑯᑦ.   

ᖃᐅᔨᓴᕈᑕᐅᓯᒪᔪᓂ ᑕᑯᑦᓴᐅᔪᖅ ᐱᕋᔭᖃᑦᑕᕐᓯᒪᓃᑦ ᐋᓐᓂᖅᑎᕆᓂᕐᒧᑦ,
ᖁᓄᔪᕐᓂᐊᓂᕐᒧᑦ, ᐊᒻᒪᓗ ᐃᓱᒪᒃᑯᑦ ᐋᓐᓂᐊᕈᑎᓖᑦ
ᓄᓇᕗᒻᒥ ᓄᓇᓕᒃ ᐊᒻᒪᓗ ᓇᖕᒥᓂᖅ ᖃᓄᐃᓐᖏᑦᓯᐊᕆᐊᖃᕐᓂᕐᒧᑦ ᐅᓂᒃᑳᓂ
ᓇᓗᓇᐃᖅᑕᐅᓯᒪᔪᑦ ᓴᖅᑭᕐᓯᒪᔪᑦ 2007-2008 ᐃᓄᐃᑦ ᑐᑭᓯᓂᐊᕐᕕᐅ -
ᓯᒪᓂᖏᓐᓄᑦ ᖃᐅᔨᓴᕈᑕᐅᓯᒪᔪᑦ. ᐅᓂᒃᑳᓂ ᐱᕋᔭᓐᓂᕐᒧᑦ ᓇᓗᓇᐃᖅᑕᐅᓯᒪᔪᑦ
ᑕᑯᓐᓇᖅᑕᐅᓂᖏᓐᓂᒃ ᐱᔾᔪᑕᐅᓪᓗᓂ ᐃᓄᐃᑦ ᑐᑭᓯᓂᐊᕐᕕᐅᓯᒪᓂᖏᓐᓄᑦ
ᖃᐅᔨᓴᕈᑕᐅᓯᒪᔪᓂ ᐊᐱᖅᓱᖅᑕᐅᓚᐅᖅᑐᖅ ᑖᒃᑯᓇᓐᖔᖅᑐᖅ ᖃᐅᔨᓇᓱᐊ -
ᕈᑕᐅᓪᓗᓂ ᐃᓄᐃᑦ ᓴᖅᑭᔮᕐᓂᖏᑦ ᐋᓐᓂᖅᑎᕆᓂᐅᕙᑦᑐᓄᑦ ᐊᔾᔨᒌᓐᖏᑦᑐᓄᑦ.
ᐊᐱᖅᓱᓂᒃᑯᑦ ᖃᐅᔨᓴᕈᑕᐅᓚᐅᖅᑐᖅ ᓄᓇᕗᒻᒥ ᓄᓇᓕᖏᓐᓂ 25-ᓂ
ᐊᐱᖅᓱᑕᐅᓪᓗᑎᒃ 1,923 ᐃᓄᐃᑦ ᐃᓐᓇᐃᑦ. ᐊᕕᑦᑐᕐᓯᒪᓂᖓᒍᑦ 1,710
ᐃᓄᖏᑦ ᐊᐱᖅᑯᑎᓂᒃ ᑭᐅᑦᑕᓚᐅᖅᑐᓂᒃ ᓄᓇᕗᒻᒥ ᓄᓇᓖᑦ ᐊᒻᒪᓗ ᓇᖕᒥᓂᖅ

ᖃᓄᐃᓐᖏᑦᓯᐊᕆᐊᖃᕐᓂᕐᒧᑦ ᐊᐱᖅᓲᑏᑦ, ᐊᐱᖅᑯᑎᖃᓚᐅᖅᑐᑦ ᐃᓱᒪᒃᑯᑦ
ᐊᒻᒪᓗ ᑎᒥᒃᑯᑦ ᖃᓄᐃᓐᖏᑦᓯᐊᓂᕐᒧᑦ ᐊᒻᒪᓗ ᖃᓄᐃᓐᖏᓯᐊᕆᐊᖃᕐᓂᕐᒧᑦ.
ᐅᓄᖅᑐᒻᒪᕆᐅᓚᐅᕐᓂᖏᓐᓄᑦ ᐊᐱᖅᓲᑎᓂᒃ ᖃᐅᔨᓴᕈᑎᓂᒃ ᑎᑎᕋᕐᓯᒪᔪᓂᒃ
ᑭᐅᑦᑕᖅᑐᑦ, ᐊᔪᕐᓇᓐᖏᒍᑖ ᑭᐅᒍᑎᒋᓚᐅᖅᑕᖏᑎᒍᑦ ᓄᓇᕗᒻᒥ ᑲᑎᓪᓗᒋᑦ
ᐃᓄᓐᓃᖔᖅᑐᑦ ᐃᓄᒋᐊᖕᓂᖏᑎᒍᑦ ᑕᕝᕗᖓ. ᐅᑯᓄᓐᖓᖓᔪᑦ ᐊᐱᖅᑯᑕᐅ -
ᓚᐅᖅᑐᑦ ᑎᑎᕋᕐᓯᒪᔪᓂᒃ ᑭᐅᒍᑕᐅᖃᑦᑕᓚᐅᖅᑐᑦ ᐊᑦᑐᐊᓂᓖᑦ ᑖᒃᑯᓄᖓ
ᐅᓂᒃᑳᓄᑦ:

ᐋᓐᓂᖅᑎᕆᓂᖅ:
•    31 ᐳᓴᓐ ᑭᐅᑦᑕᓚᐅᖅᑐᓂᒃ ᐅᖃᓚᐅᖅᑐᑦ ᐋᓐᓂᕐᓯᒪᕐᔪᐊᓂᕐᒥᓂᒃ ᑎᒥᒃᑯᑦ

ᐋᓐᓂᑎᖅᑕᒥᓃᑦ ᓱᕈᓯᐅᓪᓗᑎᒃ/ᓄᑕᕋᐅᑎᓪᓗᒋᑦ (31 ᐳᓴᓐ ᐊᕐᓇᐃᑦ
ᐊᒻᒪᓗ 31 ᐳᓴᓐ ᐊᖑᑏᑦ)58

•    50 ᐳᓴᓐ ᑭᐅᑦᑕᓚᐅᖅᑐᓂᒃ ᐅᖃᓚᐅᖅᑐᑦ ᐊᑐᕐᓯᒪᔭᒥᓂᒃ ᐊᑕᐅᓰᖅᑐᒥᒃ
ᐅᖓᑖᓂᓘᓐᓃᑦ ᑎᒥᒃᑯᑦ ᐋᓐᓂᑎᑦᑕᐅᓯᒪᓂᕐᒥᓂᒃ ᐃᓐᓇᐅᓕᖅᑎᓪᓗᒋᑦ
(52 ᐳᓴᓐ ᐊᕐᓇᐃᑦ ᐊᒻᒪᓗ 46 ᐳᓴᓐ ᐊᖑᑏᑦ)59

ᖁᓄᔪᕐᓂᐊᖅᑕᐅᓯᒪᔪᑦ ᓱᕈᓯᐅᑎᓪᓗᒋᑦ/ᓄᑕᕋᐅᑎᓪᓗᒋᑦ (ᖁᓄᔪᕐᓂᐊᕐᓂᖅ
ᑐᑭᖃᕈᓐᓇᖅᑐᖅ ᓄᓕᐊᕐᓂᒃᑯᑦ ᐊᒃᑐᖅᑕᐅᒍᒪᑎᓐᓇᖏᑦ ᐊᑦᑐᐊᔭᐅᓯᒪᔪᑦ,
ᓄᓕᐊᕐᓂᕐᒧᑦ ᐊᑦᓱᕈᖅᑎᑕᐅᓯᒪᔪᑦ, ᖁᓄᔪᕐᓂᐊᕐᓯᒪᔭᐃᓪᓘᓐᓃᑦ
ᑯᔭᑦᑕᐅᓪᓗᑎᒃ ᐱᔪᒪᑎᓐᓇᒋᑦ)
•    41 ᐳᓴᓐ ᑭᐅᑦᑕᓚᐅᖅᑐᓂᒃ ᐅᖃᕐᓯᒪᔪᑦ ᐋᓐᓂᖅᑕᐅᔾᔪᐊᕐᓯᒪᓂᖏᓐᓂᒃ

ᖁᓄᔪᕐᓂᐊᖅᑕᐅᓪᓗᑎᒃ ᓱᕈᓯᐅᑎᓪᓗᒋᑦ/ᓄᑕᕋᐅᑎᓪᓗᒋᑦ (52 ᐳᓴᓐ
ᐊᕐᓇᐃᑦ ᐊᒻᒪᓗ 22 ᐳᓴᓐ ᐊᖑᑏᑦ)60

ᓄᓇᕗᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᓄᓇᕗᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ
ᑲᓇᑕᒥ ᐅᓂᒃᑳᓕᐊᑦ ᐊᒥᓲᓂᖏᑦ
ᑲᓇᑕᒥ ᐸᓯᔭᒃᓴᐅᓂᐅᔪᓄᑦ ᐊᒥᓲᓂᖏᑦ

2013-14       ᐊᕐᕌᒍᑕᒫᕐᓯᐅᑦ ᐅᓂᒃᑳᖅ ᖃᓄᐃᓐᓂᖓᓄᑦ ᐃᓄᐃᑦ ᐃᓕᖅᑯᓯᖓ ᐃᓅᓯᖓᓗ 

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᖁᓄᔪᕐᓂᐊᖅᑕᐅᓂᑯᑦ ᐃᓐᓇᐅᓕᖅᑎᓪᓗᒋᑦ:
•    18 ᐳᓴᓐ ᑭᐅᑦᑕᓚᐅᖅᑐᓂᒃ ᐅᖃᕐᓯᒪᔪᑦ ᖁᓄᔪᕐᓂᐊᖅᑕᐅᓯᒪᓂᕐᒥᓂᒃ

ᐱᔪᒪᑎᓐᓇᒋᑦ ᐅᕝᕙᓘᓐᓃᑦ ᓄᓕᐊᓂᕐᓗᑦᑕᐅᓇᓱᐊᖃᑦᑕᕐᓯᒪᓂᕐᒥᓂᒃ 
(27 ᐳᓴᓐ ᐊᕐᓇᐃᑦ ᐊᒻᒪᓗ 5 ᐳᓴᓐ ᐊᖑᑏᑦ)61

ᐃᓱᒪᔮᕐᓂᖅ:
•    43 ᐳᓴᓐ ᑭᐅᑦᑕᓚᐅᖅᑐᓂᒃ ᐅᖃᕐᓯᒪᔪᑦ ᐃᓱᒪᔮᖃᑦᑕᕐᓯᒪᓂᕐᒥᒃ

ᖁᕕᐊᓱᓕᕈᓐᓇᕋᑎᒃ ᐃᓚᖓᓂ ᐃᓅᓯᖓᓂ ᐅᓪᓗᓂᒃ 30-ᓂᒃ62

•    9 ᐳᓴᓐ ᑭᐅᑦᑕᓚᐅᖅᑐᓂᒃ ᐅᖃᕐᓯᒪᔪᑦ ᐃᓱᒪᔮᕐᓯᒪᓂᕐᒥᓂᒃ
ᖁᕕᐊᓱᓕᕈᓐᓇᕋᑎᒃ ᐃᓚᖓᓂ ᐃᓅᓯᖓᓂ ᐅᓪᓗᓂᒃ 30-ᓂ63

ᐃᓅᓯᕐᒥᒃ ᑭᐱᓯᓂᖅ:
•    48 ᐳᓴᓐ ᑭᐅᑦᑕᓚᐅᖅᑐᓂᒃ ᐅᖃᕐᓯᒪᔪᑦ ᐃᓅᓯᕐᒥᓂᒃ ᑭᐱᓯᓂᕐᒥᒃ

ᐃᓱᒪᖃᖃᑦᑕᕐᓯᒪᒋᐊᑦᓴᖅ ᐃᓄᓯᕐᒥᓂ; 14 ᐳᓴᓐ ᑖᒃᑯᓇᓂ ᑕᖅᑭᐅᕋᑖᓂ
12-ᓂ64

•    29 ᐳᓴᓐ ᑭᐅᑦᑕᓚᐅᖅᑐᓂᒃ ᐅᖃᕐᓯᒪᔪᑦ ᐃᓅᓯᕐᒥᓂᒃ ᑭᐱᓯᓇᓱᐊᖃᑦᑕᕐᓯ -
ᒪᓂᕐᒥᓂᒃ ᐃᓅᓯᕐᒥᓂ (31 ᐳᓴᓐ ᐊᕐᓇᐃᑦ ᐊᒻᒪᓗ 25 ᐳᓴᓐ ᐊᖑᑏᑦ)65

•    5 ᐳᓴᓐ ᑭᐅᑦᑕᓚᐅᖅᑐᓂ ᐃᓅᓯᕐᒥᓂᒃ ᑭᐱᓯᓇᓱᐊᖃᑦᑕᕐᓯᒪᔪᑦ ᑖᒃᑯᓇᓂ
ᑕᖅᑭᐅᕋᑖᓂ 12-ᓂ ᖃᐅᔨᓴᖅᑕᐅᓂᖓᑕ ᓯᕗᓂᐊᓂ66

ᑖᒃᑯᓇᓐᖓᑦ ᖃᐅᔨᔭᐅᓚᐅᖅᑐᓂᒃ ᖃᐅᔨᒍᑎᕗᑦ ᖁᑦᓯᑐᒻᒪᕆᐅᓗᒃ
ᐃᓱᒪᒃᑰᖃᑦᑕᕐᓂᖅ, ᐃᓅᓯᕐᒥᓂᒃ ᑭᐱᓯᒍᒪᓂᕐᒧᑦ ᐃᓱᒪᖃᑦᑕᕐᓂᖅ, ᐊᒻᒪᓗ
ᐃᓅᓯᕐᒥᓂᒃ ᑭᐱᓯᓇᓱᐊᖃᑦᑕᖅᑐᑦ ᐃᓄᓐᓃᖔᖅᑐᑦ ᐃᓐᓇᐃᑦ ᐅᑭᐅᖅᑕᖅᑐᒥ
ᐊᕕᑦᑐᕐᓯᒪᓂᖓᓂ. ᐅᓄᖅᑐᑦ ᐅᖃᖃᑦᑕᓚᐅᕐᒥᔪᑦ ᑎᒥᒃᑯᑦ ᐊᒻᒪᓗ ᓄᓕᐊᕐᓂᒃᑯᑦ
ᐋᓐᓂᑎᖅᑕᐅᖃᑦᑕᕐᓯᒪᒐᒥᒃ ᐊᒻᒪᓗ ᓱᕈᓯᐅᑎᓪᓗᒋᑦ/ᓄᑕᕋᐅᑎᓪᓗᒋᑦ ᖁᓄᔪᕐᓂ -
ᐊᖅᑕᐅᓯᒪᒐᒥᒃ ᐃᓅᓯᕐᒥᓂ.

ᖁᓕᐅᑉᐸᑕ ᓯᑕᒪᑦ ᐃᓄᓐᓃᖔᖅᑐᑦ ᐃᓐᓇᐃᑦ ᓄᓇᕗᒻᒥ
ᐋᓐᓂᕐᓯᒪᒍᑎᖃᕐᔪᐊᖅᑐᑦ ᓄᓕᐊᖅᑕᐅᓂᕐᒥᒃ ᓱᕈᓯᐅᑎᓪᓗᒋᑦ/ᓄᑕᕋᐅᑎᓪᓗᒋᑦ67

ᐱᐅᓐᖏᑦᑐᒥᒃ ᓱᕈᓰᑦ ᐊᑐᖅᓯᒪᔭᖏᓐᓂᒃ ᖃᐅᔨᓴᐃᓂᖅ ᐊᒻᒪ ᐃᓅᓯᕐᒥ
ᐋᓐᓂᐊᖃᓐᖏᒋᐊᖃᕐᓂᖅ, ᖃᓄᐃᓐᖏᑦᓯᐊᕆᐊᖃᕐᓂᕐᓗ
ᐱᐅᓐᖏᑦᑐᒥᒃ ᓱᕈᓯᑦ ᐊᒃᑐᖅᑕᐅᓯᒪᓂᖏᓐᓄᑦ ᖃᐅᔨᓴᕈᑏᑦ
ᑐᑭᓯᒃᑲᓐᓂᕈᑎᒋᔪᓐᓇᖅᑕᕗᑦ ᖃᓄᖅ ᐃᓚᖏᑦ ᓱᕈᓯᑦ ᐊᒃᑐᖅᑕᐅᓯᒪᓂᖏᓐᓄᑦ
ᖃᐅᔨᓴᕈᑏᑦ ᐅᖃᐅᓯᐅᒐᔭᕐᓂᖏᑦ, ᓲᕐᓗ ᑕᐅᑐᒃᓯᒪᔪᑦ ᐅᕝᕙᓘᓐᓃᑦ 
ᖃᐅᔨᓯᒪᔪᑦ ᐋᓐᓂᖅᑎᕆᓂᕐᒥᑦ ᐊᒻᒪ/ᐅᕝᕙᓘᓐᓃᑦ ᐊᕐᓇᕐᓂᐊᖅᑕᐅᓯᒪᔪᑦ/
ᐊᖑᓐᓂᐊᖅᑕᐅᓯᒪᔪᑦ ᐱᐅᓐᖏᑦᑐᒥᒃ ᐊᒃᑐᐃᓯᒪᓂᖏᑦ ᖃᓄᐃᓐᓂᖏᓐᓄᑦ
ᐃᓅᓯᖏᓐᓂ. ᑖᒃᑯᐊ ᓱᕈᓯᑦ ᐊᒃᑐᖅᑕᐅᓯᒪᓂᖏᓐᓄᑦ ᖃᐅᔨᓴᕈᑏᑦ
ᐅᖃᐅᓯᖃᖅᑐᑦ ᐊᒥᓱᓂᒃ ᓄᓇᕗᒥᐅᖅ ᖃᐅᔨᒫᓂᒃᑕᖏᓐᓂᒃ, ᑕᒪᓐᓇ
ᐊᑕᖃᑦᑕᕐᓂᖓᓂᒃ ᑖᒃᑯᐊ ᓱᕈᓯᑦ ᐊᒃᑐᖅᑕᐅᓯᒪᓂᖏᓐᓄᑦ ᖃᐅᔨᓴᕈᑕᐅᔪᑦ,
ᑎᒥᒃᑯᑦ, ᐊᒻᒪ ᓄᓕᐊᖅᑕᐅᓂᒃᑯᑦ ᐱᓂᕐᓗᒃᑕᐅᓯᒪᔪᑦ ᐊᒻᒪ ᐃᓱᒪᒃᑯᑦ
ᐋᓐᓂᐊᖃᕐᓂᖅ ᑭᖑᓂᐊᒍᑦ ᓴᖅᑭᓕᖃᑦᑕᖅᑐᖅ ᐃᓅᓯᕐᒥ.

ᐅᖓᑕᓃᑦᑐᑦ 17,000 ᒥᐊᓕᒐᕐᒥᐅᑦ ᐃᓐᓇᐃᑦ ᐃᓚᐅᓯᒪᔪᑦ ᑖᒃᑯᓄᖓ ᓱᕈᓯᑦ
ᐊᒃᑐᖅᑕᐅᓯᒪᓂᖏᓐᓄᑦ ᖃᐅᔨᓴᕈᑎᓄᑦ ᐱᐊᓂᒃᓯᓪᓗᑎᒃ ᐋᓐᓂᐊᖅᑐᓕᕆᓂᒃᑯᑦ
ᖃᐅᔨᓴᖅᑕᐅᔾᔪᑎᓂᒃ ᐃᓐᓇᐃᑦ ᐊᑦᑕᕐᓇᖅᑐᒦᑦᑐᑦ, ᐋᓐᓂᐊᖃᕐᓂᖏᑦᑕ
ᖃᓄᐃᓐᓂᖏᑦ, ᐊᒻᒪ ᐋᓐᓂᐊᕐᓇᖅᑐᑦ ᖁᐱᕐᕈᐃᑦ. ᐃᓚᐅᔪᑦ ᑭᐅᖃᑦᑕᓚᐅᖅᑐᑦ
ᐊᐱᖅᓲᑎᒃᓂᒃ ᐱᔾᔪᑎᒋᓪᓗᒋᑦ ᓱᕈᓯᐅᓪᓗᑎᒃ ᐊᑐᓚᐅᖅᑕᖏᑦ ᐱᓂᕐᓗᒃᑕ -
ᐅᓂᒃᑐᑦ, ᖁᔭᓈᖅᑕᐅᓂᒃᑯᑦ ᐊᒻᒪ ᐃᓚᒌᑦ ᐱᑦᓯᐊᖃᑦᑕᐅᑎᓐᖏ ᓂᖏᑎᒍᑦ.
ᖁᓕᑦ ᑖᒃᑯᓇᓂᓱᕈᓯᑦ ᐊᒃᑐᖅᑕᐅᓯᒪᓂᖏᓐᓄᑦ ᖃᐅᔨᓴᕈᑕᐅᔪᑦ
ᖃᐅᔨᓴᖅᑕᐅᓚᐅᖅᑐᑦ ᐃᓚᐅᓪᓗᑎᒃ ᓱᕈᓰᑦ (ᐃᓱᒪᒃᑯᑦ, ᑎᒥᒃᑯᑦ,
ᓄᓕᐊᖅᑕᐅᓂᒃᑯᑦ), ᖁᔭᓈᖅᑕᐅᓂᖅ (ᐃᓱᒪᒃᑯᑦ, ᑎᒥᒃᑯᓪᓗ) ᐊᒻᒪ
ᐱᕈᖅᐸᓪᓕᐊᓂᖅ ᐱᑦᓯᐊᖃᑦᑕᐅᑎᓐᖏᒻᒪᕆᒃᑐᓂ ᐃᓚᒌᓂ (ᑕᐅᑐᒃᑎᑕ -
ᐅᖃᑦᑕᕐᓂᖅ ᐋᓐᓂᖅᑎᕆᔪᓂᒃ, ᐃᒥᐊᓗᒃᑐᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ
ᐊᑐᑲᒻᒪᖕᓂᐅᔪᓂᕐ ᐊᖏᕐᕋᒥ, ᐃᓱᒪᒃᑯᑦ ᐋᓐᓂᐊᖃᖅᑐᓕᖕᒥ ᐅᕝᕙᓘᓐᓃᑦ
ᐃᓅᓯᕐᒥᓂᒃ ᓇᑲᑦᓯᒍᒪᓂᖃᖅᑐᓂ, ᐊᐃᑉᐸᕇᑦ ᐱᑦᓯᐊᖃᑦᑕᐅᑎᓐᖏᑦᑐᑦ,
ᐱᕋᔭᖕᓂᖅ ᐊᖏᕐᕋᕆᔭᐅᔪᒥ).68

ᑕᒪᓐᓇ ᖃᐅᔨᓴᕈᑕᐅᔪᖅ ᖃᐅᔨᓚᐅᖅᑐᖅ ᑕᒪᒃᑯᐊ ᓴᖅᑭᕝᕕᐅᓯᒪᔪᑦ 
ᐊᒻᒪ ᐊᑦᑕᕐᓇᕐᓂᖓᓄᑦ ᓱᐴᖅᑐᕐᓂᖅ, ᖁᐃᑦᑎᓗᐊᓕᕐᓂᖅ, ᑎᒥᖏᑦ
ᐊᐅᓚᓐᖏᓗᐊᓕᕐᓂᖏᑦ, ᖁᕕᐊᓱᓐᖏᓐᓂᖅ ᐊᒻᒪ ᐃᖕᒥᓃᕋᓱᐊᖃᑦᑕᕐᓂᖅ
ᐅᓄᕐᓂᖅᓴᐅᓕᖅᐸᒃᑐᑦ ᑕᒪᒃᑯᓇᓂ ᓱᕈᓯᕐᓂ ᑕᑯᒃᓴᐅᑎᑦᓯᕕᐅᓯᒪᔪᓂ
ᑕᒪᒃᑯᓂᖓ ᓈᒻᒪᖏᑦᑐᓂᒃ ᐊᑐᓕᕐᓂᖅᓴᐅᔪᓐᓇᖅᑐᑦ.

ᐆᒃᑑᑎᒋᓗᒍ, ᐃᖕᒥᓃᕋᓱᐊᕈᓐᓇᕐᓂᖅᓴᐅᓚᐅᖅᑐᑦ ᐅᓄᕐᓂᖃᖅᑐᒥᒃ 12
ᓴᓂᖏᓐᓂ ᑕᒪᒃᑯᐊ ᐱᐅᓐᖏᑦᑐᒥᒃ ᐊᒃᑐᖅᑕᐅᓯᒪᓐᖏᑦᑐᑦ ᐊᑐᖅᓯᒪᓐᖏᑦᑐᑦ.
ᓴᖅᑭᕝᕕᐅᒐᔪᖕᓂᖅᓴᑦ ᐊᒻᒪ ᐊᑦᑕᕐᓇᐅᑎᖃᖅᑐᑦ ᐃᒥᐊᓗᓗᐊᕐᓂᕐᒥᑦ,
ᐋᖓᔮᕐᓇᖅᑐᖅᑐᕐᓂᕐᒥᑦ, ᓄᓕᐊᕈᓘᔭᕐᓂᕐᒥᑦ ᐊᒻᒪ ᓄᓕᐊᕐᓂᒃᑯᑦ
ᖁᐱᕐᕆᒍᓐᓇᕐᓂᕐᒥᑦ.69 ᑕᒪᓐᓇ ᖃᐅᔨᓴᕈᑕᐅᔪᖅ ᖃᐅᔨᓚᐅᕐᒥᔪᖅ
ᐊᑕᓂᖃᕐᓂᖏᓐᓂᒃ ᓴᖅᑭᕝᕕᐅᓯᒪᔪᑦ ᐱᓂᕐᓗᒃᑕᐅᓂᕐᒥᑦ ᐅᕝᕙᓘᓐᓃᑦ ᐃᓚᒌᓂ
ᐱᑦᓯᐊᖏᖃᑦᑕᐅᑎᓗᐊᖅᑐᓂ ᑐᖁᔾᔪᑎᖃᕐᓂᖅᓴᐅᕙᒃᑐᑦ ᐃᓐᓇᐅᓕᖅᑐᑎᒃ.
ᐃᒪᓐᓇ, ᐆᒻᒪᑎᒃᑯᑦ ᖁᐱᕐᕈᑖᕈᓐᓇᕐᓂᖅᓴᐃᑦ, ᑳᓐᓱ, ᐳᕝᕕᕆᓂᖅ, ᓇᒡᒍᐃᓂᖅ,
ᑎᖑᒡᓗᖕᓂᖅ ᐊᒻᒪ ᐃᖕᒥᓂᖅ ᑲᒪᑦᓯᐊᕈᓐᓃᕐᓂᖅᓴᐅᓪᓗᑎᒃ
ᐊᒃᑐᐃᓂᕐᓗᒃᑕᐅᓯᒪᔪᑦ ᖃᐅᔨᓴᕈᑎᑎᒍᑦ.

1 2 3 4 5 6 7 8 9 10



WWW.TUNNGAVIK.COM
19

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᑕᒪᓐᓇ ᐃᓱᒪᒋᔭᐅᓂᖓ ᓱᕈᓯᐅᓗᐊᖅᑐᓂ ᖃᐅᔨᑎᑕᐅᓂᕐᓗᒃ, ᐃᓱᒪᖃᑎᒌᒍ -
ᑕᐅᔪᖅ ᐃᓗᐊᖅᓴᐃᔨᒻᒪᕆᖕᓄᑦ.70 ᐱᕋᔭᖕᓂᐅᔪᑦ ᓴᖑᕙᓪᓕᐊᓂᖏᑦ ᐊᒻᒪ
ᓈᓴᐅᑏᑦ ᑕᑯᓪᓗᒋᑦ ᐅᓪᓗᒥ ᖃᐅᔨᔾᔪᑕᐅᖕᒪᑕ ᐊᒃᓱᕈᕐᓇᖅᑐᒥ ᐊᒥᓱᑦ
ᐱᕋᔭᒃᐸᒃᑐᑦ ᐱᕈᕐᕕᖃᕐᒪᑕ ᐊᒻᒪ ᒐᕙᒪᒃᑯᑦ ᐱᑕᖃᖅᑎᑦᓯᓯᒪᓐᖏᓐᓂᖏᓐᓄᑦ
ᐊᒥᓱᓂᒃ ᐃᓅᑦᓯᐊᕈᑎᒃᓴᓂᒃ ᐃᓄᖕᓄᑦ. ᐊᒥᓱᑦ ᐊᑐᖅᓯᒪᔪᑦ ᐱᓂᕐᓗᒃᑕᐅᓂᕐᒥᑦ
ᖃᐅᔨᓴᕈᑎᓂ ᐋᓐᓂᖅᑎᕆᔨᐅᓕᕐᓗᑎᐅᖃᑦᑕᖏᑦᑐᑦ ᐃᓐᓇᕈᑦᑐᑎᒃ. ᑭᓯᐊᓂ,
ᐊᒥᓱᑦ ᑕᒪᒃᑯᓇᓐᖔᖅᑐᑦ ᐋᓐᓂᖅᑎᕆᔨᐅᓕᖅᐸᒃᑐᑦ ᐊᑐᖅᓯᒪᔪᑦ
ᐊᔾᔨᒌᓐᖏᑦᑐᓂᒃ ᐃᓅᓯᕐᒥᓂ. ᑕᐃᒪᐃᓕᓚᐅᖅᑐᓂ, ᐊᒥᓲᓂᖅᓴᑦ ᐃᓄᐃᑦ
ᖃᓄᐃᓐᖏᑦᓯᐊᖅᑐᑎᒃ ᐱᕈᖅᐸᒃᑐᑦ, ᐃᓚᒌᑦᑎᐊᖅᑐᑎᒃ ᓇᓕᒡᓂᖃᖅᑐᑎᒃ 
ᐊᒻᒪ ᐃᑲᔪᖅᓱᐃᖃᑎᒌᒃᑐᑎᒃ.

ᐱᑕᖃᕆᐊᖃᕐᓂᖓ ᖁᐊᖅᓵᖅᓯᒪᓗᐊᕐᓂᕐᒥᑦ ᑐᓴᐅᒪᑦᓯᐊᖅᑐᓂᒃ
ᐃᖅᑲᖅᑐᐃᕕᓕᕆᓂᕐᒥᑦ
ᐋᓐᓂᖅᑎᑕᐅᖃᑦᑕᕐᓂᒃᑯᑦ ᐱᕈᖅᓴᑎᓪᓗᒋᑦ ᐃᓐᓇᕐᒧᑦ ᓇᓗᓇᐃᕈᑕᐅᔪᖅ
ᐊᑦᑕᕐᓇᕈᑕᐅᔪᓐᓇᕐᓂᖓᓂᒃ ᐋᓐᓂᖅᑎᖅᑕᐅᖃᑦᑕᕐᓂᑯᑦ, ᐋᓐᓂᖅᑎ -
ᕆᖃᑦᑕᕐᓂᒃᑐᑦ ᐊᒻᒪ ᐃᓗᐊᓐᖏᔾᔪᑎᖃᓕᖅᑐᑎᒃ ᐋᖓᔮᕐᓇᖅᑐᓂᒃ
ᐃᓐᓇᐅᓕᖅᑐᑎᒃ71 ᐱᔾᔪᑎᒋᓪᓗᒋᑦ ᐊᔾᔨᒌᓐᖏᑦᑐᓂᒃ ᐊᑐᖅᓯᒪᔪᑦ ᓱᕋᐃᒍᓐᓇᕐᒪᑦ
ᓱᕈᓯᐅᑉ ᐱᕈᖅᐸᓪᓕᐊᓂᖓᓂᒃ ᐊᑦᑕᕐᓇᖅᑐᒧᑦ ᐊᒻᒪ ᐃᓗᐊᓐᖏᔾᔪᑕᐅᓕ -
ᕈᓐᓇᖅᑐᖅ ᐃᓅᓯᓕᒫᒧᑦ.

ᓱᕈᓰᑦ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᓯᒪᔪᑦ ᐊᒻᒪ ᐊᖓᔪᖅᑳᒥᓄᑦ
ᐱᕈᖅᓴᔭᐅᑦᓯᐊᖅᓯᒪᓐᖏᑦᑐᑦ, ᐆᒃᑑᑎᒋᓗᒍ, ᖁᕕᐊᓱᓐᖏᓐᓂᕐᒧᑦ
ᓴᖑᖃᑦᑕᐅᑎᖃᓕᕐᓗᓂ, ᖃᕗᒃᓯᒪᓂᖅ ᐊᒻᒪ ᓄᖅᑲᖓᒍᓐᓇᖏᓐᓂᖅ;
ᐅᒃᐱᕈᓱᒍᓐᓇᕐᓂᖏᑦ ᐃᓐᓇᕐᓂᒃ ᓱᕋᒃᑕᐅᑐᐃᓐᓇᕆᐊᓕᒃ.72 ᑕᐃᒪᐃᑦᑐᓂᒃ
ᐃᓗᐊᓐᖏᔾᔪᑎᖃᓗᓂ, ᓱᕈᓰᑦ ᓄᖅᑲᖓᒍᓐᓇᖅᓯᐊᕈᓐᓃᓲᑦ ᐃᓕᓐᓂᐊᕐᕕᖕᒥ 
ᐊᒻᒪ ᖃᓄᐃᓕᐅᕈᑎᖃᕈᓐᓇᕋᑎᒃ ᐃᒃᐱᖕᓂᐊᓂᕐᒥᓂᒃ ᐊᒻᒪ ᐃᓅᖃᑎᖃᑦᓯ -
ᐊᖏᓐᓇᕈᓐᓇᕋᑎᒃ.  ᓱᕈᓰᑦ ᑎᒥᒃᑯᑦ ᐋᓐᓂᖅᑎᖅᑕᐅᖃᑦᑕᕐᓂᑯᑦ
ᐅᐃᒪᔮᖏᓐᓇᓕᕈᓐᓇᖅᑐᑦ, ᖃᕗᒃᓯᒪᐃᓐᓇᕐᓗᑎᒡᓘᓐᓃᑦ ᐊᒻ, ᑕᒪᓐᓇ
ᐱᕐᓂᓗᒃᑕᐅᓂᖅ ᐃᓱᒪᒋᔭᐅᓕᕈᓐᓇᖅᑐᖅ ᐋᓐᓂᖅᑎᕆᖃᑦᑕᕐᓂᖅ
ᐊᐅᓚᑦᓯᔾᔪᑕᐅᔪᓐᓇᕐᓂᖓᓂᒃ ᐃᓅᖃᑎᒥᒃ ᐅᕝᕙᓘᓐᓃᑦ ᐋᖅᑭᒃᓯᒍᑎᒋᓗᒍ
ᐃᓗᐊᓐᖏᔾᔪᑕᐅᔪᓂᒃ, ᐊᑲᐅᓐᖏᓕᐅᕈᑕᐅᓕᕐᓗᑎᒃ ᐃᓕᓐᓂᐊᕐᕕᖕᓂ, ᐊᖏᕐᕋᒥ,
ᐊᒻᒪ ᐱᖃᓐᓇᕆᔭᒥᓂ.73 ᐱᓕᒻᒪᒃᓴᖅᑕᐅᖏᓪᓗᓂ ᐊᒻᒪ ᐃᑲᔪᖅᓱᖅᑕᐅᖏᓪᓗᓂ,
ᑕᒪᒃᑯᐊ ᐃᓗᐊᓐᖏᔾᔪᑕᐅᔪᑦ ᑕᒪᒃᑯᓄᖓ ᐊᒻᒪ ᐃᓕᖅᑯᓯᕆᔭᐅᔪᑦ
ᐱᐅᓐᖏᓕᒃᑲᓐᓂᕈᓐᓇᖅᑐᑦ ᐃᓐᓇᐅᓕᖅᑎᓪᓗᒋᑦ, ᓲᕐᓗ ᐋᖓᔮᕐᓇᖅᑐᕈᔪᖕᓂᑦ
ᐊᑐᑲᒻᒪᓕᕐᓗᓂ ᐊᒻᒪ ᐋᓐᓂᖅᑎᕆᓂᐅᓴᓕᕐᓗᓂ ᐃᖅᑲᖅᑐᐃᕕᖕᒨᕈ -
ᑎᒋᔪᓐᓇᖅᑕᖏᓐᓂᒃ. ᓄᓇᕗᒥ ᐊᖓᔪᖅᑳᖑᔪᖅ ᐃᖅᑲᖅᑐᐃᔨᓄᑦ ᕌᐳᑦ
ᑭᐅᓪᐹᑐᕆᒃ ᑕᒪᑐᒥᖓ ᓇᓗᓇᐃᔭᐃᓯᒪᔪᖅ: 

ᐅᒡᒍᐊᕐᓇᕈᑎᖓ ᑕᒪᑐᒪ ᓴᖅᑭᓯᒪᔫᑉ ᓄᓇᕗᒥ ᑕᒪᒃᑯᐊ (ᓱᕈᓰᑦ,
ᐅᕕᒃᑲᐃᓪᓗ) ᐱᒋᐊᕈᑎᖃᖃᑦᑕᖅᑐᑦ ᒥᑭᔪᓂᒃ; ᑕᑯᒃᓴᐅᑎᑦᑎᓪᓗᑎᒃ
ᑕᒪᒃᑯᓂᖓ ᐃᓗᐊᓐᖏᔾᔪᑕᐅᔪᓂᒃ; ᓇᓗᓇᐃᒃᑯᑦᓯᖅᑕᐅᓪᓗᑎᒃ
ᐱᓂᕐᓗᒃᑎᐅᓂᖏᓐᓂᒃ ᐃᓕᓐᓂᐊᕐᓂᓕᕆᓂᒃᑯᑦ;  ᓄᖅᑲᑐᐃᓐᓇᖅᑐᑎᒃ
ᐃᓕᓐᓂᐊᕐᕕᖕᒥᑦ; ᐊᑲᐅᓐᖏᑦᑐᓕᐅᖅᑐᑎᒃ; ᐅᕕᒃᑲᕐᓄᒃ
ᐃᖅᑲᖅᑐᐃᕕᖕᒧᐊᖅᑕᐅᓪᓗᑎᒃ; ᑲᒪᒋᔭᐅᓪᓗᑎᒃ ᐅᕕᒃᑲᐃᑦ
ᐃᖅᑲᖅᑐᐃᕕᖏᓐᓂ ᖃᑦᓰᓐᓇᕐᓄᑦ ᐊᕐᕌᒍᓄᑦ ᐊᑐᖅᑐᒋᑦ ᐃᑲᔫᑎᒃᓵᕐᔪᐃᑦ
ᐱᑕᓖᒃ ᓄᓇᕗᒥ ᐊᒻᒪ ᖁᒡᕙᕆᐊᑦᑕᖅᑯᑦ ᐃᓐᓇᐃᑦ ᐃᖅᑲᖅᑐᐃᕕᖏᓐᓄᑦ,
ᐊᓄᓪᓚᒃᓰᕕᖏᓐᓄᓪᓗ. ᑕᒪᓐᓇ ᑕᐃᒪᓐᓇᐃᒻᒪᑦ. ᐃᖅᑲᖅᑐᐃᕖᑦ
ᐱᔪᓐᓇᕐᓂᖃᓐᖏᒻᒪᑕ ᐅᖃᐅᓯᖃᕈᓐᓇᕆᐊᒃᓴᖅ ᑕᒪᑐᒥᖓ ᐃᓅᓯᕐᒧᑦ
ᐃᓗᐊᓐᖏᔾᔪᑕᐅᔪᓂᒃ ᐊᑐᓐᖏᓪᓗᑎᒃ ᐊᖅᑯᑕᐅᔪᓂᒃ ᓄᓇᓕᖕᓂ
ᓇᓗᓇᐃᔭᖅᑕᐅᓗᑎᒃ ᐊᒻᒪ ᐃᓗᐊᖅᓴᖅᑕᐅᓗᑎᒃ ᐊᒻᒪ ᐊᐅᓚᑕᐅᓗᑎᒃ.74

ᑕᐃᒪᐃᒻᒪᑦ ᐱᒻᒪᕆᐊᓘᕗᖅ ᑕᒪᒃᑯᐊ ᓱᕈᓰᑦ, ᐅᕕᒃᑲᐃᓪᓗ ᐊᑐᕈᓐᓇᕆ -
ᐊᖃᕐᓂᖏᑦ ᑕᒪᒃᑯᓂᐊᖓ ᐱᔨᑦᓯᕋᐅᑎᓂᒃ ᖁᐊᖅᓵᖅᓯᒪᓂᖅ ᐃᓱᒪᒋᓗᒍ.
ᖁᐊᖅᓵᖅᓯᒪᔪᓂᒃ ᑐᑭᓯᐅᒪᑦᓯᐊᖅᑐᑦ ᓱᕈᓯᕐᓂᒃ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑏᑦ
ᐃᓚᐅᑎᑦᓯᔪᑦ ᐃᓘᓐᓇᖏᓐᓂᒃ ᐊᑕᓂᖃᖅᑐᓂᒃ ᐃᓕᑕᕆᓪᓗᒍ ᐊᒻᒪ
ᑭᐅᔾᔪᑎᒋᓪᓗᒍ ᐊᒃᑐᐃᓂᖓ ᐊᒃᓱᕈᕈᑕᐅᔪᖅ ᑕᒪᒃᑯᓄᖓ ᐊᒃᑐᐃᓂᖃᖅᑐᓄᑦ
ᐱᓕᕆᔾᔪᑎᓄᑦ ᐃᓚᐅᓗᑎᒃ ᓱᕈᓰᑦ, ᐃᑲᔪᖅᑏᑦ ᐊᒻᒪ ᐱᔨᑦᓯᕋᐅᑎᓂᒃ
ᐱᑕᖃᖅᑎᑦᓯᔨᐅᔪᑦ. ᐃᑲᔫᑏᑦ ᐊᒻᒪ ᑎᒥᐅᔪᑦ ᑕᒪᒃᑯᓇᓂ ᐊᐅᓚᓂᐅᔪᓂ
ᐃᓚᐅᑎᑦᓯᔪᓐᓇᖅᑐᑦ ᐃᓕᓐᓂᐊᕐᕕᖕᓂ, ᓄᓇᓖᑦ ᐋᓐᓂᐊᕐᕕᖏᓐᓂ, ᐅᕕᒃᑲᐃᑦ
ᐃᖅᑲᖅᑐᐃᕕᖏᑦ ᐊᒻᒪ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ, ᐆᒃᑑᑎᒋᓗᒍ.
ᐃᑲᔫᑏᑦ ᐊᒻᒪ ᑎᒥᐅᔪᑦ ᑕᒪᒃᑯᓇᓂ ᐊᐅᓚᓂᐅᔪᓂ ᐊᑐᖃᑦᑕᕐᒪᑕ ᐱᐅᓂᖅᐹᓂᒃ
ᐊᑐᖅᑕᐅᓯᒪᔪᓂᒃ ᒫᓐᓇ ᖃᐅᔨᓴᖅᓯᒪᓂᒃᑯᑦ ᖃᐅᔨᒪᔭᐅᔪᓂᒃ ᑲᒪᔾᔪᑎᒋᓪᓗᒋᑦ
ᐊᒻᒪ ᐃᑲᔪᖅᓱᐃᔾᔪᑎᒋᓪᓗᒋᑦ ᐃᓗᐊᖅᓴᐃᓂᕐᒧᑦ ᐊᒻᒪ
ᓴᓐᖏᒃᑎᑉᐹᓪᓕᕈᑎᒃᓴᖏᓐᓂᒃ ᓱᕈᓰᑦ, ᐃᓚᒌᓪᓗ.75

ᖁᐊᖅᓵᖅᓯᒪᓂᕐᒥᑦ ᑐᓴᐅᒪᑦᓯᐊᖅᑐᑦ ᐊᐅᓚᔾᔪᑕᐅᔪᑦ ᐃᓚᖃᖅᑐᑦ ᐱᓕᕆᐊᓂᒃ,
ᑎᒥᐅᔪᓂᒃ ᐊᒻᒪ ᐱᔨᑦᓯᕋᖅᑎᓂᒃ ᐃᒪᐃᒍᓐᓇᖅᑐᓂᒃ (1) ᖃᐅᔨᒐᓱᐊᕋᔪᒃᑐᑦ
ᖁᐊᖅᓵᓗᐊᖅᓯᒪᔪᖃᕐᒪᖔᑦ ᐊᒻᒪ ᑕᒪᒃᑯᓄᖓ ᐊᑕᔪᑦ; (2) ᐊᑐᖅᑐᑦ
ᐃᓕᖅᑯᓯᕆᐅᔭᐅᔪᓅᖓᔪᓂᒃ ᖃᐅᔨᓴᐃᒍᑎᓂᒃ ᐊᒻᒪ ᐃᓗᐊᖅᓴᐃᔾᔪᑎᓂᒃ
ᐊᒃᓱᕉᓴᔪᓄᑦ ᐊᒻᒪ ᐃᓱᒪᓗᐊᓂᕐᒨᖓᔪᓄᑦ; (3) ᐱᑕᖃᖅᑎᑦᓯᔪᑦ ᐃᑲᔫᑎᒃᓴᓂᒃ
ᓱᕈᓯᕐᓄᑦ, ᐃᓚᒌᓄᑦ ᐊᒻᒪ ᐃᑲᔪᖅᑎᐅᔪᓄᑦ ᖁᐊᖅᓵᖅᓯᒪᔪᖃᖅᑎᓪᓗᒍ,
ᐊᒃᑐᐃᓂᖏᓐᓂᒃ ᐊᒻᒪ ᐃᓗᐊᖅᓴᖅᑕᐅᔾᔪᑎᒃᓴᓂᒃ; (4) ᐃᓚᐅᔪᑦ
ᓴᓐᖏᒃᑎᑉᐸᓪᓕᐊᑎᑕᐅᓂᖏᓐᓄᑦ ᓵᓚᒃᓴᕈᓐᓇᕐᓂᖏᑦ ᐊᒻᒪ ᓴᐳᔾᔭᐅᓯᒪᒋ -
ᐊᖃᕐᓂᖏᑦ ᓱᕈᓰᑦ ᐊᒻᒪ ᐃᓚᒌᑦ ᐊᒃᑐᖅᑕᐅᒧᑦ ᐊᒻᒪ ᐊᑦᑕᕐᓇᖅᑐᒦᒍᓐᓇᖅᑐᑦ;
(5) ᐅᖃᐅᓯᕆᓗᒋᑦ ᐊᖓᔪᖅᑳᕆᔭᐅᔪᑦ ᐊᒻᒪ ᐃᑲᔪᖅᑎᐅᔪᑦ ᖁᐊᖅᓵᖅᓯᒪ -
ᔪᓐᓇᕐᓂᖏᑦ ᐊᒻᒪ ᐊᒃᑐᐃᔾᔪᑕᐅᔪᑦ ᐃᓚᒌᖕᓂᕐᒧᑦ; (6) ᐅᖃᐅᓯᖃᖅᑐᑦ
ᑲᔪᓯᓯᒪᔪᒥᒃ ᐃᓗᐊᖅᓴᐃᔾᔪᑎᒃᓴᓂᒃ ᐊᒻᒪ ᐃᓚᐅᖏᓐᓇᕐᓗᑎᒃ ᓱᕈᓰᑦ-
ᐱᔨᑦᓯᖅᑕᐅᔾᔪᑎᓕᒫᖏᓐᓄᑦ; ᐊᒻᒪ (7) ᐊᕙᑎᖃᖅᑐᑦ ᐸᖅᑭᔭᐅᑦᓯᐊᕐᓂᖏᓐᓂᒃ
ᐃᖅᑲᓇᐃᔭᖅᑏᑦ ᐅᖃᐅᓯᖃᕈᓐᓇᖅᑎᑕᐅᔪᑦ, ᒥᑭᓪᓕᑎᕆᒍᓐᓇᖅᑐᑦ ᐊᒻᒪ
ᐃᓗᐊᖅᓴᐃᖃᑎᒌᒍᓐᓇᖅᑐᑦ ᖁᐊᖅᓵᕈᑕᐅᔪᓄᑦ ᐊᒻᒪ ᐅᓄᖅᓯᕚᓪᓕᕐᓗᒋᑦ
ᐃᖅᑲᓇᐃᔭᖅᑏᑦ ᐱᓕᕆᔪᓐᓇᕐᓂᖏᑦ.76

ᐊᑐᓕᖅᑎᑦᓯᓂᖅ ᖁᐊᖅᓵᖅᓯᒪᔪᓂᒃ ᖃᐅᔨᒪᑦᓯᐊᖅᑐᓂᒃ ᐃᑲᔪᖅᓱᐃᔾᔪᑎᖃᕐᓂᖅ
ᓄᓇᕗᒥ ᓴᖅᑭᑎᑦᓯᒐᔭᖅᑐᖅ ᐊᑦᑕᕐᓇᖏᑦᑐᒦᔾᔪᑎᒃᓴᖏᓐᓂᒃ ᐅᕕᒃᑲᐃᑦ,
ᐸᓯᔭᒃᓴᐅᒐᑎᒃ ᐊᒃᓱᕉᓴᒍᑎᖃᖅᑐᑦ ᐃᓚᓕᐅᑎᑦᓯᐊᕋᓱᐊᕐᓂᕐᒧᑦ
ᐃᓅᖃᑎᒌᖕᓂᕐᒧᑦ. ᑕᐃᒪᓐᓇ ᐃᑲᔪᖅᓱᐃᔾᔪᑎᖃᕐᓗᓂ ᐱᕈᖅᐸᓪᓕᐊᒍᑕ ᐅᒐᔭᖅᑐᑦ
ᐱᓕᕆᐊᕆᔭᐅᕌᓂᒃᓯᒪᔪᓄᑦ ᐃᓄᓕᕆᔨᒃᑯᓐᓂᒃ ᐃᓚᒌᒃᑐᓕᕆᔨᓄᑦ
ᑭᐅᔾᔪᑎᒋᓪᓗᒋᑦ 2014 -ᒥ ᐊᓪᓚᒡᕕᐊᓄᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ
ᖃᐅᔨᒪᒋᐊᖃᑦᑕᖁᓪᓗᒋᑦ ᑐᑭᓯᒋᐊᕈᑎᒃᓴᐅᔪᓂᒃ ᐱᔾᔪᑎᒋᓪᓗᒋᑦ
ᐸᖅᑭᒋᐊᖃᖅᑕᖏᑦ ᓱᕈᓰᑦ. ᑖᒃᑯᐊ ᐱᓕᕆᕕᐅᔪᑦ ᓇᓗᓇᐃᖅᓯᒪᔪᑦ
ᖃᐅᔨᒪᒋᐊᕐᓂᖅᓴᐅᓂᐊᕐᓂᕐᒥᓂᒃ ᑕᒪᒃᑯᓄᖓ ᓱᕈᓯᕐᓄᑦ ᑐᑭᓯᒋᐊᕈᑎᒃᓴᓂᒃ
ᐅᔾᔨᖅᑐᕐᓂᖅᓴᐅᓗᑎᒃ ᐊᒻᒪ ᐊᑐᓕᖅᑎᓪᓗᒋᑦ ᐃᑲᔪᖅᑕᐅᔪᑦ ᑎᑎᕋᖅᑕᐅᓯ -
ᒪᔾᔪᑎᖏᓐᓂᒃ ᖃᕆᓴᐅᔭᒃᑯᑦ ᓄᓇᕗᓕᒫᒥ.77

ᐱᕙᓪᓕᐊᑎᑦᓯᓂᖅ ᓄᓇᓕᖕᓂᑦ ᐃᖅᑲᖅᑐᐃᕕᓕᕆᔨᓂᒃ
ᐃᓄᐃᑦ ᑐᑭᓯᐊᒪᔭᑐᖃᖏᑦ ᑕᒪᒃᑯᐊ ᓇᓗᓇᐃᖅᑕᐅᔪᑦ ᖁᓛᓂ
ᐊᕐᕌᒍᕋᓴᕐᔪᐊᓂᒃ. ᑭᖑᓂᑦᑎᓐᓂ, ᓇᓗᓇᐃᖅᓯᒐᓱᐊᖅᑐᑎᒃ ᐱᔾᔪᑕᐅᔪᓂᒃ
ᐱᖅᑯᓯᖅᓱᖏᑦᑐᓄᑦ ᐊᒻᒪ ᓴᖅᑭᒃᑲᓐᓂᖁᓇᒍ ᓯᕗᓂᒃᓴᒥ, ᓄᓇᓕᐅᑉ
ᐃᓐᓇᒻᒪᕆᖏᑦ ᐃᓅᓯᓕᕆᕙᓚᐅᖅᑐᑦ ᐊᑐᓃᖅᑐᓂᒃ ᐃᓄᖕᓂᑦ ᓱᕐᕋᐃᔪᓂᒃ
ᐃᓕᖅᑯᓯᖏᓐᓂᒃ ᓄᓇᓕᐅᔫᑉ. ᐅᓪᓗᒥᓕ, ᓄᓇᓕᖕᓂ ᐃᖅᑲᖅᑐᐃᕕᐅᑉ ᐊᓯᐊᒍᑦ
ᐃᑲᔪᕋᓱᐊᕈᑏᑦ ᑕᐃᒫᐸᓗᒃ ᐃᑲᔪᕋᓱᐊᖅᑐᑦ ᓄᓇᓖᑦ ᐃᖅᑲᖅᑐᐃᕕᓕᕆᔨᖏᑦ
ᐊᑐᖅᑐᒋᑦ. ᑕᒪᒃᑯᐊ ᓄᓇᓕᐅᑉ ᐃᖅᑲᖅᑐᐃᕕᓕᕆᔨᖏᑦ ᐱᓕᕆᐊᖃᒃᑲᓐᓂ -
ᕈᓐᓇᖅᑐᑦ ᐱᒻᒪᕆᐅᔪᓂᒃ ᐃᓕᓐᓂᐊᖅᑎᑕᐅᓯᒪᑦᓯᐊᕐᓗᑎᒃ ᐊᒻᒪ,
ᐃᑲᔪᖅᓱᖅᑕᐅᔾᔪᑎᖃᕐᓗᑎᒃ ᐱᔾᔪᒋᓪᓗᒋᑦ ᐅᖃᖃᑎᖃᕋᔪᖕᒪᑕ ᐃᓄᖕᓂᑦ
ᐊᒃᓱᕉᓴᒍᑎᖃᖅᑑᔮᖅᑐᓂᒃ.

ᑕᒪᒃᑯᐊ ᓄᓇᓖᑦ ᐃᖅᑲᖅᑐᐃᕕᓕᕆᔨᖏᑦ ᓄᓇᕗᒥ ᐱᓕᕆᐊᖃᕋᔪᒃᑐᑦ
ᐱᓂᕐᓗᒃᓯᒪᓗᐊᓐᖏᑦᑐᓂᒃ ᐊᒻᒪ ᐱᕋᔭᐅᓂᐅᓗᐊᓐᖏᑦᑐᓂᒃ ᓲᕐᓗ ᐱᖁᑎᓂᒃ
ᐱᓂᕐᓗᐃᔪᑦ ᐊᒻᒪ ᒪᓕᒐᑎᒍᑦ ᑯᐃ ᐃᑲᔪᖅᑎᖏᓐᓂᒃ ᐊᓯᐊᒎᕋᓱᐊᖅᑎᑦᓯ -
ᒋᐊᖃᖅᓯᒪᔪᑦ ᐊᔪᕐᓇᖏᓐᓂᓕᒫᖓᑎᒍᑦ.78 ᓄᓇᓖᑦ ᐃᖅᑲᖅᑐᐃᕕᓕᕆᔩᑦ
ᐃᓚᖃᖅᑐᑦ ᐊᑭᓕᖅᑐᖅᐅᒐᑎᒃ ᓄᓇᓕᖕᓂᒥᐅᓂᒃ ᐊᑐᓂ ᓄᓇᓕᖕᓂ
ᐃᓚᐅᓂᖃᕈᒪᔪᑦ ᖃᓄᐃᓐᖏᑦᓯᐊᖃᑎᒌᖕᓂᕐᒨᖓᔪᓂᒃ ᐊᒻᒪ ᐃᑲᔪᕈᒪᔪᓂᒃ
ᐅᕕᒃᑲᕐᓂᖅ ᐊᒻᒪ ᐃᓐᓇᕐᓂᒃ ᐱᓂᕐᓗᒃᓯᒪᔪᑦ ᖃᐅᔨᖁᓪᓗᒋᑦ ᓵᑕᒃᓴᐅᓂᖏᓐᓂᒃ
ᐱᓂᕐᓗᒃᓯᒪᔭᒥᓄᑦ, ᓄᓇᓕᐅᔪᑦ ᐊᑦᑕᕐᓇᖏᑦᑐᒦᓐᓂᖅᓴᐅᖁᓪᓗᒋᑦ.79

ᐸᓖᓯᒃᑯᑦ ᓴᖑᑎᑦᓯᔪᓐᓇᖅᑐᑦ ᐃᖅᑲᖅᑐᐃᕕᒃᑰᖅᑐᓂᒃ ᑖᒃᑯᓄᖓ ᓄᓇᓕᐅᑉ
ᐃᖅᑲᖅᑐᐃᕕᓕᕆᔨᖏᓐᓄᑦ ᐃᖅᑲᖅᑐᐃᔾᔪᑎᒃᓴᖅᑖᖅᑎᑕᐅᓚᐅᖅᑎᓐᓇᒋᑦ
ᐱᕋᔭᖕᓂᕐᒧᑦ. ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐱᓕᕆᖃᑎᖃᖃᑦᑕᕆᐊᓖᑦ
ᐃᓄᖕᓂᑦ ᐊᑐᓃᖅᑐᓂᒃ ᓴᖑᑎᑕᐅᓯᒪᔪᓂᒃ ᐃᖅᑲᖅᑐᐃᕕᒃᑰᖁᔭᐅᒐᑎᒃ
ᐱᔾᔪᑎᒋᓗᒍ ᐱᓂᕐᓗᖕᓂᓂ.  ᐃᓚᓕᐅᑎᑦᓯᒐᓱᐊᕐᓂᕐᒧᑦ ᐃᖅᑲᖅᑐᐃᕕᓕᕆ -
ᔨᒃᑰᖅᑎᑦᓯᖃᑦᑕᕐᓂᖅ ᐊᑐᖅᑕᐅᖃᑦᑕᖅᑐᑦ ᐃᖅᑲᖅᑐᖅᑕᐅᔫᑉ ᐃᓱᒪᒋᒋᐊᖅᑐᒋᑦ
ᐱᓂᕐᓗᒃᑕᐅᔪᑦ; ᐱᓂᕐᓗᒃᑕᐅᔪᑦ, ᐊᒻᒪ ᐱᓂᕐᓗᐃᑦᔪᑦ ᑲᑎᑎᑕᐅᒻᒪᕆᖃᑦᑕᖅᑐᑎᒃ
ᐊᒻᒪ ᐃᓚᖓᓂ ᐊᑭᓖᑎᑕᐅᕙᒃᑐᑎᒃ ᐊᒻᒪ (ᐱᐅᒐᔭᖅᑐᖅ) ᓴᐃᒪᖃᑎᒌᓕᕐᓗᑎᒃ
ᐱᓂᕐᓗᐃᓯᒪᔪᖅ, ᐱᓂᕐᓗᒃᑕᐅᓯᒪᔪᕐᓗ.80

ᑕᒪᒃᑯᐊ ᓴᖑᑎᑕᐅᓯᒪᔪᑦ ᓄᓇᓕᐅᑉ ᐃᖅᑲᖅᑐᐃᕕᓕᕆᔨᖏᓐᓄᑦ ᓯᕗᕌ -
ᓅᖅᐸᖏᑦᑐᑦ ᓄᓇᕗᒥ ᐃᖅᑲᖅᑐᐃᔩᑦ ᐅᕝᕙᓘᓐᓃᑦ ᐅᕕᒃᑲᕐᓄᑦ ᐃᖅᑲᖅᑐᐃᕖᑦ
ᑭᓯᐊᓂ ᑕᒪᓐᓇ ᓴᖑᑎᑦᓯᓯᒪᓂᒃᑯᑦ ᐋᖅᑭᒃᓱᐃᓂᖅ ᓯᕗᒧᐊᑦᓯᐊᖏᑉᐸᑦ.
ᑕᐃᒪᐃᑎᓪᓗᒍ ᑕᒪᒃᑯᐊ ᓄᓇᓕᐅᑉ ᐃᖅᑲᖅᑐᐃᕕᓕᕆᔨᖏᑦ ᒫᓐᓇ ᐱᓕᕆᖃᑕ -
ᐅᒻᒪᕆᖃᑦᑕᖅᑐᑦ ᐊᐅᓚᑕᐅᓂᖏᓐᓂᒃ ᐃᖅᑲᖅᑐᐃᕕᓕᕆᓂᖅ ᓄᓇᕗᒥ.
ᐊᕐᕌᒍᖏᓐᓂ 2012/2013, 137 ᐃᖅᑲᖅᑐᐃᕕᒃᑰᕈᓐᓇᖅᑐᑦ ᓴᖑᑎᑕᐅᓚᐅᖅᑐᑦ
ᓄᓇᓖᑦ ᐃᖅᑲᖅᑐᐃᕕᓕᕆᔨᖏᓐᓄᑦ; ᑖᒃᑯᓇᓐᖓᑦ 92 ᐱᐊᓂᑦᓯᐊᓚᐅᖅᑐᑦ, 29
ᓱᓕ ᐱᓕᕆᐊᑦ ᐊᒻᒪ 12 ᐅᑎᖅᑎᑕᐅᓚᐅᖅᑐᑦ ᐃᖅᑲᖅᑐᐃᕕᖕᒧᑦ.81

ᐃᓚᒌᓂᒃ ᑲᑎᒪᑎᑦᓯᓂᖅ ᐊᑐᖅᑕᐅᒐᔪᒃᑐᖅ ᐋᖅᑭᒃᓱᐃᒍᑕᐅᓪᓗᓂ ᑕᒪᒃᑯᐊ
ᐃᓂᕐᓗᒃᑐᑦ ᐊᒻᒪ ᐱᓂᕐᓗᒃᑕᐅᔪᑦ, ᐊᒻᒪ ᐃᓚᖏᑦ ᐅᕝᕙᓘᓐᓃᑦ ᐃᑲᔪᖅᓱᐃᔨᖏᑦ
ᑲᑎᑎᑕᐅᓪᓗᑎᒃ ᓯᕗᓕᖅᑎᖃᖅᑐᑎᒃ ᐅᕝᕙᓖᓘᓐᓃᑦ ᑲᒪᔨᖃᖅᑐᑎᒃ
ᐃᓕᓐᓂᐊᖅᓯᒪᔪᒥᒃ ᐅᖃᐅᓯᕆᓪᓗᒍ ᐱᓂᕐᓘᑕᐅᔪᖅ, ᐃᓱᒪᒃᓴᖅᓯᐅᕈᑎ -
ᒋᓂᐊᕐᓗᒋᑦ ᖃᓄᖅ ᐊᒃᑐᖅᑕᐅᓯᒪᓂᖏᓐᓄᑦ ᐊᒻᒪ ᐱᖃᑎᒌᒡᓗᑎᒃ
ᐸᕐᓇᐅᑎᓕᐅᕐᓗᑎᒃ ᐋᖅᑭᒃᓱᐃᔾᔪᑎᒃᓴᓂᒃ ᓴᖅᑭᑦᑐᒧᑦ.  ᐱᓂᕐᓗᐃᔪᑦ
ᐊᖏᕈᑎᖃᕆᐊᓖᑦ ᐱᓂᕐᓗᖕᓂᕆᔭᒥᓂᒃ ᐊᒻᒪ ᐅᖃᕐᕕᐅᕙᒃᑐᑎᒃ ᖃᓄᖅ
ᐊᒃᑐᐃᓂᖏᓐᓂᒃ ᖃᓄᐃᓕᐅᕐᓂᕆᓚᐅᖅᑕᖏᑦ ᐱᕐᓂᕐᓗᒃᑕᐅᔪᒧᑦ ᐊᒻᒪ
ᑐᓴᖅᑐᒋᑦ ᓇᖕᒥᓂᖅ ᑕᒡᕙᓐᖓᑦ ᐱᓂᕐᓗᒃᑕᐅᔪᒥᒃ.82

ᐱᓂᕐᓗᒃᑕᐅᔫᑉ ᐃᓚᐅᓂᖓ ᐃᓱᒪᒋᔭᐅᔪᖅ ᐱᒻᒪᕆᐅᓂᖓᓂᒃ ᐸᓖᓯᒃᑯᑦ
ᐃᓱᒪᖏᑎᒍᑦ, ᐱᔾᔪᑎᒋᓪᓗᒍ ᐅᖃᓕᒪᖃᑎᒌᒃᑎᑕᐅᓂᖅ ᓴᖅᑭᑎᑦᓯᒐᓱᐊᕈᑕ -
ᐅᓯᒪᖕᒪᑦ ᐃᒃᐱᖕᓂᐊᓂᐅᔪᓂᒃ ᒪᒥᐊᓂᕐᒥᑦ ᐊᒻᒪ ᓇᒡᓕᒍᓱᖕᓂᕐᒥᑦ ᐊᒻᒪ ᑕᒪᓐᓇ
ᐱᓕᕆᐊᖑᓪᓗᓂ ᐊᒻᒪ ᓴᐃᒪᖃᑎᒌᓕᖅᑎᑕᐅᒐᓱᐊᖅᑐᑎᒃ. ᓄᓇᓕᖕᓂ
ᐃᖅᑲᖅᑐᐃᕕᓕᕆᔩᑦ ᐃᑲᔪᖃᑦᑕᕆᐊᖃᖅᓯᒪᔪᑦ ᐱᓂᕐᓗᒃᑕᐅᔪᓂᒃ ᐊᒻᒪ
ᐱᓂᕐᓗᒃᑐᑦ ᐋᖅᑭᒃᓲᑎᓗᒍ ᐊᖏᕈᑕᐅᔪᓂᒃ ᐸᕐᓇᐅᑎᓂᒃ ᒪᓕᒃᑐᑦ
ᐱᓂᕐᓗᒃᑕᐅᔫᑉ ᓇᓗᓇᐃᖅᑕᖏᓐᓂᒃ ᐱᓂᕐᓗᒡᓂᐅᔪᓂᒃ.83 ᑭᓯᐊᓂ, ᐃᓄᐃᑦ
ᐱᖅᑯᓯᑐᖃᒃᑯᑦ ᓴᐃᒻᒪᖅᓴᐃᔾᔪᑎᖏᑎᒍᑦ, ᑖᓐᓇ ᐱᓂᕐᓗᒃᑐᖅ
ᐃᓅᓯᓕᕆᔭᑑᕙᓚᐅᖅᑐᖅ. ᓄᓇᓖᑦ ᐃᖅᑲᖅᑐᐃᕕᓕᕆᔨᖏᑦ ᑕᒪᑐᒧᒥᖓ
ᐊᑐᖅᐸᒃᑐᑦ ᑭᓯᐊᓂ ᐱᓂᕐᓗᒃᑕᐅᔪᖅ ᐊᖏᕈᑎᖃᖅᐸᑦ ᐃᓚᐅᓂᐊᓂᕐᒥᓂᒃ.

ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᓴᖑᑎᑦᓯᑦᓯᐊᕈᓐᓇᖅᑐᑦ ᐃᖅᑲᖅᑐᐃᕕᒻᒪ -
ᕆᒃᑰᖅᑎᑕᐅᖏᓪᓗᑎᒃ, ᑭᓯᐊᓂ ᐊᐱᖅᓲᑕᐅᕗᖅ ᑕᒪᓐᓇ ᐱᓂᕐᓗᒃᑕᐅᔪᓂᒃ
ᐃᑲᔫᑎᖕᒪᖔᑦ ᐊᒻᒪ ᓴᐃᒻᒪᖃᑎᒌᒍᑕᐅᖕᒪᖔᑦ. ᒐᕙᒪᒃᑯᑦ ᐃᖅᑲᖅᑐᐃᕕᓕ -
ᕆᓂᕐᒥᑦ ᑲᒪᔨᖏᑦ ᑲᒪᒋᔭᖃᖅᑐᑦ ᓇᐅᑦᓯᖅᑐᐃᔨᐅᓪᓗᑎᒃ ᑖᒃᑯᓂᖓ
ᐱᓕᕆᐊᓂᒃ ᐊᒻᒪ ᑕᒪᒃᑯᓂᖓ ᐊᑲᐅᓐᖏᔾᔪᑕᐅᔪᓂᒃ ᖃᐅᔨᒪᓪᓗᑎᒃ.  ᑖᓐᓇ
ᐱᓕᕆᕕᐅᔪᖅ ᐃᓕᓐᓂᐊᖅᑎᑦᓯᓂᐊᖅᓯᒪᔪᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᓂᒃ
ᐊᑐᕐᓗᑎᒃ ᐃᓚᒌᑦ ᑲᑎᑎᑕᐅᖃᑦᑕᕋᔭᕐᓂᖏᓐᓂᒃ ᑲᑎᒍᑕᐅᒐᔭᖅᑐᑦ
ᐱᓂᕐᓗᒃᑕᐅᔪᒧᑦ, ᐊᒻᒪ ᐱᓂᕐᓗᐃᔪᒧᑦ ᕿᒥᕐᕈᓗᒋᑦ ᖃᓄᖅ ᐋᖅᑭᒃᓱᖅᑕᐅ -
ᔪᓐᓇᕐᓂᖏᑦ ᐱᓂᕐᓗᒃᑕᐅᔪᓄᑦ ᐊᒻᒪ ᓄᓇᓕᖕᓄᑦ.84 ᑖᓐᓇ ᐱᓕᕆᕕᐅᔪᖅ
ᑕᒪᑐᒥᖓ ᐊᑐᓕᕆᐊᓚᐅᖅᑐᑦ ᐱᒋᐊᖅᑎᑦᓯᓪᓗᑎᒃ ᒪᕐᕉᖕᓂᑦ ᐊᕕᒃᑐᖅᓯᒪ -
ᓂᐅᔪᓂ ᑲᑎᒪᕕᒡᔪᐊᖅᑎᑦᓯᓂᒃᑯᑦ ᓄᓇᓖᑦ ᐃᖅᑲᖅᑐᐃᕕᓕᕆ ᔨᖏᑦᑕ
ᑭᒡᒐᖅᑐᐃᔨᖏᓐᓂᒃ ᐊᒻᒪ ᓄᓇᓕᖕᓂ ᐃᖅᑲᖅᑐᖅᑕᐅᓂᐊᖅᑐᓂᒃ ᐃᑲᔪᖅᑎᐅ -
ᕙᒃᑐᑦ ᒫᔾᔨ 2014 ᐅᖃᐅᓯᖃᖅᑐᑎᒃ ᐱᑕᖃᕆᐊᖃᕐᓂᖓᓂᒃ ᐊᒻᒪ
ᐱᒻᒪᕆᐅᓂᖓ ᐱᓂᕐᓗᒃᑕᐅᔪᑦ ᐃᓚᐅᑦᓯᐊᕆᐊᖃᕐᓂᖏᑦ ᐊᑐᖅᑕᐅᔪᓄᑦ.85

ᐊᐅᓚᓂᖏᑦ, ᐊᔪᓐᖏᓐᓂᖏᓪᓗ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ
ᐊᔾᔨᒌᓐᖏᑦᑐᑦ ᒪᓕᒃᑐᒋᑦ ᓄᓇᓖᑦ, ᐃᓚᖏᑦ ᐊᔪᓐᖏᓐᓂᖅᓴᐅᓪᓗᑎᒃ ᐊᒻᒪ
ᓄᓇᓕᖕᓂ ᐃᑲᔪᖅᓱᖅᑕᐅᓂᖅᓴᐅᓪᓗᑎᒃ ᐅᕝᕙᓘᓐᓃᑦ ᐱᓕᕆᕕᖃᕐᓂᖅᓴ -
ᐅᒋᐊᓖᑦ ᓴᓂᖏᓐᓂᒃ. ᐊᖏᓗᐊᕐᒪᑦ ᑕᒡᕙᓂ ᐅᓂᒃᑳᒥ ᓈᕆᔪᓂᒃ ᕿᒥᕐᕈᔭ -
ᕆᐊᒃᓴᖅ ᓄᓇᓕᖕᓂ ᐃᖅᑲᖅᑐᐃᕕᐅᑉ ᐊᓯᐊᒍᑦ ᐃᑲᔫᑕᐅᔪᓂᒃ ᐱᓕᕆᐊᓂᒃ.
ᑭᓯᐊᓂ ᑲᓇᑕᒥ ᐃᖅᑲᖅᑐᐃᕕᓕᕆᔩᑦ ᕿᒥᕐᕈᓂᖏᑦ ᐱᓕᕆᐊᓂᒃ
ᕿᒥᕐᕈᔭᐅᓚᐅᖅᑐᑦ ᐊᕐᕌᒍᑦ ᖁᓕᐅᓕᖅᑐᑦ ᐅᖃᖅᓯᒪᔪᑦ ᐊᑑᑎᖃᕐᓂᖅᐹᑦ
ᓄᓇᓕᖕᓂ ᐃᖅᑲᖅᑐᐃᕕᓕᕆᔨᐅᔪᑦ ᐊᒃᑐᐃᓂᖃᖅᑑᔮᕆᐊᖏᑦ
ᐅᓄᕈᓐᓃᖅᐹᓪᓕᖅᐸᓪᓕᐊᓪᓗᑎᒃ ᐱᓂᕐᓗᒃᑲᓐᓂᐅᓂᐅᕙᒃᑐᑦ ᓄᓇᓕᐅᔪᓂ 
ᐊᒻᒪ ᐃᓚᖓᒍᑦ ᐱᕋᔭᓐᖏᓂᖅᓴᐅᓕᖅᐸᒃᑐᑎᒃ. ᑭᓯᐊᓂ ᐅᖃᖅᓯᒪᔪᖅ, ᑕᒪᒃᑯᐊ
ᓄᓇᓕᖕᓂ ᐃᖅᑲᖅᑐᐃᕕᓕᕆᔨᐅᔪᑦ ᐊᓯᐊᒎᕈᓐᓇᕐᕕᖃᖅᑎᑦᑎᔪᑦ ᓴᓂᐊᒍᑦ
ᐃᖅᑲᖅᑐᐃᕕᒻᒪᕆᒃᑯᑦ, ᑎᑭᐅᑎᓯᒪᓐᖏᒃᑲᓗᐊᖅᑐᑎᒃ ᐃᓕᓐᓂᐊᖅᑎᑕᐅᓯ -
ᒪᑦᓯᐊᓂᕐᒧᑦ, ᐃᒡᓗᖃᑦᓯᐊᕐᓂᕐᒧᑦ ᐊᒻᒪ ᓇᓕᒧᒌᒃᑐᒥᒃ ᓂᕈᐊᖅᓯᖃᑦᑕᖏᓐᓂᖏᑦ
ᐊᒻᒪ ᑎᒃᑯᐊᖅᓯᖃᑦᑕᕐᓂᖏᑦ ᑲᑎᒪᔨᐅᖃᑕᐅᔪᓂᒃ.86 ᒪᓕᒐᓕᕆᔨᒃᑯᑦ ᓄᓇᓕᖕᓂ
ᐃᖅᑲᖅᑐᐃᕕᓕᕆᔨᖏᑦᑕ ᐱᓕᕆᕕᐊ ᓱᓕ ᐊᒃᓱᕉᓴᒍᑎᖃᖅᑐᑦ ᓄᓇᓕᖕᓂ
ᐃᖅᑲᖅᑐᐃᕕᓕᕆᔨᐅᔪᑦ ᐃᓕᓐᓂᐊᑦᓯᐊᕈᑎᒃᓴᖏᓐᓄᑦ ᐊᑑᑎᖃᕈᓐᓇᑦᓯ -
ᐊᖁᓪᓗᒋᑦ ᐊᒻᒪ ᐅᓄᕈᓐᓃᖅᐹᓪᓕᕐᓗᒋᑦ ᓇᓕᒧᒌᓐᖏᓐᓂᐅᔪᑦ ᐊᐅᓚᔾᔪᑕᐅᔪᓂ.

ᑕᒪᒃᑯᐊ ᐃᓚᐅᔪᑦ ᓄᓇᕗᒥ ᓂᕈᐊᖅᑕᐅᕙᒃᑐᑦ ᐱᓕᕆᕕᐊᓄᑦ ᒪᓕᒐᓕᕆᔩᑦ
ᓄᓇᓕᖕᓂ ᐃᖅᑲᖅᑐᐃᕕᓕᕆᔨᖏᑦᑕ ᐊᒻᒪ ᑎᒃᑯᐊᖅᑕᐅᓪᓗᑎᒃ ᒥᓂᔅᑕᖓᓐᓄᑦ
ᒪᓕᒐᓕᕆᔩᑦ. ᒪᓕᒃᑐᒋᑦ ᒫᓐᓇ ᖃᓄᐃᑦᑑᒋᐊᖃᕐᓂᖏᓐᓄᑦ ᐊᖏᖃᑎᒌᒍᑏᑦ
ᑖᒃᑯᓅᓐᖓ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᐅᔪᑦ, ᐸᓖᓯᒃᑯᑦ, ᑯᐃ ᑭᒡᒐᖅᑐᖅᑎᖓ
ᐃᖅᑲᖅᑐᐃᕕᖕᒥ ᐊᒻᒪ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᕕᒃ, ᑕᒪᒃᑯᐊ
ᓄᓇᓕᖕᓂ ᐃᖅᑲᖅᑐᐃᕕᓕᕆᔨᐅᔪᑦ ᐱᓕᕆᐊᖃᖃᑦᑕᖅᑐᑦ ᐱᓂᕐᓗᒃᓯᒪᓗ -
ᐊᓐᖏᑦᑐᓂᒃ; ᑲᓇᑕᐅᑉ ᒪᓕᒐᕐᔪᐊᖏᓐᓂᒃ ᑲᒪᖃᑦᑕᖏᑦᑐᑦ ᓲᕐᓗ ᓄᓕᐊᕐᓂᒃᑯᑦ
ᐱᓂᕐᓗᒡᓂᐅᔪᓂᒃ, ᐊᐃᑉᐸᕐᒥᒃ ᐋᓐᓂᖅᑎᕆᓂᕐᒥᑦ ᐊᒻᒪ ᓇᓪᓕᐊᑐᐃᓐᓇᖅ
ᐱᔾᔪᑎᖃᖅᑐᖅ ᓱᕈᓯᕐᓂᑦ.87

ᑎᑎᕋᖅᑐᖃᖅᑎᓪᓗᒍ, ᑕᒪᒃᑯᐊ ᓄᓇᓖᑦ ᐃᖅᑲᖅᑐᐃᕕᓕᕆᔨᖏᑦ
ᐊᐅᓚᓂᖃᖅᑐᑦ ᓄᓇᓕᓕᒫᓂ ᐃᓚᐅᓐᖏᑦᑐᑑᓪᓗᓂ ᑕᓗᕐᔪᐊᑦ ᐊᒻᒪ
ᐃᖃᓗᐃᑦ.88 ᑖᒃᑯᐊ ᑕᐃᔭᐅᔪᑦ ᐊᒫᑦ ᐃᖃᓗᖕᓂ ᐃᖅᑲᖅᑐᐃᕕᐅᑉ
ᐊᓯᐊᒎᕐᕕᖏᑦ ᑲᑐᔾᔨᖃᑎᒌᑦ ᐱᔨᑦᓯᖅᑎᐅᓚᐅᖅᑐᑦ ᐃᖃᓗᐃᑦ ᓄᓇᓕᐊᓂ
ᐊᓯᐊᒎᖃᑦᑕᕐᕕᐅᓯᒪᔪᑦ ᖁᓕᓄᑦ ᐊᕐᕌᒍᓄᑦ ᓄᖅᑲᓚᐅᖅᑎᓐᓇᒋᑦ ᔪᓚᐃ 
2012 ᐃᓐᓇᒻᒪᕆᐅᔪᖅ ᒥᐊᓕ ᐃᖅᑯ ᕕᐅᓪᒪᓐ, ᑲᑎᒪᔨᐅᖃᑕᐅᔪᖅ ᐊᒫᓄᑦ,
ᐅᖃᓚᐅᖅᑐᖅ, ᑕᖃᓗᐊᖃᑦᑕᓚᐅᕐᓂᖏᓐᓄᑦ ᐱᔾᔪᑎᒋᓪᓗᒋᑦ ᐃᑲᕐᕋᐃᑦ
ᐊᑭᓕᖅᑐᖅᑕᐅᒐᑎᒃ ᐱᓕᕆᓂᕆᒋᐊᖃᖅᑕᖏᑦ ᐊᒻᒪ ᐃᑲᔪᖅᓱᖅᑕ -
ᐅᓐᖏᓗᐊᕐᓂᖅ ᐊᒻᒪ ᐃᓕᓐᓂᐊᖅᓯᒪᓐᖏᓗᐊᕐᓂᖏᑦ ᑲᑎᒪᔨᐅᖃᑕᐅᔪᑦ
ᑕᒪᒃᑯᐊ ᐱᔾᔪᑕᐅᓗᐊᖅᑐᑦ. ᐊᒫᑦ ᐃᓚᖃᓚᐅᖅᑐᑦ ᖁᓕᓂᒃ ᒪᕐᕉᖕᓂᓪᓗ
ᐃᓄᖕᓂᑦ ᐃᓐᓇᒻᒪᕆᖕᓂᑦ, ᐸᓖᓯᒃᑯᓐᓂᒃ, ᓄᓇᕗᒥ ᐃᖅᑲᖅᑐᐃᕕᓕᕆᔩᑦ ᐊᒻᒪ
ᐱᓕᕆᕕᐊᑦ ᒪᓕᒐᓕᕆᔨᒃᑯᑦ ᐃᑲᔪᖅᑎᒋᔭᐅᓪᓗᑎᒃ.



WWW.TUNNGAVIK.COM
21

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᕕᐅᒪᓐ ᓇᓗᓇᐃᔭᐃᓚᐅᖅᑐᖅ ᖃᓄᖅ ᑖᒃᑯᐊ ᐃᖅᑲᖅᑐᐃᕕᐅᑉ
ᐊᓯᐊᒎᖅᑎᑦᓯᖃᑦᑕᖅᑐᑦ ᐊᔾᔨᒋᔭᐅᓐᖏᓐᓂᖏᓐᓂᒃ ᑕᒪᒃᑯᓄᖓ ᓄᓇᓕᖕᓂ
ᐃᖅᑲᖅᑐᐃᕕᓕᕆᔨᐅᔪᓂᒃ: “ᐃᓄᖕᓅᖓᖕᒪᑕᓕ… ᑕᐅᑐᒐᖃᓐᖏᑦᑐᑦ
ᐊᑭᓕᐅᑕᐅᓂᐊᖅᑐᒥᒃ; ᑕᐅᑐᒐᐅᔪᑦ ᐋᖅᑭᒃᓱᐃᒐᓱᐊᕐᓂᖅ ᐃᓕᖅᑯᓯᕆᔭᐅᔪᓂᒃ,
ᑕᒪᓐᓇ ᑕᒡᒐ ᐊᔾᔨᒌᓐᖏᔾᔪᑎᖓ. ᕕᐅᒪᓐ ᐅᖃᖅᑐᓂ ᐃᓅᓯᕐᓂᒃ ᐋᖅᑭᒃᓱᐃᒐᓱ -
ᐊᖅᑐᑎᒃ ᐃᓚᐅᑎᑦᓯᔪᓐᓇᖅᑐᑦ ᐊᑯᓂᒧᑦ ᐃᓅᓯᓕᕆᔭᐅᔾᔪᑎᒃᓴᓂᒃ ᐊᒻᒪ
ᐃᓄᓕᕆᔨᖃᕐᓂᕐᒧᑦ.89 ᐃᖃᓗᐃᑦ ᐃᓐᓇᒻᒪᕆᐊᑦ ᐊᒻᒪ ᐃᓚᐅᓚᐅᖅᑐᖅ 
ᐊᒫᓄᑦ ᐋᓂ ᓇᑖᖅ ᓇᓗᓇᐃᔭᐃᔪᖅ ᖃᓄᖅ ᐃᓄᐃᑦ ᐱᖅᑯᓯᑐᖃᖏᑎᒍᑦ
ᐃᓅᓯᓕᕆᓂᖅ ᐊᑐᖅᑕᐅᖃᑦᑕᕐᓂᖓ ᐅᓂᒃᑳᒃᑲᓐᓂᖅᑐᒍ:

ᑐᑭᓯᐅᒪᑎᒐᓱᖃᑦᑕᖅᑕᕗᑦ ᓈᒻᒪᖏᓐᓂᖓᓂᒃ ᖃᓄᐃᓕᐅᕐᓂᖏᑦ,
ᐃᓅᓯᖃᕌᖓᕕᑦ ᑕᐃᒪᓐᓇ, ᓴᐃᒪᓂᖅᓴᐅᓂᐊᖅᑐᑎᑦ. ᖃᓄᐃᓕᐅᕐᓃᑦ
ᐃᓅᓯᕐᓄᑦ ᐊᒃᓱᕈᕐᓇᕐᓂᖅᓴᐅᓂᐊᖅᑐᖅ ᐊᒻᒪ ᓈᒻᒪᖏᓪᓗᓂ… ᑕᐃᒪᓐᓇ
ᑕᒡᕙ ᐱᓂᕐᓗᒃᓯᒪᔪᓂᒃ ᐃᑲᔪᕋᓱᐊᖅᐸᒃᑐᒍᑦ. ᑐᑭᓯᐅᒪᑎᖃᑦᑕᕐᒥᔭᕗᑦ
ᑕᐃᑲᓃᓐᖏᓐᓂᑦᑎᓐᓂᒃ ᓱᐊᒋᐊᖅᑐᖅᓯᒪᓪᓗᑕ ᐊᒻᒪ ᓂᓐᖓᐅᒪᕕᒋ -
ᒋᐊᖅᑐᕐᓗᒋᑦ; ᐅᖃᐅᑎᖃᑦᑕᖅᑐᒋᑦ ᐃᓂᖅᑎᑕᐅᓂᖏᓐᓂᒃ
ᓇᒡᓕᒋᔭᐅᓂᖏᓐᓄᑦ ᐊᒻᒪ ᐃᓅᑦᓯᐊᖁᒧᑦ.90

ᓇᓗᓇᓐᖏᑦᑐᖅ ᐊᑲᐅᓐᖏᔾᔪᑎᖃᕋᓗᐊᖅᑎᓪᓗᒋᑦ ᑕᒪᒃᑯᐊ ᓄᓇᓕᖕᓂ
ᐃᖅᑲᖅᑐᐃᕕᓕᕆᔩᑦ ᐱᒻᒪᕈᐅᔪᓂᒃ ᐱᓕᕆᐊᖃᖅᑐᑦ ᐊᐅᓚᑦᓯᖃᑕᐅᓪᓗᑎᒃ
ᐃᖅᑲᖅᑐᐃᕕᓕᕆᓂᕐᒥᑦ ᐊᕕᒃᑐᖅᓯᒪᓂᑦᑎᓐᓂ. ᑕᒪᒃᑯᐊ ᓄᓇᓕᖕᓂ
ᐃᖅᑲᖅᑐᐃᕕᓕᕆᔩᑦ ᐃᓚᒋᔭᐅᖕᒪᑕ ᐊᒥᓲᓐᖏᑦᑐᑦ ᐊᖅᑯᑕᐅᔪᓐᓇᖅᑐᑦ ᐃᓄᐃᑦ
ᐃᓚᐅᕝᕕᒋᔪᓐᓇᖅᑕᖏᑦ ᐊᐅᓚᑕᐅᓂᖏᓐᓂᒃ ᐃᖅᑲᖅᑐᐃᕕᓕᕆᓂᖅ ᐊᒻᒪ
ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐱᓕᕆᐊᒥᓂᒃ ᐃᒃᐱᒍᓱᑦᑎᐊᖅᑐᑎᒃ.  ᑭᓯᐊᓂ
ᓇᓗᓇᓐᖏᒻᒥᔪᖅ ᐊᖏᔪᓂᒃ ᑮᓇᐅᔭᓕᐅᑦᓯᐊᕋᓗᐊᖅᑎᓪᓗᒋᑦ ᐊᒻᒪ ᐃᓅᓯᕐᓄᑦ
ᐃᑲᔫᑎᖃᑦᓯᐊᖅᑎᓪᓗᒍ ᐊᕕᒃᑐᖅᓯᒪᓂᐅᔪᒥ, ᓴᖑᑎᑦᓯᕙᓪᓕᐊᓪᓗᑎᒃ
ᐱᕋᔭᒃᐸᒃᑐᓂᒃ ᐱᐅᓂᖅᓴᒧᑦ, ᑕᒪᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ 
ᓱᓕ ᐃᑲᔪᖅᓱᖅᑕᐅᓐᖏᓗᐊᖅᑐᑦ ᐱᕈᖅᐸᓪᓕᐊᑦᓯᐊᕈᑎᒃᓴᖏᓐᓂᒃ
ᐃᓕᑕᕆᔭᐅᑦᓯᐊᖅᑐᓂᒃ ᐃᖅᑲᖅᑐᐃᕕᓕᕆᔨᐅᖃᑕᐅᓗᑎᒃ.
ᓇᓗᓇᓐᖏᓐᓂᖅᐹᖑᖅᑰᖅᑐᖅ ᑕᒪᑐᒧᖓ ᓇᓗᓇᐃᕈᑦ ᑖᒃᑯᐊ ᓄᓇᓕᖕᓂ
ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᕕᒃ ᐊᒃᓱᕉᓴᒍᑎᖃᖅᓯᒪᓂᖏᓐᓂᒃ
ᐃᓕᓐᓂᐊᕈᑎᒃᓴᓂᒃ, ᐃᑲᔪᖅᓱᐃᔾᔪᑎᒃᓴᓂᒃ, ᐃᖅᑲᓇᐃᔭᖅᑎᒃᓴᓂᒃ ᐊᒻᒪ
ᑎᒍᒥᐊᖏᓐᓇᕈᓐᓇᕐᓂᕐᒥᑦ ᐊᒃᓱᕈᓕᖅᑐᑦ ᖁᓕᓄᑦ ᐊᕐᕌᒍᓄᑦ.

ᐃᖅᑲᓇᐃᔭᖅᑎᑖᕐᓂᖅ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᓂᒃ
ᑖᒃᑯᓄᖓ ᓄᓇᕗᑦ ᒐᕙᒪᖏᓐᓄᑦ ᐃᖅᑲᓇᐅᔭᖅᑎᐅᓗᑎᒃ
ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᕕᒃ ᐋᖅᑭᒃᓱᐃᒐᓱᐊᖅᑎᓪᓗᒍ
ᐃᓕᓐᓂᐊᒻᒪᕆᒍᑎᒃᓴᓂᒃ ᑕᒪᒃᑯᓄᖓ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᓄᑦ,
ᑕᐅᑐᒐᕆᓗᒋᑦ ᐃᓚᒌᓂᒃ ᑲᑎᒪᑎᑦᓯᖃᑦᑕᕋᔭᕐᓂᖅ, ᖃᓄᐃᖅᑰᖏᑦᑐᖅ
ᐃᓱᒪᒐᔭᕆᐊᒃᓴᖅ ᑕᒪᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᓄᑦ
ᑲᑎᒪᔨᐅᖃᑕᐅᔪᑦ ᐱᓕᕆᐊᒃᓴᖃᓕᖅᑎᑕᐅᓂᐊᖅᑐᑦ ᒪᓕᒐᖃᕐᓂᖅᓴᐅᓗᑎᒃ
ᐊᖏᓂᖅᓴᕈᕈᑎᒋᓗᒋᑦ. ᐱᓕᕆᐊᖃᕐᓂᑦ ᐊᖏᓂᖅᓴᒃᑲᓐᓂᕐᓂᑦ ᐊᔾᔨᒌᓐᖏᑦᑐᓂᒃ
ᑮᓇᐅᔭᖃᖅᑎᑕᐅᒋᐊᖃᕐᓂᐊᖅᑐᑦ ᐊᒻᒪ ᐱᕕᒃᓴᖃᖅᑎᑕ ᐅᑦᑎᐊᕐᓗᑎᒃ
ᑕᒪᒃᑯᓄᖓ ᐃᖅᑲᖅᑐᐃᕕᓕᕆᔨᕋᓛᓄᑦ ᐃᓚᐅᔪᑦ, ᐊᒥᓱᑦ ᐃᓐᓇᒻᒪᕆᐅᕙᒃᑐᑎᒃ.
ᑕᒪᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᒫᓐᓇ ᑲᑎᒪᔨᐅᔾᔪᓯᐊᖅᐸᒃᑐᑦ $100
ᐊᑕᐅᓯᕐᒥ ᑕᖅᑭᒥ ᐊᑭᖃᓐᖏᑦᑐᓂᒃ ᐱᓕᕆᕐᓗᑎᒃ ᐊᑐᓐᖏᑎᑦᓯᖃᑦᑕᖅᑐᑦ
ᑮᓇᐅᔭᕋᓴᕐᔪᐊᓂᒃ ᐊᕕᒃᑐᖅᓯᒪᓂᑦᑎᓐᓅᖅᑐᓂᒃ ᒥᓕᔭᓃᑦᑐᓂᒃ. ᑕᒪᒃᑯᐊ
ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐋᖅᑭᐅᒪᑦᓯᐊᕈᓐᓇᕐᓂᐊᖅᐸᑕ ᐊᒻᒪ
ᐱᓕᕆᐊᖃᕈᓐᓇᕐᓗᑎᒃ ᐱᓕᕆᐊᒃᓴᕆᑎ ᑕᐅᔪᓂ, ᐅᒃᐱᕈᓱᒃᑐᒍᑦ ᑖᒃᑯᐊ
ᐱᓕᕆᕕᐊᑦ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᑖᕆᐊᖃᖅᑐᑦ ᑕᒪᒃᑯᓂᖓ
ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᑲᑎᒪᔨᐅᖃᑕᐅᔪᓂᒃ ᓄᓇᕗᑦ ᒐᕙᒪᖏᑦᑕ
ᐃᖅᑲᓇᐃᔭᖅᑎᒋᓗᓂᒋᑦ. ᑕᐃᒪᓐᓇ ᐃᑲᔫᑎᒐᔭᖅᑐᖅ ᐱᒻᒪᕆᐅᑎᑦᓯᔪᑎᒍᑦ
ᐃᖅᑲᓇᐃᔭᖅᑎᑖᕐᓗᓂ, ᐱᐅᓯᕚᓪᓕ ᕋᔭᖅᑐᑦ ᑎᒍᒥᐊᕈᓐᓇᕐᓂᖅ
ᐃᖅᑲᓇᐃᔭᖅᑎᓂᒃ ᐊᒻᒪ ᐱᑕᖃᖅᑎᑦᓯᓗᑎᒃ ᐃᑲᔪᖅᓲᑎᒃᓂᒃ ᑕᒪᒃᑯᓄᖓ
ᑲᑎᒪᔨᐅᖃᑕᐅᔪᓄᑦ, ᐃᓚᖏᓐᓄᓪᓗ. ᑕᒪᑐᒨᓇ ᐱᖃᑎᒌᖕᓂᒃᑯᑦ, ᑖᒃᑯᐊ

ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐱᓕᕆᕕᖓᑦ ᑲᔪᓯᓯᒪᔪᒥᒃ ᐱᓕᒻᒪᒃᓴᐃᖏᓐᓇ -
ᕈᓐᓇᖅᑐᑦ ᐊᒻᒪ ᐃᑲᔪᖅᓱᐃᓗᑎᒃ ᑕᒪᒃᑯᓂᖓ ᓄᓇᓕᖕᓂ ᐃᖅᑲᖅᑐᐃᕕᓕ -
ᕆᔨᓂᒃ ᓴᓐᖏᔫᑎᓪᓗᒋᑦ, ᐃᑲᔪᖅᓱᖅᑕᐅᑦᑎᐊᖅᑐᓂ ᓄᓇᓕᖕᓂ
ᐃᖅᑲᖅᑐᐃᕕᓕᕆᔨᖃᕐᓗᑎᒃ ᐅᓄᕈᓐᓃᖅᐹᓪᓕᖅᑎᑦᓯᔪᓐᓇᖅᑐᓂᒃ
ᐱᓕᕆᐊᒃᓴᖏᓐᓂᒃ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ, ᐃᖅᑲᖅᑐᖅᑕᐅᓂᐊᖅᑐᓂᒃ
ᒪᓕᒐᑎᒍᑦ ᐃᑲᔪᖅᑐᐃᔨᖃᖅᑎᑦᑎᔩᑦ ᐊᒻᒪ ᐊᓄᓪᓚᒃᓰᕖᑦ ᐊᑐᖅᑕᐅᓂᖏᑦ,
ᐅᓄᕈᓐᓃᖅᐹᓪᓕᖅᑎᓪᓗᒋᑦ ᐃᓄᐃᑦ ᐃᓯᖅᐸᓪᓕᐊᔪᖅ ᐃᖅᑲᖅᑐᐃᕕᖕᓄᑦ 
ᐊᒻᒪ ᐅᓄᕈᓐᓃᖅᐹᓪᓕᖅᑎᓪᓗᒍ ᐅᑎᖅᑕᑐᐃᓐᓇᕐᓂᖅ ᐃᖅᑲᖅᑐᐃᕕᖕᒧᑦ
ᐊᕕᒃᑐᖅᓯᒪᓂᑦᑎᓐᓂ.

ᓄᓇᓕᖕᓂ ᐃᖅᑲᖅᑐᐃᕕᓕᕆᔨᓄᑦ ᑲᑎᒪᔨᐅᖃᑕᐅᔪᑦ ᐊᔾᔨᐅᖏᑦᑐᒦᑎᑕᐅᖕᒪᑕ
ᓇᓗᓇᐃᔭᐃᓪᓗᑎᒃ ᐊᑦᑕᕐᓇᖅᑐᒦᒍᓐᓇᖅᑐᑦ ᐊᑐᓃᖅᑐᑦ ᐊᒻᒪ ᐃᓚᒌᑦ, ᐊᒥᓱᑦ
ᖃᐅᔨᒪᖃᑦᑕᐅᑎᔪᑦ ᐊᒻᒪ ᐅᒃᐱᕈᓱᖃᑎᒌᑦᑎᐊᖅᑐᑎᒃ. ᐃᓕᓐᓂᐊᑦᓯᐊᖅᐸᑕ,
ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐱᓕᕆᖃᑕᐅᒻᒪᕆᒍᓐᓇᖅᑐᑦ ᖁᐊᖅᓵᓗ -
ᐊᖅᓯᒪᔪᓂᒃ ᐸᖅᑭᕙᓪᓕᐊᓂᕐᒧᑦ ᐊᕕᒃᑐᖅᓯᒪᓂᑦᑎᓐᓂ, ᐃᓅᓯᑦᓯᐊᕙᖕᒧᑦ
ᐅᑎᖅᑎᑦᓯᒐᓱᐊᕐᓂᒃᑯᑦ ᓇᓗᓇᐃᖅᓯᔪᓐᓇᕐᓗᑎᒃ ᐊᒻᒪ ᑐᕌᖅᑎᑦᓯᔪᓐᓇᕐᓗᑎᒃ
ᐃᓱᒪᔮᓗᐊᕐᓂᒃᑯᑦ ᐋᓐᓂᐊᖃᖅᑐᑦ ᐱᔨᑦᓯᖅᑕᐅᕝᕕᒋᔪᓐᓇᖅᑕᖏᓐᓄᑦ ᐊᒻᒪ
ᐃᑲᔪᖅᑕᐅᕝᕕᒋᔪᓐᓇᖅᑕᖏᓐᓄᑦ.

ᑲᓇᑕᒥ ᐃᖅᑲᖅᑐᐃᕕᓕᐱᔩᑦ ᐃᑲᔪᖃᑦᑕᖅᑐᑦ ᑮᓇᐅᔭᖃᖅᑎᑦᑎᓪᓗᑎᒃ
ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓂᒃ ᓄᓇᕗᒥ ᐊᑐᖅᑐᒋᑦ
ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᐸᕐᓇᐅᑏᑦ; ᑕᒪᓐᓇ
ᒪᕐᕈᐃᓕᖓᔫᖕᓂᑦ ᑮᓇᐅᔭᖃᕈᑕᐅᔪᓐᓇᖅᑐᖅ ᐊᑐᖅᑕᐅᔪᓐᓇᖅᑐᑦ ᒐᕙᒪᒃᑯᓐᓄᑦ
ᐱᕙᓪᓕᐊᑎᑦᓯᔾᔪᑎᒋᓗᒋᑦ ᐊᒻᒪ ᐃᑲᔪᖅᓱᐃᔾᔪᑎᒋᓗᒋᑦ ᓄᓇᓕᖕᓂ
ᐃᖅᑲᖅᑐᐃᕕᓕᕆᔨᓄᑦ ᐱᓕᕆᐊᓄᑦ. ᑖᒃᑯᐊ ᓄᓇᖃᖅᑳᖅᓯᒪᔪᑦ
ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᐸᕐᓇᐅᑏᑦ ᓄᓇᓕᖕᓂ-ᐃᖅᑲᖅᑐᐃᕕᓕ -
ᕆᔾᔪᑕᐅᔪᑦ ᑮᓇᐅᔭᑦ ᒫᓐᓇ ᐃᑲᔪᖅᓱᐃᔪᑦ 24-ᓂᒃ ᓄᓇᓕᐅᔪᓂ
ᐃᖅᑲᖅᑐᖅᑕᐅᓂᐊᖅᑐᓂᒃ ᐃᑲᔪᖅᑎᓂᒃ ᓄᓇᕗᒥ, ᐊᕕᒍᑎᒋᖃᑦᑕᖅᑐᒋᑦ
ᐊᑭᖏᑦ ᐱᖃᑎᒋᓪᓗᒋᑦ ᓄᓇᕗᑦ ᒐᕙᒪᖏᑦ. ᑕᒪᒃᑯᐊ ᐃᖅᑲᖅᑐᐃᕕᖕᒥ
ᐃᑲᔪᖅᑎᐅᕙᒃᑐᑦ ᑲᒪᒋᔭᖃᖅᑐᑦ ᑐᑦᑕᕐᕕᐅᓪᓗᑎᒃ ᐱᓕᕆᐊᒃᓴᖏᓐᓄᑦ
ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᖄᖓᒍᑦ ᐱᓕᕆᐊᒃᓴᖏᑦᑕ ᐃᖕᒥᒃᑯᑦ.
ᐱᔾᔪᑎᒋᔭᖏᑦ ᑖᒃᑯᐊ ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ
ᐸᕐᓇᐅᑏᑦ “ᐱᑕᖃᖅᑎᑦᓯᖁᓪᓗᒋᑦ ᑲᒪᒋᔭᐅᑦᓴᐅᑎᒋᓂᖅᓴᐅᖁᓪᓗᒋᑦ ᐊᒻᒪ
ᐊᑑᑎᖃᖅᑐᒥᒃ ᐊᓯᐊᒎᕐᕕᖃᖁᓪᓗᒋᑦ ᐃᖅᑲᖅᑐᐃᕕᓕᕆᓂᒃᑯᑦ.
ᐅᓄᖅᓯᕚᓪᓕᖁᓪᓗᒋᑦ ᐃᓚᐅᓂᖏᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ, 
ᓄᓇᓕᖕᓂ ᐊᐅᓚᑕᐅᓂᖏᓐᓄᑦ ᐃᖅᑲᖅᑐᐃᕕᓕᕆᔾᔪᑏᑦ ᐊᒻᒪ
ᐅᓄᕈᓐᓃᖅᐹᓪᓕᖁᓪᓗᒋᑦ ᐱᕋᔭᖕᓂᐅᕙᒃᑐᑦ, ᓱᕋᒃᑎᕆᓂᐅᕙᒃᑐᑦ ᐊᒻᒪ
ᑎᒍᔭᐅᒪᖃᑦᑕᖅᑐᑦ ᓄᓇᖃᖅᑳᖅᓯᒪᔪᑦ ᓄᓇᓕᐅᔪᓂ, ᑕᒪᒃᑯᓇᓂ
ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᐸᕐᓇᐅᑎᓂ ᑮᓇᐅᔭᐃᑦ
ᐱᓕᕆᐊᒃᓴᓄᑦ.”91 ᑲᓇᑕᓕᒫᒥ, ᑕᒪᒃᑯᐊ ᐃᑲᔫᑕᐅᔪᑦ ᐱᓕᕆᐊᑦ
ᓯᕗᒻᒧᐊᑦᓯᐊᖅᓯᒪᔪᑦ ᐅᓄᕈᓐᓃᖅᐹᓪᓕᖅᑎᑦᓯᓪᓗᑎᒃ ᑎᒍᔭᐅᕙᒃᑐᓂᒃ ᐊᒻᒪ
ᐅᑎᖅᑕᖅᑐᓂ ᓄᓇᖃᖅᑳᖅᓯᒪᔪᓂᒃ ᐃᖅᑲᖅᑐᐃᕕᖕᒧᑦ ᐊᓯᐊᒎᖔᖅᑎ -
ᑕᐅᕙᒃᑐᑎᒃ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐱᓕᕆᐊᖏᑎᒍᑦ.92

ᒪᓕᒃᑐᒋᑦ ᑖᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐱᓕᕆᕕᖓᑦ, ᑕᒪᓐᓇ
ᐊᑭᖓᓂᒃ-ᐊᕕᒍᑎᖃᖃᑦᑕᖅᓂᖅ ᑮᓇᐅᓂᒃ ᐱᑕᖃᖅᑎᑕᐅᔪᑦ ᓄᓇᕗᑦ
ᒐᕙᒪᖏᓐᓄᑦ ᑖᒃᑯᓄᖓ ᓄᓇᖃᖅᑳᖅᓯᒪᔪᓂᒃ ᐃᖅᑲᖅᑐᐃᕕᖕᒧᑦ ᐸᕐᓇᐅᑎᓂ
ᐊᑭᓖᒍᑕᐅᒡᒐᐃᓐᓇᖅᐸᒃᑐᖅ ᑲᑎᓪᓗᒋᑦ ᐊᑭᓕᕆᐊᓕᖕᓄᑦ ᑖᒃᑯᓇᓂ 24-ᓂ
ᐃᖅᑲᖅᑐᐃᕕᖕᒥ ᐃᑲᔪᖅᑎᐅᕙᒃᑐᑦ ᐃᓂᖏᓐᓄᑦ.93 ᐃᖅᑲᓇᐃᔭᖅᑎᑖᕐᓂᐅᕈᑎᒃᓴ
ᓄᓇᓕᖕᓂ ᐃᖅᑲᖅᑐᐃᕕᓕᕆᔨᓂᒃ ᐅᓄᕈᓐᓃᖅᐹᓪᓕᖅᑎᒐᓱᐊᕐᓗᒋᑦ ᐅᑎᖅᑕ -
ᕋᖅᐸᒃᑐᑦ ᓄᓇᕗᒥ ᐊᒻᒪ ᓇᓚᐅᑦᓵᕐᓂᖅ ᓯᕕᑐᔪᒧᑦ ᑮᓇᐅᔭᓂᒃ ᐊᑐᓐᖏᔾᔪ -
ᑕᐅᔪᓐᓇᖅᑐᑦ ᑲᓇᑕᒥ ᐃᖅᑲᖅᑐᐃᕕᓕᕆᔨᓄᑦ ᑮᓇᐅᔭᐃᔭᕐᓂᖏᓐᓄᑦ
ᓄᓇᓕᖕᓂ-ᐱᓕᕆᐊᓄᑦ ᑕᒪᒃᑯᐊ ᐅᓄᕈᓐᓃᖅᐹᓪᓕᕈᑕᐅᔪᓐᓇᖅᑐᑦ
ᑎᒍᔭᐅᓯᒪᔪᓄᑦ ᐊᒻᒪ ᐅᑎᖅᑕᑐᐃᓐᓇᖅᑐᓄᑦ. ᓄᓇᕗᑦ ᑐᓐᖓᕕᒃᑯᑦ
ᐱᓕᕆᖃᑎᖃᕈᒪᑐᐃᓐᓇᖅᑐᑦ ᐱᓕᕆᕕᐊᓂ ᒪᓕᒐᓕᕆᔩᑦ,
ᐊᔭᐅᖅᓱᐃᖃᑕᐅᓗᑎᒃ ᐊᓯᔾᔨᐅᑎᒋᔭᐅᒍᒪᔪᓄᑦ.

ᐃᓱᒻᒥᕈᑕᐅᔪᑦ ᐃᓚᖓ 1
ᓄᓇᕗᑦ ᑕᑯᓯᒪᔪᑦ ᐱᕋᔭᖃᑦᑕᕐᓂᖏᑦ ᒪᕐᕈᐃᖅᑐᑎᒃ ᐊᖏᓪᓕᒋᐊᖅᓯᒪᔪᑦ
ᑕᐃᒪᓐᖓᓂᒃ 1999 ᐱᔾᔪᑎᖃᖅᑐᑎᒃ ᐃᓗᐊᓐᖏᔾᔪᑕᐅᔪᓄᑦ ᐃᓅᓯᕐᒧᑦ
ᐊᒃᓱᕈᕐᓇᖅᑐᑦ, ᐃᓚᐅᓪᓗᑎᒃ ᐅᓄᓗᐊᕐᓂᖓ ᑎᒥᒃᑯᑦ ᐊᒻᒪ ᓄᓕᐊᖅᑕᐅᓂᒃᑯᑦ
ᐱᕋᔭᖕᓂᐅᕙᒃᑐᑦ. ᑕᒪᒃᑯᐊ ᐅᓄᕐᓂᖏᑦ ᐊᒻᒪ ᑕᐃᒪᓐᓇᐃᑦᑐᑦ ᐱᕋᔭᖕᓂᐅᔪᑦ
ᑕᑯᔭᐅᖃᑦᑕᖅᑐᑦ ᐊᕕᒃᑐᖅᓯᒪᓂᑦᑎᓐᓂ ᐱᔾᔪᑎᖃᓗᐊᖅᑐᑦ ᐃᑎᓂᖅᓴᓂᒃ
ᐊᑲᐅᓐᖏᔾᔪᑕᐅᔪᓂᒃ ᖄᖓᒍᑦ ᓴᖅᑭᓯᒪᐃᓐᓇᖅᑐᑦ ᓲᕐᓗ ᐊᔪᖅᓴᕐᓂᖅ,
ᐃᓕᓐᓂᐊᕌᓂᒃᓯᒪᓐᖏᓐᓂᖅ ᐊᒻᒪ ᐃᓄᒋᐊᓗᐊᒃᑐᒦᓐᓂᖅ ᐃᒡᓗᓂ.
ᐃᓱᒪᒋᓪᓗᒋᑦ ᐊᖏᓂᖏᑦ ᐊᒻᒪ ᐱᔭᕆᐊᑐᓂᖏᑦ ᑕᒪᒃᑯᐊ ᐊᒃᓱᕉᑕᐅᔪᑦ, 
ᑖᓐᓇ ᐊᕕᒃᑐᖅᓯᒪᓂᐅᔪᖅ ᐃᑲᔪᖅᑕᐅᒐᔭᖅᑐᖅ ᑲᑎᑎᑦᓯᒃᐸᑕ
ᖁᐊᖅᓵᖅᓯᒪᓂᕐᒥᑦ-ᖃᐅᔨᒪᑦᓯᐊᖅᑐᓂᒃ ᐊᐅᓚᔾᔪᑎᖃᕐᓗᑎᒃ ᐃᓗᐊᖅᓴ -
ᐃᔾᔪᑎᖏᓐᓄᑦ ᑎᒥᖁᑎᒋᔭᖏᑕ ᖃᐅᔨᓴᖅᑕᐅᑦᓯᐊᕐᓂᐊᕐᓗᑎᒃ ᐊᒻᒪ
ᓇᓗᓇᐃᔭᖅᑕᐅᓂᐊᕐᓗᑎᒃ ᐃᓄᐃᑦ ᐊᑐᓃᖅᑐᑦ ᐊᒻᒪ ᐃᓚᒌᑦ ᐃᓗᐊᖅᓴᖅᑕ -
ᐅᒋᐊᓖᑦ ᐊᒻᒪ ᐃᑲᔪᖅᓱᖅᑕᐅᓯᒪᒋᐊᓖᑦ. ᑕᐃᒪᓐᓇ ᓈᒪᔪᓂᒃ ᐊᐅᓚᑦᓯᔾᔪ -
ᑎᖃᕐᓂᖅ ᐱᑕᖃᕆᐊᖃᕐᒪᑦ ᑕᒪᒃᑯ ᐃᓄᐃᑦ ᐃᑲᔪᖅᑕᐅᖁᓪᓗᒋᑦ
ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓄᑦ ᐊᒻᒪ ᐃᓯᓗᐊᖅᑕᐃᓕᒪᑎᓪᓗᒋᑦ
ᐃᖅᑲᖅᑐᐃᕕᒃᑰᖃᑦᑕᕐᓂᕐᒧᑦ.

ᐱᖅᑯᓯᑐᖃᖏᑎᒍᑦ ᐃᓄᐃᑦ ᓴᐃᒻᒪᖅᓴᐃᓂᒃᑯᑦ ᑕᐅᑐᒐᖃᓚᐅᖅᑐᑦ
ᐅᖃᐅᔾᔪᖅᑕᐅᕙᒃᑐᑎᒃ ᐃᓄᐃᑦ ᐊᓯᔾᔩᔪᑦ ᓄᓇᓕᐅᑉ ᐃᓕᖅᑯᓯᖏᓐᓂᒃ,
ᓴᖅᑭᒃᑲᓐᓂᖁᔨᒐᑎᒃ ᑕᒪᑐᒥᖓ ᐱᓂᕐᓘᑕᐅᔪᓂᒃ. ᐅᓪᓗᒥ ᑕᒪᒃᑯᐊ ᓄᓇᓕᖕᓂ
ᐃᖅᑲᖅᑐᐃᕕᓕᕆᔩᑦ ᑲᔪᓯᑎᑦᓯᓯᒪᔪᑦ ᐊᑐᖃᑦᑕᖅᑐᑎᒃ ᑐᖔᒍᑦ-ᑭᖑᓂᐊᒍᑦ
ᓴᖑᑎᑕᐅᔪᑦ ᐊᓖᓯᒃᑯᓐᓄᑦ ᐃᖅᑲᖅᑐᐃᕕᖕᒥᑦ. ᐊᔾᔨᐅᖏᑦᑐᒦᓐᓂᖏᑦ
ᐃᓱᒪᒋᓪᓗᒋᑦ ᓄᓇᓖᑦ, ᐃᖅᑲᓇᐃᔭᕐᕕᖏᑦ ᐊᒻᒪ ᓄᓇᓕᖕᓂ ᐃᖅᑲᖅᑐᐃ -
ᕕᓕᕆᔩᑦ ᐱᓕᕆᕕᖓᑦ ᐃᓕᑕᕆᔭᐅᓯᒪᔪᓂᒃ ᐃᓕᓐᓂᐊᖅᑎᑦᓯᔾᔪ -
ᑎᖃᕐᓂᐊᖅᑎᓪᓗᒋᑦ ᐃᖅᑲᖅᑐᐃᕕᓕᕆᔨᓂᒃ, ᑕᐅᑐᒐᕆᓗᒋᑦ
ᐃᓚᓕᐅᔾᔨᔾᓯᐊᕋᓱᐊᕐᓂᕐᒧᑦ ᐊᑐᖅᑕᐅᔭᒃᑐᑦ, ᑖᒃᑯᐊ ᐱᓕᕆᕕᐊᑦ 
ᒪᓕᒐᓕᕆᔨᒃᑯᑦ ᐃᑲᔪᖅᑕᐅᒐᔭᖅᑐᑦ ᐃᖅᑲᓇᐃᔭᖅᑎᖃᖅᐸᑕ ᑕᒪᒃᑯᓂᖓ
ᓄᓇᓕᖕᓂ ᐃᖅᑲᖅᑐᐃᕕᓕᕆᔨᓄᑦ ᐃᓚᐅᔪᓂᒃ, ᑕᐃᒫᑦᓴᐃᓐᓇᐸᓗᒃ
ᐃᖅᑲᖅᑐᐃᕕᖕᒥ ᐃᑲᔪᖅᑎᐅᕙᒃᑐᑦ ᐃᖅᑲᓇᐃᔭᖅᑎᒋᔭᐅᖕᒪᑕ.

ᐊᑐᓕᖁᔨᔾᔪᑦ 1
ᖁᐊᖅᓵᖅᓯᓂᐅᔪᓂᒃ-ᖃᐅᔨᒪᑦᓯᐊᕐᓗᓂ ᐊᐅᓚᔾᔪᑎᖃᕐᓂᖅ ᐸᖅᑭᔾᔪᑎᒋᓗᒋᑦ
ᐱᑕᖃᕆᐊᖃᕐᒪᑕ ᑲᒪᒋᔭᐅᓂᐊᖅᑎᓪᓗᒋᑦ ᐃᓱᒪᒃᑯᑦ ᐋᓐᓂᐊᖃᕐᓂᖅ
ᓇᓗᓇᐃᔭᐃᓗᑎᒃ ᐊᒻᒪ ᖃᐅᔨᓴᕐᓗᑎᒃ ᐊᑦᑕᕐᓇᖅᑐᒦᑦᑐᓂᒃ ᖁᐊᖅᓵᖅᓯᒪ -
ᓂᖃᖅᑐᓂᒃ ᐊᒻᒪ ᐃᓱᒪᒃᑯᑦ ᐋᓐᓂᐊᔾᔪᑎᖃᖅᑐᓂᒃ. ᑕᐃᒪᓐᓇ ᐊᐅᓚᔾᔪᑎᖃᕐᓂᖅ
ᐃᓚᐅᑎᑦᓯᔪᒃᓴᐅᕗᖅ ᐊᑐᓕᖅᑎᑕᐅᓗᑎᒃ ᑐᕌᖅᑎᑦᓯᔪᓐᓇᕐᓂᖏᑦ ᐃᓕᓐᓂᐊᕐᕖᑦ,
ᐅᖁᒪᐃᓐᓂᕐᓂᐊᕐᕖᑦ, ᐅᕕᒃᑲᕐᓄᑦ ᐃᖅᑲᖅᑐᐃᕖᑦ ᐊᒻᒪ ᓄᓇᓕᖕᓂ ᐃᖅᑲᖅᑐᐃ -
ᕕᓕᕆᔩᑦ ᓇᓗᓇᐃᖅᓯᔪᑦ ᐊᑦᑕᕐᓇᖅᑐᒦᑦᑐᓂᒃ ᓱᕈᓯᕐᓂᒃ ᐊᒻᒪ ᐅᕕᒃᑲᓂᒃ ᐊᒻᒪ
ᐊᑕᓕᖅᑎᓪᓗᒋᑦ ᖁᐊᖅᓵᖅᓯᒪᓂᖃᖅᑐᓄᑦ ᐱᔨᑦᓯᕋᐅᑎᓄᑦ ᐃᑲᔫᑎᓄᑦ. ᑖᒃᑯᐊ
ᓄᓇᕗᑦ ᒐᕙᒪᖏᑦᑕ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔩᑦ ᐊᒻᒪ ᐱᓕᕆᕕᐊᑦ
ᐃᓚᒌᒃᑐᓕᕆᓂᕐᒧᑦ ᐃᓄᓕᕆᔨᒃᑯᓐᓂ ᓯᕗᓕᖅᑎᐅᓗᑎᒃ ᑕᒪᓐᓇ ᐱᒋᐊᖅᑕᐅ -
ᓂᖓᓄᑦ ᐃᑲᔪᖅᑎᒋᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪ ᓄᓇᕗᑦ
ᒐᕙᒪᖏᑦᑕ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕕᐊᑦ.

ᐊᑐᓕᖁᔨᔾᔪᑦ 2
ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᒫᓐᓇ ᐃᓕᓐᓂᐊᖅᓯᒪᓐᖏᓗᐊᕐᒪᑕ,
ᐃᑲᔪᖅᑕᐅᔾᔪᑎᒃᓴᖃᕋᑎᒃ ᐊᒻᒪ ᐃᑲᔪᖅᓱᖅᑕᐅᔾᔪᑎᒃᓴᖃᓐᖏᑦᑐᑦ
ᐱᓕᕆᐊᖃᕐᓂᐊᖅᐸᑕ ᐊᑑᑎᖃᖅᑐᓂᒃ ᐊᒻᒪ ᐋᖅᑭᐅᒪᔪᓐᓇᖅᑐᓂᒃ
ᐊᐅᓚᑕᐅᓂᖓᓄᑦ ᐃᖅᑲᖅᑐᐃᕕᓕᕆᓂᖅ ᐊᕕᒃᑐᖅᓯᒪᓂᐅᔪᒥ. ᑕᒪᒃᑯᐊ
ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐊᐅᓚᒻᒪᑕ ᑕᓕᕆᔭᐅᑐᐃᓐᓇᖅᑐᑎᒃ
ᑖᒃᑯᓇᓐᖓᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐱᓕᕆᕕᐊᓄᑦ ᐊᑐᖅᑐᒋᑦ
ᕼᐊᒻᓕᒃᑯᓐᓄᑦ ᐃᖅᑲᓇᐃᔭᖅᑎᑕᐅᓪᓗᑎᒃ ᐃᖅᑲᖅᑐᐃᕕᖕᒥ ᐃᑲᔪᖅᑎᐅᕙᒃᑐᑦ.
ᓄᓇᕗᑦ ᑐᓐᖓᕕᒃᑯᑦ ᐊᑐᓕᖁᔨᔪᑦ ᑖᓐᓇ ᐱᓕᕆᕕᐊᑦ ᒪᓕᒐᓕᕆᔨᒃᑯᑦ
ᐃᖅᑲᓇᐃᔭᖅᑎᑖᕐᓗᑎᒃ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᓄᑦ ᐃᓚᐅᔪᓂᒃ 
ᓄᓇᕗᑦ ᒐᕙᒪᖏᓐᓄᑦ ᐃᖅᑲᓇᐃᔭᖅᑎᐅᓂᐊᖅᑎᓪᓗᒋᑦ ᑲᔪᓯᓯᒪᔪᓐᓇᖁᓪᓗᒍ
ᐃᓕᓐᓂᐊᖅᑎᑕᐅᓯᒪᒋᐊᖃᕐᓂᖏᑦ ᐊᒻᒪ ᐃᑲᔪᖅᓱᖅᑕᐅᓯᒪᒋᐊᖃᕐᓂᖏᑦ,
ᐅᓄᕈᓐᓃᖅᐹᓪᓕᕈᑕᐅᓗᑎᒃ ᐊᒻᒪ ᓄᖑᑎᕈᑕᐅᓗᑎᒃ ᐊᓪᓚᒡᕕᓕᕆᔾᔪᑕ -
ᐅᒋᐊᓕᖕᓂᑦ ᐊᖏᓪᓕᒍᓐᓇᖅᑐᓂᒃ ᑕᒪᑐᒥᖓ ᐱᓕᕆᐊᖃᕐᓗᓂ.

ᔨᒥ ᒋᕙᓐ, ᐃᓄᒃ ᐸᓖᒃᓯᒃᑯᓐᓄᑦ ᐃᑲᔪᖅᑎ ᐊᖏᕐᕋᖅᓯᒪᖃᑎᒋᓪᓗᓂᒋᑦ ᐃᓚᓂ ᐊᕐᕕᐊᑦ,
ᓄᓇᑦᓯᐊᖅ (ᒫᓐᓇ ᐊᕐᕕᐊᑦ ᓄᓇᕗᑦ), ᐊᐅᒍᓯ 1, 1946.
ᔪᐊᔾ ᕼᐊᓐᑐ/National Film Board of Canada ᑲᓇᑕᒥ ᑕᕐᕆᔭᓕᐅᖅᑏᑦ. Photothèque Collection/
e005477068

ᐃᓄᐃᑦ ᐊᒡᔭᖅᑐᐃᔪᑦ ᐸᓖᓯᒃᑯᓐᓄᑦ ᑕᒡᕙᓐᖓᑦ ᒪᑦᑖᕐᕕᖕᒥᑦ C.D. Howe, ᐸᓐᓂᖅᑑᖅ
ᓄᓇᑦᓯᐊᖅ (ᒫᓐᓇ ᓄᓇᕗᑦ), ᔪᓚᐃ 1951.
W. Doucette/National Film Board of Canada ᑲᓇᑕᒥ ᑕᕐᕆᔭᓕᐅᖅᑏᑦ/ ᑕᕐᕆᔭᓕᐅᖅᑏᑦ /
ᐅᖃᓕᒫᒐᖃᕐᕕᐊ ᐊᒻᒪ ᐃᑦᑕᕐᓂᑕᖃᕐᕕᒃ ᑲᓇᑕ/PA-146649

ᐃᓚᖓ 2: ᐃᓚᒌᑦ
ᐋᓐᓂᖅᑎᖃᑦᑕᐅᑎᓂᖏᑦ, ᐃᑲᔫᑎᒃᓴᑦ
ᐱᑕᖃᓐᖏᓐᓂᖏᑦ ᐊᒻᒪ ᐊᑐᕈᓐᓇᕐᓂᖏᑦ
ᐃᖅᑲᖅᑐᐃᕕᓕᕆᔾᔪᑕᐅᔪᓂᒃ ᐃᓄᐃᑦ
ᐊᕐᓇᖏᑦ ᐊᒻᒪ ᓱᕈᓰᑦ
ᑕᒪᓐᓇ ᐋᓐᓂᖅᑎᕆᖃᑦᑕᕐᓂᖅ ᒪᓕᒃᑐᖅ ᓈᓴᐅᑎᓂᒃ ᐊᒻᒪ ᖃᐅᔨᓴᕈᑕᐅᓯᒪᔪᓂᒃ
ᐅᖃᐅᓯᐅᔪᑦ ᐃᓚᖓ 1 ᑕᒡᕙᓂ ᐅᓂᒃᑳᒥ ᐅᖃᐅᓯᖃᓐᖏᑦᑐᖅ ᐃᓘᓐᓇᖏᓐᓂᒃ
ᐊᒃᑐᐃᖏᑦᑐᖅ ᐊᕕᒃᑐᖅᓯᒪᔪᒥᐅᓂᒃ ᓇᓕᒧᒌᒡᓗᒋᑦ. ᖃᐅᔨᒪᔭᐅᔪᒃᓴᐅᓕᖅᑐᖅ
ᑕᒪᒃᑯᐊ ᐃᓄᐃᑦ ᐊᒻᒪ ᐊᓯᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓱᕈᓰᓪᓗ ᑲᓇᑕᒥ
ᐊᑐᖃᑦᑕᕐᒪᑕ ᐋᓐᓂᖅᑎᖅᑕᐅᓂᕐᒥᑦ ᐊᒻᒪ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᓂᕐᒥᑦ
ᐅᓄᕐᓂᖏᑦ ᐅᓄᕐᓂᖅᓴᒻᒪᕆᐅᓗᑎᒃ ᐊᓯᖏᑦᑕ ᓴᓂᖏᓐᓂ ᑲᓇᑕᒥ. ᑖᒃᑯᐊ
1996-ᒥ ᑭᒡᓕᓯᓂᐊᕈᑕᐅᓚᐅᖅᑐᑦ ᓄᓇᖃᖅᑖᑳᖅᓯᒪᔪᑦ ᐅᖃᖅᓯᒪᔪᑦ ᐃᓚᖏᑦ
ᐃᖅᑲᖅᑐᐃᕕᒃᑰᕈᑕᐅᔪᑦ “ᐋᓐᓂᖅᑎᕆᖃᑦᑕᕐᓂᖅ ᓯᐊᒻᒪᒃᑎᕐᓂᖓᓂᒃ
ᓄᓇᓕᐅᔪᓄᑦ” ᐊᒻᒪ ᑕᒪᓐᓇ ᐋᓐᓂᖅᑎᕆᖃᑦᑕᕐᓂᖅ ᐃᔨᑦᓯᒪᒍᔾᔭᐅᓪᓗᑎᒃ.94
ᖁᓖᑦ, ᓯᑕᒪᐅᔪᖅᑐᓪᓗ (18) ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒋᑦ, ᑖᒃᑯᐊ ᐅᖃᐅᓰᑦ
ᓴᖅᑭᑎᑕᐅᓚᐅᖅᓯᒪᑎᓪᓗᒋᑦ, ᐅᓄᕐᓂᖏᑦ ᐋᓐᓂᖅᑎᖅᑕᐅᖃᑦᑕᖅᑐᑦ ᐊᒻᒪ
ᓄᓕᐊᕐᓂᕐᓗᒃᑕᐅᖃᑦᑕᖅᑐᑦ ᐃᓄᐃᑦ ᐊᕐᓇᖏᓐᓂ ᐊᒻᒪ ᓱᕈᓯᕐᓂ ᓱᓕ
ᖁᐊᖅᓵᕐᓇᖅᑐᒦᑦᑐᖅ ᐱᓗᐊᖅᑐᖅ. ᑲᑎᑦᑐᒋᑦ ᐃᑲᔪᖅᓯᒪᓐᖏᓐᓂᐅᔪᑦ
ᓴᐳᔾᔨᔾᔪᑎᒃᓴᑦ ᐋᓐᓂᖅᑎᖅᑕᐅᖃᑦᑕᕐᓂᖏᓐᓄᑦ ᐃᓄᐃᑦ ᐊᕐᓇᖏᑦ ᐊᒻᒪ ᓱᕈᓰᑦ
ᐊᕕᒃᑐᖅᓯᒪᓂᐅᔪᒥ ᐱᔾᔪᑎᖃᓗᐊᖅᑐᑦ ᒐᕙᒪᓕᕆᔨᐅᔪᑦ ᐊᒃᓱᕉᑎᖃᓐᖏᓗ -
ᐊᕐᓂᖏᑦ ᐃᓱᓕᒋᐊᖃᕐᓂᖓᓂᒃ ᑕᒪᓐᓇ ᐊᓂᖅᑎᕆᖃᑦᑕᕐᓂᖅ ᐊᕐᓇᓂᒃ,
ᓱᕈᓯᕐᓂᓪᓗ. ᑕᒪᓐᓇ ᐱᔾᔪᑎᖃᕐᒥᔪᖅ ᑲᔪᓯᓯᒪᓂᖓᓂ ᓂᐸᐃᔾᔪᑕᐅᓂᖓᓂᒃ
ᐋᓐᓂᖅᑎᕆᖃᑦᑕᕐᓂᖅ ᐊᕐᓇᓂᒃ, ᓱᕈᓯᕐᓂᓪᓗ.

ᐊᐱᖅᓱᖅᑕᐅᓪᓗᓂ ᑕᒡᕗᓐᖓ ᐅᓂᒃᑳᒧᑦ, ᓵᓕᑦ ᕗᐊᒃ, ᐊᖓᔪᖅᑳᕆᔭᐅᔪᖅ
ᖁᓪᓖᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᐅᖃᓚᐅᖅᑐᖅ ᓇᓗᓇᐃᖅᓯᓪᓗᓂ ᑕᒪᓐᓇ
ᓂᐸᐃᔾᔪᑎᖃᖃᑦᑕᕐᓂᖅ ᐃᒪᐃᓐᓂᖓᓂᒃ:

ᖄᓛᖅᑐᖃᖅᐸᑦ ᐃᒪᕐᒥᒃ ᖃᑦᑕᒦᑦᑐᒥᒃ ᐊᒻᒪ ᒥᓯᒃᑕᓲᑦ ᐳᕌᒃ frog ᐃᓕᓗᒍ
ᖃᑦᑕᕐᒧᑦ ᒥᓯᒐᔭᖅᑐᖅ ᐃᓅᒍᒪᓗᓂ ᐱᔾᔪᑎᒋᓪᓗᒍ ᑖᓐᓇ ᒥᓯᒃᑕᔫᖅ
ᐆᒪᔪᐊᓛᖅ ᖃᐅᔨᒪᖕᒪᑦ ᐊᑦᑕᕐᓇᕐᓂᖓᓂᒃ ᐃᓅᓯᐊᓄᑦ.  ᑭᓯᐊᓂ ᐃᒪᕐᒥᒃ
ᖃᑦᑕᕐᒦᑦᑐᒥᒃ ᐃᓕᓯᒍᕕᑦ ᑭᐊᒃᓴᐅᒻᒧᑦ ᐊᒻᒪ ᐃᓕᓗᒍ ᒥᓯᒃᑕᔫᖅ ᐳᕌᒃ
ᐊᒻᒪ ᓱᒃᑲᐃᑦᑐᒥᒃ ᖃᓛᖅᑎᑉᐸᓪᓕᐊᓗᒍ ᐃᒪᖓ, ᑖᓐᓇ ᒥᓯᒃᑕᔫᖅ
ᒥᓯᓚᐅᖅᓯᒪᔾᔮᖏᑦᑐᖅ. ᑖᓐᓇ ᒥᓯᒃᑕᔫᑉ ᐳᕌᒃ ᐃᓂᓪᓚᑐᐃᓐᓇᕐᓂᐊᖅᑐᖅ
ᑎᑭᓪᓗᒍ ᑐᖁᓂᕐᒥᓄᑦ. ᐊᒻᒪ ᐃᒪᔪᖓ ᑕᒪᓐᓇ ᐋᓐᓂᖅᑎᕆᖃᑦᑕᕐᓂᖅ
ᓄᓇᕗᒥ ᑕᐃᒪᐃᑐᒦᑦᑐᒍᑦ. ᑕᐃᒪᐃᓚᐅᕋᑦᑕ ᐱᔾᔪᑎᒋᓪᓗᒍ ᐃᓅᓯᕐᒥᓂᒃ
ᓇᑲᑦᓯᖃᑦᑕᕐᓂᖅ, ᐃᓄᐃᑦ ᐅᖃᓕᒪᐅᑎᖃᓪᓚᕆᓚᐅᖅᑎᓐᓇᒋᑦ, ᓇᒧᑦ
ᓵᒃᑯᕕᑦ ᑭᓇᐅᒐᓗᐊᖅᐸᑦ ᔭᒐᐃᓯᒪᔪᑦ ᐃᖕᒥᓃᖅᑐᓄᑦ ᐊᒻᒪ ᐅᖃᐅᓯᖃ -
ᕈᓐᓇᐃᓪᓕᓪᓗᑕ ᐃᓅᓯᕐᒥᑦ ᓇᑲᑦᓯᖃᑦᑕᕐᓂᕐᒥᒃ. ᑕᒪᓐᓇ ᓱᓕ ᑕᒪᓐᓇ
ᓴᖅᑭᐅᒪᔪᖅ ᐱᔾᔪᑎᒋᓪᓗᒋᑦ ᐋᓐᓂᖅᑎᖅᑕᐅᖃᑦᑕᖅᑐᑦ ᐊᕐᓇᐃᑦ ᐊᒻᒪ
ᓱᓕ ᐃᔨᖅᓯᓯᒪᔪᑦ. ᐊᒻᒪ ᓱᓕ ᓱᕈᓰᑦ ᐃᓕᓐᓂᐊᕆᐊᒃᐸᒃᑐᑦ,
ᐅᖃᐅᓯᖃᕈᓐᓇᕋᑎᒃ. ᑕᒪᑐᒧᖓ ᑎᑭᓯᒪᔪᒍᑦ. ᑖᓐᓚ ᒥᓯᒃᑕᔫᖅ ᐳᕌᒃ
ᖃᑦᑕᒦᑦᑐᖅ ᖃᓛᖅᒥ ᐊᒻᒪ ᑕᐃᒪᐃᒻᒪᑦ ᓂᓪᓕᐊᕌᓗᒍᑕᐅᓐᖏᑦᑐᖅ
ᑲᓇᑕᒥ ᐊᒻᒪ ᐊᕕᒃᑐᖅᓯᒪᓂᑦᑎᓐᓂ.95

ᐊᕐᕌᒍᐊᓂ 2000, “ᐊᒥᒐᖅᓯᒻᒪᕆᓚᐅᖅᑐᑦ ᐱᔨᑦᓯᐅᑎᒃᓴᓂᒃ ᐃᑲᔫᑎᒃᓴᓂᒃ
ᐱᓂᕐᓗᒃᑕᐅᓯᒪᔪᓄᑦ ᐋᓐᓂᖅᑎᖅᑕᐅᓂᒃᑯᑦ” ᓄᓇᕗᒥ ᐊᒻᒪ ᓱᓕ ᑕᒪᓐᓇ
ᓱᕐᕋᒃᓯᒪᓐᖏᑦᑐᖅ.96 ᑖᒃᑯᐊ ᓄᓇᕗᓂ ᐊᑐᔨᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᑦ
ᐃᓕᑕᖅᓯᓯᒪᒐᓗᐊᖅᑎᓪᓗᒋᑦ ᑕᒪᓐᓇ ᐃᓚᒌᑦ ᐋᓐᓂᖅᑎᕆᖃᑦᑕᕐᓂᖏᑦ
ᐊᒃᓱᕈᕐᓇᖅᑐᖅ ᓄᑖᒧᑦ ᐊᕕᒃᑐᖅᓯᒪᓂᐅᔪᒧᑦ. ᓄᓇᕗᑦ ᐱᑕᖃᓐᖏᓗᐊᕐᒪᑦ
ᒐᕙᒪᒃᑯᑦ ᐋᖅᑭᒃᓯᒪᔾᔪᑎᖏᓐᓂᒃ ᐅᕝᕙᓘᓐᓃᑦ ᐊᓪᓚᒡᕕᖕᒥᑦ ᐱᓕᕆᐊᖃᖅᑐᑐ -
ᐊᖑᒐᔭᖅᑐᓂᒃ ᐅᖃᐅᓯᐅᓂᖓᓄᑦ ᑕᒪᓐᓇ ᐱᓗᐊᓕᖅᑐᖅ ᐅᕝᕙᓘᓐᓃᑦ
ᐊᑑᑎᖃᖅᑐᓂᒃ ᐸᕐᓇᐅᑎᓕᐅᕐᓂᖅ ᓯᕗᒻᒧᐊᒍᑕᐅᓂᐊᖅᑐᓂᒃ ᑕᒪᑐᒧᖓ
ᐱᓕᕆᐊᖑᒐᓱᐊᖅᑐᒧᑦ. ᑕᒪᓐᓇ ᑐᑭᖃᖅᑐᖅ ᖃᓄᓕᐅᕆᐊᕈᑕᐅᑲᐅᑎᒋᒃᐸᑦ
ᑭᓯᐊᓂ, ᑕᒪᒃᑯᐊ ᐅᓄᕐᓂᐅᔪᑦ ᐋᓐᓂᖅᑎᕆᖃᑦᑕᓂᕐᒧᑦ ᐅᖃᐅᓯᐅᔪᑦ ᐃᓚᖓᓂ
1 ᑕᒡᕙᓂ ᐅᓂᒃᑳᓂ ᐅᓄᖅᓯᕙᓪᓕᐊᑐᐃᓐᓇᕐᓂᐊᕈᓇᖅᑐᖅ ᐊᒻᒪ ᐃᓱᒪᒃᑯᑦ
ᐃᓗᐊᓐᖏᔾᔪᑎᖃᕐᓂᖅ ᑐᕌᖓᔪᑦ ᑕᒪᑐᒧᖓ ᐅᓄᖅᓯᕙᓪᓕᐊᓂᐊᖅᑐᑎᒃ.
ᑕᐃᒪᐃᑎᓪᓗᒍ, ᓄᓇᕗᑦ ᐊᒃᓱᕉᓵᓂᒃᑐᑦ ᐃᖅᑲᖅᑐᐃᕕᓕᕆᔾᔪᑎᒋᑦ
ᐃᓚᒋᐊᖅᑕᐅᓂᐊᖅᑐᑦ ᐊᒃᓱᕉᓴᓇᖅᑐᒃᑲᓐᓂᕐᓂᑦ.

27-ᐳᓴᓐ ᐊᕐᓇᐃᑦ ᓄᓇᕗᒥ ᐊᑐᖅᓯᒪᔪᑦ ᖁᓄᔪᕐᓂᐊᖅᑕᐅᓂᕐᒥᑦ ᐅᕝᕙᓘᓐᓃᑦ
ᐱᒍᒪᑎᓐᓇᒋᑦ ᓄᓕᐊᖅᑕᐅᓂᒃᑯᑦ ᐃᓐᓇᐅᓕᖅᑎᓪᓗᒋᑦ97

ᓄᓇᕗᑦ ᐅᓗᕆᐊᓇᕐᓂᖅᐹᖅ ᐊᕕᒃᑐᖅᓯᒪᓂᐅᓪᓗᓂ ᑲᓇᑕᒥ ᑕᒪᒃᑯᓄᖓ
ᐊᕐᓇᓄᑦ, ᓱᕈᓯᕐᓄᓪᓗ. ᐊᕐᓇᐃᑦ ᓄᓇᕗᒥ ᐱᓂᕐᓗᒃᑕᐅᕙᒃᑐᑦ ᐋᓐᓂᖅᑎᖅᑕ -
ᐅᓂᒃᑯᑦ ᐊᒥᓱᐊᖅᑎᕐᓂᖅᓴᐅᓪᓗᒍ 13-ᓂᒃ ᓴᓂᖏᓐᓂ ᐊᕐᓇᐃᑦ ᑲᓇᑕᓕᒫᒥ,98
ᐊᒻᒪ ᐅᓄᕐᓂᖏᑦ ᓄᓕᐊᕐᓂᒃᑯᑦ ᐃᓂᕐᓗᒃᑕᐅᔪᑦ ᐊᕐᓇᐃᑦ ᐅᓄᕐᓂᖅᐹᖑᔪᖅ
ᑲᓇᑕᓕᒫᒥᑦ.99 ᓴᖅᑭᑦᑕᕐᓂᖓ ᓄᓕᐊᕐᓂᒃᑯᑦ ᐱᓂᕐᓗᐃᓂᖅ ᐊᕐᓇᓂᒃ
ᑕᑕᒥᓐᓇᖅᑐᖅ. ᐊᑦᑕᕐᓇᕐᓂᖓ ᐊᕐᓇᐃᑦ ᓄᓕᐊᕐᓂᒃᑯᑦ ᐱᓂᕐᓗᒃᑕᔪᓐᓇᕐᓂᖏᑦ
ᐊᒥᓲᓂᖅᓴᑦ 12-ᓂᒃ ᓴᓂᖏᓐᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᑦᑕ.100 ᐊᕐᓇᐃᑦ
ᒪᕐᕈᐃᕐᓗᒍ ᐱᓂᕐᓗᒃᑕᐅᒐᔪᕐᓂᖅᓴᑦ ᓴᓂᖏᓐᓂ ᐊᖑᑎᑦ ᐃᓄᐊᖅᑕᐅᓂᒃᑯᑦ:‡
ᐊᑯᓐᖓᓐᓂ 2000 ᐊᒻᒪ 2010, 9 ᖁᓕᐅᓐᖏᒐᖅᑐᑦ ᐊᕐᓇᐃᑦ ᐊᒻᒪ ᐊᖑᑏᑦ
ᐊᐃᑉᐸᕐᒥᓄᑦ ᐃᓄᐊᖅᑕᐅᓯᒪᔪᑦ.101

ᐃᒪᓐᓇ, ᓱᕈᓯᖅ ᐱᓂᕐᓗᒃᑕᐅᔪᖅ ᐋᓐᓂᖅᑎᕆᔫᓃᑦᑐᑦ ᓴᖅᑭᖃᑦᑕᖅᑐᑦ
ᓇᓚᐅᑦᓵᖅᑕᐅᓯᒪᔪᑎᒍᑦ 30 ᑎᑭᑦᑐᒍ 60-ᐳᓴᓐᖏᑦ ᐃᖅᑲᖅᑐᐃᕕᒃᑰᖅᑕᐅᔪᑦ;
ᓱᕈᓰᑦ ᐃᓚᐅᒻᒪᕆᓐᖏᒃᑲᓗᐊᖅᑎᓪᓗᒋᑦ ᐋᓐᓂᖅᑎᖅᑕᐅᓂᒃᑯᑦ, ᓴᖅᑭᓯᒪᕕᐅᓂᖅ
ᐃᓕᖅᑯᓯᕐᓗᓕᕈᑕᐅᔪᓐᓇᖅᑐᖅ, ᐃᓅᖃᑎᒌᓂ ᐅᕝᕙᓘᓐᓃᑦ ᐃᓱᒪᒃᑯᑦ
ᐃᓗᐊᓐᖏᔾᔪᑎᖃᓕᕐᓗᓂ.102 ᐅᓂᒃᑳᕆᔭᐅᓯᒪᔪᓂ ᐅᓄᕐᓂᐅᔪᑦ ᐃᓚᒌᑦ
ᐋᓐᓂᖅᑎᖃᑦᑕᐅᑎᔪᓂ§ ᖃᐅᔨᔪᑦ ᓱᕈᓰᑦ, ᐅᕕᒃᑲᐃᓪᓗ ᓄᓇᕗᒥ 9-ᖏᖅᑐᒍ
ᐊᒥᓲᓂᖅᓴᑦ ᓴᓂᐊᓂᒃ ᐋᓐᑎᐅᕆᔪ ᐊᒻᒪ ᐱᖓᓲᔪᖅᑐᓂᒃ 6 ᐊᒥᓲᓂᖅᓴᐅᓪᓗᑎᒃ
ᐅᓄᕐᓂᖏᑦ ᐅᖃᐅᓯᐅᔪᓂᒃ ᑲᓇᑕᒥ ᓱᕈᓯᕐᓄᑦ ᐊᒻᒪ ᐅᕕᒃᑲᕐᓄᑦ.103

ᐃᓱᒫᓗᖕᓇᕐᓂᖅᐹᖑᔪᖅ ᑭᖑᕚᕇᑦ ᓄᓕᐊᕐᓂᒃᑯᑦ ᐱᓂᕐᓗᖃᑦᑕᕐᓂᖏᑦ
ᐃᓚᒥᓂᒡᓗ ᐋᓐᓂᖅᑎᕆᖃᑦᑕᕐᓂᖏᑦ, ᐃᓕᖅᑯᓯᖓ ᖃᓄᐃᑦᑑᒐᓗᐊᖅᐸᑦ, 
ᐊᒥᓱᑦ ᐱᓂᕐᓗᒍᑎᖃᖅᐸᒃᑐᑦ ᓄᓕᐊᕐᓂᒃᑯᑦ ᐱᓂᕐᓗᐃᓂᕐᒥᑦ ᐊᒻᒪ ᐃᓚᒌᑦ
ᐋᓐᓂᖅᑎᕆᖃᑦᑕᕐᓂᖏᑦ ᐊᑐᖅᓯᒪᒐᔪᒃᑐᑦ ᓇᖕᒥᓂᖅ ᑕᒪᑐᒥᖓ. ᑲᓇᑕᒥ
ᒪᓕᒐᓕᕆᔩᑦ ᐅᓂᒃᑳᖅᓯᒪᔪᑦ ᐃᓚᒌᑦ ᐋᓐᓂᖅᑎᖃᑦᑕᐅᑎᓂᖏᓐᓄᑦ ᐊᒻᒪ
ᓄᓕᐊᕐᓂᒃᑯᑦ ᐱᓂᕐᓗᐃᓂᕐᒥᑦ ᐊᒻᒪ ᐊᕝᕙᐃᑦ ᐅᖓᑖᓄᑦ ᐃᓚᒌᓂᒃ
ᐋᓐᓂᖅᑎᕆᔪᓂ ᐊᑐᖅᓯᒪᔪᑦ.104

‡ ᑎᒍᔭᐅᓯᒪᔪᑦ ᐊᐃᑉᐸᓖᑦ ᐃᓄᐊᕐᓂᕐᒧᑦ ᑕᐃᔭᐅᔪᑦ ᐃᓕᑕᕆᔭᐅᓯᒪᓪᓗᑎᒃ ᐊᐃᑉᐸᕇᑦ ᑲᑎᑎᑕᐅᓯᒪᓂᒃᑯᑦ, ᐊᕕᒃᓯᒪᓂᒃᑯᑦ, ᐃᖅᑲᖅᑐᐃᕕᒃᑯᑦ ᐊᕕᓯᒪᓂᒃᑯᑦ, ᐃᒡᓗᒥᐅᖃᑎᒌᑦ ᐊᒻᒪ
ᐱᖃᓐᓈᕆᖃᑦᑕᖅᑐᑦ (ᒫᓐᓇ, ᑭᖑᓂᑦᑎᓐᓄᓗ).

§ ᖃᑕᖑᑎᒌᑦ ᐊᓐᓂᖅᑎᕆᓂᕐᒧᑦ ᑐᑭᓕᒃ ᑕᒪᑦᓱᒧᖓ ᐋᓐᓂᖅᑎᕆᓂᕐᒧᑦ ᐱᔭᐅᔪᑦ ᐊᖓᔪᖄᖏᓐᓄᑦ, ᖃᑕᖑᑎᖏᓐᓄᑦ, ᐃᓚᔮᖏᓐᓄᓪᓗ ᐊᓯᖏᓐᓄᑦ, ᐊᒻᒪᓗ ᐊᐃᑉᐸᖏᓐᓄᑦ.

ᐃᓄᐃᑦ ᑎᒥᒃᑯᑦ, ᓄᓕᐊᕐᓂᒃᑯᓪᓗ ᐱᓂᕐᓗᒃᑕᐅᓯᒪᔪᑦ ᖁᐊᖅᓵᖅᓯᒪᓂᕐᒦ -
ᓕᖃᑦᑕᖅᑐᑦ ᐊᑐᖅᓯᒪᔪᑦ ᐊᒻᒪ ᐃᖅᑲᓇᐃᔭᕈᓐᓇᐃᓪᓕᓪᓗᑎᒃ, ᐃᓕᓐᓂᐊᕈᓐᓇ -
ᐃᓪᓕᓪᓗᑎᒡᓘᓐᓃᑦ ᐅᕝᕙᓘᓐᓃᑦ ᐃᓅᓯᕐᒥ ᐊᒃᓱᕈᐃᓐᓇᓕᖅᑐᑦ ᐊᒻᒪ
ᐅᓗᕆᐊᓱᐃᓐᓇᖅᑐᑎᒃ.105 ᓄᓕᐊᕐᓂᒃᑯᑦ ᐊᒻᒪ ᐋᓐᓂᖅᑎᕆᓂᖅ
ᐊᑐᕈᑕᐅᓕᖅᐸᒃᑐᖅ ᑮᓇᐅᔭᑲᓪᓛᓗᖕᓂᑦ ᐱᓂᕐᓗᒃᑕᐅᓯᒪᔪᓄᑦ. ᐊᕐᕌᒍᐊᓂ
2009, ᑮᓇᐅᔭᐃᕈᑕᐅᔪᑦ ᐊᐃᑉᐸᕇᑦ ᐋᓐᓂᖅᑎᖃᑦᑕᐅᑎᓂᖏᓐᓄᑦ** ᐊᕐᓇᓄᑦ
ᐊᒻᒪ ᐊᖑᑎᓄᑦ ᑲᓇᑕᒥ ᐊᑭᖃᓚᐅᖅᑐᖅ $7.4 billion, ᐅᕝᕙᓘᓐᓃᑦ $220
ᐊᑕᐅᓯᖅ ᑲᓇᑕᒥ, ᑕᒪᒃᑯᐊ ᐱᓂᕐᓗᒃᑕᐅᔪᑦ ᐊᑭᓕᐅᑕᐅᓪᓗᑎᒃ $6 billion
ᐊᑭᖏᑦ ᐃᓗᐊᖅᓴᖅᑕᐅᓂᕐᒧᑦ, ᐋᓐᓂᐊᕐᕕᖕᒦᓐᓂᕐᒧᑦ, ᑮᓇᐅᔭᓕᐊᓂᒃ
ᔭᒐᐃᓂᒃᑯᑦ, ᐃᓕᓐᓂᐊᕈᓐᓇᐃᓪᓕᓂᒃᑯᑦ ᐊᒻᒪ ᑎᒡᓕᒡᕕᐅᓂᒃᑯᑦ ᐅᕝᕙᓘᓐᓃᑦ
ᐱᖁᑎᖏᑦ ᓱᕋᒃᑎᖅᑕᐅᓂᒃᑯᑦ.106 ᑲᑎᓪᓗᒋᑦ, ᐊᑭᖏᑦ ᐊᐃᑉᐸᕇᑦ
ᐋᓐᓂᖅᑎᖃᑦᑕᐅᖃᑦᑕᕐᓂᖏᑎᒍᑦ ᐊᕐᓇᐃᑦ ᓇᓚᐅᑦᓵᖅᑕᐅᓯᒪᔪᖅ
ᐊᑭᖃᕐᓂᖓᓂᒃ $4.8 billion.

ᐊᕐᕌᒍᓂᒃ ᖁᓕᓂᒃ, ᐃᓄᐃᑦ ᐊᕐᓇᐃᑦ ᑕᖃᓚᐅᖅᓯᒪᒐᑎᒃ ᐊᔭᐅᖅᑐᐃᔪᑦ
ᓄᓇᕐᔪᐊᒥ ᐱᔪᓐᓇᐅᑎᒥᓂᒃ ᐃᓱᒪᖅᓱᕈᓐᓇᕐᓂᕐᒥᓂᒃ ᓄᓕᐊᕐᓂᒃᑯᑦ,
ᐋᓐᓂᖅᑎᖅᑕᐅᓂᒃᑯᑦ ᐱᓂᕐᓗᒃᑕᐅᒋᐊᖃᓐᖏᓐᓂᕐᒥᑦ. ᐊᕕᓚᐅᖅᑎᓐᓇᒍ
ᓄᓇᑦᓯᐊᕐᒥᑦ, ᐊᒥᓲᓂᖅᓴᑦ ᐃᓄᐃᑦ ᐊᕐᓇᐃᑦ ᐅᔾᔨᖅᑐᖅᓱᑎᒃ ᐃᑲᔪᖅᓱᐃᓚ -
ᐅᖅᑐᑦ ᓴᖅᑭᑎᑕᐅᓂᒃᓴᖓᓂᒃ ᓄᓇᕗᑦ ᐃᓱᒫᓘᑎᖃᕋᓗᐊᖅᑐᑎᒃ ᖃᓄᖅ
ᐊᓯᔾᔨᖅᑕᐅᓂᐊᕐᓂᖏᓐᓂᒃ ᐊᐅᓚᑕᐅᓂᖓ ᐃᖅᑲᖅᑐᐃᕕᓕᕆᓂᐅᑉ
ᐊᒃᑐᐃᓂᐊᕐᓂᖓ ᐋᓐᓂᖅᑎᖅᑕᐅᖃᑦᑕᕐᓂᖏᓐᓂᒃ ᐊᕐᓇᐃᑦ, ᓱᕈᓰᕐᓗ.107
ᒪᓐᓇᓕ, ᐅᓄᕐᓂᖏᑦ ᐋᓐᓂᖅᑎᑕᐅᖃᑦᑕᖅᑐᑦ ᐊᕐᓇᐃᑦ, ᓱᕈᓰᓪᓗ ᓄᓇᑦᓯᐊᕐᒥ
ᐅᓄᕐᓂᖅᓴᐅᓚᐅᖅᑐᑦ ᐅᓄᕐᓂᖏᓐᓂᒃ ᑲᓇᑕᐅᑉ ᐊᒻᒪ ᓄᓕᐊᕐᓂᒃᑯᑦ
ᐱᓂᕐᓗᒃᑕᐅᔪᑦ ᐅᔾᔨᕆᔭᐅᓚᐅᖅᑐᑦ ᐅᓄᖅᓯᕚᓪᓕᕐᓂᖏᓐᓂᒃ ᑕᒫᓂ 1986 ᐊᒻᒪ
1996.108

ᐊᑕᐅᓯᖅ 1 ᒪᕐᕉᖕᓂᑦ 2 ᐊᕐᓇᐃᑦ ᓄᓇᕗᒥ ᐊᑐᖅᓯᒪᔪᑦ ᓄᓕᐊᖅᑕᐅᓂᒃᑯᑦ
ᐱᓂᕐᓗᒃᑕᐅᓂᕐᒥᑦ ᓱᕈᓯᐅᑎᓪᓗᒋᑦ109

ᑕᒪᓐᓇ ᐱᔾᔪᑎᒋᓪᓗᒍ ᐸᐅᒃᑑᑎᒃᑯᑦ ᑲᓇᑕᒥ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ
ᐊᔭᐅᖅᑐᐃᔨᐅᔪᑦ ᑲᑐᔾᔨᖃᑎᒌᖑᓪᓗᑎᒃ, ᓂᐱᖃᑦᓯᐊᓚᐅᖅᑐᑦ ᓄᓇᕗᒥ
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᖅ 1996-ᒥ ᐸᕐᓇᐃᔾᔪᑎᓂ ᑕᐃᔭᐅᔪᖅ ᑐᒥᑦ
ᓄᑖᒥ ᐊᐳᒻᒥ 2. ᐸᐅᒃᑑᑎᒃᑯᑦ ᐅᓂᒃᑳᖓᑦ ᐱᓪᓗᒋᑦ ᐃᓚᒌᑦ ᐋᓐᓂᖅᑎᖃᑦᑕ -
ᐅᑎᓂᖏᓐᓄᑦ ᓴᖅᑭᑎᑕᔪᖅ ᑕᒡᕙᓂᑦᓴᐃᓐᓇᖅ ᐊᕐᕌᒍᒥ ᐅᖃᐅᓯᐅᒻᒪᕆᒃᑐᑦ
ᓄᑖᒥ ᐊᐳᒻᒥ 2 ᑐᓴᖅᑕᐅᖁᓪᓗᒍ ᑕᒪᓐᓇ ᓄᓕᐊᕐᓂᒃᑯᑦ ᐱᓂᕐᓗᐃᓂᐅᕙᒃᑐᖅ
ᐊᒻᒪ ᐊᐃᑉᐸᕐᒥᑦ ᐋᓐᓂᖅᑎᕆᓂᖅ ᐊᒻᒪ ᐅᖃᐅᓯᕆᓪᓗᒋᑦ ᑲᑐᔾᔨᖃᑎᒌᑦ
ᐆᒃᑐᕋᐅᑎᖓᑦ ᐃᓗᐊᖅᓴᐃᔾᔪᑎᒋᓪᓗᒋᑦ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᓯᒪᔪᓄᑦ.
ᓄᓇᕗᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᖅ ᐊᑐᓕᖁᔨᓯᒪᔪᑦ
ᑮᓇᐅᔭᖃᖅᑎᑦᓯᔨᐅᔪᑦ ᑕᒪᒃᑯᓂᖓ ᐃᑲᔪᖅᓱᐃᖁᓪᓗᒋᑦ ᑕᒪᑐᒥᖓ
ᐱᒋᐊᖅᑕᐅᓯᒪᔪᒥᒃ.

ᐃᓚᒌᑦᓯᐊᕐᓂᖅ ᐃᓚᒌᑦ ᐋᓐᓂᖅᑎᖃᑦᑕᐅᑎᑦᑕᐃᓕᖁᓪᓗᒋᑦ
ᖃᓄᐃᓕᐅᕈᑎᒃᓴᑦ ᐸᕐᓇᐅᑏᑦ

ᐊᕐᕌᒍᐊᓂ 2006, ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᐊᑭᕋᖅᑐᕐᓂᖅ ᐊᕐᓇᐃᑦ
ᐋᓐᓂᖅᑎᖅᑕᐅᖃᑦᑕᕐᓂᖏᓐᓂᒃ ᐱᔭᕆᐊᑭᓪᓕᑎᕆᔩᑦ ᐃᑲᔪᖅᑎᖃᓚᐅᖅᑐᑦ
ᖁᓪᓖᑦ ᓄᓇᕗᒥ ᐊᕐᓇᐃᑦ ᑲᑎᒪᔨᖏᑦ ᑐᓐᖓᓱᒃᑎᑦᑎᓪᓗᑎᒃ
ᑲᑎᒪᕕᒡᔪᐊᕈᑎᖃᕐᓂᕐᒥᑦ ᐃᓱᓕᒋᐊᖃᕐᓂᖓᓂᒃ ᐊᕐᓇᐃᑦ ᐋᓐᓂᖅᑎᖅᑕ -
ᐅᖃᑦᑕᕐᓂᖏᑦ,. ᑖᒃᑯᐊ ᐱᔭᕆᐊᑭᓪᓕᑎᕆᔩᑦ ᐃᓚᖃᓚᐅᖅᑐᑦ ᑐᒡᓕᖏᓐᓂᒃ
ᒥᓂᔅᑕᐃᑦ ᐊᒻᒪ ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ ᖃᑦᓯᑲᓪᓚᖕᓂᑦ ᒐᕙᒪᒃᑯᑦ
ᐱᓕᕆᕕᖏᓐᓂᒃ ᐊᒻᒪ ᑭᒡᒐᖅᑐᖅᑎᓂᒃ ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ,
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ, ᐸᓕᓯᒃᑯᑦ ᐊᒻᒪ ᑲᓇᑕᒥ ᒪᓕᒐᓕᕆᔩᑦ
ᐃᖅᑲᖅᑐᐃᕕᓕᕆᔩᑦ. ᐱᓕᕆᐊᒃᓴᖏᑦ ᑖᒃᑯᐊ ᐱᔭᕆᐊᑭᓪᓕᑎᕆᔩᑦ
ᐅᓄᖅᓯᒋᐊᖁᓪᓗᒍ ᑐᓴᐅᒪᔭᐅᓂᖓ ᐋᓐᓂᖅᑎᕆᖃᑦᑕᕐᓂᐅᑉ, ᓇᓗᓇᐃᕐᓗᒋᑦ
ᐃᑲᔪᕆᐊᖅᑎᐅᔪᓐᓇᖅᑐᑦ ᐱᓗᐊᓕᓚᐅᓐᖏᓐᓂᖏᓐᓂ ᐊᒻᒪ ᐋᖅᑭᒃᓯᓗᓂ
ᐊᔾᔨᒌᓐᖏᑦᑐᓂᒃ ᐃᑲᔪᖅᑎᒌᖕᓂᐊᖅᑐᓂᒃ ᐱᓕᕆᕕᐅᔪᓂ ᐊᒻᒪ
ᑲᑐᔾᔨᖃᑎᒌᖑᔪᓂ.

ᐃᓱᐊᓄᑦ, ᑲᑎᒪᕕᒡᔪᐊᖅᑐᑦ ᐃᓚᐅᓚᐅᖅᑐᑦ ᐊᑐᓕᖁᔭᓕᐅᓚᐅᖅᑐᑦ 78-ᓂᒃ
ᐱᓕᔭᕆᐊᑭᓪᓕᑎᕆᔩᑦ ᑐᓐᖓᕕᒋᓂᐊᖅᑕᖏᑦ “ᓯᕗᓂᒃᓴᒧᑦ ᐸᕐᓇᐅᑎᓕᐅᕐᓗᑎᒃ
ᐃᓱᓕᔾᔪᑎᒃᓴᓂᒃ ᐊᕐᓇᐃᑦ ᐋᓐᓂᖅᑎᖅᑕᐅᖃᑦᑕᕐᓂᖏᓐᓄᑦ ᐊᕕᒃᑐᖅᓯᒪᓂᐅᔪᒥ”
ᓴᖅᑭᑎᑦᓯᔾᔪᑕᐅᒐᔭᖅᑐᑦ “ᓈᒻᒪᒃᑐᓂᒃ ᒐᕙᒪᒃᑯᑦ ᐃᑲᔪᖅᓱᐃᔾᔪᑎᖃᕐᓗᑎᒃ
ᓄᓇᓕᖕᓂ-ᐋᖅᑭᒃᓱᐃᔾᔪᑕᐅᒐᓱᐊᖅᑐᓄᑦ ᐋᓐᓂᖅᑎᕆᓂᐅᖃᑦᑕᖅᑐᓄᑦ.”110
ᑕᒪᒃᑯᐊ ᐊᑐᓕᖁᔭᐅᔪᑦ ᐅᖃᕆᐊᖅᓯᒪᔪᑦ ᑕᒪᒃᑯᐊ ᓄᓇᓕᖕᒥᐅᑦ ᐃᑲᔪᖅᓱᖅᑕ -
ᐅᓂᖃᕆᐊᖃᕐᓂᖏᓐᓂᒃ ᐊᒻᒪ ᐃᑲᔪᖅᑕᐅᔾᔪᑎᒃᓴᖃᕐᓗᑎᒃ ᑭᓐᖒᒪᒃᓯᓕᕌᖓᑕ
ᖃᓄᐃᓕᐅᕆᐊᕈᑎᒃᓴᓂᒃ ᐱᔾᔪᑎᒋᓪᓗᒋᑦ ᐃᑲᔪᖅᑎᓪᓚᕆᐅᖕᒪᑕ ᓯᕗᕌᓂ
ᐋᓐᓂᖅᑎᕆᓂᐅᔪᑦ.111 ᐃᓚᐅᔪᑦ ᓇᓗᓇᐃᔭᐃᓚᐅᖅᑐᑦ ᐋᖅᑭᒋᐊᕈᑎᒃᓴᑦᓂᒃ ᐊᒻᒪ
ᓇᓗᓇᐃᔭᐃᓪᓗᑎᒃ ᖃᓄᐃᑦᑐᓂᒃ ᐃᑲᔪᖅᓱᖅᑕᐅᔾᔪᑎᒃᓴᓂᒃ, ᐊᒻᒪ ᐃᑲᔫᑎᒃᓴᓂᒃ
ᓄᓇᓕᖕᓂ-ᐱᓂᕐᓗᒃᑕᐅᓯᒪᔪᓂᒃ ᑭᐅᔾᔪᑎᒋᓗᒋᑦ, ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ
ᐊᒻᒪ ᐃᑲᔪᖅᑕᐅᔾᔪᑎᒃᓴᖏᓐᓂᔪᑦ ᓱᕈᓰᑦ, ᐊᖓᔪᖅᑳᕆᐅᔭᔪᑦ ᐃᓕᓐᓂᐊᖅᑎ -
ᑕᐅᓂᖏᓐᓄᑦ ᐊᒻᒪ ᐃᑲᔪᖅᓱᖅᑕᐅᓗᑎᒃ ᓄᓇᓕᖕᓂ ᐱᒋᐊᖅᑕᐅᓯᒪᔪᑦ
ᐃᖅᑲᖅᑐᐃᕕᓕᕆᔾᔪᑕᐅᔪᑦ ᐊᓯᐊᒎᕈᑎᒃᓴᑦ ᐱᒋᐊᖅᑕᐅᓯᒪᔪᑦ. 

ᑖᒃᑯᐊ ᐱᔭᕆᐊᑭᓪᓕᑎᕆᔨᑦ ᐊᐅᓚᒍᓐᓃᖅᑐᑦ ᐊᒻᒪ ᑭᓯᐊᓂ ᑎᑭᒻᒪᑦ ᑎᓯᐱᕆ
2010 ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ
ᑕᒪᑐᒥᖓ ᓄᑖᕈᕆᐊᕆᓚᐅᖅᑐᑦ ᐱᓕᕆᐊᒃᓴᒥᓂᒃ ᐃᓅᖃᑎᒌᑦᑎᐊᕐᓂᖅ
ᐋᖅᑭᒃᓱᐃᓂᐊᕐᓂᕋᖅᑐᑎᒃ ᐃᓚᒌᑦ ᐋᓐᓂᖅᑎᕆᖃᑦᑕᐅᑎᓂᖏᓐᓄᑦ
ᓄᖅᑲᐅᑎᒃᓴᓂᒃ ᐸᕐᓇᐅᑎᓂᒃ ᐊᕐᕌᒍ ᐊᑐᖅᑎᓪᓗᒍ.  ᐊᕐᕌᒍᐊᓂ ᒫᔾᔨ 2013, 
ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ
ᓴᖅᑭᑎᑦᓯᓚᐅᖅᑐᑦ ᒪᓕᒐᓕᐅᕐᕕᖕᒥ ᑎᑎᕋᕆᐊᓐᖓᖅᓯᒪᔪᒥᑦ ᒪᕐᕉᒃ ᐊᕐᕌᒎᒃ
ᐱᓕᕆᐊᖑᓚᐅᖅᑎᓪᓗᒍ. ᑕᐃᔭᐅᔪᖅ ᐃᓚᒌᖕᓂᖅ, ᐱᔾᔪᑎᒋᔭᖓ ᑖᑦᓱᒪ 8-ᓂᒃ
ᒪᒃᐱᒐᓕᐅᑉ “ᑲᓚᒋᔭᐅᖁᓪᓗᒋᑦ ᖃᓄᖅ ᒐᕙᒪᐅᓪᓗᑕ, ᓄᓇᓕᐅᓪᓗᑕ ᐊᒻᒪ
ᐊᑐᓃᖅᑐᑦ ᑭᐅᔾᔪᑎᖃᕈᓐᓇᕐᓂᖏᑦ ᑕᒪᑐᒧᖓ ᐃᓚᒌᑦ ᐋᓐᓂᖅᑎᖃᑦᑕ -
ᐅᑎᓂᖏᓐᓄᑦ.” ᐊᒻᒪ “ᐅᓄᕈᓐᓃᖅᐹᓪᓕᖅᑎᒐᓱᐊᕐᓗᒋᑦ ᓴᖅᑭᖃᑦᑕᕐᓂᖓ
ᐃᓚᒌᓂ ᐋᓐᓂᖅᑎᕆᓂᖅ ᓄᓇᕗᒥ.112

ᓄᓇᕗᑦ ᑐᓐᖓᕕᒃ ᑎᒥᖓᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐸᐅᒃᑑᑏᑦ,
ᖁᓪᓕᖅ ᓄᓇᕗᒥ ᐊᕐᓇᐃᑦ ᑲᑎᒪᔨᖏᑦ, YWCA ᐊᒡᕕᒃ ᑲᑐᔾᔨᖃᑎᒌᑦ ᐊᒻᒪ
ᐸᓖᓯᒃᑯᑦ ᐅᖃᐅᔾᔨᒋᐊᖅᑎᕈᓚᐅᖅᑐᑦ ᑲᑎᒪᔨᕋᓛᖑᓪᓗᑎᒃ ᑖᒃᑯᐊ ᓄᓇᕗᑦ
ᒐᕙᒪᖏᑦᑕ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᕐᕕᒋᔪᒪᓚᐅᖅᑕᖏᑦ.
ᑭᓯᐊᓂ ᑕᒪᓐᓪᓇ ᖃᓄᐃᓕᕈᑎᖃᕐᓂᐊᕐᓂᕐᒧᑦ ᐸᕐᓇᐅᑏᑦ ᒪᓕᓐᖏᒻᒪᑕ
ᐅᖃᐅᓯᕆᓚᐅᖅᑕᖏᓐᓂᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐅᕝᕙᓘᓐᓃᑦ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ.

** “ᐊᐃᑉᐸᕇᑦ” ᐅᖃᐅᓯᖃᖅᑐᖅ ᑲᑎᑎᑕᐅᓯᒪᔪᓂᒃ, ᐃᒡᓗᒥᐅᖃᑎᒌᓂᒃ, ᐊᕕᒃᓯᒪᔪᓂᒃ, ᐃᖅᑲᖅᑐᐃᕕᒃᑯᑦ ᐊᕕᑎᑕᐅᓯᒪᔪᓂᒃ ᐅᑭᐅᖃᖅᑐᑦ 15 ᐅᖓᑖᓂ ᐊᒻᒪ “ᐊᐃᑉᐸᕇᑦ ᐋᓐᓂᖅᑎᖃᑦᑕᐅᑎᓂᖏᑦ” ᑐᑭᖃᖅᑐᖅ ᓂᓐᖓᐅᔾᔨᓂᖅ
ᐊᐃᑉᐸᕐᒥᒃ ᒫᓐᓇ, ᑭᖑᓂᑦᑎᓐᓄᓘᓐᓃᑦ ᐊᐃᐸᕇᒃᓯᒪᔪᑦ ᓇᓪᓕᐊᓐᓂᑐᐃᓐᓇᖅ ᐊᐃᐸᕇᒍᑕᐅᔪᓂ. 

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᐱᑕᖃᓗᐊᓐᖏᓐᓂᖓᓂᒃ ᑎᑎᕋᖅᓯᒪᔪᓂ ᖃᓄᐃᓕᐅᕈᑎᒃᓴᓪᓚᕆᖕᓂᑦ ᐊᒻᒪ
ᐱᕕᒃᓴᖃᖅᑎᑕᐅᓐᖏᓐᓂᖓ ᐊᑐᓕᖅᑎᑦᓯᓂᐅᒐᔭᖅᑐᖅ, ᓇᓗᓇᖅᑐᖅ ᑖᒃᑯᐊ
ᖃᓄᐅᓕᕈᑎᒃᓴᐅᔪᑦ ᐸᕐᓇᐅᑏᑦ ᒪᓕᖕᓂᐊᕐᓂᖏᓐᓂᒃ ᐊᑐᕐᓂᐊᕐᓂᕋᖅᑕᒥᓂᒃ.
ᐊᑐᕐᓂᐊᕐᓂᕋᖅᑕᖏᑦᑕ ᐃᓚᖓᑦ, ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᑐᑦ
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᐊᑦ ᐊᒻᒪ ᐃᓄᓕᕆᔨᒃᑯᑦ ᐃᒪᐃᓐᓂ -
ᐊᕐᓗᑎᒃ (1) ᓴᖅᑭᑎᑦᓯᓗᑎᒃ ᐱᓕᕆᖃᑎᒌᓂᒃ ᐱᔭᕆᐊᑭᓪᓕᑎᕆᔨᓂᒃ
ᑲᒪᔨᐅᓂᐊᕐᓗᑎᒃ ᐋᓐᓂᖅᑎᕆᓂᖅ ᓄᖅᑲᖅᑎᑕᐅᒐᓱᐊᕐᓂᖓᓂᒃ, (2)
ᓴᓐᖏᒃᑎᑉᐹᓪᓕᕐᓗᒋᑦ ᓱᕈᓯᓕᕆᓂᕐᒧᑦ ᐊᒻᒪ ᐃᓚᒌᓄᑦ ᐱᔨᑦᓯᕋᕐᓂᕐᒧᑦ
ᐱᖁᔭᕐᔪᐊᑦ ᐊᑯᓂᐅᑎᒋᐊᕐᓂᖅᓴᐅᓗᒍ ᓴᐳᔾᔭᐅᓯᒪᒋᐊᖃᕐᓂᖓ ᓱᕈᓯᐅᑉ
ᓴᖅᑭᕝᕕᐅᓯᒪᔪᑦ ᐃᓚᒌᑦ ᐋᓐᓂᖅᑎᕆᖃᑦᑕᐅᑎᓂᖏᓐᓄᑦ ᐊᒻᒪ (3)
ᐃᖅᑲᓇᐃᔭᖅᑎᑖᕐᓗᑎᒃ ᐃᓚᒌᓕᕐᓂᕐᒧᑦ ᐱᔨᑦᓯᐅᑎᓂᒃ ᑲᒪᔨᐅᓂᐊᖅᑐᓂᒃ
ᐊᑐᓕᖅᑎᑕᐅᑎᓪᓗᒍ ᐃᓚᒌᓪᓯᐊᑦᓂ ᐸᕐᓇᐅᑏᑦ.113

ᑎᑎᕋᖅᑕᐅᑎᓪᓗᒍ ᑕᒪᓐᓇ ᓱᕈᓯᓕᕆᓂᕐᒧᑦ, ᐃᓚᒌᖕᓂᕐᒧᓪᓗ ᐱᔨᑦᓯᖅᑏᑦ
ᐃᖅᑲᓇᐃᔭᖅᑎᑖᓚᐅᓐᖏᑦᑐᑦ ᓱᓕ ᐋᓐᓂᖅᑎᕆᖃᑦᑕᕐᓂᖅ ᐃᓚᒌᓂ
ᓄᖅᑲᖅᑎᑕᐅᒐᓱᐊᕐᓂᖓᓄᑦ ᑲᒪᔨᐅᒐᔭᖅᑐᒥᒃ.  ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ
ᑐᓐᖓᓱᒃᑎᑦᑎᒐᓗᐊᖅᑎᓪᓗᒋᑦ ᐱᔾᔪᑎᒋᒐᓱᐊᖅᑕᖓᓂᒃ ᑕᒪᑐᒪ ᐃᖅᑲᓇᐃ -
ᔭᖅᑎᑖᕈᒪᓂᐅᑉ ᐋᓐᓂᖅᑎᕆᖃᑦᑕᕐᓂᖅ ᐃᓚᒌᓂ ᓄᖅᑲᖅᑎᑕᐅᒐᓱᐊᕐᓂᖓᓄᑦ
ᑲᒪᔨᐅᒐᔭᖅᑐᒥᒃ, ᓄᓇᕗᑦ ᑐᓐᖓᕕᒃ ᑎᒥᖓ ᐅᒃᐱᕈᓱᓐᖏᑦᑐᑦ ᐊᑕᐅᓯᖅ
ᐃᓂᐅᔪᖅ ᐃᖅᑲᓇᐃᔭᖅᑎᒧᑦ ᓈᒻᒪᒐᔭᕐᓂᖓᓂᒃ ᐊᑐᓕᖅᑎᑦᓯᑦᓯᐊᕐᓂᐊᕐᓗᓂ
ᑖᒃᑯᓂᖓ ᐃᓚᒋᓪᓯᐊᑦᓂ, ᐊᒃᑐᐃᒍᑕᐅᑦᓯᐊᕐᓂᐊᕐᓗᑎᒃ ᐃᓚᒌᑦ
ᐋᓐᓂᖅᑎᕆᖃᑦᑕᕐᓂᖏᑦ ᓄᖅᑲᖅᑎᑕᐅᒐᓱᐊᕐᓂᖓᓄᑦ ᐊᑑᑎᖃᖅᑐᒥᒃ.

ᐃᓱᒪᒋᓪᓗᒍ ᐱᓕᕆᖃᑎᖃᑦᓯᐊᕐᓂᕆᕙᒃᑕᕗᑦ ᓄᓇᕗᑦ ᒐᕙᒪᖏᓐᓂᒃ,
ᐃᓵᒃᓯᒪᒋᑦ ᐃᓅᓯᕐᒥᑦ ᑲᑎᒪᔩᑦ ᐊᒻᒪ ᐸᓖᓯᒃᑯᑦ ᓴᖅᑭᑎᑦᓯᓪᓗᑎᒃ ᓄᓇᕗᒥ
ᐃᓅᓯᕐᒥᑦ ᓇᑲᑎᑦᓯᑦᑕᐃᓕᕐᓂᕐᒧᑦ ᐸᕐᓇᐅᑏᑦ114 ᐊᒻᒪ ᓄᓇᕗᒥ ᐃᓅᓯᕐᒥᑦ
ᓇᑲᑎᑦᓯᑦᑕᐃᓕᓂᕐᒧᑦ ᐸᕐᓇᐅᑏᑦ,115 ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑐᑭᓯᐅᒪᔪᖅ
ᐊᒃᑐᐃᔪᓐᓇᕐᓂᖏᓐᓂᒃ ᐊᔾᔨᒌᓐᖏᑦᑐᑦ ᐱᓕᕆᖃᑎᒌᒃᑐᑦ.  ᑭᓯᐊᓂ, ᑕᑯᒐᑦᑎᒍ
ᐃᓚᒌᓪᓯᐊᑦᓂ ᐊᑐᕐᓂᐊᕐᓂᕋᖅᓯᒪᔭᖏᑦ ᐱᒋᐊᖅᑎᑦᓯᓗᑎᒃ ᐊᒻᒪ
ᑐᑭᒧᐊᒃᑎᑦᓯᓗᑎᒃ ᐊᔾᔨᒌᓐᖏᑦᑐᑦ ᐃᑲᔪᖅᑎᒌᖕᓂᖏᓐᓂᒃ ᐊᑐᕐᓗᒍ ᐃᓚᒌᑦ
ᐋᓐᓂᖅᑎᖅᑕᐅ ᑕᐃᓕᒪᔾᔪᑎᒃᓴᓂᒃ ᑲᒪᔨ ᓇᓗᓇᐃᓐᖏᓪᓗᒋᑦ ᖃᓄᖅ
ᐊᖏᑎᒋᔪᒥᒃ ᐱᓕᕆᕝᕕᖃᕈᓐᓇᕐᓂᖓᓂᒃ ᐃᑲᔪᖅᑎᒌᖕᓂᖅ.  

ᓵᓕᑦ ᕗᐊᒃ, ᖁᓪᓕᒃᑯᓐᓂᒃ, ᐅᒃᐱᕈᓱᒃᑐᖅ ᑕᐃᒫᑦᓴᐃᓐᓇᖅ ᐊᔾᔨᒌᓐᖏᑦᑐ -
ᓃᓐᖔᖅᑐᓂᒃ ᓴᖅᑭᑎᑦᓯᔪᑎᑐᑦ ᑖᒃᑯᓂᖓ ᓄᓇᕗᒥ ᐃᓅᓯᕐᒥᑦ ᓇᑲᑎᑦᓯᑦᑕ -
ᐃᓕᓂᕐᒧᑦ ᐸᕐᓇᐅᑏᑦ ᐊᑐᖅᑕᐅᖕᒥᓗᑎᒃ ᐋᓐᓂᖅᑎᖅᑕᐅᖃᑦᑕᕐᓂᖏᓐᓄᑦ
ᐊᕐᓇᐃᑦ, ᓱᕈᓰᓪᓗ.

ᑕᐃᒫᑦᓴᐃᓐᓇᐸᓗᒃ ᐋᖅᑭᒃᓱᐃᔾᔪᔾᔭᐅᒋᐊᓖᑦ ᐋᓐᓂᖅᑎᕆᖃᑦᑕᕐᓂᕐᒨᖓᔪᑦ.
ᐋᖅᑭᒃᓯᒋᐊᖃᖅᑐᒍᑦ ᑲᑎᒪᔨᓂᒃ ᑭᒡᒐᖅᑐᐃᔨᖃᕐᓗᑎᒃ ᐃᒡᓗᓕᕆᔩᑦ,
ᐃᓕᓐᓂᐊᖅᑐᓕᕆᔩᑦ, ᐊᕐᓇᓄᑦ ᕿᒫᕕᓕᕆᔩᑦ, ᖁᓪᓕᖅ ᑲᑎᒪᔩᑦ
ᑐᒃᒧᐊᒃᑎᑦᑎᔨᖏᓪᓗ ᐊᒻᒪ ᐊᓪᓚᒡᕕᖕᒥᑦ ᐊᒻᒪ ᖃᓄᐃᓕᐅᕈᑎᒃᓴᓄᑦ
ᐸᕐᓇᐅᑎᓂᒃ ᐊᒻᒪ ᑕᒪᓐᓇ ᐸᕐᓇᐅᑎᒋᓯᒪᑦᓯᐊᕐᓗᒋᑦ. ᐱᑕᖃᕆᐊᖃᖅᑐ -
ᕆᒐᒃᑯᑦ ᑕᐃᒪᐃᑦᑐᑦᓴᐃᓐᓇᕐᒥᑦ ᐊᑐᕐᓗᑎᒃ… ᐱᔭᑑᓂᐊᓐᖏᒻᒪᑦ
ᐃᓚᒌᖕᓂᓕᕆᓂᕐᒧᑦ ᐱᔨᑦᓯᕋᐅᑏᑦ; ᑖᒃᑯᐊ ᐱᓕᕆᕕᐅᔪᑦ ᒐᕙᒪᒃᑯᓐᓂ
ᐊᒥᓱᓂᒃ ᐱᓕᕆᐊᒃᓴᖄᓂᖕᒪᑕ.116

ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᑲᔪᖅᓱᐃᔪᑦ ᐃᑲᔪᖅᑎᒌᒍᑎᖃᕆᐊᖃᕐᓂᕐᒥᑦ
ᑕᒪᓐᓇ ᐱᓪᓗᒍ ᑕᒪᒃᑯᐊ ᓇᓗᓇᐃᔭᖅᑕᐅᑦᓯᐊᕐᓂᐊᖅᐸᑕ ᐊᒻᒪ ᑕᐅᑐᒐᕆᔭ -
ᐅᓗᑎᒃ ᐃᑲᔪᖅᑎᒌᒍᑎᒃᓴᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᕕᒃᑐᖅᓯᒪᓂᓕᒫᒧᖓᔪᑦ
ᐸᕐᓇᐅᑏᑦ ᐊᒻᒪ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑏᑦ ᐃᓱᓕᒐᓱᐊᕐᓗᒍ
ᐋᓐᓂᖅᑎᕆᖃᑦᑕᕐᓂᖅ ᐊᕐᓇᓂᒃ, ᓱᕈᓯᕐᓂᓪᓗ. ᐃᓱᒪᒋᓪᓗᒍ ᐱᐅᔪᒥᒃ
ᐃᑲᔪᖅᑎᒌᒍᑕᐅᓚᐅᖅᑐᑦ ᐱᓕᕆᐊᖅ ᐃᓅᓯᕐᒥᑦ ᓇᑲᑎᑦᓯᑦᑕᐃᓕᓂᕐᒧᑦ, 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᓯᕗᒃᑲᑕᖅᑎᐅᔪᓐᓇᖅᑐᑦ ᐱᓕᕆᖃᑎᒋᓗᒋᑦ
ᖁᓪᓖᑦ ᑲᑎᒪᔨᖏᑦ ᑕᒪᓐᓇ ᐱᒋᐊᖅᑎᓪᓗᒍ ᑎᒥᐅᔪᖅ.

ᐃᒪᐃᓕᖓᖕᒪᑦ, ᐃᓚᒌᑦᓯᐊᕐᓂᖅ ᐱᒻᒪᕆᐅᓐᖏᓗᐊᕐᒪᑦ ᐅᕝᕙᓘᓐᓃᑦ
ᐊᖏᕈᑕᐅᔪᒃᓴᐅᖏᑦᑐᖅ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᒋᓗᒋᑦ
ᐅᖃᐅᓯᕋᕈᑕᐅᓗᑎᒃ ᐱᓗᐊᓕᖅᐸᓪᓕᐊᑐᐃᓐᓇᕐᓂᖏᓐᓄᑦ ᐃᓚᒌᑦ
ᐋᓐᓂᖅᑎᖃᑦᑕᐅᑎᓂᖏᑦ ᓄᓇᕗᒥ. ᑕᒪᓐᓇᐅᒐᓗᐊᖅᑎᓪᓗᒍ
ᐱᓕᕆᐊᖑᓚᐅᖅᑐᖅ ᐊᑭᕋᖅᑐᕐᓂᖅ ᐋᓐᓂᖅᑎᕆᖃᑦᑕᕐᓂᕐᒥᑦ ᐊᕐᓇᓂᒃ

ᐱᓕᕆᐊᑭᓪᓕᑎᕆᔨᓄᑦ ᐊᕐᕌᒍᐊᓂ 2006 ᐊᒻᒪ ᑲᓇᑕᒥ ᐸᕐᓇᐅᑕ
ᐱᓂᕐᓗᐃᖃᑦᑕᕐᓂᖅ ᓄᖅᑲᖁᓪᓗᒍ ᐃᓄᐃᑦ ᓄᓇᓕᖏᓐᓂ ᐱᐊᓂᒃᑕᐅᔪᖅ
ᐸᐅᒃᑑᑎᒃᑯᓐᓄᑦ ᑕᒡᕙᓂᑦᓴᐃᓐᓇᖅ ᐊᕐᕌᒍᒥ, ᐃᓚᒌᑦᓯᐊᕐᓂᖅ ᐃᓱᒪᒋᔭᖃᓐᖏ -
ᓗᐊᕐᒪᑦ ᐱᓕᕆᐊᖑᒋᐊᓚᐅᖅᑐᓂᒃ ᐊᒻᒪ ᐃᓚᐅᑎᑦᑎᒐᑎᒃ ᐅᖃᐅᓯᐅᓚᐅᖅᑐᓂᒃ
ᐱᔭᕆᐊᑭᓪᓕᑎᕆᔨᐅᖃᑕᐅᔪᓄᑦ.117 ᑕᒪᓐᓇ ᐃᓱᒫ ᓗᖕᓇᖅᑐᖅ ᐱᔾᔪᑎᒋᓪᓗᒍ
ᐃᓚᒌᑦ ᐋᓐᓂᖅᑎᖃᑦᑕᐅᑎᓂᖏᑦ ᐱᔾᔪᑕᐅᖕᒪᑦ ᐊᕕᒃᑐᖅᓯᒪᓂᐅᔪᒥ ᐃᓅᓯᕐᓄᑦ
ᐊᑲᐅᓐᖏᓕᐅᕈᑕᐅᔪᓂ, ᑕᒪᒃᑯᐊ ᐃᓚᖃᖅᑐᑦ ᖁᒡᕙᕆᐊᖅᓯᒪᓂᖏᓐᓄᑦ
ᖁᐊᖅᓵᖅᓯᒃᒪᔪᑦ, ᐃᓅᓯᕐᒥᓂᒃ ᓇᑲᑦᓯᓂᖅ ᐊᒻᒪ ᐋᖓᔮᕐᓇᖅᑐᓂ
ᐊᑐᕈᓘᔭᖃᑦᑕᕐᓂᖅ ᐃᓄᖁᑎᑦᑎᓐᓂ. ᑕᒪᒃᑯᐊ ᐃᓅᓯᕐᓄᑦ ᐃᓗᐊᓐᖏᔾᔪᑕᐅᔪᑦ
ᐊᒃᓱᕈᕐᓇᓕᖃᑦᑕᕐᒪᑕ ᐊᕕᒃᑐᖅᓯᒪᓂᐅᔫᑉ ᐃᖅᑲᖅᑐᐃᕕᓕᕆᓂᖏᓐᓄᑦ ᐊᒻᒪ
ᐱᔨᑦᓯᕋᐅᑎᖃᓗᐊᕋᓂ ᐃᑲᔫᑎᒃᓴᓂᒃ.  ᖃᐅᔨᔭᐅᒐᓱᐊᓐᖏᑉᐸᑕ ᑕᒃᑯᐊ,
ᐊᑕᐅᓐᖏᓕᐅᕈᑕᐅᔪᑦ ᑲᔪᓯᓂᐊᖅᑐᑦ ᐱᕈᖅᐸᓪᓕᐊᑐᐃᓐᓇᕐᓗᑎᒃ ᐊᔪᖅᓴᕐᓂᕐᒧᑦ,
ᐋᓐᓂᖅᓯᓗᓂ ᐱᖃᔭᖕᓂᕐᒧᑦ ᐊᒻᒪ ᐃᓱᒪᒃᑯᑦ ᐋᓐᓂᐊᖃᖅᑐᑦ.

ᐱᑕᖃᓐᖏᓗᐊᕐᓂᖓ ᐱᔨᑦᓯᕋᐅᑎᓂᒃ ᐊᒻᒪ ᐃᒡᓗᕐᔪᐊᖃᓐᖏᓗᐊᕐᓂᕐᒧᑦ
ᐃᑲᔫᑎᖃᑦᑕᖅᑐᖅ ᐋᓐᓂᖅᑎᖅᑕᐅᓂᖏᓐᓄᑦ ᐊᕐᓇᐃᑦ, ᓱᕈᓰᓪᓗ
ᐃᓄᐃᑦ ᐊᕐᓇᐃᑦ ᐅᖃᐅᓯᖃᖅᑐᑦ ᑎᒥᒃᑯᑦ, ᓄᓕᐊᖅᑕᐅᓂᒃᑯᓪᓗ ᐱᓂᕐᓗᒃᑕᐅᔪᑦ
ᓴᓐᖏᔪᐊᓘᖕᒪᑕ ᐱᔾᔪᑎᒋᓪᓗᒋᑦ, ᓴᓂᐊᒍᑦ ᑲᑉᐱᐊᓵᖅᑕᐅᑐᐃᓐᓇᕆᐊᖃᕐᓂᓂ
ᓯᕗᓂᒃᓴᒥ, ᐃᑲᔪᕈᒪᑦᓯᐊᖏᑦᑐᓂᒃ ᐱᔨᑦᓯᕋᐅᑎᖃᖅᑐᑎᒃ ᐊᒻᒪ ᐃᒡᓗᖁ -
ᑎᖃᑦᓯᐊᕋᑎᒃ. ᐊᕐᓇᐃᑦ ᐋᓐᓂᖅᑎᖅᑕᐅᖃᑦᑕᖅᑐᑦ ᐱᑕᖃᕐᕕᐅᖏᒻᒪᑕ
ᑐᑭᓯᒋᐊᕈᑎᒃᓴᖅᑖᕐᕕᒋᔪᓐᓇᖅᑕᖏᓐᓂᒃ ᑐᑭᓯᐅᒪᒋᐊᖃᖅᑕᖏᑦ ᒪᓕᒐᑎ -
ᒎᕐᓂᖏᑦ, ᐊᑐᕈᓐᓇᕐᓂᕐᒥᑦ ᐃᑲᔫᑕᐅᔪᓂᒃ ᐱᓕᕆᐊᓂᒃ, ᐊᔪᐃᓐᓇᕆᐊᕈ -
ᑎᖃᕈᓐᓇᕐᓂᕐᒥᑦ ᐃᓱᒪᓕᐅᕈᑕᐅᔪᒥᒃ ᓈᒻᒪᒃᑐᕆᓇᒍ ᐅᕝᕙᓘᓐᓃᑦ
ᐃᑲᔪᖅᑐᐃᔨᒃᓴᖏᓐᓄᑦ ᐊᒻᒪ ᕿᑐᓐᖓᖏᓐᓄᑦ.  ᐊᑕᐅᓯᕐᒦᑦᑐᖃᓐᖏᒻᒪᑦ
ᑐᑭᓯᒋᐊᕐᕕᐅᔪᓐᓇᖅᑐᓂᒃ ᓲᕐᓗ ᐃᑭᐊᖅᑭᕕᒃᑯᑦ ᐅᓂᒃᑳᖅᑐᓂᒃ
ᖃᓄᐃᓕᐅᕈᑎᖃᕈᓐᓇᕐᓂᖏᓐᓂᒃ, ᐊᓪᓚᒡᕕᒃᑕᖃᕋᓂᓗ ᐃᑲᔪᖅᑎᒻᒪᕆᖕᓂᑦ
ᒐᕙᒪᒃᑯᓐᓂ ᐅᕝᕙᓘᓐᓃᑦ ᐅᖄᓚᕕᒃᓴᑦ ᐃᓄᐃᑦ ᐋᓐᓂᖅᑎᖅᑕᐅᑎᓪᓗᒋᑦ
ᐅᕝᕙᓘᓐᓃᑦ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᓂᕐᒥᑦ ᖃᓄᖅ ᐅᖃᐅᓯᖃᕈᓐᓇᕐᓂᖅ,
ᐱᔨᑦᓯᕋᐅᑎᓄᑦ ᐊᑐᕈᓐᓇᖅᑕᖏᓐᓂᒃ, ᓲᕐᓗ ᐃᓅᓯᓕᕆᔩᑦ ᐅᕝᕙᓘᓐᓃᑦ
ᐃᑲᔫᓯᐊᖅᑏᑦ ᐊᒻᒪ ᖃᓄᖅ ᑲᒪᒋᔭᐅᓂᖏᑦ ᑲᔪᓯᓂᐊᕐᒪᖔᑕ.

ᐱᑕᖃᓐᖏᓗᐊᕐᒥᔪᖅ ᐃᓂᒋᑲᐃᓐᓇᕈᓐᓇᖅᑕᖏᓐᓂᒃ ᐊᑦᑕᕐᓇᖏᑦᑐᓂᒃ
ᐊᕐᓇᓄᑦ, ᓱᕈᓯᕐᓄᓪᓗ ᕿᒫᔪᑦ ᐋᓐᓂᖅᑎᕆᔪᓂᒃ. ᐃᓂᐅᑲᐃᓐᓇᕈᓐᓇᖅᑐᓂᒃ
ᐃᓚᒌᓄᑦ ᑲᑉᐱᐊᓵᖅᑎᑕᐅᔪᓄᑦ ᐋᓐᓂᖅᑎᕆᓂᒃᑯᑦ ᐱᑕᖃᓐᖏᓗᐊᕐᒪᑕ
ᐊᕕᒃᑐᖅᓯᒪᓂᐅᔪᒥ ᐊᒻᒪ ᐊᑭᑐᓗᐊᓐᖏᑦᑐᓂᒃ ᐃᒡᓗᒃᓴᖅᑕᖃᕋᓂ ᐊᒥᓱᓄᑦ
ᐃᓄᖕᓄᑦ ᓇᒧᓐᖓᕐᕕᒃᓴᖃᓐᖏᑦᑐᓄᑦ. ᐃᒪᐃᒻᒪᑦ, ᑕᐃᒪᓐᖓᓂᒃ 1999,
ᐅᓄᖅᓯᕙᓪᓕᐊᑐᐃᓐᓇᖅᑐᑦ ᐃᓄᐃᑦ ᐊᕐᓇᐃᑦ ᕿᑎᕐᒥᐅᓂ ᐊᑐᖃᑦᑕᖅᓯᒪᔪᑦ
ᕿᒫᕕᖕᓂᑦ ᔭᓗᓇᐃᕝᒥ ᐱᓪᓗᒋᑦ ᐃᓂᒃᓴᖅᑕᖃᓐᖏᓐᓂᖓ ᕿᒫᕕᖕᓂᑦ
ᐊᕕᒃᑐᖅᓯᒪᓂᑦᑎᓐᓂ.118 ᐊᒥᓱᑎᒍᑦ ᐊᕐᓇᐃᑦ ᕿᒫᔪᑦ ᐋᓐᓂᖅᑎᕆᓂᕐᒥᑦ
ᐊᖏᕐᕋᖃᕈᓐᓃᑐᐃᓐᓇᕆᐊᖃᖅᑐᑦ ᐊᒻᒪ ᐊᖅᓵᖅᑕᐅᔪᓐᓇᖅᓯᓪᓗᑎᒃ
ᕿᑐᓐᖓᒥᓂᒃ ᑕᒪᓐᓇ ᐱᔾᔪᑎᒋᓗᒍ. ᑕᒪᒃᑯᐊᑦᑕᐅᖅ ᐊᑲᐅᓐᖏᔾᔪᑕᐅᔪᑦ
ᐊᒃᓱᕉᓴᒋᐊᓪᓚᒍᑕᐅᔪᓐᓇᖅᑐᑦ ᐃᓱᒃᑯᑦ ᐊᒻᒪ ᑎᒥᐅᑉ ᖃᓄᐃᓐᖏᑦᓯ -
ᐊᕆᐊᖃᕐᓂᖓᓄᑦ ᐊᓂᒎᑎᓯᒪᔪᑦ ᐋᓐᓂᖅᑎᖅᑕᐅᖃᑦᑕᕐᓂᕐᒥᑦ
ᓇᓕᒧᑐᐃᓐᓇᕆᓪᓗᓂᖏᑦ ᐊᒃᓱᕉᓴᑎᑦᑎᓚᐅᖅᑐᒦᓂᑯᓄᑦ.

ᑕᒪᑐᒪ ᖄᖓᒍᑦ, ᑕᖅᑭᕋᓴᐅᑐᐃᓐᓇᕆᐊᓖᑦ ᐊᑯᓐᖓᓐᓂ ᐃᖅᑲᖅᑐᖅᑕᐅᕕᒃᓴᑦ
ᐊᒻᒪ ᑲᒪᒋᔭᐅᓂᖓ ᐃᖅᑲᖅᑐᖅᑕᐅᔪᒃᓴᐅᑉ ᐋᓐᓂᖅᑎᕆᓯᒪᓂᕐᒧᑦ ᐱᔾᔪᑎᒋᓪᓗᒋᑦ
ᐃᖅᑲᖅᑐᐃᕖᑦ ᓄᓇᓕᖕᓅᖅᑕᕐᒪᑕ ᓇᓪᓕᐊᓐᓂᑐᐃᓐᓇᖅ ᒪᕐᕈᐃᖅᑐᑎᒃ, ᑎᑭᑦᑐᒍ
7 ᐊᕐᕌᒎᑉ ᐃᓗᐊᓂ ᒪᓕᒃᑐᒍᑦ ᑭᓱᐃᑦ ᓴᖅᑭᓯᒪᔪᑦ, ᓲᕐᓗ ᐅᓄᕐᓂᖏᑦ
ᐃᖅᑲᖅᑐᖅᑕᐅᒋᐊᓖᑦ ᓄᓇᓕᐅᔪᓂ ᐊᒻᒪ ᐊᖏᓂᖏᑦ ᓄᓇᓕᐅᔫᑉ.  ᐊᕐᕌᒍᐊᓂ
2013, ᐃᖅᑲᖅᑐᐃᕕᒃ 68-ᓂᒃ ᐱᓇᓱᐊᕈᓯᕐᓂᒃ ᓄᓇᕗᒥ ᓄᓇᓕᖕᓅᖅᑕ -
ᓚᐅᖅᑐᑦ.119 ᐊᑯᓐᖓᓐᓂ ᐃᖅᑲᖅᑐᐃᕖᑦ ᐅᑎᖅᑕᕐᓂᖏᑦ ᑐᑭᖃᖅᑐᖅ ᑖᒃᑯᐊ
ᐊᐃᑉᐸᕇᑦ ᐃᓚᐅᔪᑦ ᐋᓐᓂᖅᑎᕆᓂᕐᒧᑦ ᐅᑕᖅᑭᑎᑕᐅᔪᓐᓇᖅᑐᑦ ᑕᖅᑭᓄᑦ
ᐱᖓᓲᔪᖅᑐᓄᑦ 6 ᐃᖅᑲᖅᑐᐃᕕᒃ ᑎᑭᓚᐅᖅᑎᓐᓇᒍ ᐊᒻᒪ ᐃᖅᑲᖅᑐᐃ -
ᕕᒃᑰᕈᑕᐅᔪᖅ ᓯᕗᓪᓕᖅᐹᒥ ᓈᓚᒃᑕᐅᓕᕐᓗᓂ ᐊᒻᒪ ᐃᓂᖅᑎᖅᑕᐅᓂᖓ
ᐊᑭᓖᑎᑕᐅᓂᖓ ᓴᖅᑭᓕᑕᐃᓐᓇᕋᔭᕆᓪᓗᓂ ᑭᖑᓂᐊᒍᑦ ᐃᖅᑲᖅᑐ -
ᐃᕕᒃᑕᖃᓕᖅᐸᑦ.120 ᐅᑕᖅᑭᑎᑕᐅᓗᑎᒃ ᑖᒃᑯᐊ ᐊᓯᐊᒎᕐᕕᒃᓴᖃᓗᐊᓐᖏᑦᑐᑦ
ᑭᓯᐊᓂ ᐊᒃᓱᕉᓴᓗᓂ ᐱᖃᑎᒌᒐᓱᐊᕐᓂᒃᑯᑦ ᓲᕐᓗ ᖄᕈᓐᓇᖅᑐᒧᑦ ᐊᒻᒪ
ᐋᓐᓂᖅᑎᖅᑕᐅᓂᒃᑯᑦ ᑲᑉᐱᐊᓇᖅᓯᔪᓐᓇᖅᑐᓂᒃ, ᐃᑲᔪᖅᑎᒃᓴᖃᓗᐊᕋᑎᒃ ᐊᒻᒪ
ᐃᓅᓯᓕᕆᔭᐅᓐᖏᑦᓯᐊᖅᑐᑎᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔫᑎᒃᓴᓂᒃ
ᐱᓕᕆᐊᓂᒃ ᐋᖅᑭᒃᓯᒪᔪᓂᒃ.121

ᒫᓐᓇᐅᔪᖅ ᑕᓪᓕᒪᐅᔪᑦ 5 ᐃᓚᒌᓄᑦ ᕿᒫᕖᑦ (ᑐᑭᓯᒋᐊᕈᑎᒃᓴᖅ 1)
ᐊᕕᒃᑐᖅᓯᒪᓂᐅᔪᒥ ᐊᒻᒪ 12-ᓂᒃ ᐃᒡᓕᓕᒃ, ᓯᕗᒧᑦ ᐊᖏᕐᕋᖃᓐᖏᑦᑐᒃᑯᕕᒃ
ᐊᕐᓇᓄᑦ ᐊᒻᒪ ᓱᕈᓯᕐᓄᑦ ᐃᖃᓗᖕᓂ. ᑖᓐᓇ ᑎᑎᕋᖅᑕᐅᑎᓪᓗᒍ, ᓰᓐ ᒪᐃᑯ
ᕿᒫᕕᖓ ᐃᖃᓗᒃᑑᑦᑎᐊᓂ ᒪᑐᓯᒪᓕᓚᐅᖅᑐᖅ ᐊᐃᐳᕈ 1, 2014 ᐅᑕᖅᑭᔪᖅ
ᓄᑖᕈᕆᐊᖅᑕᐅᓂᒃᓴᖓᓂᒃ ᐃᑲᔫᓯᐊᕐᓂᕐᒧᑦ ᐊᖏᖃᑎᒌᒍᑏᑦ ᑖᒃᑯᓄᖓ
ᕼᐋᒻᓕᖓᑦ ᐃᖃᓗᒃᑑᑦᑎᐊᖅ ᐊᒻᒪ ᑖᒃᑯᐊ ᓄᓇᕗᑦ ᒐᕙᒪᖏᑦ.

ᐊᖏᓂᖅᐹᖅ ᕿᒫᕕᒃ, 21-ᓂᒃ ᐃᒡᓕᖃᖅᑐᖅ ᕿᒫᕕᒃ, ᐃᖃᓗᖕᓃᑦᑐᖅ ᐊᒻᒪ
ᐊᐅᓚᑕᐅᓪᓗᓂ ᑲᑐᔾᔨᖃᑎᒌᑦ ᐊᕐᓇᓄᑦ ᑲᓇᑕᒥ YWCA, ᐱᑐᖃᐅᓂᖅᐹᖅ ᐊᒻᒪ
ᐊᖏᓂᖅᐹᖑᓪᓗᑎᒃ ᐊᒥᓱᓂᒃ-ᐱᔨᑦᓯᕋᐅᑎᓖᑦ ᐊᕐᓇᓄᑦ ᑲᑐᔾᔨᖃᑎᒌᓄᑦ. ᑖᓐᓇ
ᕿᒫᕕᒃ ᒪᑐᐃᖓᔪᖅ 13-ᓄᑦ ᓄᓇᓕᐅᔪᓄᑦ ᕿᑭᖅᑖᓗᖕᒥ. ᑐᑭᓯᐅᒪᓂᖅᓴ -
ᐅᖁᓪᓗᑕ ᖃᓄᖅ ᐊᐅᓚᖃᑦᑕᕐᒪᖔᑕ ᕿᒫᕕᐅᑉ ᐱᑕᖃᖅᑎᑕᖏᑦ ᐊᒻᒪ
ᐃᓚᖏᑦ ᐊᒃᓱᕉᓴᒍᑕᐅᕙᒃᑐᑦ ᐃᓚᒌᓄᑦ ᕿᒫᕕᖕᒥ, ᓄᓇᕗᑦ ᑐᓐᖓᕕᒃᑯᑦ
ᐊᐱᖅᓱᐃᓚᐅᖅᑐᑦ ᓲᓂ ᔩᑲᑉ, ᑐᑭᒧᐊᒃᑎᑦᑎᔨ, ᑖᒃᑯᓄᖓ ᑲᑐᔾᔨᖃᑎᒌᓄᑦ
YWCA ᐊᒡᕕᒃ ᓄᓇᕗᑦ.

ᐊᑯᓂᐅᑎᒋᓂᖓ ᑕᒪᒃᑯᐊ ᐊᕐᓇᐃᑦ ᐊᒻᒪ ᓱᕈᓰᑦ ᕿᒫᕕᖕᒥ ᐋᖅᑭᒃᑕᐅᓯᒪᔪᑦ
ᐱᓇᓱᐊᕈᓯᕐᓄᑦ ᐱᖓᓲᔪᖅᑐᓄᑦ 6 ᐊᒻᒪ ᕿᒫᕕᒃ ᐃᓐᓄᒃᓯᒪᖃᑦᑕᖅᑐᖅ ᑕᒫᓂ
100 ᑎᑭᑦᑐᒍ 115 -ᐳᓴᓐ, ᐊᒥᓱᑦ ᑕᒫᓂ 35 ᑎᑭᑦᑐᒍ 40 ᐊᖅᑯᓵᖅᑐᑎᒃ
ᓇᓪᓕᐊᓐᓂᑐᐃᓐᓇᖅ ᑕᖅᑭᒥ. ᑮᓇᐅᔭᑦ ᐊᐅᓚᔾᔪᑎᖏᑦ ᐱᔭᐅᕙᒃᑐᑦ ᓄᓇᕗᑦ
ᒐᕙᒪᖏᑦᑕ ᐃᓚᒌᒃᑐᓕᕆᔨᖏᑦᑕ ᐱᓕᕆᕕᐊᓂᒃ ᐊᒻᒪ ᐃᓚᒋᐊᖅᑐᒋᑦ
ᑖᒃᓇᓐᖓᑦ ᑲᓇᑕᒥ ᐊᕐᓇᓄᑦ ᑲᑎᒪᔩᑦ, ᑲᓇᑕᒥ ᐊᕐᓇᓄᑦ ᐱᓕᕆᐊᓄᑦ
ᑮᓇᐅᔭᖅᑖᕐᕖᑦ ᐊᒻᒪ ᑲᓇᑕᒥ ᐱᖅᑯᓯᑐᖃᓕᕆᔨᓄᑦ. ᕿᒫᕕᒃ ᐃᖅᑲᓇᐃ -
ᔭᖅᑎᑦᓯᖃᑦᑕᖅᑐᑦ ᑕᓪᓕᒪᓂ ᐃᑲᔪᖅᑎᐅᔪᓂᒃ ᐃᖃᓗᖕᓂ ᐊᒻᒪ ᖃᖓᓕᒫᖅ
ᐃᓅᓯᓕᔨᖃᖅᑎᑦᓯᓪᓗᑎᒃ ᕿᒫᕕᖕᒦᑦᑐᓄᑦ. ᔩᑲᑉ ᓇᓚᐅᑦᑖᖅᓯᒪᔪᖅ ᑖᒃᑯᐊ 
80-ᐳᓴᓅᖓᔪᓂᒃ ᕿᒫᕕᖕᒥ ᐃᖅᑲᓇᐃᔭᖅᑎᑦᓯᔪᑦ. 122

ᐊᕐᓇᐃᑦ ᕿᑭᑖᓘᑉ ᓄᓇᓕᖏᓐᓃᑦᑐᑦ ᐊᑐᕈᓐᓇᖅᑐᑦ ᕿᒫᕕᖕᓂ
ᐱᖓᓱᐃᓕᖓᔪᑎᒍᑦ: ᑐᕌᖅᑎᑕᐅᖑᓂ ᐃᓄᓕᕆᔨᒧᑦ, ᑐᕌᖅᑎᑕᐅᔪᑦ
ᐸᓖᓯᒃᑯᓐᓄᑦ ᐅᕝᕙᓘᓐᓃᑦ ᐃᖕᒥᓂᒃ ᐊᐃᑦᑑᑎᔪᑦ. ᐊᕐᓇᐃᑦ ᑲᑉᐱᐊᓇᖅᑐᒦᑦᑐᑦ
ᐅᖄᓚᒋᐊᓖᑦ ᐋᓐᓂᐊᕐᕕᖕᒧᑦ ᐊᒻᒪ ᐃᓄᓕᕆᔨᒃᑯᓐᓄᑦ ᐱᓕᕆᔨᓄᑦ ᓄᓇᓕᒥᖕᓂ
ᑖᒃᑯᐊ ᐱᒋᐊᖅᑎᑦᓯᔪᓐᓇᖅᑐᑦ ᐸᐃᑉᐹᓕᕆᒋᐊᖃᕐᓂᕐᒥᑦ ᐃᖏᕐᕋᔾᔪᑎᒃᓴᖏᓐᓄᑦ
ᐃᖃᓗᖕᓄᑦ. ᕿᒫᕕᖕᒨᖅᑕᐅᓚᐅᖅᑎᓪᓗᒋᑦ, ᐊᕐᓇᐃᑦ ᑲᑎᖃᖅᑎᑕᐅᕙᒃᑐᑦ
ᐃᓅᓯᓕᕆᔨᓂᒃ ᐃᓕᓐᓂᐊᖅᓯᒪᔪᓂᒃ ᓇᓗᓇᐃᔭᖅᑐᒋᑦ ᐃᑲᔪᖅᑕᐅᔾᔪ -
ᑎᒋᒋᐊᖃᓗᐊᖅᑕᖏᑦ ᐊᒻᒪ ᑐᕌᒐᕆᓂᐊᖅᑕᖏᑦ ᐊᒻᒪ ᐃᓱᒪᒃᓴᖅᓯᐅᕈᑎᒋᓗᒋᑦ
ᐃᓱᒪᓕᕆᔨᓄᑦ ᑐᕌᖅᑎᑕᐅᒋᐊᖃᕐᒪᖔᑦ, ᐋᓐᓂᐊᕐᕕᖕᒧᑦ, ᐊᔪᓕᕈᑎᖃᖅᑐᓄᑦ

ᐃᑲᔪᖅᑕᐅᕕᖕᒧᑦ ᐅᕝᕙᓘᓐᓃᑦ ᒪᓕᒐᑎᒍᑦ ᐃᑲᔪᖅᑎᑖᕆᐊᖃᕐᒪᖔᑦ,. ᐊᕐᓇᐃᑦ
ᐋᓐᓂᐊᓪᓚᕆᒃᑐᑦ ᐊᔪᓕᕈᑎᖃᕐᓂᕐᒧᑦ ᐊᒻᒪ ᐃᓱᒪᒃᑯᑦ ᐋᓐᓂᐊᖃᓗᐊᖅᑐᑦ
ᐃᓯᖅᑎᑕᐅᕙᓐᖏᑦᑐᑦ ᕿᒫᕕᖕᓄᑦ.

ᔭᐃᑲᑉ ᐃᓱᒪᔪᖅ ᑎᑭᓪᓗᒍ 65-ᐳᓴᓄᑦ ᕿᒫᕕᖕᒦᑦᑐᑦ ᐅᑎᖅᑕᖅᓯᒪᔪᑦ
ᕿᒫᕕᖕᒦᓚᐅᖅᓯᒪᔪᑦ, “ᓲᕐᓗ ᒪᑐ ᐅᑎᖅᑕᖅᑐᖅ.”123 ᐃᑲᔫᑎᓂᕋᖅᑕᖏᑦ
ᑕᒪᑐᒧᖓ ᒪᕐᕉᓗᐊᖅᑑᒃ: ᐊᖏᕐᕋᖃᓐᖏᓐᓂᖅ ᐊᒻᒪ ᐱᔨᑦᓯᖅᑕ -
ᐅᔾᔪᑎᖃᓐᖏᓗᐊᕐᓂᖅ ᐊᒻᒪ ᐃᑲᔪᖅᑕᐅᔾᔪᑎᒃᓴᖃᓐᖏᓗᐊᕐᓂᖏᑦ ᐃᓄᐃᑦ
ᐊᒃᓱᕈᕈᑎᖃᖅᑐᑦ ᐊᔪᓕᕈᑎᖃᕐᓂᕐᒥᑦ ᐊᕕᒃᑐᖅᓯᒪᓂᐅᔪᒥ. “ᐃᑲᔪᖅᑕᐅ -
ᕕᒃᓴᖃᓗᐊᓐᖏᑦᑐᖅ, ᐱᔾᔪᑎᒋᓪᓗᒍ ᒪᒥᓴᕐᕕᒃᑕᖃᓐᖏᓐᓂᖓᓄᑦ;
ᐸᓂᖅᓰᕕᖃᕋᓂ; ᓇᒧᓐᖓᕐᕕᒃᓴᖃᓐᖏᑦᑐᒍᑦ ᐃᑲᔪᖅᑕᐅᕕᒃᓴᒐᓚᖕᓂᑦ
ᑕᒪᒃᑯᓇᓂᖓᑦ ᐊᓂᒍᑎᒃᓴᓂᒃ.”124

ᓄᓇᕗᒥ ᐱᑕᖃᓐᖏᓗᐊᕐᒪᑦ ᐋᖓᔮᕐᓇᖅᑐᕈᔪᖕᓄᑦ ᐸᓂᖅᓰᕕᖕᓂᑦ ᐃᓄᖕᓄᑦ
ᐊᖓᔮᕈᒪᒍᓐᓃᖅᐸᓪᓕᐊᔪᓄᑦ. ᑕᒪᓐᓇ ᐊᒡᕕᐊᕈᑕᐅᕙᒃᑐᖅ ᐊᒥᓱᓄᑦ
ᐊᓂᒎᑎᓯᒪᔪᓄᑦ ᐋᓐᓂᖅᑎᑕᐅᖃᑦᑕᕐᓂᕐᒥᑦ ᐊᒃᑐᐃᔾᔪᑕᐅᔪᓐᓇᖅᑐᖅ
ᐊᔾᔨᒌᓐᖏᑦᑐᓄᑦ ᐊᕐᓇᐅᑉ ᑎᒥᐊᓄᑦ ᐊᒻᒪ ᐃᓱᒪᒃᑯᑦ ᐋᓐᓂᐊᕈᑎᒋᓕᕐᓗᒍ,
ᐃᓚᐅᓗᑎᒃ ᖃᓄᐃᓐᓂᖏᑦ ᐃᓱᒪᒃᑯᑦ, ᐊᑐᖃᑦᑕᕐᓂᖏᓪᓗ ᐋᖓᔮᕐᓇᖅᑐᓂᒃ.125

ᑐᑭᓯᒋᐊᕈᑎᒃᓴᖅ 1. ᓄᓇᕗᒥ ᐃᓚᒌᓄᑦ ᑲᑉᐱᐊᓇᖅᑐᒦᑎᑕᐅᔪᓄᑦ ᕿᒫᕖᑦ, ᐃᒡᓖᑦ ᐊᒻᒪ ᖃᑦᓯᓂᒃ ᐃᓄᖃᕈᓐᓇᕐᓂᖏᑦ ᐊᐃᐳᕈ 2014

ᐃᒡᓗᐃᑦ ᓇᒦᓐᓂᖏᑦ ᐃᒡᓖᑦ ᑕᑕᑉᐹᑦ?

ᑲᖏᖅᖠᓂᖅ ᑲᑕᐅᔪᖅ ᑲᑐᔾᔨᖃᑎᒌᑦ ᑲᖏᖅᖠᓂᖅ 9 ᐋᒃᑲ 

ᐃᖃᓗᒃᑑᑦᑎᐊᑉ ᓰᓐ ᒪᐃᑯ ᕿᒫᕕᒃ ᐃᖃᓗᒃᑑᑦᑎᐊᖅ 8 ᒪᑐᓯᒪᔪᖅ

ᑰᒑᕐᔪᒃ ᐃᓚᒌᓄᑦ ᕿᒫᕕᒃ ᑰᒑᕐᔪᒃ 8 ᐄ

ᑰᒑᕐᔪᒃ ᐊᕐᓇᓄᑦ ᕿᒫᕕᒃ ᑰᒑᕐᔪᒃ 7 ᐄ

ᕿᒫᕕᒃ ᐃᖃᓗᐃᑦ 21 ᐄ

ᑲᑎᓪᓗᒋᑦ 5 53

ᐱᑕᖃᖅᑎᓐᓇᒍ ᐊᔪᓕᕈᑎᖃᕐᓂᕐᒧᑦ ᐸᓂᖅᓰᕕᖕᓂᑦ, ᐃᓄᐃᑦ ᐸᓂᖅᓯᕈᒪᔪᑦ
ᐊᐅᓪᓚᖃᑦᑕᕆᐊᖃᕐᒪᑕ ᐊᕕᒃᑐᖅᓯᒪᓂᑦᑎᓐᓂᒃ ᐊᑐᕈᕆᐊᖅᑐᖅᑐᑎᒃ
ᐱᔨᑦᓯᕋᐅᑎᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ, ᐊᑯᓂᐅᑎᒋᔪᓐᓇᖅᑐᑦ ᐱᖓᓱᑦ
ᑕᖅᑮᑦ ᑎᑭᓪᓗᒍ ᐱᖓᓲᔪᖅᑐᑦ. ᑕᒪᓐᓇ ᐊᑐᖅᑎᓪᓗᒍ, ᐃᓄᐃᑦ ᐊᕐᓇᐃᑦ
ᐊᕕᒃᓯᒪᒍᔾᔭᐅᓕᖅᐸᒃᑐᑦ ᐃᓕᖅᑯᓯᖏᓐᓂᒃ, ᐅᖃᐅᓯᖏᓐᓂᒃ ᐊᒻᒪ ᓄᓇᓕᐅᑉ
ᐃᑲᔪᖅᓱᐃᔾᔪᑎᖏᓐᓂᒃ; ᐊᑦᑕᕐᓇᖅᑐᒦᒋᐊᖃᓐᖏᓐᓂᖏᑦ ᓱᕈᓰᑦ
ᓇᓗᓇᖅᓯᖃᑦᑕᖅᑐᑦ ᕿᒪᒃᑕᐅᓯᒪᔪᑦ ᐊᒻᒪ ᑮᓇᐅᔭᓕᐅᕈᓐᓇᕐᓂᖏᑦ
ᐊᒃᑐᖅᑕᐅᓯᒪᓂᖃᕈᓐᓇᖅᑐᑦ.  ᐃᓄᐃᑦ ᐱᐊᓂᑦᓯᐊᖅᑐᑦ ᐸᓂᖅᓰᕕᒃᑰᕐᓂᕐᒥᑦ
ᖃᓪᓗᓈᑦ ᓄᓇᖏᓐᓂ, ᐃᑲᔪᖅᑕᐅᓂᖓ ᐃᓱᓕᖃᑦᑕᖅᑐᖅ ᐅᑎᕌᖓᑕ
ᐊᖏᕐᕋᒧᑦ. ᓲᓂ ᔭᐃᑲᑉ ᐅᖃᓚᐅᖅᑐᖅ:

ᐃᓗᐊᖅᓴᖅᑕᐅᒋᐊᓚᖅᑐᑎᒃ, ᐱᐊᓂᒃᑲᒥᒃ ᐊᒻᒪ ᑕᒪᐅᖓ ᐅᑎᕌᖓᑕ
ᐃᑲᔪᖅᑕᐅᔾᔪᑎᒃᓴᖃᒃᑲᓐᓂᖃᑦᑕᖏᑦᑐᑦ. ᐱᔾᔪᑎᒋᓪᓗᒍ ᐅᑎᕌᖓᒥᒃ,
ᐊᖏᕐᕋᖃᕈᓐᓃᕐᓗᑎᒡᓘᓐᓃᑦ ᐅᕝᕙᓘᓐᓃᑦ ᑖᒃᑯᓄᖓᑦᓴᐃᓐᓇᖅ 
ᐃᓄᖕᓄᑦ ᐅᑎᕐᓗᓂ, ᑖᒃᑯᐊᑦᓴᐃᓐᓇᐃᑦ ᖃᓄᐃᕝᕕᒋᓚᐅᖅᑕᖏᑦ…
ᐱᑕᖃᓐᖏᑦᓯᐊᖅᑐᖅ ᓯᕗᒻᒧᐊᒍᑎᒃᓴᖏᓐᓂᒃ ᐃᓕᑕᖏᑦᑕ. ᑕᐃᒪᐃᒻᒪᑦ,
ᐅᑎᑐᐃᓐᓇᖃᑦᑕᖅᑐᖅ ᑕᖅᑮᑦ ᖃᑦᓰᓐᓇᐃᑦ ᐊᓂᒍᖅᑎᓪᓗᒋᑦ
ᐃᓅᓯᕆᓚᐅᖅᑕᒥᓄᑦ. ᑕᒪᓐᓇ ᐅᑎᖅᑕᑐᐃᓐᓇᖅᑐᑦ ᐃᓱᖃᓐᖏᑦᑐᒧᑦ.126

ᐊᑭᑐᓗᐊᓐᖏᑦᑐᓂᒃ ᐃᒡᓗᑕᖃᓗᐊᓐᖏᓐᓂᖓᓄᑦ ᓄᓇᕗᒥ ᑐᑭᖃᖅᑐᑦ 
ᑕᒪᒃᑯᐊ ᐊᕐᓇᐃᑦ ᐊᒻᒪ ᓱᕈᓰᑦ ᕿᒫᔪᑦ ᐋᓐᓂᖅᑎᖅᑕᐅᓂᕐᒥᑦ
ᓇᒧᓐᖓᕐᕕᒃᓴᖃᖃᑦᑕᖏᑦᑐᑦ ᐅᕝᕙᓘᓐᓃᑦ ᕿᒫᕕᖕᒦᑲᐃᓐᓇᑐᐃᓐᓇᕈᓐᓇᖅᑐᑎᒃ.
ᐱᔾᔪᑎᒋᓪᓗᒍ ᐊᒥᓲᓂᖏᑦ ᐊᔪᖅᓴᖅᑐᑦ ᐊᒻᒪ ᐃᒡᓗᑕᖃᓐᖏᓐᓂᖅ
ᐊᑭᑐᓗᐊᓐᖏᑦᑐᓂᒃ, 49-ᐳᓴᓐ ᐃᒡᓗᐃᑦ ᐃᓄᒋᐊᓗᐊᖅᑐᒦᑦᑐᑦ ᐅᕝᕙᓘᓐᓃᑦ
ᐃᒡᓗᖓᑦ ᐋᖅᑭᒃᓱᕆᐊᓕᒻᒪᕇᑦ ᐊᒻᒪ 4-ᐳᓴᓐ (1,200 ᐃᓄᐃᑦ) ᓄᓇᕗᒥᐅᑦ
ᐊᖏᕐᕋᖃᓐᖏᑦᑐᑦ.127 ᓄᓇᓖᑦ ᐃᒡᓗᓕᕆᔨᖏᑦ ᑮᓇᐅᔭᓕᐅᓗᐊᓐᖏᑦᑐᓂᒃ
ᐃᒡᓗᖃᖅᑎᑦᑎᔪᑦ ᐊᕝᕙᖏᓐᓂᒃ ᐃᒡᓗᐃᑦ ᐊᕕᒃᑐᖅᓯᒪᓂᐅᔪᒥ,128 ᐊᒻᒪ 1
ᑖᒃᑯᓇᓐᖓᑦ 10 ᓄᓇᕗᒥᐅᑦ ᐅᑕᖅᑭᐊᔪᑐᖃᐃᑦ ᐃᒡᓗᒃᓴᒥᒃ.129 ᐃᓄᒋᐊᓗ -
ᐊᖅᑐᒦᓐᓂᖅ ᑐᑭᖃᕈᓐᓇᖅᑐᖅ ᑖᓐᓇ ᐊᕐᓇᖅ ᐊᓂᒍᓐᓇᕋᓗᐊᖅᑎᓪᓗᒍ
ᐋᓐᓂᖅᑎᖅᑕᐅᖃᑦᑕᕐᓂᕐᒥᑦ ᐊᓯᐊᓅᕐᓗᓂ ᑭᓇᒃᑯᓐᓄᑦ, ᐊᓯᐊᒎᕐᕕᖃ -
ᕈᓐᓇᓐᖏᑐᐃᓐᓇᕆᐊᓖᑦ ᕿᒪᕐᓗᒋᑦ ᕿᑐᓐᖓᓂ ᑭᓯᐊᓂ ᐋᓐᓂᖅᑎᕆᕙᒃᑐᓄᑦ
ᐃᒡᓗᒥ, ᐱᔾᔪᒋᓪᓗᒋᑦ ᐃᓂᒃᓴᖅᑕᖃᓐᖏᓗᐊᕐᓂᖅ ᐊᑐᖅᑕᐅᑲᐃᓐᓇᖅᑐᒃᓴᓂᒃ.

ᐊᕐᓇᐃᑦ ᐊᔪᓕᖅᓯᒪᑐᐃᓐᓇᕆᐊᖃᕐᒥᔪᑦ ᐋᓐᓂᑎᕆᓂᐅᔪᓂ ᐱᖃᑎᖃᕐᓂᕐᒥᑦ
ᑮᓇᐅᔭᖃᓐᖏᓗᐊᕐᓂᕐᒧᑦ. ᓄᓇᕗᑦ ᐃᓅᕕᒋᒐᓱᐊᖅᑐᒍ ᐊᑭᑐᓂᖅᐹᖅ, ᑭᓯᐊᓂ
ᑐᒡᓕᕆᔭᐅᔪᖅ ᑮᓇᐅᔭᓕᐅᑦᓯᐊᖅᑐᓄᑦ ᑲᓇᑕᒥ.130 ᑕᒫᓂ 42-ᐳᓴᓐ ᓄᓇᕗᒥᐅᑦ
ᐃᑲᔫᓯᐊᖅᑎᐅᔪᑦ ᐃᓅᔾᔪᑎᒃᓴᑐᐃᓐᓇᕐᓄᑦ ᐊᒻᒪ ᑕᑯᒃᓴᐅᔪᖅ ᐃᓄᐃᑦ
ᐃᖅᑲᓇᐃᔭᖅᑐᑦ ᓈᓴᖅᑕᐅᓯᒪᓂᖏᓐᓄᑦ.131 ᐃᖅᑲᓇᐃᔭᖅᑐᑦ ᐅᓄᕐᓂᖏᑦ
ᐃᖅᑲᓇᐃᔭᕈᓐᓇᖅᓯᓯᒪᔪᓄᑦ ᐅᑭᐅᖏᑦ ᐃᓄᐃᑦ 46-ᐳᓴᓐᖑᔪᖅ ᓴᓂᐊᓂᒃ
89.6-ᐳᓴᓐ ᐃᓄᒻᒪᕆᐅᓐᖏᑦᑐᓄᑦ ᐊᕕᒃᑐᖅᓯᒪᓂᑦᑎᓐᓂ.132 ᑮᓇᐅᔭᓕᐅᑦᓯ -
ᐊᖏᓗᐊᕐᓂᖅ ᑐᑭᖃᕈᓐᓇᖅᑐᖅ ᑖᓐᓇ ᐋᓐᓂᖅᑎᖅᑕᐅᖃᑦᑕᖅᑐᖅ ᐊᕐᓇᖅ
ᐃᒡᓗᒃᓴᖅᓯᐊᕋᓗᐊᖅᐸᑦ ᐊᑭᓖᒍᓐᓇᐃᓪᓕᑐᐃᓐᓇᕆᐊᓕᒃ ᐅᕝᕙᓘᓐᓃᑦ
ᐃᓅᒐᓱᐊᕈᑎᖃᑦᓯᐊᕈᓐᓃᕐᓗᓂ ᑮᓇᐅᔭᓕᐅᖅᑐᑑᓕᕐᓗᓂ. ᔩᑲᑉ ᐅᖃᓚᐅᖅᑐᖅ
ᑖᒃᑯᐊ ᐊᑲᐅᓐᖏᓕᐅᕈᑕᐅᑦᓴᐅᑎᒋᔪᑦ, ᐱᔾᔪᑎᖃᓗᐊᖅᑐᑦ ᖃᐅᔨᒪᓐᖏᓗ -
ᐊᕐᓂᕐᒧᑦ ᐱᔪᓐᓇᐅᑎᖏᓐᓂᒃ, ᒪᓕᒐᑎᒎᕆᐊᓕᖕᓄᓪᓘᓐᓃᑦ ᓴᖅᑭᑉᐸᓪᓕᐊᔪᓄᑦ.
ᐅᖃᓚᐅᖅᑐᖅ ᑕᒪᓐᓇ ᑐᑭᓯᐅᒪᑦᓯᐊᖏᓐᓂᖅ ᐱᔭᕆᐊᑦᑐᕈᑕᐅᕙᖕᒪᑦ ᐊᒥᓱᓄᑦ
ᐃᓄᖕᓄᑦ ᐃᓅᑦᓯᐊᕋᓱᐊᓗᐊᕈᓐᓃᕈᑕᐅᕙᒃᑐᑦ, ᐃᖕᒥᓃᓐᓇᖅ ᐃᑲᔪᕋᓱᐊᖅᑐᓄᑦ
ᐊᒻᒪ ᐃᓚᒋᔭᖏᑦ ᒪᓕᒐᑎᒎᕆᐊᓖᑦ: 

ᑕᑯᑎᓪᓚᒋᑦ, ᐊᕐᓇᖅ ᐊᓂᑕᐅᒐᒥ ᐃᒡᓗᒥᓂᒃ, ᐃᓛᓐᓂᒃᑯᑦ
ᑎᒍᔭᑐᐊᕆᕙᒃᑕᖏᑦ ᕿᑐᓐᖓᓂ. ᑖᒃᓯᑖᕈᑎᒃᓴᓂᒃᑎᑕᐅᕙᒃᑐᑦ,
ᖃᖓᑕᔫᒃᑯᕕᖕᒥᑦ ᐃᓂᒋᓂᐊᖅᑕᒥᓄᑦ. ᐊᓈᓇᐅᔪᖅ ᖃᐃᒃᐸᑦ ᐱᖓᓱᓂᒃ
ᕿᑐᓐᖓᖃᕐᓗᓂ, ᑭᓇᐅᓂᖓᓂᒃ ᓇᓗᓇᐃᒃᑯᑕᖃᕋᓂ, ᐱᕕᒃᓴᖃᕋᓂᓗ
ᐱᔾᔪᑎᒋᓪᓗᒋᑦ ᐱᖁᑎᓕᒫᖏᑦ, ᑭᓱᓕᒫᑦ ᕿᒪᖅᑲᐅᖕᒪᒋᑦ
ᑕᒪᐅᓐᖓᖅᑐᑎᒃ. ᑎᒍᒥᐊᖅᑕᐃᓐᓇᖏᑦ ᐱᓂᕐᓗᐃᔫᑉ. ᑲᑉᐱᐊᓱᒃᑯᑦ
ᑮᓇᕐᒥᓂᒃ ᑕᑯᑎᑦᓯᒋᐊᖅᓴᖅ, ᐅᖃᓕᒪᒋᐊᖅᓴᕐᓘᓐᓃᑦ ᐅᖄᓚᐅᑎᒃᑯᑦ
ᐅᕝᕙᓘᓐᓃᑦ ᐱᓱᒋᐊᒃᓴᖅ ᑕᖅᑲᐅᖓ, ᑲᑉᐱᐊᓱᒃᑐᖅ ᐊᐃᑉᐸᖓ
ᐋᖅᑭᒃᓱᐃᔪᕕᓂᐅᓂᖓᓂᒃ ᐊᓯᒥᓂᒃ ᑎᓕᓯᓗᓂ ᐅᑕᖅᑭᔪᒥᒃ.
ᑕᐃᒪᓐᓇᐃᒻᒪᑦ: ᐊᒥᓱᑦ ᐊᕐᓇᐃᑦ ᑕᒡᕙᓐᖓᑦ ᐃᒡᓗᒥᒃ
ᐊᓂᒍᓐᓇᖏᒻᒪᕆᒃᑐᑦ… ᑕᐃᒪᐃᑦᑐᒥᒃ ᐊᕐᓇᒥᒃ ᐃᖅᑲᖅᑐᐃ -
ᕕᖕᒨᖅᑐᖃᕐᓂᐊᑎᑐᕆᕕᑦ? ᑲᑉᐱᐊᓱᒃᑐᑦ ᓄᓇᓕᖕᒥᓂᒃ.
ᐃᓱᒪᒋᔭᐅᓂᐊᖅᑐᕆᔪᖅ ᐃᓚᒥᔪᑦ ᐸᓯᔭᒃᓴᐅᓂᖓᓂᒃ ᑕᒻᒪᕐᓂᖓᓂᒃ,
ᐃᓕᖅᑯᓰᑦ ᐊᔾᔨᒌᓐᖏᓐᓂᖏᓐᓄᑦ.133

ᑖᒃᑯᐊ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒥ ᐊᐅᓚᑦᑎᔪᑦ ᑎᒥᐅᓪᓗᑎᒃ
ᒪᓕᒐᓕᕆᔨᖃᖅᑎᑦᑎᓪᓗᑎᒃ ᐊᑖᒍᑦ ᒪᓕᒐᓕᕆᔩᑦ ᐱᖁᔭᕐᔪᐊᖓᑦ;
ᐱᓕᕆᐊᒃᓴᖃᖅᑎᑕᐅᔪᑦ ᓴᐳᔾᔨᓯᒪᖁᔭᐅᓪᓗᑎᒃ ᐃᓄᖕᓂᑦ ᑕᖅᑲᒃᑯᓂᖓ ᐊᒻᒪ
ᒪᓕᒐᖃᖅᑎᓪᓗᒋᑦ ᒪᓕᒐᓕᕆᔩᑦ ᐊᕕᒃᑐᖅᓯᒪᓂᐅᔪᒥ. ᐅᖃᐅᓯᕆᓂᐊᕐᓗᒋᑦ
ᑭᓐᖒᒪᔭᐅᔪᑦ ᐅᖃᐅᓯᕆᔭᖏᑦ ᔭᐃᑲᑉ, ᒪᓕᒐᓕᕆᔨᑦ ᑲᑐᔾᔨᖃᑎᒌᖏᑦᑕ
ᐊᖓᔪᖅᑳᖓᑦ, ᑐᑭᒧᐊᒃᑎᑦᑎᔨ ᓇᓕᓂ ᕚᑕᐸᓕ ᐅᖃᓚᐅᖅᑐᑦ ᑖᒃᑯᐊ
ᑲᑐᔾᔨᖃᑎᒌᖏᑦ ᒫᓐᓇ ᑕᐅᑐᒐᖃᕐᓂᖏᓐᓂᒃ ᓴᐳᔾᔨᓯᒪᓗᑎᒃ ᑕᖅᑲᒃᑯᐊ
ᐊᑐᕐᓗᑎᒃ ᐃᓕᓐᓂᐊᖅᑎᑦᓯᓂᒃᑯᑦ ᓲᕐᓗ ᐋᓐᓂᖅᑎᕆᖃᑦᑕᕐᓂᕐᒥᑦ, ᐃᒡᓗᐃᑦ
ᒪᑐᔭᐅᖃᑦᑕᕐᓂᖏᓐᓂᒃ ᐊᒻᒪ ᖃᓄᖅ ᒪᓕᒐᑎᒎᕆᐊᖃᕐᓂᖏᓐᓂᒃ ᐃᖅᑲᖅᑐᖅᑕ -
ᐅᔾᔪᑎᒃᓴᖅᑖᓚᐅᖅᑎᓪᓗᒋᑦ. ᖁᕕᐊᓇᖅᑐᖅ ᑕᑯᓪᓗᓂ ᑖᒃᑯᐊ ᒪᓕᒐᓕᕆᓂᕐᒧᑦ
ᑲᑐᔾᔨᖃᑎᒌᑦ ᐅᖃᓕᒪᖃᑎᖃᕐᒪᑕ ᓄᓇᕗᑦ ᒐᕙᒪᖏᓐᓂᒃ ᐃᓚᐅᖁᓪᓗᒋᑦ
ᓯᐊᒻᒪᒃᑎᖅᑕᐅᕙᓪᓕᐊᓂᖏᓐᓂᒃ ᑐᑭᓯᒋᐊᕈᑎᒃᓴᑦ ᐃᓚᐅᓗᑎᒃ ᑕᕐᕆᔭᒐᒃᓴᑦ
ᐊᒻᒪ ᑐᓴᖃᑦᑕᐅᑎᑎᒍᑦ, ᐊᒻᒪ ᓈᓚᐅᑎᒃᑯᑦ ᐊᒻᒪ ᑎᑎᕋᖅᓯᒪᔪᑎᒍᑦ
ᓄᓇᓕᖕᓃᑦᑐᓂᒃ.134

ᑕᐃᒪᓐᖓᓂᒃ 1999 ᐸᐅᒃᑑᑏᑦ ᐊᒻᒪ ᐊᓯᖏᑦ ᐃᑲᔪᖅᓱᐃᔨᐅᔪᑦ ᑲᑐᔾᔨᖃᑎᒌᑦ
ᐊᒃᓱᕈᖅᑐᑎᒃ ᐱᓕᕆᓯᒪᔪᑦ ᑕᒪᒃᑯᐊ ᐃᓚᒌᑦ ᐋᓐᓂᖅᑎᖃᑦᑕᐅᑎᖁᓇᒋᑦ
ᓯᕗᓪᓕᐅᔾᔭᐅᓯᒪᓪᓗᓂ ᓄᓇᕗᒥ ᐊᒻᒪ ᐃᓄᐃᑦ ᓄᓇᖏᓐᓂ, ᑭᓯᐊᓂ ᒫᓐᓇ
ᒐᕙᒪᑎᖑᑦ ᐊᒃᓱᕉᑕᐅᓗᐊᓐᖏᑦᑐᖅ ᐊᕕᒃᑐᖅᓯᒪᓂᐅᔪᒥ ᐅᕝᕙᓘᓐᓃᑦ
ᒐᕙᒪᑐᖃᒃᑎᒍᑦ, ᐅᖃᐅᓯᕆᔭᐅᒻᒪᕆᖕᓂᐊᕐᓗᓂ ᐱᓗᐊᓕᕐᓂᖓ ᐋᓐᓂᖅᑎ -
ᕆᖃᑦᑕᕐᓂᐅᑉ ᐃᓄᐃᑦ ᐊᕐᓇᖏᓐᓄᑦ ᐊᒻᒪ ᓱᕈᓯᕐᓄᑦ. ᒪᕐᕉᖕᓂ ᐊᕐᕌᒎᓯᒪᔫᖕᓂ,
ᒫᓐᓇ ᒐᕙᒪᐅᔪᑦ ᐊᖏᕈᑎᖃᖅᓯᒪᓐᖏᑦᑐᑦ ᐱᖓᓱᓂᒃ ᑮᓇᐅᔭᖅᑖᕈᒪᓂᕐᒧᑦ
ᑐᒃᓯᕋᐅᑎᓂᒃ ᐃᑲᔫᑎᒐᔭᖅᑐᓂᒃ ᓴᖅᑭᒋᐊᕐᓗᒋᑦ ᑭᓐᖒᒪᒋᔭᐅᔪᑦ ᐱᔨᑦᓯᕋᐅᑎᓂ
ᖁᓛᓂ ᓇᓗᓇᐃᖅᑕᐅᔪᓂᒃ.135 ᑲᓇᑕᒥ ᒪᓕᒐᓕᕆᔩᑦ ᐱᓂᕐᓗᒃᑕᐅᔪᓄᑦ
ᑮᓇᐅᔭᖁᑎᖏᑦ, ᐆᒃᑑᑎᒋᓗᒍ, ᑮᓇᐅᔭᖅᑖᕈᑕᐅᕙᒃᑐᑦ, ᐃᑲᔫᓯᐊᖅᑖᕐᕕᐅᕙᒃᑐᑦ
ᐃᑲᔪᖅᓱᐃᔾᔪᑎᒃᓴᓂᒃ ᐱᓕᕆᐊᓄᑦ ᐊᒻᒪ ᐱᓕᕆᐊᑦ ᓴᖅᑭᔮᖅᑎᑦᓯᔪᑦ
ᓴᐃᒪᖃᑎᒌᖕᓂᕐᒥᑦ, ᐱᐅᓯᕚᓪᓕᕈᑎᒃᓴᓂᒃ ᐃᖅᑲᓇᐃᔭᖅᑎᓄᑦ ᐃᑲᔪᖅᑎᒻᒪᕆ -
ᐅᔪᓄᑦ ᐊᒻᒪ/ᐅᕝᕙᓘᓐᓃᑦ ᐅᓄᖅᓯᕚᓪᓕᕐᓗᒍ ᖃᐅᔨᒪᔭᐅᓂᖏᑦ
ᒪᓂᒪᓂᖏᓐᓂᒃ ᐱᔨᑦᓯᕋᐅᑏᑦ ᐱᓂᕐᓗᒃᑕᐅᔪᓄᑦ ᐱᕋᔭᒃᑕᐅᓂᒃᑯᑦ, ᐃᓚᖏᓪᓗ.

ᑕᒪᓐᓇ ᐃᓚᒋᓯᒪᔭᖓ ᐱᐅᖅᓱᐊᖅᑐᓂᒃ ᒐᕙᒪᓂᒃ ᐊᒃᑐᐃᓚᐅᖅᑐᖅ
ᐋᓐᓂᐊᖅᑐᓕᕆᔭᐅᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᑲᓇᑕᒥ. ᐊᕐᕌᒍᐊᓂ 2012,
ᑲᓇᑕᒥ ᐋᓐᓂᐊᖅᑐᓕᕆᔩᑦ ᐃᓱᓕᑎᑦᓯᓚᐅᕐᒪᑕ ᑖᒃᑯᓂᖓ ᐱᓕᕆᐊᓂᒃ NAHO
ᐊᒻᒪ ᐲᖅᓯᓪᓗᑎᒃ $800,000 ᐊᕐᕌᒍᑕᒫᑦ ᑮᓇᐅᔭᖅᑖᕆᕙᒃᑕᖏᑦ ᐸᐅᒃᑑᑎᒃᑯᑦ
ᐋᓐᓂᐊᖅᑕᐃᓕᒪᕐᓂᕐᒧᑦ ᐱᓕᕆᐊᓅᖓᔪᑦ. ᑕᒪᒃᑯᐊ ᐱᓕᕆᐊᑦ ᐃᓚᖃᖅᑐᑦ
ᐃᓕᓐᓂᐊᖅᑎᑦᓯᔾᔪᑕᐅᓂᖓᓂᒃ ᐊᓴᐱᑖᕈᓐᓇᕐᓂᖅ, ᓄᓕᐊᕐᓂᒃᑯᑦ
ᐋᓐᓂᐊᖅᑖᖅᑕᐃᓕᒪᓂᖅ, ᓇᔾᔨᐊᑦ ᐊᒥᐊᓗᖕᓂᑦ ᐃᑦᓴᖃᑦᑕᕐᓂᖏᑦ,
ᐋᓐᓂᑦᑕᐃᓕᒪᓂᖅ ᐊᒻᒪ ᑎᖑᖕᓗᕐᓇᖅᑐᑦ hepatitis C ᕿᓚᒥᕈᓗᒃ ᑲᓇᑕ
ᓴᖅᑭᑎᑦᓯᓚᐅᖅᑐᖅ $220-ᒥᓕᔭᓐ ᑕᕆᐅᑉ ᐊᑭᐊᓄᑦ ᐃᑲᔫᑕᐅᔪᑦ ᑖᒃᑯᓄᖓ
ᔪᑯᕇᓐ Ukraine ᒫᔾᔨ 2014 ᑭᐅᔾᔪᑎᒋᓪᓗᒍ ᓄᓇᕐᔪᐊᖓᑦᑕ
ᐊᐅᓚᔾᔪᑏᕈᑕᐅᕙᓪᓕᐊᓂᖓ-.136

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᐃᓚᒌᑦ ᐋᓐᓂᖅᑎᖃᑦᑕᐅᑎᑦᑕᐃᓕᓂᕐᒧᑦ ᐱᖁᔭᐃᑦ
ᐋᖅᑭᒐᓱᐊᕐᓗᒋᑦ ᐃᓚᖏᑦ ᐊᒃᓱᕉᑕᐅᔪᑦ ᖁᓛᓃᑦᑐᑦ, ᑖᒃᑯᐊ FAIA
ᐊᖏᕈᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᐊᕐᕌᒍᐊᓂ 2006 ᐊᒻᒪ
ᓄᖅᑲᖅᑎᑦᓯᒍᑕᐅᖓᓱᐊᖅᑐᖅ ᐋᓐᓂᖅᑎᕆᖃᑦᑕᕐᓂᕐᒥᑦ ᓄᓇᕗᒥ. ᐊᕕᒃᑐᖅᓯᒪ -
ᓂᐅᔪᓕᒫᑦ ᑲᓇᑕᒥ ᐃᓚᒌᑦ ᐱᑦᓯᐊᖃᑦᑕᐅᑎᓐᖏᓐᓂᖏᓐᓄᑦ ᒪᓕᒐᖃᖅᑐ -
ᐃᓐᓇᐃᑦ. ᑖᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦ ᑖᒃᑯᓇᓂ
ᐱᓕᕆᕕᖓᓐᓂ ᒪᓕᒐᓕᕆᔨᒃᑯᑦ ᑲᒪᒋᔭᖃᖅᑐᑦ ᐊᑐᓕᖅᑎᑕ ᐅᓂᖏᓐᓂᒃ ᑲᓇᑕᒥ
ᐱᓂᕐᓗᒃᑕᐅᔪᓄᑦ ᑮᓇᐅᔭᒃᓴᑦ ᐃᖅᑲᖅᑐᐃᕕᓕ ᕆᔭᐅᓂᖏᓐᓄᑦ ᓄᓇᖃᖅᑳᖅᒥ -
ᓯᒪᔪᓄᑦ ᐊᕐᓇᓄᑦ ᐃᑲᔫᑏᑦ ᐱᓕᕆᐊᑦ,. ᑖᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ
ᐃᑲᔪᖅᑕᐅᓂᖃᖅᐸᒃᑐᑦ ᑕᒪᒃᑯᑎᒎᓇᖅ ᐃᑲᔫᓯᐊᕐᓂᒃᑯᑦ ᐊᖏᕈᑎᑎᒍᑦ
ᐱᖃᑎᒋᓪᓗᒋᑦ ᕼᐊᒻᓕᒃᑯᑦ. ᐊᑐᓂ ᕼᐊᒻᓕᒃᑯᑦ ᑲᒪᒋᔭᖃᖅᑐᑦ ᐃᖅᑲᓇᐃ -
ᔭᖅᑎᑖᕐᓂᕐᒥᑦ ᐃᓚᐅᓗᑎᒃ ᐃᖅᑲᖅᑐᐃᕕᖕᒥ ᐃᑲᔪᖅᑎᐅᕙᒃᑐᑦ
ᐃᑲᔪᖅᑎᒻᒪᕆᒋᔭᐅᔪᑦ ᑖᒃᑯᑎᒎᓇᖅ ᓄᓇᓕᖕᓂ ᐃᖅᑲᖅᑐ ᐃᕕᓕᕆᔨᑎᒍᑦ.
ᒪᓕᒐᖅ ᐊᑐᓕᓚᐅᖅᑐᖅ ᒫᔾᔨ 2008 ᐊᒻᒪ ᒪᑯᓂᖓ ᓯᑕᒪᓂ ᐃᓂᖅᑎᕆᔾᔪ -
ᑎᖃᖅᓯᒪᔪᑦ ᓄᓇᕗᒥᐅᑦ ᐊᑐᕈᓐᓇᖅᑕᖏᓐᓂᒃ ᓴᐳᑎᒐᓱᐊᕐᓗᑎᒃ
ᐋᓐᓂᖅᑎᖅᑕᐅᓂᕐᒥᑦ:

•    ᑐᐊᕕᕐᓇᖅᑐᒥᒃ ᓴᐳᔾᔭᐅᓯᒪᒋᐊᖃᕐᓂᕐᒧᑦ ᑎᓕᐅᕆᔾᔪᑎ (EPO):
ᓄᓇᕗᒥᐅᑦ ᐊᑐᕈᒪᒍᓐᓇᖅᑐᑦ ᑐᐊᕕᕐᓇᖅᑐᒥᒃ ᓴᐳᔾᔭᐳᓯᒪᒋᐊᖃᕈᑎᓂᒃ
ᓄᓇᓖᑦ ᐃᖅᑲᖅᑐᐃᕕᖏᑎᒍᑦ, ᑎᓕᐅᕆᓗᑎᒃ ᐲᖅᑕᐅᖁᓗᒍ
ᐋᓐᓂᖅᑎᕆᔨᐅᔪᖅ ᐃᓚᒌᓂ (ᐱᓂᕐᓗᐃᔪᖅ) ᐄᖅᑕᐅᖁᓗᒍ ᐊᖏᕐᕋᕆ -
ᔭᐅᔪᒥᒃ ᑐᐊᕕᕐᓇᖅᑐᒥᒃ. ᑖᒃᑯᐊ ᑐᐊᕕᕐᓇᖅᑐᒥᒃ ᓴᐳᔾᔭᐳᓯᒪᒋᐊᖃᕈᑎᓂᒃ
ᑎᒍᓯᒍᑕᐅᔪᓐᓇᕐᒥᔪᑦ ᓱᕈᓯᕐᓂᒃ ᐊᒻᒪ ᐱᖁᑎᓂᒃ ᐊᖏᕐᕋᕆᔭᐅᔪᒥᒃ, ᐊᒻᒪ
ᐱᓂᕐᓗᐃᔪᖅ ᐅᖃᕆᐊᖃᕈᓐᓃᖅᑎᑕᐅᓗᓂ ᐃᓚᒌᓄᑦ. ᑖᓐᓇ ᓄᓇᓖᑦ
ᐃᖅᑲᖅᑐᐃᔨᖓᑦ ᑐᓂᓯᓂᐊᖅᐸᑦ ᑐᐊᕕᕐᓇᖅᑐᒥᒃ ᓴᐳᔾᔭᐳᓯᒪᒋᐊᖃ -
ᕈᑎᓂᒃ, ᐱᔾᔪᑎᖃᑦᓯᐊᕆᐊᖃᖅᑐᑦ ᑖᓐᓇ ᐋᓐᓂᖅᑎᕆᒃᑲᓐᓂ -
ᑐᐃᓐᓇᕆᐊᖃᕐᓂᖓᓂᒃ ᐅᕝᕙᓘᓐᓃᑦ ᕿᒪᖅᑲᐅᔭᒥᓄᑦ ᐅᑎᕐᓗᓂ.

•    ᓄᓇᓕᖕᓂ ᐃᑲᔪᕆᐊᕐᓂᕐᒧᑦ ᑎᓕᐅᕆᔾᔪᑦ (CIO): ᓄᓇᕗᒥᐅᑦ
ᑐᒃᓯᕋᐅᑎᖃᕈᓐᓇᖅᑐᑦ ᓄᓇᓕᖕᓂ ᐃᑲᔪᕆᐊᕐᓂᕐᒧᑦ ᑎᓕᐅᕆᔾᔪᑎᓂᒃ
ᐊᑐᕐᓗᒋᑦ ᓄᓇᓖᑦ ᐃᖅᑲᖅᑐᐃᔨᖏᑦ ᓄᖅᑲᖅᑎᑦᓯᒋᐊᕐᓗᑎᒃ ᐱᓂᕐᓗᒃᑐᖅ
ᐋᓐᓂᖅᑎᕆᑦᑕᐃᓕᔾᔪᑎᒃᓴᖏᓐᓂᒃ ᐊᒻᒪ ᑎᓕᐅᖅᑕᐅᓗᓂ ᐱᓂᕐᓗᒃᑐᖅ
ᐊᒻᒪ ᐱᓂᕐᓗᒃᑕᐅᔪᖅ ᐱᖅᑯᓯᑐᖃᒃᑯᑦ ᐃᓄᒃᑐᑦ ᐃᓅᓯᓕᕆᔭᐅᖁᓗᒍ
ᓇᓗᓇᐃᖅᑕᐅᓯᒪᔪᒧᑦ ᐱᖅᑯᓯᑐᖃᒃᑯᑦ ᐃᓅᓯᓕᕆᔨᓪᓚᕆᖕᓄᑦ.

•    ᐃᑲᔪᖅᑕᐅᒍᒪᓂᕐᒧᑦ ᑎᓕᐅᕆᔾᔪᑎ: ᑎᓕᐅᕆᔾᔪᑎ ᑐᓂᔪᓐᓇᖅᑕᖏᑦ
ᐃᖅᑲᖅᑐᐃᔨᓄᑦ ᐊᑐᕐᓗᒋᑦ ᓄᓇᕗᒥ ᐃᖅᑲᖅᑐᐃᔩᑦ, ᐋᓐᓂᖅᑎᕆ -
ᔪᖃᕐᓂᖅᐸᑦ ᐃᓚᒋᔭᐅᔪᒥᒃ ᐊᒻᒪ ᑲᔪᓯᓯᒪᓂᐊᖅᑑᔮᖅᐸᑦ ᑲᑉᐱᐊᓵᕆᓂᖅ.
ᐃᑲᔪᖅᑕᐅᒍᒪᓂᕐᒧᑦ ᑎᓕᐅᕆᔾᔪᑏᑦ ᑕᑯᑎᑦᓯᑦᑕᐃᓕᒪᓂᕐᒧᑦ
ᑎᓕᕆᔾᔪᑕᐅᔪᑦ ᐱᓂᓪᓗᒃᓯᒪᔪᒧᑦ (ᓲᕐᓗ ᐅᖃᓕᒪᒋᐊᖃᖅᑎᑕᐅᒐᑎᒃ
ᐅᕝᕙᓘᓐᓃᑦ ᑕᑯᑦᑕᐃᓕᓗᒍ ᐱᓂᕐᓗᒃᑕᐅᓯᒪᔪᖅ, ᐊᓯᖏᓪᓗ).

•    ᐊᑭᓕᖅᑕᐅᒍᒪᓂᕐᒧᑦ ᑎᓕᐅᕆᔾᔪᑏᑦ: ᐊᑭᓕᖅᑕᐅᖁᔨᓂᕐᒧᑦ
ᑎᓕᐅᕆᔾᔪᑏᑦ ᑐᓂᔭᐅᕙᒃᑐᑦ ᐃᖅᑲᖅᑐᐃᔨᑎᒍᑦ ᐊᒻᒪ ᐱᓂᕐᓗᐃᓯᒪᔪᖅ
ᐊᑭᓖᑎᑕᐅᒋᐊᖃᓕᖅᑐᓂ ᑐᒃᓯᕋᖅᑐᒧᑦ ᐅᕝᕙᓘᓐᓃᑦ ᓇᓪᐊᓐᓄᑐᐃᓐᓇᖅ
ᐃᓄᖕᒧᑦ ᑮᓇᐅᔭᓂᒃ ᔭᒐᐃᔪᒧᑦ ᐅᕝᕙᓘᓐᓃᑦ ᐊᑭᓕᕆᐊᖃᓕᖅᓯᒪᔭᖏᑦ
ᓴᖅᑭᑎᑕᐅᔪᓂᒃ ᐋᓐᓂᖅᑎᖅᑕᐅᓂᕐᒧᑦ ᐃᓚᐅᓗᑎᒃ, ᐃᖅᑲᓇᐃᔭᕐᓗᓂ
ᑮᓇᐅᔭᓕᐊᖏᑦ, ᓱᕋᒃᑕᐅᒃᐸᑕ ᐱᖁᑎᒻᒪᕆᖏᑦ ᐊᒻᒪ ᐊᑭᓕᖅᑐᕆᐊᓖᑦ
ᓄᑖᒥᒃ ᐊᖏᕋᖃᕐᓂᕐᒧᑦ.

ᑕᒪᒃᑯᐊ ᑎᓕᐅᕆᔾᔪᑏᑦ ᓄᖅᑲᖅᑎᑦᓯᒐᓱᐊᖅᓯᒪᔪᑦ ᐱᓗᐊᓕᓚᐅᖅᑎᓐᓇᒋᑦ
ᐋᓐᓂᖅᑎᕆᓂᐅᔪᑦ, ᒪᓕᒃᑐᒍᑦ ᐹᓪ ᐅᑲᓕᖅ, ᓄᓇᕗᒧᑦ ᓯᕗᓕᖅᑎᐅᓚᐅᖅᑐᖅ
ᒪᓕᒐᖅ ᐊᖏᕈᑕᐅᑎᓪᓗᒍ. “ᑕᒪᒃᑯᐊ ᐅᓗᕆᐊᓇᖅᑐᑦ ᐱᓂᕐᓗᖕᓂᐅᔪᑦ
ᓴᖅᑭᖃᑦᑕᕐᒪᑕ ᐱᓗᐊᓚᐅᓐᖏᑦᑐᓂᒃ,” ᐅᖃᖅᑐᓂ 2008-ᒥ.
“ᐱᓗᐊᓕᓚᐅᓐᖏᓐᓂᖏᓐᓂ ᓄᖅᑲᖅᑎᑦᓯᒐᓱᐊᖅᑐᒍᑦ ᐊᒻᒪ ᑕᒪᓐᓇ
ᐋᓐᓂᖅᑎᕆᓂᐅᖃᑦᑕᖅᑐᑦ ᐱᓗᐊᓕᓚᐅᓐᖏᓐᓂᖓᓂ.”137

ᑐᑭᓯᐅᒪᓂᖅᓴᐅᖁᓪᓗᑕ ᑲᓇᑕᒥ ᐱᓂᕐᓗᒃᑕᐅᔪᓄᑦ ᑮᓇᐅᔭᒃᓴᑦ ᐃᖅᑲᖅᑐᐃᕕ -
ᓕᕆᔭᐅᓂᖏᓐᓄᑦ ᓄᓇᖃᖅᑳᖅᒥᓯᒪᔪᓄᑦ ᐊᕐᓇᓄᑦ ᐃᑲᔫᑏᑦ ᐱᓕᕆᐊᑦ,
ᓄᓇᕗᑦ ᑐᓐᖓᕕᒃ ᓴᓐᑎ ᑖᒪᔅ ᑐᑭᒧᐊᒃᑎᑦᑎᔨ ᓄᓇᓕᖕᓂ ᐃᖅᑲᖅᑐᐃ -
ᕕᓕᕆᓂᕐᒧᑦ ᐊᒻᒪ ᓖᓴ ᑐᑐ, ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᖃᐅᔨᒪᔨᑕᖅ,
ᑐᑐ ᐅᖃᓚᐅᖅᑐᖅᓄᓇᓕᖕᓂ ᐃᑲᔪᕆᐊᕐᓂᕐᒧᑦ ᑎᓕᐅᕆᔾᔪᑦ ᐃᓚᒋᔭᖓ
ᒪᓕᒐᐅᑉ ᑖᒃᑯᓂᖓ ᐊᔾᔨᐅᖏᑎᑦᑎᔪᖅ ᑲᓇᑕᒥ ᐱᓂᕐᓗᒃᑕᐅᔪᓄᑦ ᑮᓇᐅᔭᒃᓴᑦ
ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᓄᓇᖃᖅᑳᖅᒥᓯᒪᔪᓄᑦ ᐊᕐᓇᓄᑦ ᐃᑲᔫᑏᑦ
ᐱᓕᕆᐊᑦ ᐱᔾᔪᑎᒋᓪᓗᒍ ᓴᖅᑭᔮᖅᑎᑦᓯᔾᔪᑕᐅᒍᓱᐊᖅᑐᑦ ᓇᖕᒥᓂᖅ
ᒪᑭᑕᔪᓐᓇᕐᓂᕐᒥᑦ.

ᑕᑯᒍᕕᒋᑦ ᑖᒃᑯᐊ ᖃᓄᐃᓕᒐᓱᐊᕐᓂᖏᑦ ᐊᒻᒪ ᓴᖅᑭᒐᓱᐊᖅᑕᖏᑦ ᑖᒃᑯᐊ
ᑲᓇᑕᒥ ᐱᓂᕐᓗᒃᑕᐅᔪᓄᑦ ᑮᓇᐅᔭᒃᓴᑦ ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ
ᓄᓇᖃᖅᑳᖅᒥᓯᒪᔪᓄᑦ ᐊᕐᓇᓄᑦ ᐃᑲᔫᑏᑦ ᐱᓕᕆᐊᑦ,, ᓴᖅᑭᖁᓇᒍ
ᐱᓂᕐᓗᐃᖃᑦᑕᕐᓂᖅ ᐊᒻᒪ ᐅᓄᕈᓐᓃᖅᐹᓪᓕᖅᑎᓪᓗᒋᑦ ᐱᓗᐊ -
ᓕᖃᑦᑕᖅᑐᑦ. ᐊᒻᒪ ᓴᖅᑭᑎᑕᐅᔪᓐᓇᖅᑐᑦ ᑕᒪᒃᑯᐊ ᓄᓇᓕᖕᓂ
ᐃᑲᔪᕆᐊᕐᓂᕐᒧᑦ ᑎᓕᐅᕈᑎᑎᒍᑦ. ᐃᓄᖕᓂᑦ ᑲᑎᑎᑦᓯᓂᖅ ᑎᒥᒃᑯᑦ
ᐋᓐᓂᖅᑎᕆᔪᖃᓚᐅᓐᖏᓐᓂᖓᓂ, ᐅᖃᐅᓯᕆᓂᐊᕐᓗᒍ, “ᖃᐅᔨᒪᔪᑎᑦ,
ᖃᓄᐃᓕᐅᕐᓂᐅᔪᑦ ᐱᓗᐊᓕᖅᐸᓪᓕᐊᖕᒪᑕ ᐃᓚᑦᑎᓐᓂ. ᑕᒪᓐᓇ
ᐋᓐᓂᖅᑎᕆᖃᑦᑕᕐᓂᖅ ᓄᖅᑲᖁᒐᑦᑎᒍ ᐊᒻᒪ ᐱᖃᑎᒌᖏᓐᓇᕈᒪᒐᑦᑕ.”138

ᓄᓇᓕᖕᓂ ᐃᑲᔪᖅᑕᐅᔪᒪᓂᕐᒧᑦ ᑎᓕᐅᕆᔾᔪᑎᓄᑦ ᑐᒃᓯᕋᑦᑐᑦ
ᐱᓕᕆᖃᑎᖃᕆᐊᓖᑦ ᓄᓇᓕᖕᓂ ᐃᖅᑲᖅᑐᐃᕕᖕᒥ ᐃᑲᔪᖅᑎᐅᕙᒃᑐᓄᑦ
ᓇᓗᓇᐃᕋᓱᐊᕐᓗᒋᑦ ᐊᑲᐅᓐᖏᓕᐅᕈᑕᐅᓗᐊᖅᑐᑦ ᐃᓚᒌᓄᑦ ᐊᒻᒪ
ᓇᓗᓇᐃᔭᕐᓗᒋᑦ ᐋᖅᑭᒋᐊᕈᑕᔪᓐᓇᖅᑐᑦ. ᐃᖅᑲᖅᑐᐃᕕᖕᒥ ᐃᑲᔪᖅᑎᐅᕙᒃᑐᑦ
ᑲᒪᒋᔭᖃᖅᑐᑦ ᑲᑎᑎᑕᐅᓂᖏᓐᓂᒃ ᐃᓚᒌᑦ ᐅᖃᐅᓯᖃᕐᓂᐊᕐᓗᑎᒃ
ᐃᓅᓯᓕᕆᔭᐅᔾᔪᑎᒃᓴᐃᑦ ᖃᓄᐃᓕᖓᓂᖏᓐᓂᒃ, ᐃᓚᐅᓗᑎᒃ ᑭᓇ
ᐃᓅᓯᓕᕆᔨᐅᓂᐊᕐᓂᖓ ᐊᒻᒪ ᖃᓄᐃᓕᖓᓗᑎᒃ. ᑕᒪᒃᑯᐊ ᑐᓴᖅᑕᐅᔪᑦ
ᑖᒃᑯᓇᓐᖓᑦ ᐃᓚᒋᔭᐅᓕᕐᓗᑎᒃ ᐋᖅᑭᒋᐊᕈᑎᒃᓴᓄᑦ ᐸᕐᓇᐅᑎᒋᔭᐅᔪᒧᑦ
ᑐᓂᔭᐅᔪᖅ ᓄᓇᓖᑦ ᐃᖅᑲᖅᑐᐃᔨᖓᓐᓄᑦ, ᑖᓐᓇ ᐃᓱᒪᓕᐅᕈᑎᖃᕆᐊᓕᒃ
ᐊᖏᕈᑎᖃᕐᓂᐊᕐᒪᖔᕐᒥ ᐃᑲᔪᖅᑕᐅᒍᒪᓂᕐᒧᑦ ᑎᓕᐅᕆᔾᑎᓂᒃ.

ᐊᑖᒍᑦ ᑲᔪᖅᑕᐅᒍᒪᓂᕐᒧᑦ ᑎᓕᐅᕆᔾᑏᑦ, ᐃᓅᓯᓕᓂᖅ ᐋᖅᑭᒃᓯᒪᔭᐅ -
ᒋᐊᖃᖅᓯᒪᔪᖅ ᐃᓚᒌᑦ ᐱᓂᕐᓘᑎᓂᖅᑕᖃᖅᐸᑕ ᓇᓗᓇᐃᖅᑕᐅᓯᒪᔪᒧᑦ
ᐱᖅᑯᓯᑐᖃᒃᑯᑦ ᐃᓅᓯᓕᕆᔨᒻᒪᕆᖕᒧᑦ.139 ᐃᓅᓯᓕᕆᔩᑦ ᑭᒃᑯᑐᐃᓐᓇᐅᔪᓐᓇᕐᒪᑕ,
ᐃᓚᐅᓪᓗᑎᒃ ᑖᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᓂᒃ,
ᐃᓐᓇᒻᒪᕆᖕᓂᑦ ᐅᕝᕙᓘᓐᓃᑦ ᐃᓱᒪᓕᕆᓂᕐᒧᑦ ᖃᐅᔨᒪᔨᑕᐅᔪᓂᒃ.
ᐃᖅᑲᖅᑐᐃᕕᖕᒥ ᐃᑲᔪᖅᑎᐅᕙᒃᑐᑦ ᑲᒪᒋᔭᖃᕐᒥᔪᑦ ᐸᐸᑦᓯᔨᐅᓪᓗᑎᒃ 
ᐊᑎᕐᓂᒃ ᐅᓪᓗᒥᒨᖓᔪᓂᒃ ᐃᓅᓯᓕᕆᔨᐅᔪᓐᓇᖅᑐᓂᒃ, ᐊᒧᔭᐅᓗᑎᒃ ᐊᑎᖏᑦ.
ᑐᑐ ᐅᖃᓚᐅᖅᑐᖅ ᐅᓪᓗᒥᒧᑦ, ᐊᒥᓲᓐᖏᑦᑐᑦ ᐆᒃᑑᑎᒋᔭᒃᓴᑦ ᑖᒃᑯᐊ ᓄᓇᓕᖕᓂ
ᐃᑲᔪᖅᑕᐅᒍᒪᓂᕐᒧᑦ ᑐᒃᓯᕋᐅᑏᑦ ᐊᑐᖅᑕᐅᔪᑦ ᓄᓇᕗᒥ, ᐱᔾᔪᑎᖃᓗᐊᕐᒥᔪᖅ
ᐃᖅᑲᖅᑐᐃᕕᖕᒥ ᐃᑲᔪᖅᑎᐅᔪᑦ ᐃᓕᓐᓂᐊᒃᑲᓐᓂᕆᐊᖃᕐᓂᖏᓐᓂᒃ ᐊᒻᒪ
ᐃᑲᔪᖅᓱᐃᔾᔪᑎᖃᕐᓗᑎᒃ ᓄᓇᓕᖕᓂ ᐃᖅᑲᖅᑐᐃᕕᖕᓂ ᐃᑲᔪᖅᑎᐅᕙᒃᑐᓄᑦ.140
ᑖᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᕕᐅᔪᖅ ᐊᒡᒍᖅᓯᒪ -
ᑎᑦᓯᖏᒻᒪᑕ ᐅᓄᕐᓂᖏᓐᓂᒃ ᑎᓕᐅᕆᔾᔪᑕᐅᓯᒪᔪᑦ, ᖃᓄᐃᑦᑑᓂᖏᑦ,
ᐊᑐᖅᑕᐅᓯᒪᔪᑦ ᐅᓪᓗᒥᒧᑦ ᑭᓯᐊᓂ ᐋᖅᑭᒃᓱᐃᕙᓪᓕᐊᔪᑦ ᖃᐅᔨᒪᒋᐊᕈᑕ -
ᐅᓂᐊᖅᑐᓂᒃ ᑕᒪᒃᑯᓄᖓ ᓈᓴᐅᑎᓄᑦ.141

ᑐᐊᕕᕐᓇᖅᑐᒥᒃ ᓴᐳᔾᔭᐅᓯᒪᒋᐊᖃᕐᓂᕐᒧᑦ ᑎᓕᐅᕆᔾᔪᑎ (EPO)
ᐊᑐᖅᑕᐅᔪᓐᓇᕐᒥᔪᑦ ᐊᑲᐅᓐᖏᓕᐅᕈᑕᐅᔪᒧᑦ ᐋᖅᑭᒋᐊᕈᑎᒋᓗᒋᑦ ᓯᓚᑖᒍᑦ
ᐃᖅᑲᖅᑐᐃᕖᑦ ᑖᒃᑯᑎᒎᓇᖅ ᑲᓇᑕᒥ ᐱᓂᕐᓗᒃᑕᐅᔪᓄᑦ ᑮᓇᐅᔭᒃᓴᑦ
ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᓄᓇᖃᖅᑳᖅᒥᓯᒪᔪᓄᑦ ᐊᕐᓇᓄᑦ ᐃᑲᔫᑏᑦ
ᐱᓕᕆᐊᑦ, ᐊᒻᒪ ᑐᓂᔭᐅᔪᓐᓇᖅᑐᑦ ᓄᓇᓖᑦ ᐃᖅᑲᖅᑐᐃᔨᖏᓐᓄᑦ ᑐᒃᓯᕋᖅᑐᓄᑦ
ᐋᓐᓂᖅᑎᕆᔪᖃᖅᑐᕕᓂᐅᑎᓪᓗᒍ ᐊᒻᒪ ᑖᓐᓇ ᑐᒃᓯᕋᖅᑐᖅ ᓴᐳᔾᔭᐅᓯᔪᑎᖃ -
ᑲᐅᑎᒋᒋᐊᓖᑦ. ᐱᓂᕐᓗᒃᑕᐅᖃᑕᐅᔪᑦ ᐃᓚᖏᑦ ᐱᒋᐊᖅᑎᑦᓯᔪᓐᓇᖅᑐᑦ
ᐅᖃᕐᕕᖃᕐᓗᑎᒃ ᐃᖅᑲᖅᑐᐃᕕᖕᓂ ᐃᑲᔪᖅᑎᐅᕙᒃᑐᓂᒃ ᐃᑲᔪᕆᐊᕋᔭᖅᑐᖅ

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᑕᑕᑎᕆᐊᓖᑦ ᑕᑕᑎᖅᑕᐅᑎᓪᓗᒋᑦ ᑐᒃᓯᕋᐅᑏᑦ ᐊᒻᒪ ᓱᓕᓂᕋᐃᓂᕐᒧᑦ
ᑎᑎᕋᖅᓯᒪᔾᔪᑏᑦ. ᓄᓇᓕᖕᓂ ᐃᖅᑲᖅᑐᐃᔨ ᕿᒥᕐᕈᓕᕋᔭᖅᑐᖅ ᑐᒃᓯᕋᐅᑕᐅᔪᒥᒃ
ᐊᒻᒪ ᐊᖏᕈᑎᖃᕐᓗᓂ, ᑖᒃᑯᐊ ᐸᓖᒃᑯᑦ ᑐᐊᕕᕐᓇᖅᑐᒥᒃ ᓴᐳᔾᔭᐅᓯᒪᒋᐊᖃᕐᓂᕐᒧᑦ
ᑎᓕᐅᕆᔾᔪᑎᓂᒃ ᑐᓂᓯᒐᔭᖅᑐᑦ ᐱᓂᕐᓗᐃᓯᒪᔪᒧᑦ. ᒪᓕᒡᓗᒍ ᖃᓄᖅ ᐱᓂᕐᓗᓚ -
ᐅᕐᓂᖏᑦ, ᑖᒃᑯᐊ ᑐᐊᕕᕐᓇᖅᑐᒥᒃ ᓴᐳᔾᔭᐅᓯᒪᒋᐊᖃᕐᓂᕐᒧᑦ ᑎᓕᐅᕆᔾᔪᑏᑦ
ᑎᒍᓯᒍᑕᐅᔪᓐᓇᖅᑐᑦ ᕿᑐᓐᖓᓕᒫᖏᓐᓂᒃ, ᐱᖁᑎᖏᓐᓂᒃ ᐊᒻᒪ ᐊᖏᕐᕋᕆ -
ᔭᐅᔪᒥᒃ ᐅᓪᓗᐃᑦ 90 ᑎᑭᒍᓐᓇᕐᓗᒋᑦ. ᑖᓐᓇ ᐱᓂᕐᓗᓚᐅᖅᑐᖅ ᒪᓕᓐᖏᑉᐸᑦ
ᒪᓕᒋᐊᖃᖅᑎᑕᐅᓯᒪᔪᓂᒃ ᐃᖅᑲᖅᑐᐃᕕᒃᑯᑦ, ᑕᒪᓐᓇ ᐱᔭᕋᔭᖕᓂᒻᒪᕆᐅᔪᖅ
ᓱᕋᐃᔪᖅ ᒪᓕᒐᕐᓂᒃ. ᐃᓗᐊᒎᕈᓐᓇᕐᒥᖕᒪᑦ, ᐃᓄᐃᑦ ᐋᓐᓂᖅᑎᖅᑕᐅᖃᑦᑕᖅᑐᑦ
ᐅᖃᐅᓯᖃᖃᑦᑕᖏᑦᑐᑦ ᐸᓖᓯᒃᑯᓐᓄᓪᓚᕆᒃ, ᑭᓯᐊᓂ ᑐᑐ ᐅᖃᓚᐅᖅᑐᖅ
ᐊᔾᔨᒌᓐᖏᓐᓂᖏᓐᓂᒃ ᐱᔾᔪᑕᐅᔪᑦ ᐃᓄᖕᓄᑦ ᐅᖃᐅᓯᖃᕈᒪ ᓗᐊᓐᖏᑦᑐᑦ
ᐃᓚᐅᓪᓗᑎᒃ ᐅᒃᐱᕈᓱᓗᐊᓐᖏᓐᓂᖅ ᐸᓖᓯᕈᔪᖕᓂᑦ ᐅᕝᕙᓘᓐᓃᑦ
ᐱᖃᑎᖃᕐᓂᕐᒥᓂᒃ ᐋᖅᑭᒃᓯᒐᓱᐊᖅᑐᑦ, ᐊᓄᓪᓚᒃᓰᕕᖕᒨᖏᓪᓗᒍ ᓇᒡᓕᒋᔭᓂ.

ᐊᑭᕋᖅᑐᖅᑕᐅᓂᖏᑦ ᐃᓚᒌᓂᒃ ᐱᓂᕐᓗᐃᖃᑎᒌᒃᐸᒃᑐᓂ
ᐃᑲᔪᕆᐊᓂᕐᒧᑦ ᐱᖁᔭᑦ
ᕿᒥᕐᕈᔭᐅᓂᖏᑦ ᑖᒃᑯᐊ ᐱᓂᕐᓗᒃᑕᐅᔪᓄᑦ ᐃᑲᔫᑎᒃᓴᑦ ᐊᕐᓇᓄᑦ
ᑲᒪᒋᔭᐅᓚᐅᖅᑐᑦ ᑖᒃᑯᓄᖓ Genesis Group ᐊᕐᕌᒍᓪᓗᐊᖅ ᐊᑐᓕᓚ -
ᐅᖅᑎᓪᓗᒍ ᒪᓕᒐᖅ ᑖᓐᓇ ᓯᕗᒻᒧᐊᑦᓯᐊᖏᓐᓂᕋᖅᑕᖓᑦ ᐱᔾᔪᒋᓗᐊᖅᑐᒋᑦ
ᓄᓇᓕᖕᓂ ᐃᖅᑲᖅᑐᐃᕕᖕᓂ ᐃᑲᔪᖅᑎᐅᕙᒃᑐᑦ ᐊᔪᕐᓂᕋᖅᑕᐅᖕᒪᑕ ᐊᒻᒪ
ᐱᓕᕆᐊᒃᓴᕋᓗᐊᒥᓂ ᐱᓕᕆᐊᖃᕈᓐᓇᕋᑎᒃ.142 ᑖᒃᑯᐊ ᐅᓂᒃᑳᑦ ᑕᐃᔭᐅᔪᑦ
ᐃᓚᒌᑦ ᐋᓐᓂᖅᑎᕆᐅᑎᖃᑦᑕᖏᔾᔪᑎᒃᓴᖏᓐᓄᑦ ᐅᖑᒪᑦᓯᔾᔪᑎᒃᓴᑦ ᐱᖁᔭᑦ,
ᖃᐅᔨᓚᐅᖅᑐᑦ ᑕᒪᓐᓇ ᒪᓕᒐᖅ ᓇᓕᒧᒌᒃᑐᒥᒃ ᐊᑐᖅᑎᑕ ᐅᓐᖏᓐᓂᖓᓂᒃ
ᐊᕐᕌᒍᐊᓂ 2009/10 ᐊᕝᕙᖏᑦᑕ ᐅᖓᑖᓃᑦᑐᑦ 80 ᑐᐊᕕᕐᓇᒃᑐᒃᑯᑦ
ᐃᑲᔪᖅᑕᐅᒍᒪᓂᕐᒧᑦ ᑎᓕᐅᕆᔾᔪᑏᑦ EPO ᑐᓂᔭᐅᓚᐅᖅᑐᑦ ᓂᒋᐊᓃᓐᓇᖅ
ᕿᑭᖅᑖᓘᑉ, ᐅᖓᑖᓃᑦᑐᑦ ᐃᖃᓗᖕᓂ ᐊᒻᒪ ᑭᓐᖓᕐᓂ. ᑕᒪᒃᑯᐊ
ᐊᑐᓕᖅᑎᑕᐅᔪᓄᑦ ᓈᒻᒪᒋᔭᐅᓐᖏᑦᑐᑦ ᐱᔾᔪᑎᖃᓗᐊᕐᒥᔪᑦ ᐃᓚᖓᒍᑦ, ᑕᒪᒃᑯᐊ
ᓄᓇᓕᖕᓂ ᐃᖅᑲᖅᑐᐃᕕᖕᒥ ᐃᑲᔪᖅᑏᑦ ᐃᖅᑲᓇᐃᔭᖅᑎᒋᔭᐅᓂᖏᓐᓄᑦ
ᕼᐊᒻᓕᒃᑯᓐᓄᑦ ᒐᕙᒪᒃᑯᓐᓅᖏᖔᖅᑐᖅ ᐱᓕᕆᐊᖃᖅᑐᓂᒃ ᐊᑐᓕᖅᑎᑦᓯᓂᕐᒧᑦ
ᒪᓕᒐᕐᓂᒃ.143 ᑕᒪᑐᒪ ᖄᖓᒍᑦ, ᑖᒃᑯᐊ ᐅᓂᒃᑳᑦ ᐅᖃᖅᑐᑦ ᐊᑲᐅᓐᖏᔾᔪᑕᐅᔪᓂᒃ
ᐱᓪᓗᒋᑦ ᐊᔪᓐᖏᓂᐅᒋᐊᓖᑦ ᐱᖅᑯᓯᑐᖃᒃᑯᑦ ᐃᓅᓯᓕᕆᔨᐅᓗᓂ ᐊᒥᓱᑦ
ᐊᐱᖅᓱᖅᑕᐅᔪᑦ ᐅᖃᖅᑐᑎᒃ, ᐃᑲᔪᖅᓱᐃᖏᓐᓂᕐᒥᓂᒃ ᐱᖅᑯᓯᑐᖃᒃᑯᑦ
ᐃᓅᓯᓕᕆᓂᕐᒥᑦ. ᐊᕐᕌᒍᐊᓂ 2010/11, ᓄᓇᕗᒥ ᓄᓇᓖᑦ ᐃᖅᑲᑐᐃᔨᖏᑦ
ᓴᖅᑭᑎᑦᓯᓚᐅᖅᑐᑦ 67 ᑐᐊᕐᕕᕐᓇᖅᑐᒃᑯᑦ ᐃᑲᔪᖅᑕᐅᔪᓄᑦ ᑎᓕᐅᕆᔾᔪᑎᓂᒃ
ᐊᒻᒪ 7 ᓄᓇᓕᖕᓂ ᐃᑲᔪᕆᐊᕐᓂᕐᒧᑦ ᑎᓕᐅᕆᔾᔪᑏᑦ CIO.144

ᑕᒪᓐᓇ ᕿᒥᕐᕈᓂᐅᓚᐅᖅᑐᖅ ᓴᖅᑭᑎᑕᐅᖕᒪᑦ, ᐃᑲᔪᖅᑎᐊ ᑐᒡᓕᐊᑕ ᒥᓂᔅᑕᑉ
ᕇᐱᑲ ᕕᓕᐊᒻᔅ ᓴᐳᔾᔨᓚᐅᖅᑐᖅ ᐱᖁᔭᕐᓂᒃ, ᐅᖃᖅᑐᓂ ᓄᑖᖑᓗᐊᕐᓂᖓᓂᒃ
ᐱᖁᔭᖅ ᐊᒻᒪ ᐊᑐᓕᖁᔨᓪᓗᓂ ᑕᓪᓕᒪᑦ ᐊᕐᕌᒍᑦ ᐊᓂᒍᖅᐸᑕ
ᕿᕐᕈᔭᐅᒃᑲᓐᓂᖁᓪᓗᒍ.145 ᑭᓯᐊᓂ ᓄᓇᕗᑦ ᑐᓐᖓᕕᒃᑯᑦ ᐊᐱᖅᓱᖅᑎᓪᓗᒋᑦ
ᐊᕐᕌᒍᐊᓂ 2013, ᑕᓪᓕᒪᑦ ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒍ ᐊᑐᓕᖅᑎᑕ -
ᐅᓚᐅᕐᓂᖓ ᐱᖁᔭᐅᑉ, ᐅᖃᓚᐅᖅᑐᑦ ᓱᓕ ᐃᓕᓐᓂᐊᖅᑎ ᑕᐅᓯᒪᓐᖏᓐᓂᖏᑦ
ᓄᓇᓕᖕᓂ ᐃᖅᑲᖅᑐᐃᕕᖕᓂ ᐃᑲᔪᖅᑎᐅᕙᒃᑐᑦ ᐊᒻᒪ ᑕᖅᑲᒃᑯᐊ
ᐃᓕᓐᓂᐊᖅᑎᑕᐅᓯᒪᒐᑎᒃ ᖃᓄᖅ ᐊᑐᖅᑕᐅᔪᓐᓇᕐᓂᖏᓐᓂᒃ ᑕᒪᒃᑯᐊ 
ᐱᖁᔭᐃᑦ, ᐊᑐᖅᑕᐅᖏᓗᐊᕈᑎᖏᑦ ᑕᒪᒃᑯᐊ ᓄᓇᓕᖕᓂ ᐃᑲᔪᖅᑕᐅᔪᒪᓂᕐᒧᑦ
ᑎᓕᐅᕆᔾᔪᑏᑦ. ᓄᓇᓕᖕᓂ ᐃᖅᑲᖅᑐᕕᖕᓂ ᐃᑲᔪᖅᑏᑦ ᐃᓕᓐᓂᐊᖅᑎᑕᐅᕙᒃᑐᑦ,
ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ ᐱᓕᕆᕕᖓᓐᓂ ᑕᓪᓕᒪᓄᑦ ᒪᓕᒐᕐᓂᒃ
ᖃᐅᔨᒪᔪᓂᒃ. ᑕᒪᒃᑯᐊ ᒪᓕᒐᕐᓂᒃ ᖃᐅᔨᒪᔩᑦ ᖃᖓᑦᑕᖅᑎᑕᐅᕙᒃᑐᑎᒃ
ᓄᓇᓕᖕᓄᑦ ᐃᓗᐊᓐ ᐊᕕᒃᑐᖅᓯᒪᓂᖁᑎᖏᑦᑕ ᐊᒻᒪ ᐃᓕᓐᓂᐊᖅᑎᑦᓯᓪᓗᑎᒃ
ᑖᒃᓇᓐᖓᑦ ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ
ᐃᓕᓐᓂᐊᖅᑎᑦᓯᔾᔪᑎᓂᒃ ᓄᑖᓄᑦ ᐃᖅᑲᖅᑐᐃᕕᖕᓂ ᐃᑲᔪᖅᑎᒃᓴᓄᑦ.
ᓄᓇᓕᖕᓅᖃᑦᑕᕆᐊᓖᑦ ᐊᕕᒃᑐᖅᓯᒪᓂᖁᑎᒥᓂ ᐊᕐᕌᒍ ᐊᑕᐅᓯᐊᕋᓗᐊᕐᓗᒍ
ᑕᒪᓐᓇ ᐱᔾᔪᑎᒋᓗᒍ. 146

ᑖᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᖅ ᐃᑲᔪᖅᓱᐃᕙᓪᓕᐊᔫᔮᕐᒪᑕ
ᐃᖅᑲᖅᑐᐃᕕᖕᓂ ᐃᑲᔪᖅᑎᐅᕙᒃᑐᓂᒃ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᑲᓇᑕᒥ
ᐱᓂᕐᓗᒃᑕᐅᔪᓄᑦ ᑮᓇᐅᔭᒃᓴᑦ ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᓄᓇᖃᖅᑳᖅᒥ -
ᓯᒪᔪᓄᑦ ᐊᕐᓇᓄᑦ ᐃᑲᔫᑏᑦ ᐱᓕᕆᐊᑦ, ᑭᓯᐊᓂ ᓱᓕ ᐱᖁᔭᖅ ᐃᑲᔪᕆᐊᖅᓯᒪᔪᖅ
ᐃᓚᒌᑦ ᐋᓐᓂᖅᑎᖃᑦᑕᐅᑎᖁᓇᒋᑦ ᓄᖅᑲᖅᑎᑦᓯᖏᑦᑐᖅ ᐋᓐᓂᖅᑎ -
ᕆᖃᑦᑕᕐᓂᕐᒥᑦ. ᓄᓇᕗᑦ ᑐᓐᖓᕕᒃᑯᑦ ᓇᓚᐅᑦᓵᕈᓐᓇᑐᐃᓐᓇᖅᑐᑦ ᓱᖕᒪᑦ ᑕᒪᓐᓇ
ᐊᑲᐅᓐᖏᑦᑐᖅ ᓴᖅᑭᓯᒪᐃᓐᓇᕐᒪᖔᑦ ᓇᓗᓇᐃᖅᑕᐅᓚᐅᖅᓯᒪᑎᓪᓗᒍ ᐊᕐᕌᒍᑦ
ᓯᑕᒪᐅᓕᖅᑐᑦ.

ᓄᓇᕗᑦ ᑐᓐᖓᒃᑯᑦ ᐃᓕᑕᖅᓯᓯᒪᔪᑦ ᐱᔾᔪᑎᒋᑦᓯᐊᕋᓱᐊᖅᑕᖏᓐᓂᒃ ᐊᑐᓃᖅᑐᑦ
ᐃᓄᐃᑦ ᐊᑐᓕᖅᑎᑦᓯᑎᓪᓗᒋᑦ ᑖᒃᑯᓂᖓ ᑲᓇᑕᒥ ᐱᓂᕐᓗᒃᑕᐅᔪᓄᑦ ᑮᓇᐅᔭᒃᓴᑦ
ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᓄᓇᖃᖅᑳᖅᒥᓯᒪᔪᓄᑦ ᐊᕐᓇᓄᑦ ᐃᑲᔫᑏᑦ
ᐱᓕᕆᐊᑦ, ᐊᒻᒪ ᐊᖏᔪᑦ ᐊᒃᓱᕈᕐᓇᖅᑐᑦ ᐊᑐᓕᖅᑎᑦᓯᓗᓂ ᐊᖅᑯᑕᐅᔪᓐᓇᖅᑐᓂᒃ
ᐃᓚᐅᓂᖅᓴᐅᔾᔪᑎᒃᓴᖏᓐᓂᒃ ᓄᓇᓕᐅᑉ ᐊᐅᓚᑕᐅᓂᖓᓂᒃ ᐃᖅᑲᖅᑐᐃ -
ᕕᓕᕆᓂᖅ. ᑭᓯᐊᓂ ᐅᖃᐅᓯᐅᑦᓯᐊᕐᓂᖅᓴᐅᔪᖅ ᐃᓚᖓ 3-ᒥ ᑕᒡᕙᓂ ᐅᓂᒃᑳᒥ,
ᐃᓚᒌᑦ ᐋᓐᓂᖅᑎᖃᑦᑕᐅᑎᓂᖏᑦ ᐃᑎᓂᖅᓴᐅᖕᒪᑕ, ᓲᕐᓗ ᓱᕈᓯᐅᓪᓗᓂ
ᖁᐊᖅᓵᓗᐊᕐᓂᑯᕕᓂᖅ, ᐅᖃᐅᓯᐅᔪᓐᓇᖏᑦᑐᑦ ᐃᓚᒌᑦ ᑲᑎᑎᑕᐅᓂᖏᑎᒍᑦ
ᐃᓅᓯᓕᕆᔨᖃᖅᑐᓂ. ᐃᓅᓯᓕᕆᔩᑦ ᐱᓕᕆᐊᖃᕈᓐᓇᖅᑐᑦ ᐱᒻᒪᕆᐅᔪᓂᒃ
ᐃᑲᔪᕐᓗᑎᒃ ᐊᓂᒎᑎᒐᓱᐊᖅᑐᓂᒃ ᐊᒃᓱᕉᓴᓇᖅᑐᓂᒃ ᑭᓯᐊᓂ ᐃᓅᓯᓕᕆᔭᐅᓂᖅ
ᑕᐅᖅᓰᒍᑕᐅᓐᖏᒻᒪᑦ ᐊᑯᓂᒧᑦ ᐃᑲᔪᖅᑕᐅᔾᔪᑎᒃᓴᓂᒃ ᐃᓱᒪᓕᕆᔨᒻᒪᕆᖕᓄᑦ.
ᐋᓐᓂᖅᑎᕆᑎᑦᓯᑦᑕᐃᓕᓂᖅ ᐃᑎᓂᖅᓴᒥᒃ ᒪᒥᓴᐅᑎᖃᕆᐊᖃᖅᑐᑦ ᐃᓄᐃᑦ
ᐊᑐᕐᓗᒋᑦ ᓄᓇᕐᔪᐊᓂ, ᐊᑯᓂᒧᑦ ᐱᔨᑦᓯᐅᑕᐅᔪᑦ ᐃᑲᔫᑏᑦ ᐊᒻᒪ
ᐃᑲᔪᖅᓱᐃᔾᔪᑕᐅᔪᑦ.

ᑲᑉᐱᐊᓵᕆᖃᑦᑕᕐᓂᖅ ᐊᒻᒪ ᐃᓕᖅᑯᓯᖅᓱᑦᓯᐊᖏᓐᓂᖅ ᐃᓐᓇᐅᓕᕐᓗᓂ
ᓴᖅᑭᑉᐸᓪᓕᐊᕙᒃᑐᑦ ᐃᓅᓯᖓᓂ. ᑲᑎᑉᐸᓪᓕᐊᑐᐃᓐᓇᕈᓐᓇᖅᑐᑦ ᐊᕐᕌᒍᐃᑦ
ᐊᓂᒍᖅᐸᓪᓕᐊᑎᓪᓗᒋᑦ ᐊᒃᓱᕉᓴᐃᓐᓇᕐᓗᓂ, ᐱᓂᕐᓗᒃᑕᐅᓗᓂ ᐊᒻᒪ ᖁᔭᓈᖅᑕ -
ᐅᓯᒪᓗᓂ ᑕᒪᒃᑯᐊ ᐊᖏᔪᓂᒃ ᐃᑲᔪᖅᑕᐅᔾᔪᑎᖃᕆᐊᖃᕐᒪᑕ ᐊᖏᕐᕋᒥ,
ᐃᓕᓐᓂᐊᕐᕕᖕᒥ ᐊᒻᒪ ᓄᓇᓕᐅᔪᓂ  ᐊᑐᕈᓐᓇᕆᐊᖃᖅᑐᑦ ᐃᔨᑦᓯᕋᐅᑎᓂᒃ
ᐃᓗᐊᖅᓴᐃᔪᓂᒃ ᑕᒪᒃᑯᓂ ᐃᓗᐊᓐᖏᔾᔪᑕᐅᔪᓂᒃ ᐊᒻᒪ ᐃᑲᔪᕐᓗᒋᑦ ᐃᓄᐃᑦ
ᐊᑐᓂ ᐊᒻᒪ ᐃᓚᒌᑦ ᐊᒃᓱᕉᓴᓂᒃᑰᖅᑎᓪᓗᒋᑦ, ᐱᕚᓪᓕᒃᑲᓐᓂᕈᓐᓇᖅᑐᒥᒃ.
ᑖᒃᑯᑎᒎᓇᖅ ᓄᓇᓕᖕᓂ ᐃᑲᔪᖅᑕᐅᔪᒪᓂᕐᒧᑦ ᑎᓕᐅᕆᔪᑎᑎᒍᑦ, ᐅᖃᐅᓯᖃᖅᑐᑦ
ᐃᓚᐃᓐᓇᖏᓐᓂᒃ ᐊᖏᔫᑉ ᐊᔾᔨᓐᖑᐊᑉ ᑕᐅᑐᒐᔭᕈᑦᑕ.

ᓴᓐᖏᒃᑎᑉᐸᓪᓕᐊᑎᑦᓯᓂᖅ ᓄᓇᓕᖕᓂ ᐃᑲᔪᖅᑕᐅᔪᒪᓂᕐᒧᑦ
ᑎᓕᐅᕆᔾᔪᑎᓂᒃ
ᓄᓇᕗᑦ ᑐᓐᖓᕕᒃᑯᑦ ᐅᒃᐱᕈᓱᒃᑐᑦ ᑖᒃᑯᐊ ᐃᓚᒌᑦ ᐋᓐᓂᖅᑎᕆᐅᑎᖃᑦᑕᖏᔾᔪ -
ᑎᒃᓴᖏᓐᓄᑦ ᐅᖑᒪᑦᓯᔾᔪᑎᒃᓴᑦ ᐱᖁᔭᑦ, ᐱᓕᕆᐊᖃᒃᑲᓐᓂᕈᓐᓇᕐᓂᖏᓐᓂᒃ
ᓴᖅᑭᑎᑦᓯᑦᑕᐃᓕᒪᓂᕐᒥᑦ ᐋᓐᓂᖅᑎᕆᖃᑦᑕᕐᓂᕐᒥᑦ ᐋᖅᑭᒋᐊᕐᓗᒍ ᐱᖁᔭᖅ
ᐃᓚᐅᓕᖁᓪᓗᒍ ᒪᓕᒐᖅ ᐱᓂᕐᓗᒃᑐᖅ ᑐᓂᔭᐅᔪᖅ ᓄᓇᓕᖕᓂ
ᐃᑲᔪᖅᑕᐅᒍᒪᓂᕐᒧᑦ ᑎᓕᐅᕆᔾᔪᑎᓂᒃ ᐅᕝᕙᓘᓐᓃᑦ ᑐᐊᕕᕐᓇᒃᑐᒃᑯᑦ
ᓴᐳᔾᔭᐅᓯᒪᑲᐅᑎᒋᒋᐊᖃᓂᕐᒧᑦ ᖃᐅᔨᓴᖅᑕᐅᔭᕆ ᐊᖃᒻᒪᕆᓕᕐᓗᑎᒃ ᓄᓇᓕᖕᓂ
ᐃᓱᒪᓕᕆᓂᕐᒧᑦ ᐋᓐᓂᐊᓯᐅᑎᒧᑦ ᐊᒻᒪ ᑖᒃᑯᐊ ᐃᓱᒻᒥᕈᑎᖏᑦ
ᐊᑐᖅᑕᐅᒐᔭᕐᓗᑎᒃ ᐱᓂᕐᓗᒃᓯᒪᔪᖅ ᓈᒻᒪᒃᑐᓂᒃ ᐱᔨᑦᓯᖅᑕᐅᔾᔪ ᑎᖃᖁᓪᓗᒋᑦ
ᐊᒻᒪ ᐃᑲᔪᖅᓱᐃᔾᔪᑎᓂᒃ.

ᖃᐅᔨᓴᖅᑕᐅᓂᖏᑦ ᓄᓇᓕᖕᓂ ᐃᑲᔪᖅᑕᐅᒍᒪᓂᕐᒧᑦ ᑎᓕᐅᕆᔾᔪᑎᓂᒃ 
ᐊᒻᒪ ᑐᐊᕕᕐᓇᒃᑐᒃᑯᑦ ᓴᐳᔾᔭᐅᓯᒪᔾᔪᑎᑖᑲᐅᑎᒋᕝᕕᐅᔪᒪᔪᑦ ᐃᑲᔫᑎᒐᔭᖅᑐᑦ
ᑲᑎᑎᑕᐅᓂᖏᓐᓂᒃ ᐃᓱᒪᓕᕆᔾᔪᑏᑦ ᑕᒪᒃᑯᓄᖓ ᓄᓇᓕᖕᓂ ᐃᖅᑲᖅᑐᐃᕕ -
ᓕᕆᓂᕐᒧᑦ ᐱᓕᕆᐊᑎᒍᑦ. ᑕᐃᒪᐃᓪᓗᓂ, ᑖᒃᑯᐊ ᐃᑲᔫᑕᐅᔪᑦ FAIA
ᐃᓚᒋᐊᕈᑕᐅᔪᓐᓇᕐᒪᑕ ᐃᓯᕈᑕᐅᓗᑎᒃ ᐊᖏᓂᖅᓴᓄᑦ ᐊᔾᔨᒌᓐᖏᑦᑐᓄᑦ
ᐱᔨᑦᓯᕋᐅᑎᓄᑦ ᐃᑲᔫᑎᒐᔭᖅᑐᑦ ᐃᓄᐃᑦ ᐃᓯᖃᑦᑕᕈᓐᓃᕋᔭᕐᓂᖏᓐᓄᑦ
ᐱᕋᔭᒃᓯᒪᔪᓄᑦ ᐃᖅᑲᖅᑐᐃᕕᖕᓄᑦ.

ᐃᓱᒻᒥᕈᑕᐅᔪᖅ ᐃᓚᖓ 2
ᐊᕐᓇᐃᑦ, ᓱᕈᓰᓪᓗ ᐊᖏᔪᒻᒪᕆᖕᒥᑦ ᐊᒃᑐᖅᑕᐅᓯᒪᔪᑦ ᑎᒥᒃᑯᑦ, ᓄᓕᐊᖅᑕᐅ -
ᓂᒃᑯᓪᓗ ᐱᓂᕐᓗᒃᑕᐅᓯᒪᓂᒃᑯᑦ ᓄᓇᕗᒥ ᐊᒻᒪ ᑕᒪᓐᓇ ᐊᖏᓪᓕᒋᐊᖅᑎ -
ᑕᐅᓯᒪᓪᓗᓂ ᐱᑕᖃᓐᖏᓐᓂᖏᓐᓄᑦ ᐱᖁᔭᑦ ᐊᒻᒪ ᐃᒡᓗᒃᓴᐃᑦ. ᐊᕐᕌᒍᓂᒃ
ᖁᓕᓂᒃ ᐊᔭᐅᖅᑐᐃᓕᕋᓗᐊᖅᑎᓪᓗᒋᑦ ᐸᐅᒃᑑᑎᒃᑯᑦ ᐊᒻᒪ ᐊᓯᖏᑦ
ᑲᑐᔾᔨᖃᑎᒌᑦ, ᑕᒪᓐᓇ ᒐᕙᒪᑎᒍᑦ ᓄᖅᑲᖅᑎᑦᓯᒐᓱᐊᕐᓂᖅ ᐃᓚᒌᑦ
ᐋᓐᓂᖅᑎᖃᑦᑕᐅᑎᓂᖏᓐᓄᑦ ᐱᑕᖃᓐᖏᓗᐊᖅᑐᖅ. ᑎᑎᕋᕆᐊᓐᖓᖅᑕᐅᓯᒪᔪᖅ
ᐃᓚᒌᑦᓯᐊᕐᓂᖅ ᓄᖅᑲᖅᑎᑦᓯᔾᔪᑎᒃᓴᑦ ᐋᓐᓂᖅᑎᕆᖃᑦᑕᐅᑎᓂᕐᒧᑦ ᐸᕐᓇᐅᑏᑦ
ᐱᐊᓂᒃᑕᐅᓚᐅᖅᑐᑦ ᒫᔾᔨ 2013 ᒪᓕᓐᖏᑦᑐᖅ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ
ᓈᒻᒪᓐᖏᓗᐊᖅᑐᖅ ᐸᕐᓇᐅᑕᐅᓪᓗᓂ ᓴᖅᑭᑎᑦᓯᑦᑕᐃᓕᒪᓂᕐᒧᑦ ᐋᓐᓂᖅᑎ -
ᕆᖃᑦᑕ ᐅᑎᓂᕐᒥᑦ ᐊᕕᒃᑐᑦᓯᒪᓂᑦᑎᓐᓂ. ᑖᒃᑯᐊ ᑲᓇᑕᒥ ᐱᓂᕐᓗᒃᑕᐅᔪᓄᑦ
ᑮᓇᐅᔭᒃᓴᑦ ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᓄᓇᖃᖅᑳᖅᒥᓯᒪᔪᓄᑦ ᐊᕐᓇᓄᑦ
ᐃᑲᔫᑏᑦ ᐱᓕᕆᐊᑦ, ᐊᑐᖅᑐᑎᒃ ᓄᓇᓕᖕᓂ ᓴᐳᔾᔭᐅᑲᐅᑎ ᒋᒋᐊᓕᖕᓄᑦ
ᑎᓕᐅᕆᔾᔪᑏᑦ ᐸᕐᓇᐅᑏᑦ ᑕᐃᒫᑐᐃᓐᓈᕐᒥᔪᑦ ᐊᒥᒐᖅᑐᑦ, ᑭᓯᐊᓂ ᑖᓐᓇ
ᐱᖁᔭᖅ ᓴᓐᖏᒃᑎᒋᐊᖅᑕᐅᔪᓐᓇᖅᑐᖅ ᐱᖁᔭᐃᑦ ᐋᖅᑭᒋᐊᖅᑕᐅᓂᖏᑎᒍᑦ.

ᐊᑐᓕᖁᔨᔾᔪᑦ 3
ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔩᑦ 2012 ᓇᒥᓕᒫᖅ ᑮᓇᐅᔭᖅᑑᑏᑦ
ᓇᑲᑎᖅᑕᐅᓚᐅᕐᒪᑕ ᑖᒃᑯᓄᖓ ᓈᕼᐆ, ᐸᐅᒃᑑᑏᑦ ᐊᒻᒪ ᐃᓄᐃᑦ ᑕᐱᕇᑦ
ᑲᓇᑕᒥ ᐃᓚᒋᓪᓗᓂᒋᑦ ᓇᑲᑎᕆᓚᐅᕐᓂᖏᑦ ᐊᓐᓂᐊᖅᑐᓕᕆᔭ ᐅᓂᖏᓐᓄᑦ
ᓄᓇᖃᖅᑳᖅᓯᒪᔪᑦ ᑲᓇᑕᒥ. ᐸᐅᒃᑑᑎᒃᑯᑦ ᐃᓚᐅᓂᖃᒻᒪᕆ ᓚᐅᖅᑐᖅ
ᓴᖅᑭᐅᒪᑎᑕᐅᓂᖏᓐᓂᒃ ᑖᒃᑯᐊ ᐱᓕᕆᐊᑦ ᐃᑲᔫᑎᓚᐅᕐᒪᑕ ᑭᓐᖒᒪᒋᔭᐅᔪᓄᑦ
ᐱᔨᑦᓯᕋᐅᑎᓄᑦ ᐃᑲᔫᑎᔪᓄᑦ ᐱᓗᐊᓕᖅᑐᓄᑦ ᑎᒥᒃᑯᑦ, ᓄᓕᐊᖅᑕᐅᓂᒃᑯᑦ
ᐱᓂᕐᓗᒃᑕᐅᓂᖅ ᐃᓄᐃᑦ ᐊᕐᓇᖏᓐᓄᑦ ᐊᒻᒪ ᓱᕈᓯᕐᓄᑦ ᓄᓇᕗᒥ. ᑲᓇᑕᒥ
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᑎᖅᑎᑦᓯᔪᒃᓴᐅᔪᑦ ᑮᓇᐅᔭᓂᒃ ᐸᐅᒃᑑᑎᒃᑯᓐᓄᑦ
ᑐᖔᒍᑦ 2012 ᐅᓄᕐᓂᕆᔭᐅᓚᐅᖅᑐᓄᑦ ᐊᕐᕌᒍᐊᓄᑦ 2015/16 ᐃᑲᔫᑎᖁᓪᓗᒍ
ᑕᒪᑐᒧᖓ ᐱᑕᖃᕆᐊᖃᒻᒪᕆᒃᑐᒧᑦ ᐱᓕᕆᐊᒧᑦ. ᒪᓕᒃᑐᒋᑦ ᑲᓇᑕᒥ ᒪᓕᒐᓕᕆᔩᑦ
ᐊᒻᒪ ᑲᓇᑕᒥ ᐊᑦᑕᖅᓇᕆᐊᖃᓐᖏᑦᑐᓕᕆᔩᑦ ᓯᕗᓪᓕᐅᔾᔨᒋ ᐊᓕᐅᒐᓗᐊᑦ
ᑮᓇᐅᔭᖅᑑᑎᒃᓴᓂᒃ ᐃᓄᖕᓄᑦ ᐊᔭᐅᖅᑐᐃᔪᓄᑦ ᑲᑐᔾᔨᖃᑎᒌᓄᑦ ᐃᓕᑕᕆᓗᒍ
ᑕᒪᓐᓇ ᐱᓗᐊᓕᕐᓂᖓᓄᑦ ᐃᑲᔫᑕᐅᒋᐋᓕᑦ ᐃᓄᐃᑦ ᓄᓇᓕᖏᓐᓂ.

ᐊᑐᓕᖁᔨᔾᔪᑦ 4
ᑎᑎᕋᕆᐊᓐᖓᖅᓯᒪᔪᖅ ᐃᓚᒌᑦᓯᐊᕐᓂᖅ ᐋᓐᓂᖅᑎᕆᑎᑦᓯᑦᑕᐃᓕᕐᓂᕐᒧᑦ
ᐸᕐᓇᐅᑏᑦ ᐊᑑᑎᖃᖅᑐᒥᒃ ᐃᑲᔫᑎᓗᐊᓐᖏᒻᒪᑦ ᐋᓐᓂᖅᑎᕆᖃᑦᑕᕐᓂᖅ
ᓄᖅᑲᖅᑎᑕᐅᒐᓱᐊᕐᓂᖓᓄᑦ. ᑐᑦᑕᕐᕕᖃᓗᓂ ᓇᑭᑐᓐᓈᖅᑐᓂ ᐱᒋᐊᖅᑎᑦᓯ ᓗᑎᒃ
ᐃᓵᒃᓯᒪᒋᑦ ᑲᑎᒪᔨᖏᑦᑕ ᐱᓕᕆᐊᖏᓐᓄᑦ ᐱᓪᓗᒋᑦ ᐃᓅᓯᕐᒥᑦ ᓇᑲᑎᑦᓯᑦᑕ -
ᐃᓕᒪᓂᖅ ᐱᑕᖃᕆᐊᖃᖅᑐᖅ ᐱᕙᓪᓕᐊᑎᑦᓯᔾᔪᑎᒋᓂᐊᕐᓗᒍ ᐊᑑᑎᖃᖅᑐᓂᒃ
ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂᒃ ᐊᒻᒪ ᖃᓄᐃᓕᐅᕈᑎᒃᓴᑦ ᐸᕐᓇᐅᑏ
ᐃᓱᓕᖁᓪᓗᒍ ᐋᓐᓂᖅᑎᕆᖃᑦᑕᐅᑎᓂᖏᑦ ᐃᓚᒌᑦ ᓄᓇᕗᒥ. ᐱᐅᒐᔭᖅᑐᖅ
ᐃᓚᐅᒃᐸᑕ ᑎᒥᐅᔪᑦ ᓲᕐᓗ ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᕗᑦ ᒐᕙᒪᖏᑦᑕ
ᐃᒡᓗᓕᕆᔨᕐᔪᐊᖏᑦ, ᖁᓪᓕᖅ ᓄᓇᕗᒥ ᐊᕐᓇᐃᑦ ᑲᑎᒪᔨᖏᑦ ᐊᒻᒪ ᐸᓖᓯᒃᑯᑦ
ᑕᐱᕇᒡᓗᑎᒃ. ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᑖᒃᑯᓂᖓ ᖁᓪᓖᑦ
ᐊᕐᓇᐃᑦ ᑲᑎᒪᔨᖏᓐᓂᒃ ᐅᑎᑦᑎᒋᐊᕐᓗᒍ ᑖᓐᓇ ᑎᒥᐅᔪᖅ.

ᐊᑐᓕᖁᔨᔾᔪᑦ 5
ᐃᓚᒌᑦ ᐋᓐᓂᖅᑎᕆᐅᑎᖃᑦᑕᖏᔾᔪᑎᒃᓴᖏᓐᓄᑦ ᐅᖑᒪᑦᓯᔾᔪᑎᒃᓴᑦ ᐱᖁᔭᑦ,
ᐋᖅᑭᒋᐊᖅᑕᐅᔪᒃᓴᐅᕗᑦ ᐃᓚᐅᑎᑦᓯᖁᓪᓗᒋᑦ ᖃᐅᔨᓴᖅᑕᐅᒋ ᐊᖃᓂᖏᓐᓄᑦ
ᑕᒪᒃᑯᓄᖓ ᓄᓇᓕᖕᓂ ᓴᐳᔭᐅᔪᑎᖃᑲᐅᑎᒋᒋᐊᓕᖕᓄᑦ ᑎᓕᐅᕆᔾᔪ ᑎᑦ ᐊᒻᒪ
ᑐᐊᕕᕐᓇᖅᑐᒥ ᓴᐳᔾᔭᐅᓯ ᒪᒋᐊᖃᕐᓂᕐᒧᑦ ᑎᐅᓕᐅᕆᔾᔪᑏᑦ ᑐᒃᓯᕋᖅᑐᒧᑦ
ᑲᒪᒋᓗᓂᒋᑦ ᓄᓇᓕᐅᑉ ᐃᓱᒪᓕᕆᓂᕐᒧᑦ ᐋᓐᓂᐊᖅᓯᐅᑎᖓ. ᑕᒪᓐᓇ
ᖃᐃᔨᓴᐃᓂᖅ ᐊᑐᖅᑕᐅᔪᒃᓴᐅᕗᖅ ᖃᐅᔨᒐᓱᐊᕈᑎᒋᓗᒋᑦ ᐃᓱᒪᐅᐃ
ᖃᓄᐃᓐᓂᖓᓄᑦ, ᐊᖏᕐᕋᐅᑉ ᐊᒻᒪ ᑎᒥᐊᑕ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᑦ ᐊᒻᒪ
ᐃᑲᔪᖅᓱᖅᑕᐅᔾᔪᑎᒋᒋᐊᖃᖅᑕᖏᑦ.

ᓄᐃᐊᓪ ᐊᕙᓪᓗᒃ ᐊᒻᒪ ᐳᑭᖅᑕᓕᒃ ᓄᖅᑲᖓᑲᐃᓐᓇᕐᑑᒃ ᑏᑐᖅᖢᑎᒃ. ᓄᐃᐊᓪ ᐊᐅᓪᓚᖅᑐᑎᒃ
ᖃᐅᔨᒪᔨᒋᔭᐅᕙᓚᐅᕐᑐᖅ ᐳᑭᑦᑕᓕᓐᓄᑦ ᐃᓄᐃᑦ ᐊᐅᓪᓛᖅᓯᒪᕕᖓᓄᐊᕐᖢᑎᒃ. 

ᐅᖃᓕᒫᒐᖃᕐᕕᒃ ᐊᒻᒪ ᑐᖅᑯᐃᕕᒃ ᑲᓇᑕᒥ ᐊᔾᔨᖑᐊᓄᑦ: ᐊᔾᔨᓕᐅᕐᑕᒥᓂᖏᑦ ᕆᑦᓱᑦ ᕼᐃᐅᓕᖕᑕᓐ/PA-
146556

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᐃᓚᖓ 3:  ᐃᓱᒪᓕᕆᓂᖅ ᐊᒻᒪ
ᐱᔭᕋᒃᑐᓄᑦ ᐃᖅᑲᖅᑐᐃᕕᓕᕆᓂᖅ
ᐃᓱᒪᒋᓪᓗᒋᑦ ᐊᒃᓱᕈᕐᓇᖅᑐᑦ ᓴᖅᑭᓯᒪᓂᖏᓐᓂᒃ ᐊᒥᓯᓄᑦ ᐃᓄᖕᓄᑦ ᓄᓇᕗᒥ,
ᐃᓱᒪᕈᓘᔭᕐᓇᖅᑐᑦ ᓱᖕᒪᑦ ᑕᒪᒃᑯᐊ ᑭᓐᖒᒪᒋᔭᐅᔪᑦ ᓱᓕ ᐱᑕᖃᓐᖏᒻᒪᖔᑕ
ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓂ; ᑕᐃᒪᐃᒻᒪᑦ, ᐊᑦᑕᕐᓇᕈᓃᕈᑎᒃᓴᖃᓐᖏᑦᑐᖅ
ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐊᑐᖅᑐᓄᑦ ᐱᐅᓐᖏᑦᑐᓂᒃ. ᑕᒡᕙᓂ, ᓄᓇᕗᒥ
ᐱᔭᖅᑐᒃᓄᑦ ᐃᖅᑲᖅᑐᐃᕕᓕᕆᓂᖅ ᓯᕗᓪᓕᖅᐹᒥ ᓄᖅᑲᕐᕕᐅᕙᖕᒪᑦ
ᐊᓄᓪᓚᒃᓰᕕᓕᐊᕐᓂᕐᒧᑦ ᓲᕐᓗ ᓱᓪᓗᓕᒃᑰᖅᑐᑦ ᐃᓄᐃᑦ ᐊᒃᓱᕉᓴᒍᑎᖃᖅᑐᑦ
ᖁᐊᖅᓵᓗᐊᓚᐅᖅᓯᒪᔪᑦ, ᐃᓱᒪᒃᑯᑦ ᐋᓐᓂᐊᖃᖅᑐᑦ ᐅᕝᕙᓘᓐᓃᑦ ᓇᔾᔨᐊᖑᓪᓗᑎᒃ
ᐃᒥᕋᓚᒍᑕᐅᖃᑦᑕᖅᑐᕕᓃᑦ ᐊᑦᑕᕐᓇᖅᑐᒦᓕᖅᐸᒃᑐᑦ ᑎᒍᔭᐅᓴᕋᐃ -
ᒍᓐᓇᕐᓂᖏᓐᓄᑦ. ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᓄᓇᕗᒥ ᓄᓇᓖᑦ
ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪ ᒪᓕᒐᓕᕆᔨᖃᖅᑎᑦᓯᓂᒃᑯᑦ ᐃᑲᔪᖅᑏᑦ ᑕᒪᑐᒥᖓ
ᖃᐅᔨᒪᔪᑦ. ᑎᒍᔭᐅᒐᒥᒃ, ᐊᑲᐅᓐᖏᓕᐅᕈᑎᒋᔭᐅᔪᓄᑦ ᐃᑲᔪᖅᑕᐅᔾᔪᑎᒃᓴᖃ -
ᓗᐊᓐᖏᑦᑐᖅ ᐊᒥᓱᓄᑦ ᑎᒍᔭᐅᓯᒪᔪᓄᑦ; ᐊᒥᒐᓗᐊᓪᓚᕆᖕᒪᑕ ᐃᒪᓕᕆᔨᐅᔪᑦ
ᐊᕕᒃᑐᖅᓯᒪᓂᐅᔪᒥ ᐃᑲᔪᕈᓐᓇᖅᓯᓂᐊᖅᐸᑕ ᐃᓄᑐᐃᓐᓇᕐᓂᒃ, ᐊᓄᓪᓚᒃᓰᕕᖕᒦ -
ᑐᑑᓐᖏᑦᑐᓂᒃ. ᑕᒪᑐᒧᖓ ᐃᓚᓕᐅᑎᓯᒪᔪᖅ, ᐊᒥᓱᓗᐊᑦ ᐃᓄᐃᑦ ᐃᓄᒋᐊᓗ -
ᐊᖅᑐᒦᓐᓂᖏᑦ, ᐃᒡᓗᒃᓴᐅᓐᖑᐊᖏᑦᑐᓂ, ᐊᔪᕐᓇᖏᑦᑐᖅ ᑐᑭᓯᒋᐊᕐᓴᖅ ᓱᖕᒪᑦ
ᐅᑎᖅᑕᖃᑦᑕᖅᑐᑦ-ᐱᕋᔭᖕᓂᕐᒧᑦ ᓇᔾᔨᐊᖑᓪᓗᑎᒃ ᐃᒥᕋᓚᖃᑦᑕᕈᑕ ᐅᓂᑯᕕᓃᑦ
ᐊᒻᒪ ᐃᓱᒪᒃᑯᑦ ᐃᓗᐊᓐᖏᔾᔪᑎᖃᖅᑐᑦ ᐃᓄᐃᑦ, ᐊᒃᑐᐃᖃᑦᑕᕐᒪᑕ ᓄᓇᕗᒥ
ᐃᖅᑲᖅᑐᐃᕖᑦ ᐃᑲᔪᖅᑕᐅᕕᖏᓐᓄᑦ ᐊᒻᒪ ᒪᓕᒐᓕᕆᔨᖃᖅᑎᑦᑐᔨᓄᑦ.

ᐃᓄᐃᑦ ᓄᓇᕗᒥ ᒪᓂᒪᕕᐅᓐᖏᓗᐊᕐᒪᑕ ᐊᑐᕈᓐᓇᖅᑕᖏᓐᓂᒃ ᐃᒪᓕᕆᔾᔪᑎᓂᒃ
ᐊᒻᒪ ᐃᑲᔪᖅᓱᐃᔾᔪᑎᓂᒃ ᐃᓄᐃᑦ ᖃᓪᓗᓈᑦ ᓄᓇᖏᓐᓃᑦᑐᑦ ᐃᓱᒪᖅᓲᑎᖏᓐᓂᒃ.
ᐃᓄᖕᓄᑦ ᓄᓇᕗᒦᑦᑐᓄᑦ ᖃᐅᔨᕕᐅᓯᒪᓐᖏᑦᑐᓄᑦ ᐃᓄᖕᖏᓄᑦ ᐃᓱᒪᒃᑯᑦ
ᐋᓐᓂᐊᕈᑎᖃᖅᑐᑦ ᓲᕐᓗ ᖁᐊᖅᓵᓗᐊᖅᓯᒪᔪᕕᓃᑦ, ᑐᑮᕈᖃᑦᑕᖅᑐᑦ,
ᐃᓗᐊᖅᓴᖅᑕᐅᒋᐊᓕᖃᑦᑕᖅᑐᑦ ᑕᑯᖅᑳᖅᑐᑎᒃ ᓄᓇᓕᖕᓂ ᐃᖅᑲᖅᑐᐃᕕᖕᒥ
ᐃᓱᒪᓕᕆᓂᕐᒧᑦ ᐱᓕᕆᔨ ᐅᕝᕙᓘᓐᓃᑦ ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑎ
ᓄᓇᓕᖏᓐᓂ (ᑖᓐᓇ ᐃᓂᐅᔪᖅ ᐃᓐᓄᒃᓯᒪᒃᐸᑦ).  ᒫᓐᓇᐅᔪᖅ ᐃᓱᒪᓕᕆᓂᕐᒧᑦ
ᐋᓐᓂᐊᓯᐅᖅᑏᑦ ᐅᓄᕐᓂᖃᖅᑐᑦ 22 ᐊᕕᒃᑐᖅᓯᒪᓂᐅᔪᒥ ᑖᒃᑯᓇᓐᖓᑦ 25-ᓂᒃ
ᓄᓇᓕᐅᔪᓂᒃ. ᓄᓇᓕᖕᓂ ᐃᓱᒪᓕᕆᓂᕐᒧᑦ ᐱᓕᕆᔨᐅᔪᑦ ᑲᒪᒋᔭᖃᖅᑐᑦ
ᓄᓇᓕᖕᓂ ᐃᓕᓐᓂᐊᖅᑎᑦᓯᕙᓪᓕᐊᓂᕐᒥᑦ ᐊᒻᒪ ᐅᖃᐅᓯᖃᖃᑦᑕᕐᓗᑎᒃ 
ᐃᓱᒪᒃᑯᑦ ᐊᑲᐅᓐᖏᓕᐅᕈᑕᐅᔪᓂᒃ ᐃᓄᖕᓄᑦ ᐱᓗᐊᓕᓚᐅᖅᑎᓐᓇᒋᑦ. ᑖᒃᑯᐊ
ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑏᑦ ᑲᒪᒋᔭᖃᖃᑦᑕᖅᑐᑦ ᕿᒥᕐᕈᓪᓗᑎᒃ
ᖃᐅᔨᓴᐃᔪᑦ ᐃᓅᑉ ᐃᓱᒪᖓ ᖃᓄᐃᓐᓂᖓᓂᒃ ᐃᓱᒪᒃᓴᖅᓯᐅᕈᑎᒋᓪᓗᒍ
ᑐᕌᖅᑎᑕᐅᒋᐊᖃᕐᒪᖔᑦ ᐃᓱᒪᓕᕆᔨᓪᓚᕆᖕᓄᑦ.

ᒪᓕᒡᓗᒋᑦ ᐃᓄᐃᑦ ᓄᓇᖃᕐᕕᒋᔭᖏᑦ, ᑐᕌᖅᑎᑕᐅᔪᑦ ᐊᓯᖏᓐᓄᑦ ᐃᓗᐊᖅᓴᖅᑕ -
ᐅᒋᐊᓖᑦ ᐊᒻᒪ ᑲᒪᒋᔭᐅᒋᐊᓖᑦ ᐃᓱᒪᓕᕆᔨᓄᑦ ᔭᓗᓇᐃᕝᒨᖅᑕᐅᕙᒃᑐᑦ, ᕖᓂᐲᒃ,
ᐃᑦᒪᓐᑕᓐ ᐅᕝᕙᓘᓐᓃᑦ ᐋᑐᕚ. ᐅᑎᕌᖓᑕ ᓄᓇᕗᒧᑦ, ᐊᑐᕈᓐᓇᕐᓂᖓ
ᐃᓱᒪᓕᕆᔨᓂᒃ ᑕᑯᒍᓐᓇᖅᓯᖃᑦᑕᖅᑐᑦ ᑭᓯᐊᓂ ᖃᖔᓘᓕᕌᖓᑦ ᐱᔾᔪᑎᒋᓪᓗᒋᑦ
ᐃᓱᒪᓕᕆᔩᑦ ᖃᓄᑎᒋ ᓄᓇᓕᖕᓅᖅᑕᕐᓂᖏᑦ ᐊᑕᐅᓯᐊᖅᑐᑎᒃ ᐅᕝᕙᓘᓐᓃᑦ
ᒪᕐᕈᐃᖅᑐᑎᒃ ᐊᕐᕌᒍᒥ,147 ᐊᒻᒪ ᐃᓱᒪᓕᕆᔨ ᑖᓐᓇᓴᐃᓐᓇᐅᒍᓐᓇᕋᓂ.
ᐃᓅᓕᓴᐅᑎᓂᒃ ᐃᓗᐊᖅᓴᐅᑎᑐᕆᐊᓖᑦ ᐱᑎᑕᐅᖃᑦᑕᕐᓗᑎᒃ ᐃᓱᒪᓕᕆᓂᕐᒧᑦ
ᐋᓐᓂᐊᓯᐅᖅᑎᒧᑦ, ᓄᓇᓕᖕᒥᐅᑕ ᐅᓪᓚᕆᒐᓂ, ᐅᖃᐅᓯᕆᔭᐅᔪᓂᓪᓗ
ᐅᖃᕈᓐᓇᕋᓂ.

ᑕᒪᒃᑯᐊ ᐃᓚᑐᐃᓐᓇᖏᑦ ᐊᒡᕕᐊᕈᑕᐅᕙᒃᑐᑦ ᐊᒥᓲᓐᖏᑦᑐᓄᑦ ᐃᓄᖕᓄᑦ
ᐊᑐᖅᑕᐅᔪᓐᓇᖅᑐᑦ ᐃᓱᒪᓕᕆᔾᔪᑏᑦ ᐊᒻᒪ ᐃᑲᔪᖅᓱᐃᔾᔪᑏᑦ ᐊᓃᒍᑎᒐᓱᐊ -
ᕆᐊᓕᖏᑦ. ᑭᓯᐊᓂ ᑕᐃᒃᑯᓄᖓ ᐊᔪᖅᓴᕐᓂᖅᓴᓄᑦ ᐱᔨᑦᓯᕋᐅᑎᓂᒃ ᑐᑭᖃᖅᑐᖅ
ᐃᓅᓂᖅ ᐃᓱᒪᒃᑯᑦ ᐋᓐᓂᐊᓕᖅᐸᓪᓕᐊᔾᔪᑎᖃᕐᓗᓂ ᐃᓱᐊᒍᑦ ᑎᒍᔭᐅᖃᑦᑕ -
ᓕᕐᓗᓂ ᑭᓯᐊᓂ.

ᐊᑲᐅᓯᖅᓴᕕᒃ ᐃᓱᒪᔮᓗᐊᖅᑐᓄᑦ
ᑐᑭᓯᕚᓪᓕᖁᓪᓗᑕ ᖃᓄᐃᑦᑐᓂᒃ ᐱᔨᑦᓯᕋᐅᑎᑕᖃᕐᓂᖓᓂᒃ ᐊᕕᒃᑐᖅᓯᒪᓂᐅᔪᒥ
ᐃᓱᒪᒃᑯᑦ ᐋᓐᓂᐊᖅᑐᓄᑦ, ᓄᓇᕗᑦ ᑐᓐᖓᕕᒃᑯᑦ ᐊᐱᖅᓱᓚᐅᕐᒪᑕ ᔮᑭ ᓯᕝᕕᐅᓪ,
ᐃᓱᒪᓕᕆᓂᕐᒧᑦ ᐊᐅᓚᑦᑎᔨᐅᔪᖅ ᐊᑲᐅᓯᖅᓴᕕᖕᒥ ᐃᖃᓗᖕᓂ, ᐊᑲᐅᓯᖅᓴᕕᒃ
ᒪᑐᐃᓚᐅᖅᓯᒪᔪᖅ ᐊᕐᕌᒍᐊᓂ 2002 ᓇᖕᒥᓂᕆᔭᐅᓪᓗᓂ ᑲᑐᔾᔨᖃᑎᒌᑦ 
ᐊᒻᒪ ᐃᓕᔭᐅᓕᖅᑐᓂ ᓄᓇᕗᑦ ᒐᕙᒪᖏᑦᑕ ᐋᓐᓂᐊᖅᑐᓕᕆᔨᖏᑦᑕ
ᐱᓕᕆᐊᒃᓴᖏᓐᓄᑦ ᐊᕐᕌᒍᐊᓂ 2006. ᒫᓐᓇᐅᔪᖅ ᑖᓐᓇ ᐃᑲᐅᓯᖅᓴᕕᒃ
ᐃᓄᖃᕈᓐᓇᖅᑐᖅ 16-ᓂᒃ ᐃᒡᓗᒦᓪᓗᑎᒃ ᐊᒻᒪ 40 ᓯᓚᑖᓃᓐᖔᖅᑐᑦ ᐃᓱᒪᑯᑦ
ᐋᓐᓂᐊᕐᓂᖃᓗᐊᖅᑐᑦ, ᓲᕐᓗ ᑐᑭᖃᕈᓐᓃᖃᑦᑕᖅᑐᑦ, ᐃᓕᖅᑯᓯᖅᓱᕈᓃᔭᑦᑐᑦ,
ᓇᔾᔨᐊᖑᓪᓗᑎᒃ ᐃᒥᕈᑕᐅᖃᑦᑕᖅᑐᕕᓃᑦ ᐃᑦᑕᒃᓯᒪᔪᑦ (FASD/FAE),
ᓄᒫᓱᖕᓂᕐᒦᑦᑐᑦ ᐅᕝᕙᓘᓐᓃᑦ ᖁᐊᖅᓵᓗᐊᖅᓯᒪᓂᑯᕕᓃᑦ. ᑖᒃᑯᐊ ᐃᑲᐅᓯᒃᓴ -
ᕕᖕᒦᑦᑐᑦ ᑕᑕᐅᑎᓯᒪᑦᓯᐊᖅᑐᑦ ᐊᒻᒪ ᑖᒃᑯᐊ 20 ᐊᕙᑎᑦ ᓯᓚᑖᓃᑦᑐᑦ
ᐃᑲᔪᖅᑕᐅᕙᒃᑐᑎᒃ ᐊᖏᕋᖃᖅᑐᑐᐊᖅ ᐅᕝᕙᓘᓐᓃᑦ ᐃᓚᒥᓃᑦᑐᑦ ᐃᖃᓗᖕᓂ
ᐊᑐᖅᑐᑦ ᑖᑦᓱᒥᖓ ᐊᑲᐅᓯᖅᓴᕕᖕᒥᑦ ᐱᔾᔪᑎᖃᖅᑐᑎᒃ ᐊᔾᔨᒌᓐᖏᑦᑐᓄᑦ
ᐊᑐᖅᑕᐅᕙᒃᑐᖅ, ᑲᑎᑦᑐᑎᒃ ᐃᓅᖃᑎᒌᑦ ᐊᒻᒪ ᐃᑲᔪᖅᓱᐃᔩᑦ ᐊᒻᒪ
ᐃᑲᔪᖅᑕᐅᓪᓗᑎᒃ ᐃᖅᑲᓇᐃᔮᒃᓴᖅᓯᐅᕈᑎᓂᒃ ᑕᑕᑎᕆᓂᒃᑯᑦ, ᐃᓘᓐᓇᑎᒃ
ᐃᑲᔪᖅᑕᐅᔪᑦ ᐃᓄᒻᒪᕆᐅᔪᑦ. 

ᐊᑕᐅᓯᖅᓴᕕᒃ ᐊᖏᕈᑎᖃᖃᑦᑕᖏᑦᑐᑦ ᑐᕌᖅᑎᑕᐅᔪᓂᒃ ᑖᒃᑯᓇᓐᖓᑦ ᓄᓇᕗᒥ
ᐃᖅᑲᖅᑐᐃᕕᓕᕆᕖᑦ ᓇᓗᓇᐃᖅᑕᖏᓐᓂᒃ ᖃᓄᐃᑦᑑᓂᖏᓐᓂᒃ, ᑭᓯᐊᓂ
ᑕᒪᒃᑯᐊ ᐃᓄᐃᑦ ᑐᕌᖅᑎᑕᐅᔪᑦ ᐊᑦᑕᕐᓇᕆᐊᖃᓐᖏᑦᑐᑦ ᐃᖕᒥᓄᑦ, ᐊᓯᒥᓄᓪᓗ,
ᐅᕝᕙᓘᓪᓃᑦ ᐊᖓᔮᕐᓇᖅᑐᕐᓂᕐᒧᑦ ᐊᔪᓕᕈᑎᖃᖅᓯᒪᒋᐊᖃᓐᖏᑦᑐᑦ. ᓯᕝᕕᐅᓪ
ᐅᖃᓚᐅᖅᑐᖅ ᐊᑐᖅᑕᐅᖁᓚᐅᓐᖏᓐᓇᒥᐅᒃ ᐃᒡᓗ ᐅᐸᒐᑐᐃᓐᓇᐅᓕᕐᓗᓂ
ᐋᖓᔮᕐᓇᖅᑐᓄᑦ ᐊᔪᓕᕈᑎᖃᖅᓯᒪᔪᓄᑦ.

ᐊᑲᐅᓯᖅᓴᕕᖕᒥ ᐃᖅᑲᓇᐃᔭᖅᑏᑦ ᑕᐅᑐᒐᖃᖃᑦᑕᖅᑐᑦ ᐋᓐᓂᐊᓖᑦ ᐃᓚᓕᐅᑎ -
ᔪᓐᓇᑦᓯᐊᕐᓂᖏᓐᓄᑦ ᓄᓇᓕᖕᓄᑦ, ᐃᓚᒥᓄᑦ ᐊᒻᒪᓄ  ᐃᓕᖅᑯᓯᒥᓄᑦ ᐊᑐᕐᓗᒋᑦ
ᐃᓱᒪᓕᕆᓂᕐᒧᑦ ᐋᖅᑭᒃᓱᐃᔾᔪᑏᑦ  ᑕᒪᓐᓇ ᑐᑭᖃᖅᑐᖅ ᑖᒃᑯᐊ ᐃᖅᑲᓇᐃᔭᖅᑏᑦ
ᐃᑲᔪᖅᑐᑎᒃ ᐋᓐᓂᐊᓖᑦ ᐃᖕᒥᓂᖅᓱᕈᓐᓇᓕᖅᑎᑉᐸᓪᓕᐊᓪᓗᒋᑦ, ᐃᓕᓴᖅᑐᒌᑦ
ᐃᓅᔾᔪᑎᒃᓴᖏᓐᓂᒃ ᐃᖕᒥᓂᒃ ᐊᒻᒪ ᐅᖃᐅᔾᔪᖃᑦᑕᖅᑐᒋᑦ ᖃᐅᑕᒫᖅᓯᐅᑎᓂᒃ
ᐱᓕᕆᐊᒃᓴᓂᒃ ᓄᓇᓕᐅᔪᓂ. ᐊᒻᒪᓗ, ᑖᓐᓇ ᐊᑲᐅᓯᖅᓴᕕᒃ ᐱᓕᕆᖃ -
ᑎᖃᖅᐸᖕᒥᔪᑦ ᐋᓐᓂᐊᓖᑦ ᓄᓇᓕᖏᓐᓂ ᑲᒪᔨᐅᔪᓂᒃ ᐊᒻᒪ ᐃᓚᖏᓐᓂᒃ
ᐋᖅᑭᒃᓱᐃᓪᓗᑎᒃ ᐸᕐᓇᐅᑎᒃᓴᓂᒃ ᖃᓄᐃᓕᐅᒐᒃᓴᖏᓐᓂᒃ ᐅᑎᖅᐸᑕ
ᓄᓇᓕᒋᔭᒥᓄᑦ.

ᐃᓯᖅᑐᖃᕐᓂᐊᖅᐸᑦ ᐊᑲᐅᓯᒃᓴᕕᖕᒧᑦ, ᑕᒪᒃᑯᐊ ᐃᑲᔪᖅᑕᐅᔪᒪᒋᐊᓖᑦ ᐊᒻᒪ
ᓇᓗᓇᐃᖅᓯᓗᑎᒃ ᐃᓱᒪᓕᕆᔨᒥᒃ ᐋᓐᓂᐊᓯᐅᖅᑎᒥᒃ ᓄᓇᓕᖕᒥᓂ
ᐱᓕᕆᖃᑎᒋᓂᐊᖅᑕᖓᓂᒃ, ᐅᑎᖅᑎᑦᓯᕙᓪᓕᐊᒍᑕᒐᔭᖅᑐᓂᒃ ᐊᖏᕐᕋᒥᓄᑦ.
ᐊᒻᒪᓗᑦᑕᐅᖅ, ᑕᑯᔭᐅᖅᑳᖅᓯᒪᒋᐊᓖᑦ ᐃᓱᒪᓕᕆᔨᓄᑦ, ᐃᓗᐊᖅᓴᐅᔨᓄᓪᓘᓐᓃᑦ
ᑕᖅᑭᓂ ᐱᖓᓲᓯᒪᔪᓂ ᐊᒻᒪ ᓇᓗᓇᐃᖅᑕᐅᓗᓂ ᐃᓱᒪᒃᑯᑦ
ᐋᓐᓂᐊᖃᕐᓂᖏᓐᓂᒃ. ᑕᒪᕐᒥᑲᓴᒃ ᑐᕌᖅᑎᑕᐅᔪᑦ ᐱᔭᐅᔪᑦ ᓯᕝᕕᐅᓪ
ᑖᒃᑯᓇᓐᖔᓗᐊᖅᐸᒃᑐᑦ ᐃᓱᒪᓕᕆᕕᖕᒥᑦ Selkirk Mental Health Centre,
ᕖᓂᐲᖕᒥᑦ, ᐋᓐᓂᐊᕐᕕᖕᒦᕝᕕᒋᓚᐅᖅᑕᖏᓐᓂᒃ; ᐃᓚᖏᑦ ᐅᑎᖃᑦᑕᕐᒥᔪᑦ
ᑖᒃᑯᓇᓐᖓᑦ ᐋᑐᕚᒥ ᐃᓱᒪᓕᕆᕕᖕᒥᑦ Royal Ottawa Mental Health
Centre. ᑖᒃᑯᐊ ᕿᑎᕐᒥᐅᑦ ᐊᑐᖃᑦᑕᖅᑐᑦ ᔭᓗᓇᐃᕝ ᐋᓐᓂᐊᕐᕕᐊᓂᒃ Stanton
Hospital.  ᐋᓐᓂᐊᓖᑦ ᐱᔭᐅᔪᓐᓇᕐᒥᔪᑦ ᓄᓇᓕᖕᓃᖔᖅᑐᓂᒃ ᐃᓱᒪᓕᕆᓂᕐᒧᑦ
ᐋᓐᓂᐊᖅᓯᐅᖅᑎᓂᒃ.  ᐊᑐᖃᑦᑕᕆᐊᖃᕐᓂᖅ ᐃᓱᒪᓕᕆᓂᕐᒧᑦ ᐱᔨᑦᓯᕋᐅᑎᓂᒃ
ᓯᓚᑖᓂᒃ ᐊᕕᒃᑐᑦᓯᒪᓂᐅᔫᑉ ᓴᖅᑭᑎᑕᐅᓯᒪᔪᑦ ᐃᓱᒪᓕᕆ ᕕᒃᑕᖃᓐᖏᓐᓂᖓᓄᑦ
ᓄᓇᕗᒥ, ᑕᐃᒪᐃᒻᒪᑦ ᑭᓇᑐᐃᓐᓇᖅ ᐊᕕᒃᑐᖅᓯᒪᓂᐅᔪᒥ ᓇᓗᓇᐃᖅᓯ -
ᔪᖃᕈᓐᓇᖏᑦᑐᖅ ᐃᓱᒪᒃᑯᑦ ᐋᓐᓂᐊᖃᓗᐊᖅᑐᓂᒃ ᐊᒻᒪ ᐃᓗᐊᖅᓴᐅᑎᑖ -
ᑎᑕᐅᑐᐃᓐᓇᖅᑐᑎᒃ ᐃᓅᓕᓴᐅᑎᓂᒃ ᐊᑐᕆᐊᖃᖅᐸᑕ.148

ᓯᕝᕕᐅᓪ ᐅᖃᓚᐅᖅᑐᖅ ᐃᓱᒪᓕᕆᔨᑦ ᑎᑭᑎᑕᐅᖃᑦᑕᕐᓂᖏᓐᓂᒃ ᑕᐃᑲᓐᖓᑦ
ᐊᔪᓕᕈᑎᖃᖅᓯᒪᔪᓄᑦ ᐃᓱᒪᓕᕆᕕᖕᒥᑦ ᑐᕌᓐᑐᒥ ᐱᓕᕆᑎᑕᐅᓪᓗᑎᒃ
ᐊᑲᐅᓯᖅᓴᕕᖕᒥ ᑕᖅᑭᑕᒫᑦ ᖃᑦᓰᓐᓇᕐᓄᑦ ᐅᓪᓗᓄᑦ; ᐃᓱᒪᓕᕆᔨᑦ
ᓄᓇᓕᖕᓅᖅᑕᖅᑐᑦ ᕿᕿᖅᑖᓗᖕᒥ ᐊᕐᕌᒍ ᒪᕐᕈᐃᖅᑐᒍ. ᑕᒪᓐᓇ ᑐᑭᖃᖅᑐᖅ
ᐊᑐᓂ ᐳᓛᕆᐊᕐᓂᐅᔪᓄᑦ ᐋᓐᓂᐊᓖᑦ ᐊᔾᔨᒋᓐᖏᑕᖏᓐᓂᒃ ᐃᓱᒪᓕᕆᔨᓂᒃ
ᑕᑯᑦᑕᖅᑐᑦ. ᓯᕝᕕᐅᓪ ᐅᖃᓚᐅᖅᑐᖅ:

ᐅᒡᒍᐊᕐᓇᖅᐳᖅ ᐋᓐᓂᐊᓕᖕᓄᑦ - ᐱᓗᐊᖅᑐᒥᒃ ᐃᓱᒪᒃᑯᑦ
ᐃᑲᔪᖅᑕᐅᒋᐊᓖᑦ - ᐱᔭᕆᐊᑐᖕᒪᑦ ᖃᓄᐃᑦᑑᓃᑦ ᐅᓂᒃᑳᕇᓐᓇᕆᐊᒃᓴᖅ
ᐊᔾᔨᒌᓐᖏᑦᑐᓄᑦ ᓘᑖᓄᑦ ᐃᓗᐊᖅᓴᐃᔨᓄᑦ. ᑕᒪᓐᓇ ᓇᓕᒧᒌᓐᖏᓗᐊᕐᒪᑦ
ᐃᓱᒪᓕᕆᓂᕐᒧᑦ ᐱᔨᑦᓯᕋᕈᑕᐅᕙᒃᑐᖅ ᐊᒻᒪ ᐅᒃᐱᕈᓱᒃᑐᖓ ᑭᕙᓪᓕᖅ,
ᕿᑎᕐᒥᐅᓪᓗ ᐊᒃᓱᕉᓴᒍᑎᖃᓂᖏᓐᓂᓪᓗ ᑕᒪᑐᒥᖓ ᐊᒻᒪ ᐃᑲᔪᖅᑕᐅᔾᔪ -
ᑎᒃᓴᖃᓐᖏᓂᖅᓴᒻᒪᕇᑦ ᐅᕙᑦᑎᓐᓂᒃ.149

ᓯᕝᕕᐅᓪ ᐅᖃᓚᐅᖅᑐᖅ ᐊᕙᑎᓄᑦ 20 ᐊᕐᕌᒍᓄᑦ ᐃᖅᑲᓇᐅᔭᓕᕋᒥ
ᐅᑭᐅᖅᑕᖅᑐᒥ ᑕᒪᓐᓇ ᐱᓗᐊᓕᕐᓂᖓ ᐃᓱᒪᒃᑯᑦ ᐋᓐᓂᐊᖃᕐᓂᖅ
ᐅᓄᖅᓯᕚᓪᓕᖅᑐᒻᒪᕆᒃ, ᑭᓯᐊᓂᑦᑕᐅᖅ ᐃᓕᑕᕆᓪᓗᓂᐅᒃ ᐊᒥᓲᓂᖅᓴᑦ
ᐃᑲᔪᖅᑕᐅᒍᒪᖃᑦᑕᓕᕐᓂᖏᑦ ᓴᓂᐊᓂᒃ ᑭᖑᓂᑦᑕ.150 ᓯᕝᕕᐅᓪ ᐅᖃᓚᐅᕐᒥᔪᖅ
ᐱᓕᕆᐊᕆᓚᐅᖅᑕᒥᓂ ᐃᓱᓕᕆᔨᐅᓪᓗᓂ ᐋᓐᓂᐊᓯᐅᖅᑎ ᓄᓇᓕᖕᓂ, ᐊᒥᓱᑦ
ᐃᓄᐃᑦ, ᐃᓚᒌᓪᓗ ᐱᓕᕆᖃᑎᒋᓚᐅᖅᑕᖏᑦ ᖁᐊᖅᓵᖅᓯᒪᓂᖃᒻᒪᕆᒃᑐᑦ
ᐃᓅᓯᕐᒥᓂᒃ ᐊᑐᖅᓯᒪᔭᒥᓂ ᑭᖑᓂᕇᒃᑕᖅᑐᓂᒃ. ᑕᒪᒃᑯᐊ ᑲᑎᑐᐃᓐᓇᖅᐸᓪᓕ -
ᐊᓂᖏᑦ ᐋᓐᓂᐊᕈᑕᐅᔪᑦ ᐊᒻᒪ ᐊᒃᓱᕉᓴᒍᑕᐅᔪᑦ ᐊᑦᑕᕐᓇᕐᓂᕐᓴᒨᕈᑕᐅᔪᓐᓇᖅᑐᑦ
ᐃᓱᒪᒃᑯᑦ ᐃᓗᕆᐊᓇᖅᑐᓂᒃ, ᓲᕐᓗ ᖃᕗᖕᓂᖅ ᖁᕕᐊᓱᓐᖏᓗᐊᓕᕐᓂᖅ. ᓯᕝᕕᐅᓪ
ᐅᖃᓚᐅᕐᒥᔪᖅ ᑕᑯᕙᓪᓕᐊᓂᕋᖅᑐᓂ ᑭᖑᕚᕇᓄᑦ ᐋᓐᓂᐊᒍᑕᐅᔪ ᑐᖃᓕᕆᔪᓂᒃ
ᐃᓚᖏᓐᓂ ᐃᓗᐊᖅᓴᖃᑦᑕᖅᑕᖏᓐᓂ: 

ᑐᑭᖃᕈᓐᓃᖃᑦᑕᖅᑐᓂᒃ ᑕᑯᓯᒪᔪᒍᑦ ᐃᓚᒌᓂ; ᒪᕐᕉᖕᓂᑦ, ᐱᖓᓱᓂᓪᓘᓐᓃᑦ
ᐃᓄᖕᓂᑦ ᐅᕙᓃᑦᑐᖃᖅᑐᖅ ᐊᒻᒪ ᓄᐊᖏᑦ, ᐊᓐᖓᖏᑦ ᑕᒡᕗᓐᖓᖃᑦᑕ -
ᓕᕐᒥᔪᑦ ᐊᒻᒪ ᓇᓗᓇᐃᖅᑕᐅᔾᔪᑎᖃᖅᑐᑎᒃ ᑐᑭᖃᕈᓐᓃᖃᑦᑕᕐᓂᕐᒥᑦ.
ᐃᓚᒌᓃᑦᑑᔮᖅᑐᖅ ᐊᒻᒪ ᓴᖅᑭᑉᐸᓕᐊᑐᐃᓐᓇᖅᑐᓂ. ᖃᐅᔨᒪᓗᐊᓐᖏᑦᑐᖓ
ᓱᖕᒪᑦ ᑕᐃᒪᐃᒻᒪᖔᑦ. ᐃᓱᒪᖃᑦᑕᖅᑐᖓ ᐃᑲᔪᕆᐊᓵᓚᐅᕈᑦᑕ ᓱᑲᓂᖅᓴᒥᒃ
ᐊᒻᒪ ᐃᑲᔫᑎᒃᓴᖃᕐᓂᖅᓴᐅᒃᐸᑦ, ᓄᓇᓖᑦ ᐊᔪᓐᖏᓐᓂᖅᓴ ᐅᒃᐸᑕ
ᓄᓇᓕᖕᓃᓪᓗᓂ ᐊᒻᒪ ᐱᓕᕆᖃᑎᖃᕐᓗᑎᒃ ᐃᓕᓐᓂᐊᕐᕕᖕᓂᑦ
ᓇᓗᓇᐃᖅᑕᐅᓴᕋᐃᖃᑦᑕᕐᓂᐊᕐᒪᑕ ᓱᕈᓰᑦ, ᐱᐅᓂᖅᓴᑦ ᓴᖅᑭᖃᑦᑕᕐᓂᖅᓴ -
ᐅᒐᔭᖅᑐᑦ.151

ᑕᒪᒃᑯᐊ ᐊᓯᐊᒎᖅᑑᔮᖅᑑᒐᓗᐊᑦ ᐃᖅᑲᖅᑐᐃᕕᓕᕆᓂᐅᑉ, ᑭᓯᐊᓂ ᖃᐅᔨᒋ -
ᐊᖃᕋᑦᑕ ᖃᓄᖅ ᑕᒪᓐᓇ ᐃᓗᐊᖅᓴᖅᑕᐅᒋᐊᖃᕐᓂᖓᓂᒃ ᐊᒃᑐᐃᖃᑦᑕᕐᒪᑦ
ᖁᐊᖅᓵᖅᓯᒪᔪᓂᒃ ᐊᒻᒪ ᐃᓱᒪᒃᑯᑦ ᐋᓐᓂᐊᖃᖅᑐᑦ ᐃᓱᒪᓕᐅᕈᓐᓇᕐᓂᖏᓐᓂᒃ
ᐊᒻᒪ ᐃᓕᖅᑯᓯᖏᓐᓂᒃ. ᐱᔨᑦᓯᕋᐅᑏᑦ ᐱᑕᖃᖅᑎᑕᖏᑦ ᐊᑲᐅᓯᖅᓴᕕᐅᑉ
ᐊᑦᑕᕐᓇᖏᑦᑐᓂᒃ ᑭᓯᐊᓂ ᐃᑲᔪᕋᓱᐊᖅᓯᒪᖕᒪᑦ ᐋᓐᓂᐊᕐᕕᖕᒦᒌᖅᓯᒪᔪᓂᒃ ᐊᒻᒪ
ᓇᓗᓇᐃᖅᑕᐅᓯᒪᔪᓂᒃ ᐊᓐᓂᐊᖃᒻᒪᕆᖕᓂᖏᓐᓂᒃ ᐃᓱᒪᒃᑯᑦ. ᓄᓇᕗᑦ ᑐᓐᖓᕕᒃ
ᑎᒥᖓᑦ ᐅᖃᓚᐅᖅᑐᖅ ᑖᓐᓇ ᐊᑲᐅᓯᖅᓴᕕᐅᑉ ᐱᓕᕆᐊᖏᑦ, ᑭᓯᐊᓂ
ᓈᒪᓐᖏᒻᒪᑕ ᐱᔨᑦᓯᕋᐅᑎᒋᓂᐊᕐᓗᒋᑦ ᓇᓗᓇᐃᖅᑕᖏᓐᓄᑦ ᓯᕝᕕᐅᓪ
ᐱᑕᖃᕈᓐᓃᑲᓴᖃᑦᑕᖅᑐᑦ ᓄᓇᕗᒥᐅᑦ ᐃᓯᕌᖓᑕ ᐃᖅᑲᖅᑐᖅᑕᐅᖃᑦᑕᕐᓂᕐᒧᑦ.

ᓄᓇᕗᒥ ᐃᑲᔪᖅᑕᐅᕖᑦ
ᓄᓇᕗᒥ ᐃᑲᔪᖅᑕᐅᕖᑦ ᐊᐅᓚᑦᓯᔪᑦ ᐱᖓᓲᔪᖅᑐᓂᒃ 6 ᐃᑲᔪᖅᑕᐅᕕᖕᓂᑦ
ᐊᓄᓪᓚᒃᓰᕕᖕᓂᑦ (ᑐᑭᓯᒋᐊᕈᑦ 2) ᑕᒫᓂ ᐊᕕᒃᑐᖅᓯᒪᓂᐅᔪᒥ ᐱᔨᑦᓯᕐᕕᐅᔪᓂ
ᐃᓄᖕᓂᑦ. ᕿᑭᑖᓗᖕᒥ ᐃᑲᔪᖅᑕᐅᕕᒃ ᐃᖃᓗᖕᓂ ᐊᖏᓂᖅᐹᖑᓪᓗᓂ ᐊᒻᒪ
ᐅᓗᕆᐊᓇᓗᐊᓐᖏᑦᑐᓂᒃ ᐃᓄᖃᕈᓐᓇᖅᑐᖅ ᑎᒍᔭᐅᓯᒪᔪᓂᒃ, ᑕᐃᓐᓇ
ᐃᑲᔪᖅᑕᐅᕕᒃ ᒪᒥᓴᕐᕕᒃ ᑲᖏᖅᖠᓂᕐᒥ ᐅᓗᕆᐊᓇᓐᖏᑦᑐᓂᒃ ᑎᒍᓯᓯᒪᕕᒃ ᐊᒻᒪ
ᐅᓗᕆᐊᓇᓗᐊᓐᖏᑦᑐᑦ ᑎᒍᔭᐅᓯᒪᔪᑦ. ᐅᑕᖅᑭᕕᒃ ᐊᖏᕐᕋᕆᔭᐅᓪᓗᓂ ᐃᖃᓗᖕᓂ
ᐊᒻᒪ ᐃᓚᕗᑦ ᒪᒥᓴᕐᕕᒃ ᖁᕐᓗᖅᑐᒥ ᑕᐅᑐᒐᖃᓗᐊᖅᑐᑦ ᑎᒍᔭᐅᓯᒪᔪᑦ ᐅᑎᖅᑎ -
ᒐᓱᐊᕐᓗᒋᑦ ᐃᓅᖃᑎᒌᖕᓂᕐᒧᑦ ᐊᒻᒪ ᐱᓕᒻᒪᒃᓴᖅᑕᐅᓪᓗᑎᒃ, ᐋᖅᑭᒃᓯᒪᑎ -
ᑕᐅᓪᓗᑎᒃ ᐃᓚᖓᒍᑦ ᒪᑐᐃᖓᒍᔾᔭᐅᓪᓗᓂ ᐃᒡᓗᒥᑦ. ᐅᑕᖅᑭᕕᖕᒦᑦᑐᑦ
ᑎᑎᕋᕆᐊᖃᖅᑎᑕᐅᔪᑦ ᐃᖅᑲᓇᐃᔭᕐᕕᒃᓴᖅᓯᐅᕈᑎᓂᒃ ᐊᒻᒪ ᓇᖕᒥᓂᖅ
ᑮᓇᐅᔭᒥᓂᒃ ᐊᐅᓚᑦᓯᓗᑎᒃ.152 ᓄᒃᑎᖅᑕᐅᒍᒪᓗᓂ ᑖᒃᓇᓐᖓᑦ ᐊᓯᐊᓄᑦ,
ᑎᒍᔭᐅᓯᒪᔪᑦ ᒪᓕᖅᑳᕆᐊᓖᑦ ᐃᓕᖅᑯᓯᖏᓐᓄᑦ, ᐃᓱᒪᖏᓐᓄᑦ ᑐᓐᖓᕕᐅ -
ᒋᐊᖃᖅᑐᓂᒃ.

ᐱᔾᔪᑎᒋᓪᓗᒋᑦ ᐅᓄᖅᑐᒻᒪᕇᑦ ᐃᖅᑲᖅᑎᑐᐃᕕᒃᑰᖃᑦᑕᕐᓂᖏᑦ, ᕿᑭᖅᑖᓗᖕᒥ
ᐃᑲᔪᖅᑕᐅᕕᒃ ᐃᓄᒋᐊᓗᐊᖏᓐᓇᒻᒪᕆᓕᖅᑐᖅ ᐊᕐᕌᒍᒐᓴᐅᓕᖅᑐᓂᒃ. ᐊᕐᕌᒍᐊᓂ
2013, ᐊᓪᓚᒡᕕᐊᑦ ᐃᑲᔪᖅᑕᐅᕕᖕᓂᑦ ᖃᐅᔨᓴᖅᑏᑦ ᓇᓗᓇᐃᖅᓯᓚᐅᖅᑐᑦ ᒫᓐᓇ
ᖃᓄᐃᓂᕆᔭᐅᔪᑦ ᐅᐊᑲᓪᓚᓗᐊᖑᓕᕐᓂᖏᓐᓂᒃ ᐊᒻᒪ ᐃᓄᒋᐊᓗᐊᕐᓂᖏᓐᓂᒃ
ᕿᑭᖅᑖᓘᑉ ᐃᑲᔪᖅᑕᐅᕕᐊᓂ “ᑕᑕᒥᓐᓇᖅᑐᖅ”153 ᐊᒻᒪ ᐊᑐᓕᖁᔨᓪᓗᓂ ᑖᒃᑯᐊ
ᕿᑭᖅᑖᓗᖕᒥ ᐃᑲᔪᖅᑕᐅᕕᒃ “ᒪᑐᔭᐅᖁᓪᓗᒍ ᐊᒻᒪ ᐃᓚᖏᓗᒍ ᓄᑖᒥ,
ᐃᒡᓗᒥᓪᓘᓐᓃᑦ.”154 ᕿᑭᖅᑖᓗᖕᒥ ᐃᑲᔪᖅᑕᐅᕕᒃ ᐃᓄᖃ ᕈᓐᓇᖅᑐᖅ 41-ᓂᒃ
ᐊᕐᕌᒍᐊᓂ 1986, ᑭᓯᐊᓂ ᐋᖅᑭᒋᐊᖅᑕᓯᒪᓂᖏᑎᒍᑦ ᐊᓪᓕᒋᐊᖅᑕᐅᓯᒪᔪᖅ
ᐃᓄᖃᕈᓐᓇᖅᑐᓂ 65 ᐃᓄᖕᓂᑦ. ᑖᓐᓇ ᑎᑎᕋᖅᑕ ᐅᑎᓪᓗᒍ ᐃᓄᖃᓚᐅᖅᑐᑦ 96
ᐃᓄᐃᑦ ᑎᒍᔭᐅᔪᑦ, ᐅᑕᖅᑭᔪᓪᓘᓐᓃᑦ ᕿᑭᖅᑖᓘᑉ ᐃᑲᔪᖅᑕᐅᕕᐊᓂ. 

ᐃᓗᕖᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᑕᒡᕙᓂ ᑕᓪᓗᕈᑎᓂ, ᐅᓇᑕᖅᑐᒃᓴᐃᑦ ᐃᖅᑲᓇᐃᔭᖅᑎᖏᑦ,
ᐅᓇᑕᖅᑐᒃᓴᕋᓛᑦ ᐊᒻᒪ ᐸᓖᓯᒃᑯᑦ ᐊᔾᔨᓕᐅᖅᑕᐅᔪᑦ ᑲᓇᑕᐅᑉ ᐊᒻᒪ ᐅᓚᑕᖅᑐᒃᓴᐃᑦ
ᓴᐃᒪᑎᖓᓂᒃ ᒪᑭᑕᑎᑦᓯᓪᓗᑎᒃ.
ᓴᖅᑭᑕᖏᑦ ᑭᐅᕆ ᒪᑲᓚᔅᑭ

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

    

    ᑐᑭᓯᒋᐊᕈᑦ 2. ᐃᑲᔪᖅᑕᐅᕖᑦ ᐃᒡᓗᒥ ᑎᑭᑦᑐᒍ ᒫᔾᔨ 2014

    ᐃᒡᓗᐃᑦ ᐃᓂᖓ ᐃᒡᓖᑦ ᖃᑦᓰᑦ ᑎᒍᔭᐅᓯᒪᔪᑦ, ᐅᑕᖅᑭᔪᑦ

    ᕿᑭᖅᑖᓗᖕᒥ ᐃᑲᔪᖅᑕᐅᕕᒃ ᐃᖃᓗᐃᑦ 65 96a

    ᐅᕕᒃᑲᕐᓄᑦ ᑎᒍᔭᐅᓯᒪᕕᒃ ᐃᖃᓗᐃᑦ 17 9

    ᐊᕐᓇᐃᑦ ᐃᑲᔪᖅᑕᐅᕕᐊ ᐃᖃᓗᐃᑦ 8 5

    ᐅᑕᖅᑭᕕᒃ ᐊᖏᕐᕋᕆᔭᐅᓪᓗᓂ ᐃᖃᓗᐃᑦ 14 13

    ᐃᑲᔪᖅᑕᐅᕕᒃ, ᒪᒥᓴᕐᕕᐅᓪᓗᓂ ᑲᖏᖅᖠᓂᖅ 48 31b

    ᐃᓚᕗᑦ ᒪᒥᓴᕐᕕᒃ ᖁᕐᓗᖅᑑᖅ 16 10

    ᑲᑎᓪᓗᒋᑦ 6 168 164

         a 37 ᑎᒍᔭᐅᓯᒪᔪᑦ 46 ᐅᑕᖅᑭᔪᑦ, 13 ᐅᑕᖅᑭᕕᐅᔪᓂ
         b 22  ᑎᒍᔭᐅᓯᒪᔪᑦ, 9 ᐅᑕᖅᑭᕕᖕᓃᑦᑐᑦ

ᐃᓄᒋᐊᓗᐊᕈᓐᓃᖅᑎᒐᓱᐊᖅᑐᒍ ᓄᓇᕗᒥ ᐃᑲᔪᖅᑕᐅᕕᒃ, ᑎᒍᔭᐅᒪ -
ᑎᑦᓯᖃᑦᑕᕐᒥᔪᑦ ᐊᓄᓪᓚᒃᓰᕕᐊᓂ ᔭᓗᓇᐃᕝ North Slave Correctional
Centre. ᑎᒍᔭᐅᓯᒪᖃᑦᑕᕐᒥᔪᑦ ᐋᓐᑎᐅᕆᔪᒥ ᑎᒍᔭᐅᒪᕕᖕᒥ Fenbrook
Institution ᐊᒻᒪ the Ottawa-Carlton Detention Centre. ᐊᑭᓯᐅᒪᖃᑎ -
ᒌ̀ᖕᓂᒃᑯᑦ ᐊᖏᖃᑎᒌᒍᑎᑎᒍᑦ, ᑖᒃᑯᐊ ᓄᓇᕗᑦ ᒐᕙᒪᖏᑦ ᖃᐅᑕᒫᖅᓯᐅᑎᓂᒃ
ᐊᑭᓖᕙᒃᑐᑦ ᓯᓚᑖᓂ ᑎᒍᔭᐅᓯᒪᑎᑕᐅᔪᓂᒃ ᖃᓪᓗᓈᑦ ᓄᓇᖏᓐᓂ. ᑭᓯᐊᓂ
ᑎᒍᔭᐅᒪᑎᑦᓯᓂᖅ ᓯᓚᑖᓂ ᐊᕕᒃᑐᖅᓯᒪᓂᐅᔫᑉ ᐊᑐᖅᑕᐅᒍᒪᓐᖏᓐᓂᖅᓴᖅ,
ᐃᓱᒪᒋᓪᓗᒋᑦ ᑮᓇᐅᔭᑲᓪᓛᓗᐃᑦ ᐊᑐᖅᑕᐅᔪᑦ ᐊᒻᒪ ᐱᕋᔭᐅᖃᑎᒌᑦ ᑲᑉᐱᐊᓵ -
ᕆᖃᑦᑕᖅᑎᓪᓗᒋᑦ ᐊᒻᒪ ᐋᓐᓂᖅᑎᕆᖃᑦᑕᐅᑎᑎᓪᓗᒋᑦ ᑎᒍᔭᐅᓯᒪᔪᑦ.155

ᐊᓪᓚᒡᕕᐊᑦ ᑎᒍᔭᐅᓯᒪᕕᓕᕆᓂᕐᒧᑦ ᖃᐅᔨᓴᖅᑏᑦ ᐱᐅᒃᓴᖏᓐᓂᕋᖅᓯᒪᔪᑦ
ᓄᓇᕗᒥ ᑎᒍᔭᐅᒪᕕᓕᕆᓂᕐᒧᑦ ᐊᑐᐊᒐᑦ ᐋᖅᑭᒃᓯᒪᓂᖏᓐᓂᒃ ᐱᑕᖃᕆ -
ᐊᖃᖅᑎᑦᑎᒐᑎᒃ ᐅᕝᕙᓘᓐᓃᑦ ᑐᑭᒧᐊᒍᑎᒃᓴᓂᒃ ᐃᓱᒪᓕᐅᕈᑕᐅᓂᐊᕐᓗᑎᒃ
“ᐃᓱᒪᒋᓗᒋᑦ ᐊᔾᔨᐅᖏᑦᑐᓂᒃ ᐃᑲᔪᖅᑕᐅᔾᔪᑎᖃᕆᐊᓖᑦ ᐊᒪ ᑎᒍᔭᐅᒪ -
ᐃᓐᓇᖃᑦᑕᖅᓯᒪᔪᑦ ᐃᓄᐃᑦ.”156 ᐊᔾᔨᒌᓐᖏᓗᐊᕐᓂᖏᑦ ᐃᓱᒪᓕᕆᓂᐅᑉ ᐊᒻᒪ
ᐃᓅᕐᒥᑦ ᓇᑲᑦᓯᖃᑦᑕᕐᓂᖅ ᐅᖃᐅᓯᐅᔪᑦ ᐃᓚᖓ 1 ᑕᒡᕙᓂ ᐅᓂᒃᑳᒥ
ᑕᑯᒃᓴᐅᑎᑦᑎᔪᑦ ᑕᒪᒃᑯᐊ ᐱᑕᖃᕆᐊᓖᑦ ᐃᓚᖃᖅᑐᑦ ᐃᓱᒪᓕᕆᔭᐅᓂᕐᒧᑦ
ᐱᔨᑦᓯᐅᑎᓂᒃ ᐅᖃᐅᓯᖃᕈᑎᒋᓗᒋᑦ ᖁᐊᖅᓵᖅᓯᒪᓗᐊᖅᑐᓄᑦ ᐊᒻᒪ ᐃᓱᒪᒃᑯᑦ
ᐋᓐᓂᐊᕐᓂᖃᓗᐊᖅᑐᓄᑦ.

ᑕᒪᒃᑯᐊ ᐃᓕᒃᑲᓐᓂᕈᑎᒋᓗᒋᑦ, ᓄᓇᕗᑦ ᑐᓐᖓᕕᒃ ᐊᐳᖅᓱᐃᓚᐅᕐᒪᑕ
ᑐᑭᒧᐊᒃᑎᑦᑎᔨᐅᑲᐃᓐᓇᖅᑐᒥᒃ ᐃᑲᔪᖅᑕᐅᕕᖕᒧᑦ ᔮᑭ ᓯᒻᓴᓐ. ᓯᒻᓴᓐ ᓇᓗᓇᐃᔭ -
ᐃᓚᐅᖅᑐᖅ ᐃᓂᑭᓗᐊᒻᒪᕆᖕᓂᖓᓂᒃ ᐃᑲᔪᖅᑕᐅᕕᒃ ᐃᓄᖃᓗᐊᓕᒧᑦ
ᐃᑲᔪᖅᑕᐅᔾᔪᑎᒃᓴᖃᓐᖏᑦᑐᓂᒃ ᐊᔪᕈᑎᖃᖅᑐᓂᒃ ᐅᕝᕙᓘᓐᓃᑦ ᓇᓗᓇᐃᖅᑕ -
ᐅᓯᒪᔪᑦ ᐃᓱᒪᒃᑯᑦ ᐋᓐᓂᐊᖃᕐᓂᖏᓐᓂᒃ ᐊᒻᒪ ᑕᑯᕙᓪᓕᐊᑐᐃᓐᓇᖅᑐᖅ
ᐃᓄᖕᓂᑦ ᑎᒍᔭᐅᓯᒪᔪᓂᒃ ᑕᒪᑐᒧᖓ ᐃᓕᖓᔪᓂᒃ:

ᑕᒪᓐᓇ ᐊᒃᓱᕈᕐᓇᖅᑐᖅ ᐱᓪᓗᒍ ᐃᓂᒃᓴᖃᓐᖏᓗᐊᕐᓂᖏᑦ ᐃᓄᐃᑦ
ᐊᐅᓚᒍᓐᓇᑦᓯᐊᖏᑦᑐᓄᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐊᒃᓱᕉᓴᒍᑎᖃᖅᑐᑦ.
ᐊᒥᓱᐊᖅᑎᖅᑐᓂ ᑕᒪᒃᑯᐊ ᑲᒪᒋᔭᐅᓐᖏᓗᐊᖃᑦᑕᕐᒪᑕ; ᐃᓱᒪᓕᕆᔨᖃᕋ -
ᓗᐊᖅᑐᒍᑦ (ᑭᓯᐊᓂ) ᐃᓱᒪᓕᕆᔨᖃᓐᖏᒻᒪᑕ ᐊᓄᓪᓚᒃᓰᕖᑦ ᐃᓗᖏᓐᓂ.
ᐃᖅᑲᓇᐃᔭᖅᑎᕗᑦ ᐊᒃᓱᕈᕐᓇᖅᑐᒦᓐᓂᖅᓴᒻᒪᕆᐅᓕᖅᑐᑦ ᐅᓄᖅᓯᕙᓪᓕ -
ᐊᑎᓪᓗᒋᑦ ᑕᒪᒃᑯᐊ ᑕᐃᒪᓐᓇᐃᔾᔪᑎᓖᑦ ᑎᒍᔭᐅᓯᒪᔪᑦ. ᐊᒥᓱᕈᖅᐸᓪᐊ -
ᑐᐃᓐᓇᖅᑑᔮᖅᑐᑦ ᑎᒍᔭᐅᓯᒪᕕᖕᒨᖅᐸᓪᓕᐊᔪᑦ ᐊᒻᒪ ᑕᐃᒪᐃᓕᒫᒻᑰᖅᑐᖅ
ᑲᓇᑕᓕᒫᒥ, ᐃᓄᐃᑦ ᐊᑐᖅᑕᖏᑦ.157

ᓇᑕᓕᒫᒥ, ᐱᕋᔭᖃᑦᑕᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑐᑎᒃ ᐱᕈᖅᐸᓪᐊᑐᐃᓐᓇᕐᒪᑦ.
ᑲᓇᑕᒥ ᐃᑲᔪᖅᑕᐅᕕᓕᕆᔨᑦ (ᐊᓄᓪᓚᒃᓰᕖᑦ)†† ᑲᓇᓚᐅᑦᑖᖅᓯᒪᔪᑦ ᑖᒃᑯᐊ
ᐱᓂᕐᓗᖃᑦᑕᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑐᑦ ᓇᓗᓇᐃᖅᑕᐅᓯᒪᔪᑦ ᒪᕐᕈᐃᖅᑐᑎᒃ
ᐊᖏᓪᓕᕚᓪᓕᖅᓯᒪᔪᑦ ᑕᒫᓂ 1997 ᐊᒻᒪ 2008.158 ᐊᕐᕌᒍᐊᓂ 2011/12,
ᑲᓇᑕᒥ ᐃᑲᔪᖅᑕᐅᕕᓕᕆᔩᑦ ᓴᖅᑭᑎᑦᓯᓚᐅᖅᑐᑦ ᐊᑕᐅᓯᐅᒐᓗᐊᒥ
ᐃᓱᒪᓕᕆᓂᕐᒧᑦ ᐱᔨᑦᓯᖅᑐᒃᓴᓂᒃ ᑖᒃᑯᓄᖓ 48.3-ᐳᓴᓐ ᑲᑎᓪᓗᒋᑦ
ᑎᒍᔭᐅᓯᒪᔪᑦ ᑖᒃᑯᐊ 47-ᐳᓴᓐ ᓄᓇᖃᖅᑳᖅᓯᒪᓪᓗᑎᒃ ᑎᒍᔭᐅᓯᒪᕕᖕᒦᑦᑐᑦ
ᐊᕐᕌᒍᐊᓂ 2011/12.159

†† ᑲᓇᑕᒥ ᐃᑲᔪᖅᑕᐅᕕᓕᕆᔩᑦ ᒐᕙᒪᑐᖃᒃᑯᓐᓄᑦ ᑎᒥᖁᑎᒋᔭᐅᔪᑦ ᐱᓕᕆᐊᖃᖅᑐᑦ ᐊᐅᓚᑕᐅᓂᖏᓐᓂᒃ ᑎᒍᔭᐅᓯᒪᔪᑦ ᐅᖓᑖᓄᑦ ᒪᕐᕉᒃ ᐊᕐᕌᒎᒃ ᐃᖅᑲᖅᑐᐃᕕᒃᑎᒍᑦ.  ᑲᒪᒋᔭᖃᕐᒥᔪᑦ ᐊᐅᓚᑕᐅᓂᖏᓐᓂᒃ ᑎᒥᐅᔪᑦ ᐊᔾᔨᒌᓐᖏᑦᑐᓄᑦ
ᑎᒍᔭᐅᓯᒪᕖᑦ ᐊᒻᒪ ᒥᐊᓂᕆᔭᐅᓂᖏᑦ ᐅᕕᒃᑲᐃᑦ ᐱᓂᕐᓗᒃᓯᒪᔪᑦ ᐊᓯᐊᒎᖅᑎᑕᐅᓯᓚᒧᑦ ᐊᓂᑎᑕᐅᓪᓗᑎᒃ ᓄᓇᓕᖕᓄᑦ.

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᐃᓱᒪᓕᕆᔨᒻᒪᕇᑦ ᐱᑕᖃᖅᑎᑦᓯᔪᓐᓇᖅᑐᑦ ᐃᓗᐊᖅᓴᐃᔾᔪᑎᒃᓴᓄᑦ
ᐱᔨᑦᓯᕋᐅᑎᓂᒃ ᑭᓯᐊᓂ ᐃᓱᒪᓕᕆᔩᑦ ᐃᓕᓐᓂᐊᖅᓯᒪᖕᒪᑕ ᐃᓗᐊᖅᓴᐃ -
ᔨᐅᓪᓗᑎᒃ ᑐᓂᓯᔪᓐᓇᖅᑐᑦ ᐃᓅᓯᓚᐅᑎᓂᒃ ᐊᒻᒪ ᐋᓐᓂᐊᕐᕕᖕᓂᑦ
ᖃᐅᔨᔪᓐᓇᖅᑐᓄᑦ, ᐃᓗᐊᖅᓴᐃᔪᓐᓇᖅᑐᓄᑦ ᐊᒻᒪ ᓄᖅᑲᖅᑎᑦᓯᔪᓐᓇᖅᑐᓄᑦ
ᐃᓱᒪᒃᑯᑦ ᐋᓐᓂᐊᖃᕐᓂᕐᒥᑦ. ᓯᒻᓴᓐ ᐅᖃᖅᑐᖅ ᐃᓱᒪᓕᕆᓂᕐᒧᑦ ᐱᔨᑦᓯᕋᐅᑏᑦ
ᑎᒍᔭᐅᓯᒪᔪᓄᑦ ᐃᔭᐅᔪᓐᓇᖅᑐᑦ ᒪᓕᒡᓗᒋᑦ ᓯᕗᓪᓕᐅᔾᔭᐅᓯᒪᔪᑦ ᑖᓐᓇ
ᐃᓱᒪᓕᕆᔨ ᕿᑭᖅᑖᓘᑉ ᐃᑲᔪᖅᑕᐅᕕᐊᓅᕌᖓᑦ ᐳᓚᕋᕝᕕᒃᓴᖓ ᓈᒻᒪᒃᓯᒑᖓᑦ.
ᑕᒪᓐᓇ ᐊᔾᔨᒋᓐᖏᒻᒪᒍ ᐊᒥᓱᑦ ᐃᑲᔪᖅᑕᐅᕖᑦ ᐊᑐᖅᑕᐅᔪᓐᓇᖅᑐᓂᒃ
ᐱᑕᖃᕐᓂᖅᓴᐅᖕᒪᑕ ᐃᓱᒪᓕᕆᔨᓂᒃ ᑎᒍᔭᐅᓯᒪᔪᑦ:

ᐊᔾᔨᒌᓐᖏᓐᓂᖓ ᐃᒪᐃᑦᑐᖅ (ᖃᓪᓗᓈᑦ ᓄᓇᖏᓐᓂ ᑎᒍᔭᐅᒪᕖᑦ)
ᐃᓱᒪᓕᕆᓂᕐᒧᑦ ᐱᔨᑦᓯᕋᐅᑎᖃᕐᒪᑕ ᐊᑐᕈᓐᓇᖅᑕᖏᓐᓂᒃ ᐃᓱᒪᓕᕆᓂᕐᒧᑦ
ᐃᓱᒫᓘᑎᑕᖃᖅᐸᑦ. ᐊᔪᓐᖏᑦᑐᑦ ᐃᓗᐊᖅᓴᐅᑎᑖᖅᑎᑦᓯᒋᐊᒃᓴᖅ
ᐃᓅᓕᓴᐅᑎᓂᒃ ᐃᑲᔫᑎᔪᓐᓇᖅᑐᓂᒃ ᐃᓱᒪᖓᒍᑦ ᐋᓐᓂᐊᕈᓐᓃᕋ -
ᓱᐊᕐᓂᖓᓄᑦ. ᐃᓱᒪᓕᕆᔨᖃᑦᑐᒍᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ
ᐃᑲᔪᕈᓐᓇᖅᑐᒥᒃ ᑭᓯᐊᓂ ᓈᒪᓐᖏᓗᐊᖅᑐᑦ ᐊᒻᒪ ᐋᓐᓂᐊᕐᕕᓕᐊᕈᑎᒐ -
ᓗᐊᕈᑦᑎᒍ ᐊᒻᒪ ᑐᕌᒐᒃᓴᕈᖅᑎᑕᐅᓗᑎᒃ ᐃᓱᒪᓕᕆᓂᕐᒧᑦ ᐱᔨᑦᓯᕋᐅᑎᓂᒃ
ᑕᒪᓐᓇ ᐃᓱᓕᑦᑕᕐᕕᖃᕐᒥᖕᒪᑦ ᐊᒥᐊᖅᑎᖅᑐᓂ ᐅᑕᖅᑭᒋᐊᖃᖃᑦᑕᕐᒪᑕ
ᐃᓱᒪᓕᕆᔨᐅᑉ ᑎᑭᕝᕕᒃᓴᖓᓂᒃ.160

ᓯᒻᓴᓐ ᐅᖃᓚᐅᖅᑐᖅ ᓇᓕᒧᒌᒃᑐᒥᒃ ᐊᑐᕈᓐᓇᕐᓂᖅ ᐃᓱᒪᓕᕆᓂᕐᒧᑦ
ᐱᔨᑦᓯᕋᐅᑎᓂᒃ ᓄᓇᓕᐅᔪᓂ ᑎᑭᒍᑕᐅᔪᓐᓇᖅᑐᑦ ᐃᓄᐃᑦ 
ᓇᖕᒥᓂᖅ ᐃᓗᐊᖅᓴᕋᓱᐊᓕᕐᓗᑎᒃ ᐃᒥᐊᓗᖃᑦᑕᕐᓂᒃᑯᑦ ᐊᒻᒪ
ᐋᖓᔮᕐᓇᖅᑐᖅᑐᖃᑦᑕᕐᓂᒃᑯᑦ. ᐊᔪᓕᕈᑎᖃᕐᓂᖅ ᐅᓄᖅᓯᕚᓪᓕᕈᑕᐅᕙᒃᑐᑦ
ᐃᓄᖕᓄᑦ ᐃᖅᑲᖅᑐᐃᕕᒃᑰᖅᐸᓪᓕᐊᔪᓄᑦ, ᐃᑲᔪᖅᑕᐅᕕᒃᓴᖃᔾᔮᒐᑎᒃ. ᑕᒪᓐᓇ
ᐊᑐᐃᓐᓇᕈᓐᓇᖏᓐᓂᖅ ᐃᓗᐊᖅᓴᐃᔨᓂᒃ  ᓴᖅᑭᑎᑕᐅᓗᐊᖅᐸᒃᑐᖅ ᐊᒥᓱᑦ
ᐃᓄᐃᑦ ᐊᓂᒎᑎᔪᑦ ᑎᒍᔭᐅᒪᓂᕐᒥᓂᒃ ᐅᑎᖃᑦᑕᕐᒪᑕ ᖁᕕᐊᓱᓐᖏᓐᓂᕐᒧᑦ,
ᐊᒃᓱᕈᓗᐊᕐᓂᕐᒧᑦ ᐅᕝᕙᓘᓐᓃᑦ ᑎᒥᒧᑦ ᐋᓐᓂᕐᕕᐅᔪᓐᓇᖅᑐᓂᒃ ᐊᒻᒪ
ᐱᕋᔭᒃᑲᓐᓂᕈᑕᐅᓕᕐᓗᑎᒃ.

ᐃᓱᒪᔪᖓ ᑖᒃᑯᓇᓂ 30 ᐅᖓᑖᓄᑦ ᐊᕐᕌᒍᓂᒃ ᐱᓕᕆᐊᖃᖅᓯ -
ᒪᓕᖅᑎᓪᓗᖓ ᐃᑲᔪᖅᑕᐅᕕᓕᕆᓂᕐᒥᑦ, ᑕᑯᖃᑦᑕᖅᑐᖓ ᒪᒃᑯᒃᑐᒻᒪᕆᖕᓂᑦ
ᐊᓄᓪᓚᒃᓰᕕᖕᒨᖅᑐᓂᒃ ᐊᒻᒪ ᒫᓐᓇ ᐊᕐᕌᒍᖃᐅᓕᖅᑐᑦ 50-ᓂ ᐊᒻᒪ ᓱᓕ
ᐊᓄᓪᓚᒃᓰᕕᖕᒨᖃᑦᑕᖅᑐᑦ. ᐱᒋᐊᕈᑎᖃᓚᐅᖅᑐᑦ ᐊᕐᕌᒍᖃᖅᑐᑎᒃ 14, 15.
ᐃᓘᓐᓇᑎᒃ ᐋᖅᑭᒃᑕᐅᓯᒪᔪᑦ ᐃᑲᔫᑕᐅᒐᓱᐊᖅᑐᑦ ᐃᑲᔫᑎᔾᔮᖏᑦᑐᑦ
ᑭᓯᐊᓂ ᐃᑲᔪᖅᑕᐅᕕᒃᓴᓕᐅᖅᑕᐅᓗᑎᒃ ᓄᓇᓕᐅᔪᓂ.161

ᑕᒪᓐᓇ ᐱᔾᔪᑎᒋᓪᓗᒍ ᓯᒻᓴᓐ ᐅᒃᐱᕈᓱᒃᑐᖅ ᐊᖏᓂᖅᓴᓂᒃ
ᐃᑲᔪᖅᓱᖅᑕᐅᔾᔪᑎᒃᓴᖃᕆᐊᖃᕐᓂᖏᓐᓂᒃ ᓄᓇᕗᒥ ᐃᓚᒌᑦ ᑕᒪᓐᓇ
ᓱᕋᐸᖁᓪᓗᒍ ᐱᕋᔭᒃᑲᓐᓂᖃᑦᑕᕐᓂᖅ. ᐱᐅᒐᔭᖅᑐᖅ ᑕᒪᓐᓇ ᐃᓚᖃᖅᐸᑦ
ᓇᓗᓇᐃᖅᑕᐅᔾᔪᑎᒃᓴᖏᓐᓂᒃ ᐅᕕᒃᑲᐃᑦ ᐃᖅᑲᖅᑐᐃᕕᖕᓄᑦ ᐃᓯᖃᑦᑕᓕᓚ -
ᐅᓐᖏᓐᓂᖏᓐᓂ ᐊᒻᒪ ᐃᓚᒋᔭᐅᑎᑦᓴᐅᑎᒋᓗᒋᑦ ᐃᓚᖏᑦ ᓇᓗᓇᐃᖅᑕᐅᒐᓱ -
ᐊᖅᑎᓪᓗᒋᑦ ᐃᑲᔪᖅᑕᐅᔾᔪᑎᒋᒋᐊᓕᖏᑦ ᐊᒻᒪ ᐃᑲᔪᖅᓱᖅᑕᐅᔾᔪᑎᒃᓴᖏᑦ.
“ᐊᑕᐅᓯᕐᒥᑦ ᐃᓗᐊᖅᓴᐃᔪᖃᕈᓐᓇᖏᒻᒪᑦ ᐃᓚᒌᓂ ᐊᒻᒪ ᐃᓱᒪᒋᓂᐊᕐᓗᒋᑦ
ᐃᓚᒌᑦ ᒪᒥᖃᑎᒌᖕᓂᖏᓐᓂᒃ,” ᐅᖃᖅᑐᓂ.162

ᓄᓇᕗᒥ ᐃᖅᑲᖅᑐᐃᕖᑦ
ᓄᓇᕗᒥ ᐃᖅᑲᖅᑐᐃᔩᑦ ᐊᖓᔪᖅᑳᖓᑦ ᕌᐳᑦ ᑭᐅᓪᐹᑐᕆᒃ ᐅᖃᓚᐅᖅᑐᖅ
ᖃᓄᑎᒋ ᐃᑲᔪᖅᓱᐃᔾᔪᑕᐅᒋᐊᓖᑦ ᐱᑕᖃᓐᖏᓐᓂᖏᓐᑦᓄ ᐃᑲᔫᑎᖃᑦᑕᖅᑐᑦ
ᐅᑎᑕᕐᓂᖏᓐᓄᑦ ᐱᕋᔭᖕᓂᐅᕙᒃᑐᑦ ᐊᒻᒪ ᐋᓐᓂᖅᑎᕆᓂᐅᕙᒃᑐᑦ. ᐃᖅᑲᖅᑐᐃᔨ
ᑭᐅᓪᐹᑐᕆᒃ ᐊᖓᔪᖅᑳᖑᓯᒪᓕᖅᑐᖅ ᐃᖅᑲᖅᑐᐃᔨᓄᑦ ᑕᐃᒪᓐᖓᓂᒃ 2009 ᐊᒻᒪ
ᐃᓚᒋᔭᐅᓚᐅᖅᑐᖅ ᒪᕐᕉᖕᓄᑦ ᐃᖅᑲᖅᑐᐃᔩᖕᓄᑦ ᑎᒃᑯᐊᖅᑕᐅᓪᓗᑎᒃ ᑖᒃᑯᐊ
ᓄᓇᕗᒥ ᐃᖅᑲᖅᑐᐃᕖᑦ ᑎᒍᔭᐅᑎᓪᓗᒋᑦ ᓄᓇᕗᒧᑦ ᐊᕐᕌᒍᐊᓂ 1999.
ᐃᖅᑲᖅᑐᐃᔨ ᑭᐅᓪᐹᑐᕆᒃ ᐅᖃᖅᑐᖅ ᐊᒥᓱᑦ ᐱᕋᔭᖃᑦᑕᖅᑐᑦ ᐅᖃᓯᕆᓚ -
ᐅᖅᑕᖏᑦ ᐃᖅᑲᖅᑐᐃᕕᖕᒥ ᑕᒪᒃᓇ ᓴᖅᑭᑕᐅᓯᒪᓂᖓᓂ ᐃᓱᒪᓕᕆᔨᓂᒃ
ᐱᔨᑦᓯᕋᕐᕕᖃᓐᖏᓐᓂᖓ ᐊᒻᒪ ᑕᒪᒃᑯᐊ ᐃᓄᐃᑦ ᓇᔾᔨᐊᖑᓪᓗᑎᒃ
ᐃᒥᐊᓗᒍᑕᐅᖃᑦᑕᕐᓂᑯᑦ ᑕᒪᑐᒧᖓ ᐊᒃᑐᖅᑕᐅᓯᒪᒻᒪᕆᒃᑐᑦ:

ᓄᓇᕗᒥ ᑕᑯᔪᐊᓗᖕᓂᑦ ᐋᖓᔮᕐᓇᖅᑐᖅᑐᖃᑦᑕᕐᓂᕐᒧᑦ
ᐅᑲᐅᓐᖏᓕᐅᕈᑎᑕᓕᒃ. ᐱᐅᒍᓐᓃᖅᐸᓪᓕᐊᑐᐃᓐᓇᖅᑐᓂ
ᐃᓗᖅᓴᖅᑕᐅᔾᔪᑎᖃᖅᑎᓐᓇᒋᑦ. ᐃᒪᐃᒻᒪᑦ ᒐᕙᒪᕗᑦ ᓴᖅᑭᑎᑦᓯ -
ᔪᓐᓇᖏᒻᒪᑕ ᐅᖃᐅᓯᒃᓴᐅᔾᔪᑎᒃᓴᖏᓐᓂᒃ ᑕᒪᑐᒧ ᓴᖅᑭᓯᒪᔫᑉ.  
ᑕᒪᓐᓇ ᐃᓱᒫᓘᑎᒋᒻᒪᕆᒃᑕᕋ ᐱᓪᓗᒍ ᑕᑯᒐᔭᖅᑕᒃᑲ ᒪᓕᒍᒪᓐᖏᑦᑐᑦ
ᐃᖅᑲᖅᑐᐃᕕᐅᑉ ᑎᓕᐅᕈᑎᖏᓐᓂᒃ. ᑕᒪᒃᑯᐊ ᐃᓄᐃᑦ ᑕᐃᒪᐃᑦᑐᑦ
ᐊᓂᑎᑕᐅᔪᑦ ᒪᓕᒐᒃᓴᖃᖅᑎᑕᐅᓪᓗᑎᒃ, ᐃᑲᕐᕋᐃᑦ ᖃᑦᓰᓐᓇᐃᑦ
ᓈᑎᓪᓗᒋᑦ ᓱᓕ ᐱᓂᕐᓘᑎᒋᓚᐅᖅᑕᒥᓄᑦ ᐅᑎᖅᑐᑦ, ᑕᐃᒪᐃᒋ -
ᐊᖃᖅᑎᑕᐅᒐᑎᒃ ᒪᓕᒐᒃᓴᖏᑎᒍᑦ. ᑕᒪᒃᑯᐊᖑᒍᓐᓇᖅᑐᑦ ᐃᒥᐊᓗᖕᓂᑦ
ᐃᑦᑕᒃᓯᒪᔪᑦ ᓇᔾᔨᐊᖑᓪᓗᑎᒃ - ᐃᓚᖓᒍᑦ.163

ᐃᒥᐊᓗᖕᓂᑦ ᐃᑦᑕᒃᓯᒪᔪᑦ ᐃᓄᐃᑦ ᐊᓈᓇᖏᑦ ᐃᒥᐊᓗᖃᑦᑕᕐᓂᒃᑯᑦ ᓇᔾᔨᓪᓗᑎᒃ.
ᑕᒪᒃᑯᐊ ᐃᑦᑕᒃᓯᒪᔪᑦ ᐃᓚᖃᖅᑐᑦ ᑕᐃᔭᐅᔪᓂᒃ FAS ᐃᑦᑕᒃᓯᒪᔪᑦ ᐊᒻᒪ (pFAS),
ᐃᒥᐊᓗᖃᑦᑕᕐᓂᕐᒧᑦ ᐱᕈᑦᓯᐊᖅᓯᒪᓐᖏᑦᑐᑦ (ARND), ᐊᒻᒪ ᐊᒥᐊᓗᒃ
ᐱᔾᔪᑎᒋᓪᓗᒍ ᑎᒥᖏᑦ ᓈᒪᓐᖏᑦᑐᑦ (ARBD). ᐃᓅᓯᓕᒫᒧᑦ ᓄᑭᖃᑦᓯ -
ᐊᖏᓐᓂᕐᒧᑦ ᐃᓗᐊᓐᖏᔾᔪᑎᓖᑦ ᐃᓄᐃᑦ ᐃᑦᑕᒃᓯᒪᔪᑦ ᐃᒥᐊᓗᖕᓂᑦ ᑕᒪᒃᑯᐊ
ᐃᓚᖃᖅᑐᑦ ᐃᓕᑦᑐᐃᑐᕈᖅᑐᑎᒃ, ᐅᐃᒻᒪᐅᓪᓗᑎᒃ, ᐃᓅᖃᑎᒌᓃᒍᓐᓇᑦᓯ -
ᐊᖏᓐᓂᖅ ᐊᒻᒪ ᐃᓱᒪᓕᐅᕈᓐᓇᑦᓯᐊᖏᓐᓂᖅ ᐱᓂᕐᓗᒃᑕᐅᓕᕈᑎᒋᔪᓐᓇᖅᑕᖏᑦ
ᐊᒻᒪ ᐃᓚᐅᓕᕐᓗᓂ ᐃᖅᑲᖅᑐᐃᕕᒃᑰᖃᑦᑕᕐᓂᕐᒧᑦ.164 ᑕᒪᒃᑯᐊ ᐊᒃᑑᑕᐅᕙᒃᑐᑦ
ᑲᑎᑎᑕᐅᔪᓐᓇᖅᑐᑦ ᓱᕈᓰᑦ ᓈᒻᒪᖏᑦᑐᓃᑎᑕᐅᖃᑦᑕᕐᑎᓪᓗᒋᑦ ᐃᓚᐅᓪᓗᑎᒃ
ᐃᒃᐱᒋᔭᐅᑦᓯᐊᖏᓐᓂᖅ, ᐊᖓᔪᖅᑳᕆᔭᐅᔪᑦ ᐋᖓᔮᕐᓇᖅᑐᖅᑐᖃᑦᑕᕐᓂᖏᑦ,
ᑎᒥᒃᑯᑦ ᓄᓕᐊᕐᓂᒃᑯᓪᓗ ᐱᓂᕐᓗᒃᑕᐅᓯᒪᔪᑦ, ᓂᕆᑦᓯᐊᖃᑦᑕᖏᓂᒃ ᐊᒻᒪ
ᐊᒃᓱᕈᓗᐊᕐᓂᖅ.165 ᐃᓄᐃᑦ ᐃᒥᐊᓗᖕᓂᑦ ᐃᑦᑕᒃᓯᒪᔪᑦ ᐃᓐᓇᕈᓕᖅᑐᑎᒃ,
ᐊᑦᑕᕐᓇᕐᓂᖓ ᐋᖓᔮᕐᓇᖅᑐᖅᑐᕈᓐᓇᓂᕐᒧᑦ ᐊᒻᒪ ᐃᓚᐅᓕᕐᓂᕐᒧᑦ
ᐃᖅᑲᖅᑐᐃᕕᒃᑰᖅᑕᕐᓂᖅ ᐅᓄᖅᓯᕚᓪᓕᖃᑦᑕᖅᑐᑦ ᐊᒻᒪ ᐊᒃᑐᐃᔪᓐᓇᖅᑐᑎᒃ
ᑕᒫᓂ ᐊᒥᓲᑎᒋᔪᓂᒃ 60-ᐳᓴᓐᖏᑦ ᐃᓄᐃᑦ. 166

ᒫᓐᓇᐅᔪᖅ, ᐋᖓᔮᕐᓇᖅᑐᓂᒃ ᐊᔪᓕᕈᑎᖃᕐᓂᕐᒧᑦ ᐃᓗᐊᖅᓴᖅᑕᐅᕕᖃᓐᖏᒻᒪᑦ
ᓄᓇᕗᒥ ᐊᒻᒪ ᐸᓂᖅᓰᕕᖃᕋᓂ ᐃᓄᖕᓄᑦ ᐃᒥᐊᓗᒍᒪᒍᓐᓃᖅᑐᓄᑦ. ᐅᓄᕐᓂᖏᑦ
ᐃᓄᐃᑦ ᐃᑦᑕᒃᓯᒪᔪᑦ ᐃᒥᐊᓗᖕᓂᑦ ᖃᐅᔨᒪᔭᐅᓐᖏᑦᑐᑦ ᐊᒻᒪ ᓄᓇᕗᑦ
ᖃᐅᔨᔾᔪᑎᒃᓴᖃᓐᖏᓗᐊᖅᑐᓂ ᐱᑕᖃᕆᐊᓕᖕᓂᑦ ᓇᓗᓇᐃᔭᐃᓂᐊᕐᓗᓂ
ᐃᓄᖕᓂᑦ ᐃᑦᑕᒃᓯᒪᔪᓂᒃ ᐃᒥᐊᓗᖕᒧᑦ. ᓱᓕ, ᑕᐅᑐᒐᖃᕐᒪᑕ ᒐᕙᒪᒃᑯᑦ
ᐋᓐᓂᐊᖅᑐᓕᕆᔨᖏᑦ ᓴᖅᑭᑎᑦᓯᑦᑕᐃᓕᒪᓂᑐᐃᓐᓇᕐᒥᑦ ᓇᔾᔨᐊᖑᔪᑦ
ᐃᑦᑕᒃᑕᐅᖃᑦᑕᕐᓂᖏᓐᓄᑦ ᐃᒥᐊᓗᒃᑐᓄᑦ ᓄᓇᓖᑦ ᑐᑭᓯᕚᓪᓕᖅᑎᒐᓱᐊᖅᑐᒋᑦ
ᐊᒻᒪ ᐱᓕᕆᐊᖅᑕᖃᓐᖏᑦᑐᖅ ᐅᕝᕙᓘᓐᓃᑦ ᐱᔨᑦᓯᕋᐅᑎᓂᒃ, ᓴᓂᐊᒍᑦ
ᐊᑲᐅᓯᖅᓴᕕᒃ, ᐃᑲᔪᕋᔭᖅᑐᓂᒃ ᐃᓄᖕᓂᑦ ᐊᒃᓱᕉᑎᖃᖅᑐᓂᒃ ᑕᒪᒃᑯᓂᖓ
ᐃᓕᖅᑯᓯᖅᓱᕐᓇᖏᑦᑐᓂᒃ. ᒪᓕᒃᑐᒍ ᐃᖅᑲᖅᑐᐃᔨ ᑭᐅᓪᐹᑐᕆᒃ:

ᐃᓱᒪᒃᑯᑦ ᐋᓐᓂᐊᖃᕐᓂᖅ ᖁᒡᕙᕆᐊᖅᓯᒪᔪᖅ ᑕᒡᕙᓂ. ᐅᓄᕐᓂᖏᑦ
ᖃᐅᔨᓴᕈᑕᐅᔪᑦ ᑎᓕᐅᕆᔾᔪᑎᒃᑯᑦ ᐅᓄᖅᓯᕙᓪᓕᐊᑐᐃᓐᓇᖅᑐᑦ
ᐊᕐᕌᒍᑕᒫᑦ. ᐊᑭᑐᔪᒻᒪᕆᐅᓪᓗᓂ. ᑕᒫᓂ ᓄᓇᖃᖅᑐᓂᒃ ᐃᓱᒪᓕᕆᔨ -
ᑕᖃᓐᖏᑦᑐᖅ. ᑎᑭᒃᑲᒥᒃ, ᐊᐅᓪᓚᑲᐅᑎᒋᖃᑦᑕᖅᑐᑦ ᐊᒻᒪ
ᐃᓱᒪᓕᕆᔨᖃᕈᑦᑕ ᓄᓇᕗᓕᒫᒧᑦ ᑭᓯᐊᓂ ᑐᕌᖓᓪᓗᑎᒃ,
ᐃᓗᐊᖅᓴᐃᓪᓚᕆᒋᐊᖅᑐᖅᓯᒪᓐᖏᑦᑐᑦ ᐃᑲᔪᖅᑕᐅᒋᐊᓕᖕᓂᑦ.167

ᖃᐅᔨᓴᖅᑕᐅᓂᖓ ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖓ ᓄᓇᕗᒻᒥ

ᓯᑎᐱᕆ 2013 ᐃᖅᑲᖅᑐᐃᕕᒃᑯᑦ ᐃᓂᖅᑎᖅᑐᓂ (ᑯᐃᖕ ᐊᑭᕋᖅᑐᖅᑐ ᔫᒥ)
ᐅᕕᒃᑲᖅ ᐃᓄᒃ ᐊᒃᓱᕉᓴᒍᑎᖃᖅᑐᖅ ᐃᒥᐊᓗᖕᒧᑦ ᐃᑦᑕᒃᑕᐅᓯᒪᓂᕐᒧᑦ,
ᐃᖅᑲᖅᑐᐃᔨ ᑭᐅᓪᐹᑐᕆᒃ ᓇᓗᓇᐃᖅᓯᓚᐅᖅᑐᖅ ᐃᖅᑲᖅᑐᐃᕕᒃ ᐱᓕᕆᔾᔪ -
ᑎᒃᓴᖃᓐᖏᓗᐊᕐᒪᑦ ᐃᓄᖕᓄᑦ ᐊᒃᓱᕉᓴᔪᓄᑦ ᐱᔾᔪᑎᒋᓪᓗᒍ ᐃᒥᐊᓗᖕᒧᑦ
ᐃᑦᓴᒃᑕᐅᓯᒪᓂᖅ ᐅᕝᕙᓘᓐᓃᑦ ᐊᓯᖏᑦᐃᓱᒪᒧᑦ ᐋᓐᓂᐊᕈᑕᐅᔪᑦ, ᐱᑕᖃᖅᑎᓐᓇᒍ
ᖃᐅᔨᓴᖅᑎᒻᒪᕆᖕᒥᑦ, ᐃᓱᒪᓕᕆᔨᒻᒪᕆᖕᓂᓪᓘᓐᓃᑦ ᑐᑭᓯᐅᒪᖁᓪᓗᑕ ᖃᓄᖅ
ᐊᒃᑐᐃᓂᐊᕐᓂᖏᑦ ᐱᓂᕐᓗᒃᑐᒧᑦ ᐅᕕᒃᑲᕐᒧᑦ ᐅᕝᕙᓘᓖᓐᓃᑦ ᖃᓄᐃᓕᓂ -
ᐊᕐᒪᖔᖅ ᐃᓱᒪᒋᓗᒍ ᖃᓄᐃᑦᑑᓂᖓ ᐱᓂᕐᓗᒃᓯᒪᓂᐅᑉ.168 ᐅᖃᕆᐊᒃᑲᓐᓂ -
ᓚᐅᖅᑐᖅ ᒐᕙᒪᒃᑯᑦ ᐱᑕᖃᖅᑎᑦᓯᖏᓐᓂᖏᑦ ᑕᒪᒃᑯᓂᖓ ᐱᔨᖅᓯᕋᐅᑎᓂᒃ
ᐊᑭᓖᒍᑕᐅᓕᖅᐸᒃᑐᖅ ᐃᓅᖃᑎᒌᓄᑦ ᐱᔾᔪᑎᒋᓪᓗᒋᑦ ᐊᑭᓕᖅᑕᐅᒋᐊᖃᕐᓂᖏᑦ
ᑕᒪᒃᑯᐊ ᑭᓐᖒᒪᒋᔭᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᑖᒃᑯᐊ ᐃᖅᑲᖅᑐᐃᕖᑦ
ᑎᓕᐅᕆᖃᑦᑕᕆᐊᖃᕐᒪᑕ ᓯᓚᑖᓃᑦᑐᓂᒃ-ᐊᕕᒃᑐᑦᓯᒪᓂᐅᔫᑉ ᖃᐅᔨᓴᖅᑕᐅᒋ -
ᐊᖅᑐᖅᑎᑦᑎᓪᓗᑎᒃ. ᖃᐅᔨᔭᐅᖁᓪᓗᒋᑦ. ᑕᒪᓐᓇ ᓴᖅᑭᖃᑦᑕᖅᑐᖅ ᐊᑐᖅᑐᓂ
ᓄᒃᑎᖅᑐᒋᑦ ᓄᒃᑎᖅᑐᒋᑦ ᑮᓇᐅᔭᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ
ᒪᓕᒐᓕᕆᔨᒃᑯᓐᓄᑦ ᐊᑐᖅᑕᐅᓂᐊᖅᑐᓂᒃ ᖃᖓᑦᑕᐅᑎᖏᓐᓄᑦ ᐃᓱᒪᓕᕆᔨᐅᑉ
ᐊᒻᒪ ᓯᓚᑖᓄᑦ ᖃᐅᔨᓴᖅᑕᐅᒋᐊᖃᖅᑎᑦᑐᒋᑦ ᐋᓐᓂᐊᖏᓐᓂᒃ. ᐃᓱᒪᓕᕆ ᔨᒻᒪᕇᑦ
ᖃᐅᔨᓴᐃᒋᐊᖅᑐᖃᑦᑕᖅᑐᑦ ᐊᒥᓱᐊᖅᑎᕐᓂᖅᓴᐅᓕᖅᑎᓪᓗᒋᑦ, ᐃᖅᑲᖅᑐᐃᔨ
ᑭᐅᓪᐹᑐᕆᒃ ᐅᖃᓚᐅᖅᑐᖅ ᐊᑭᐅᔪᑦ ᐊᑭᓕᖅᑕᐅᒋᐊᖃᓕᖅᐸᒃᑐᑦ
ᑖᓰᔭᐃᔭᕐᓂᒃᑯᑦ. 

ᑭᓯᐊᓂ, ᑕᒪᓐᓇ ᐅᖃᐅᓯᖃᓐᖏᑦᑐᖅ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓂᒃ 
ᐃᓄᐃᑦ ᐊᑐᓂ ᓇᓗᓇᐃᖅᑕᐅᔪᑦ ᐃᓱᒪᒃᑯᑦ ᐋᓐᓂᐊᖃᕐᓂᖏᓐᓂᒃ ᓯᓚᑖᒍᑦ
ᐃᖅᑲᖅᑐᐃᕕᓕᕆᓂᐅᑉ. ᐃᖅᑲᖅᑐᐃᔨ ᑭᐅᓪᐸᑐᕆᒃ ᐅᖃᓚᐅᖅᑐᖅ
ᖃᐅᔨᔭᐅᓯᒪᒐᓗᐊᖅᑎᓪᓗᒋᑦ ᓇᓗᓇᐃᖅᑕᐅᔾᔪᑎᖏᑦ ᐋᓐᓂᐊᑦ,
ᓴᖅᑭᕝᕕᐅᖃᑦᑕᕐᒪᑦ ᐃᓗᐊᖅᓴᐃᔾᔪᑎᒃᓴᐅᒐᓗᐊᖅ ᐊᓯᐊᒎᕈᑕᐅᔪᓐᓇᖅᑐᑦ
ᐃᓱᒪᒃᑯᑦ ᐋᓐᓂᐊᖃᖅᑐᓄᑦ ᓯᓚᑖᓅᓐᖏᑉᐸᑕ ᐊᕕᒃᑐᖅᓯᒪᓂᐅᔫᑉ ᐊᒻᒪ
ᐊᒃᓱᕈᕐᓇᖅᓯᖃᑦᑕᖅᑐᖅ ᓯᐊᒎᕈᑎᒃᓴᓂᒃ ᑎᒍᔭᐅᓂᐅᑉ:

ᐅᓪᓘᑉ ᓄᓐᖑᐊᓂ, ᐆᒃᑐᕆᐊᖃᕋᑦᑕ ᐊᒻᒪ ᓴᐳᑎᓗᒋᑦ ᓄᓇᓕᐅᔪᑦ ᐊᒻᒪ
ᐊᓯᖏᑦ ᐃᓄᐃᑦ. ᑕᒪᓐᓇ ᑐᑭᖃᓗᐊᓐᖏᑦᑐᖅ, ᖃᐅᔨᒪᓗᓂ ᐊᑲᐅᓐᖏ -
ᓕᐅᕈ ᑎᑕᖃᒻᒪᕆᖕᓂᖓᓂᒃ, ᐅᑎᖅᑎᑐᐃᓐᓇᕐᓗᒋᑦ ᓄᓇᓕᖕᓄᑦ
ᐃᑲᔪᖅᓱᖅᑕᐅᔾᔪᑎᒃᓴᖃᓐᖏᓪᓗᑎᒃ, ᐱᔨᑦᓯᕋᐅᑎᑕᖃᕋᓂ ᐊᒻᒪ
ᓴᖅᑭᑦᑐᖃᒃᑲᓐᓂᕐᓂᐅᓴᑐᐃᓐᓇᖅᑐᑦ ᐱᓂᕐᓗᒃᑕᐅᒃᑲᓐᓂᖅᑐᓂᒃ.
ᑕᐃᒪᐃᒻᒪᑦ ᑕᒪᓐᓇ ᐅᑲᐅᓐᖏᓕᐅᕈᑕᐅᔪᒻᒪᕆᒃ. ᑕᐃᒪ ᐱᒋᐊᕈ -
ᑎᖃᖅᑲᐅᓪᓗᖓ ᐅᖃᖅᑐᖓ ᐃᖅᑲᖅᑐᐃᕕᓕᕆᓂᖅ ᐱᓯᑎᐊᓘᓐᖏᒻᒪᑕ.
ᖃᓄᐃᓕᐅᕈᓐᓇᕋᑦᑕ ᑭᓯᐊᓂ ᒪᓕᒡᓗᒋᑦ ᐱᓕᕆᔾᔪᑎᒃᓴᑦ ᒐᕙᒪᒃᑯᑦ
ᐱᑕᖃᖅᑎᑕᖏᓐᓄᑦ ᐅᕙᑦᑎᓐᓄᑦ. ᐊᒻᒪ ᐅᒡᒍᐊᕐᓇᖅᐳᖅ ᑕᒪᒃᑯᐊ
ᐱᓕᕆᔾᔪᑎᒃᓴᑦ ᐃᑲᔫᑎᒃᓴᑦ ᐱᑕᖃᓐᖐᓐᓇᖃᑦᑕᕐᒪᑕ.169

ᑕᒡᕙᓂ ᑯᐃ ᐊᑭᕋᖅᑐᖅᑐᓂ ᔫᒥ ᐃᖅᑲᖅᑐᐃᔨ ᑭᐅᓪᐹᑐᕆᒃ ᓇᓗᓇᐃᖅᓯ -
ᓚᐅᖅᑐᖅ ᐃᖅᑲᖅᑐᐃᕕᖓ ᓄᖅᑲᖅᑎᑦᓯᓚᐅᖅᓯᒪᓐᖏᑦᑐᖅ ᑭᖑᕙᕆᐊᖅᓯ -
ᒍᒪᔪᓂᒃ ᑖᓐᓇ ᐃᖅᑲᖅᑐᖅᑕᐅᔪᖅ ᐋᖅᑭᒃᓯᒪᔪᓂᒃ ᐃᑲᔪᖅᑕᐅᔾᔪᑎᖃᕆᐊᖃᖅᐸᑦ
ᐅᕕᒃᑲᐅᓗᐊᖅᑐᖅ. ᑎᓕᐅᕆᔪᖅ ᒪᓕᒐᓕᕆᔩᑦ ᐊᔭᐅᖅᑐᖁᓪᓗᒋᑦ ᒐᕙᒪᒃᑯᓐᓂᒃ
ᑮᓇᐅᔭᖅᑖᕈᒪᓂᕐᒧᑦ ᐊᒻᒪ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐃᖅᑲᖅᑐᐃᕕᒃᑯᑦ
ᐊᓯᐊᒎᕈᑎᒃᓴᓂᒃ ᐃᓄᖕᓄᑦ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ. 170

ᐃᖅᑲᖅᑐᐃᔨ ᑭᐅᓪᐹᑐᕆᒃ ᐅᖃᓚᐅᖅᑐᖅ ᑕᒪᒃᑯᐊ ᑭᖒᒪᒋᔭᐅᔪᑦ ᐱᔨᑦᓯᕋᐅᑏᑦ
ᑐᑭᖃᖅᑐᖅ ᐊᒥᓲᓐᖏᑦᑐᑦ ᐊᓂᑎᑕᐅᓴᕋᐃᖃᑦᑕᖅᑐᑦ ᐊᕕᒃᑐᖅᓯᒪᓂᑦᑎᓐᓂ
ᐱᔾᔪᑎᒋᓪᓗᒋᑦ ᐱᑕᖃᓐᖏᓗᐊᕐᓂᖓ ᐱᔨᑦᓯᕋᐅᑎᓂᒃ ᐋᖅᑭᒃᓯᒪᔪᓂᒃ
ᐃᓅᖃᑎᒌᓄᑦ ᐅᑎᖅᑎᑦᓯᐊᕈᑎᒃᓴᓂᒃ ᓲᕐᓗ ᐃᒡᓗᒥᒃ ᐃᓗᐊᖅᓴᐃᕕᐅᔪᒃᓴᓂᒃ
ᐃᓅᓯᓕᕆᓂᒃᑯᑦ ᐊᒻᒪ ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᑐᑦ
ᐃᓅᓯᓕᕆᔨᒃᓴᖏᓐᓂᒃ.

ᓄᓇᕗᒥ ᒪᓕᒐᑎᒍᑦ ᐃᑲᔪᖅᑕᐅᕕᒃ

ᐃᓕᑉᐸᓪᓕᐊᒍᒪᓪᓗᒐ ᖃᓄᖅ ᒪᓕᒐᓕᕆᓕᕆᓂᕐᒧᑦ ᐱᔨᑦᓯᕋᐅᑎᖃᖅᑎᑦᑎᔨᑦ
ᓄᓇᕗᒥ ᐊᒃᑐᖅᑕᐅᖃᑦᑕᕐᒪᑕ ᐊᒃᓱᕈᕐᓇᖅᑐᓂᒃ ᖁᓛᓂ ᑕᐃᔭᐅᔪᓂᒃ, ᓄᓇᕗᑦ
ᑐᓐᖓᕕᒃ ᑎᒥᖓ ᐊᐱᖅᓱᐃᓚᐅᕐᒪᑦ ᔮᓂᑕᓐ ᐃᐅᕝᕘᑦ, ᐊᖓᔪᖅᑳᖓᓐᓂᒃ
ᐊᐅᓚᔾᔪᑏᑦ ᒪᓕᒐᖃᖅᑎᑦᓯᔩᑦ ᑲᑎᒪᔨᖏᓐᓄᑦ ᐊᒻᒪ ᒫᓐᑎ ᓴᒻᒧᖅᑐᖅ
ᒪᓕᒐᓕᕆᔨᐅᔪᖅ ᒪᓕᒐᕐᓂᒃ ᑐᑭᓯᒋᐊᕐᕕᖕᒥ. ᑕᒪᒃᑯᐊ ᒪᓕᒐᓕᕆᔨᖃᖅᑎᑦᓯᓂᕐᒧᑦ
ᐊᑭᐅᔪᑦ ᐊᕕᒍᑕᐅᕙᒃᑐᑦ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ ᐊᒻᒪ ᐊᕕᒃᑐᖅᓯᒪᓂᐅᔪᑦ,
ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑦᑕ ᓴᖅᑭᐅᒪᑎᑕᐅᓂᖏᓐᓄᑦ ᑖᒃᑯᐊ
ᒪᓕᒐᓕᕆᔨᖃᖅᑎᑦᑎᓂᕐᒧᑦ ᐱᔨᑦᓯᕋᐅᑏᑦ, ᑮᓇᐅᔭᓕᐅᓗᐊᓐᖏᑦᑐᓄᑦ. ᑖᒃᑯᐊ
ᓄᓇᕗᑦ ᒐᕙᒪᖏᑦᑕ ᒪᓕᒐᓕᕆᔨᖏᑦ ᐊᖏᕈᑎᖃᓚᐅᖅᑐᑦ ᒐᕙᒪᑐᖃᒃᑯᑦ
ᑮᓇᐅᔭᖏᓐᓂᒃ ᑖᒃᑯᓄᖓ ᒪᓕᒐᖃᖅᑎᑦᑎᔨᑦ ᑲᑎᒪᔨᖏᓐᓄᑦ, ᑖᒃᑯᐊ
ᐊᑐᖅᑕᐅᕙᒃᑐᑦ ᒪᓕᒐᓕᕆᔨᓂᒃ ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᖁᓪᓗᒋᑦ
ᐊᔪᓐᖏᑎᑕᐅᔪᑦ ᓄᓇᕗᒥᐅᑦ ᐱᕋᔭᒃᓯᒪᓂᒃᑯᑦ, ᐃᓚᒌᑦ ᐊᒻᒪ ᐃᓅᖃᑎᒌᑦ
ᐊᖏᖃᑎᒌᒍᓐᓇᐃᓪᓕᑎᓪᓗᒋᑦ.

ᖄᖓᒍᑦ ᒪᓕᒐᓕᕆᔨᖃᖅᑎᑦᓯᓂᐅᑉ, ᑖᒃᑯᐊ ᒪᓕᒐᓕᕆᔨᖃᖅᑎᑦᑎᓂᕐᒧᑦ
ᑲᑎᒪᔨᑦ ᐱᓕᕆᐊᒃᓴᖃᖅᑎᑕᐅᖕᒪᑕ ᓴᖅᑭᐅᒪᑎᑦᓯᓗᑎᒃ ᒪᓕᒐᓕᕆᓂᕐᒥᑦ
ᐃᓕᓐᓂᐊᖅᑎᑦᓯᓂᖅ ᐊᒻᒪ ᑐᑭᓯᒋᐊᕈᑎᒃᓴᖃᖅᑎᑦᑎᓂᑦ ᐊᕕᒃᑐᑦᓯᒪᓂᐅᔪᓕᒫᒧᑦ
ᐊᒻᒪ ᐋᖅᑭᒃᓱᐃᓗᑎᒃ, ᐃᑲᔪᖅᓱᐃᓗᑎᒡᓗ 19 ᐃᖅᑲᖅᑐᐃᕕᖕᒥ ᐃᑲᔪᖅᑎᓂᒃ
ᒫᓐᓇ ᐃᖅᑲᓇᐃᔭᖅᑎᑕᐅᔪᑦ ᓄᓇᓕᖕᓂ.171 ᑕᒪᒃᑯᐊ ᐱᔨᑦᓯᕋᐅᑏᑦ
ᐱᑕᖃᖅᑎᑕᐅᔪᑦ ᐱᖓᓱᑎᒍᑦ ᒪᓕᒐᕐᓂᒃ ᑐᑭᓯᒋᐊᕐᕕᖃᖅᑎᑦᓯᓂᒃᑯᑦ
ᐊᕕᒃᑐᖅᓯᒪᓂᐅᔪᒥ: ᒪᓕᒐᕐᓂᒃ ᑐᑭᓯᒋᐊᕐᕕᒃ ᐱᔨᑦᓯᖅᑐᖅ ᕿᑭᖅᑖᓗᖕᒥ,
ᕿᑎᕐᒥᐅᑦ ᒪᓕᒐᕐᓂᒃ ᑐᑭᓯᒋᐊᕐᕕᖓᑦ ᐱᔨᑦᓯᖅᑐᖅ ᕿᑎᕐᒥᐅᓂᒃ ᐃᓂᖃᖅᑐᓂ
ᐃᖃᓗᒃᑑᑦᑎᐊᒥ ᐊᒻᒪ ᑭᕙᓪᓕᕐᒥ ᒪᓕᒐᕐᓂᒃ ᑐᑭᓯᒋᐊᕐᕕᒃ ᐱᔨᑦᓯᖅᑐᖅ
ᑭᕙᓪᓕᕐᒥᑦ ᐃᓂᖃᖅᑐᖅ ᑲᖏᖅᖠᓂᕐᒥ. ᒪᓕᒐᕐᓂᒃ ᑐᑭᓯᒋᐊᕐᕕᒃ ᐱᓕᕆᓂᖅᐹᖅ
ᑖᒃᑯᓇᓐᖓᑦ ᐱᔾᔪᑎᒋᓪᓗᒍ ᐱᔨᑦᓯᕐᓂᖓ 13-ᓂᒃ ᐊᕕᒃᑐᑦᓯᒪᓂᐅᔫᑉ
ᓄᓇᓕᖏᓐᓂᒃ 25-ᓂᒃ ᐊᒻᒪ ᐃᓂᖃᖅᑐᓂ ᐃᖃᓗᖕᓂ. ᑖᓐᓇ ᑎᑎᕋᖅᑕ -
ᐅᑎᓪᓗᒍ, 10 ᑖᒃᑯᓇᓐᖓᑦ 20-ᓂᒃ ᑐᑭᓯᒋᐊᕐᕕᐅᑉ ᒪᓕᒐᓕᕆᔨᖏᓐᓂᒃ
ᐃᖅᑲᓇᐃᔭᖅᑎᑕᐅᔪᑦ ᒪᓕᒐᕐᓂᒃ ᑐᑭᓯᒋᐊᕐᕕᖕᒥ.

ᐊᕐᕌᒍᐊᓂ 2012/13, ᐱᖓᓱᑦ ᑐᑭᓯᒋᐊᕐᕖᑦ ᒪᑐᐃᓚᐅᖅᑐᑦ ᑲᑎᑦᑐᒋᑦ 2,934
ᑕᐱᕋᔭᒃᑐᑦ ᐃᖅᑲᖅᑐᐃᕕᒃᑰᖅᓯᒪᔪᑦ ᐊᒻᒪ ᐱᐊᓂᒃᑕᐅᓪᓗᑎᒃ 1,650. ᒪᓕᒐᒃᓂᒃ
ᑐᑭᓯᒋᐊᕐᕕᒃ ᒪᑐᐃᖅᓯᓚᐅᖅᑐᖅ 64-ᐳᓴᖏᓐᓂᒃ ᑖᒃᑯᐊ ᑲᒪᒋᔭᐅᔪᑦ ᐊᒻᒪ
ᐱᐊᓂᒃᑐᒋᑦ 80-ᐳᓴᓐᖏᑦ. ᑕᒪᑐᒪ ᖄᖓᒍᑦ, ᑖᓐᓇ ᑐᑭᓯᒋᐊᕐᕕᒃ ᐊᑐᓚᐅᖅᑐᑦ
130 ᐱᓇᓱᐊᕈᓯᕐᓂᒃ ᐃᖅᑲᖅᑐᐃᕖᑦ ᐃᖏᕐᕋᔭᕋᑦᑎᓪᓗᒋᑦ ᕿᑭᖅᑖᓘᑉ
ᓄᓇᓕᖏᓐᓂ ᐊᒻᒪ ᓈᓚᖕᓂᖃᖅᑐᑎᒃ 300-ᓂ ᐊᓂᑎᑕᐅᒍᒪᔪᓂᒃ
ᐊᑭᓕᖅᑕᐅᓗᑎᒃ.172

ᐊᒃᓱᕉᑎᖃᖃᑦᑕᖅᓯᒪᒐᓗᐊᖅᑎᓪᓗᒋᑦ ᑎᒍᒥᐊᕋᓱᐊᖏᓐᓇᕐᓂᕐᒥᑦ ᒪᓕᒐᓕᕆᔨᓂᒃ
ᐃᖅᑲᓇᐃᔭᖅᑎᓂᒃ, ᐃᐅᔅᕘᑦ ᐅᖃᓚᐅᖅᑐᖅ ᑖᒃᑯᐊ ᓄᓇᕗᑦ ᒐᕙᒪᖏᑦ
ᑭᐅᒍᓐᓇᖃᑦᑕᖅᓯᒪᔪᑦ ᒪᓕᒐᓕᕆᔩᑦ ᑲᑎᒪᔨᖏᑦ ᑮᓇᐅᔭᓂᒃ ᐱᒍᒪᓂᖏᓐᓄᑦ
ᐊᑐᖅᑐᒃᓴᓂᒃ ᐱᕈᖅᐸᓪᓕᐊᑐᐃᓐᓇᖅᑐᓄᑦ ᐃᑲᔪᖅᑕᐅᒋᐊᓕᖕᓄᑦ ᐊᕕᒃᑐᖅᓯ -
ᒪᓂᐅᔪᒥ. ᑖᒃᑯᐊ ᑲᑎᒪᔨᑦ ᒪᓕᒍᓐᓇᕐᓂᖏᑦ ᐊᒥᓱᓂᒃ ᐱᔨᑦᓯᐅᑕᐅᒋᐊᓕᖕᓂᑦ
ᓄᓇᓕᖕᓂ ᐱᐅᔫᓯᒪᔪᖅ ᑕᒪᓐᓇ ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑐᓂ ᐊᒥᓱᑦ
ᓄᓇᓕᖕᓃᓐᓂᖏᓐᓄᑦ ᐃᓄᐃᑦ ᐃᖅᑲᖅᑐᐃᕕᖕᒥ ᐃᑲᔪᖅᑏᑦ ᑲᒪᒋᔭᖃᖅᑐᑦ
ᐊᑕᓕᖅᑎᑕᐅᓂᖏᓐᓄᑦ ᐃᑲᔪᖅᑕᐅᒋᐊᓖᑦ ᑖᒃᑯᓄᖓ ᒪᓕᒐᓕᕆ -
ᔨᖃᖅᑎᑦᑎᔨᓄᑦ.173

ᓴᒻᒧᖅᑐᖅ ᐅᖃᓚᐅᖅᑐᖅ ᐃᓱᒪᒃᑯᑦ ᐋᓐᓂᐊᖃᖅᑐᑦ ᐊᒃᓱᕉᓴᔪᑦ ᐃᓄᖕᓂᒃ
ᐊᒃᑐᐃᖃᑦᑕᖅᑐᑦ ᐊᖏᔪᒥᒃ ᐊᒻᒪ ᖃᓄᐃᑦᑑᓂᖏᓐᓂᒃ ᐱᕋᔭᒃᑕᐅᔪᑦ
ᑕᑯᖃᑦᑕᖅᑕᖏᑦ ᐃᑲᔪᖅᑕᒥᓂ. “ᐊᒥᓱᑦ ᐃᑲᔪᖅᑕᒃᑲ ᐅᕙᑦᑎᒎᖃᑦᑕᕋᔭᓐᖏᑦᑐᑦ
ᐃᑲᔪᖅᓱᐃᔾᔪᑎᖃᑦᓯᐊᕐᓂᒃᓴᐅᒃᐸᑦ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ ᐱᔨᑦᓯᕋᐅᑎᓂᒃ
ᐊᒻᒪ ᐃᒡᓗᓂᒃ ᐊᕕᒃᑐᖅᓯᒪᓂᑦᑎᓐᓂ”174 ᐅᒃᐱᕈᓱᒃᑐᖅ ᐊᑐᕈᓐᓇᖅᐸᑕ
ᐃᓱᒪᓕᕆᔾᔪᑎᓂᒃ ᐱᔨᑦᓯᕋᐅᑎᓂᒃ ᐊᒻᒪ ᐃᒡᓗᓂᒃ ᐊᕕᒃᑐᖅᓯᒪᓂᐅᔪᒥ
ᐃᑲᔫᑎᒐᔭᖅᑐᖅ ᐃᓄᐃᑦ ᐃᖅᑲᖅᑐᐃᕕᒃᑰᖃᑦᑕᖏᓐᓂᖏᓐᓄᑦ. ᐃᐅᔅᕘᑦ
ᓇᓚᐅᑦᑖᖅᓯᒪᔪᖅ ᐊᒥᓲᑎᒋᓂᓖᑦ 50 ᑎᑭᑦᑐᒍ 70-ᐳᓴᓐᖏᑦ ᒪᓕᒐᓕᕆ -
ᔨᖃᖅᑎᑕᐅᔪᑦ ᐃᓱᒪᒃᑯᑦ ᐋᓐᓂᐊᖃᖅᑐᑦ ᐊᒻᒪ ᐅᓄᕐᓂᖏᑦ ᐅᑲᔪᖅᑕᐅᒋ -
ᐊᖃᖅᐸᒃᑐᑦ ᑲᑕᒐᔭᖅᑐᑦ ᑕᒪᒃᑯᐊ ᐃᓄᐃᑦ ᐊᑐᓂ ᐊᑐᕈᓐᓇᖅᑎᑕᐅᒃᐸᑕ
ᐃᓱᒪᓕᕆᔨᒻᒪᕆᖕᓂᑦ ᐃᑲᔪᕋᔭᖅᑐᓂᒃ ᐃᓕᖅᑯᓯᖏᓐᓄᑦ ᐊᒻᒪ
ᐊᓯᔾᔨᖅᐸᓪᓕᐊᔾᔪᑎᒃᓴᖏᓐᓂᒃ.175

ᐅᓄᖅᓯᒋᐊᖅᑕᐅᒃᐸᑕ ᐃᑲᔪᖃᑎᒋᖕᓂᖏᑦ ᐃᖅᑲᖅᑐᐃᕕᓕᕆᓂᐅᑉ ᐊᒻᒪ
ᐃᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔫᑎᒐᔭᖅᑐᖅ ᓄᖑᑎᕐᓗᒍ ᑕᒪᓐᓇ
ᖃᓄᐃᓕᖓᓂᐅᔪᑦ, ᓴᒻᒧᖅᑐᖅ ᐅᒃᐱᕈᓱᒃᑐᖅ ᐱᓗᐊᖅᑐᒥ ᖃᐅᔨᓴᖅᑐᓂ
ᐃᓱᒪᒃᑯᑦ ᖃᓄᐃᓐᓂᖏᓐᓂᒃ ᐅᕕᒃᑲᐃᑦ ᐱᕋᔭᒃᐸᒃᑐᑦ ᖃᓄᐃᑦᑐᓂ
ᐱᓂᕐᓘᑎᓖᑦ ᐊᑐᕈᓐᓇᕐᓂᖏᑦ ᐊᑖᒍᑦ ᑲᓇᑕᐅᑉ ᐱᖁᔭᕐᔪᐊᖏᑦᑕ.
ᖃᐅᔨᓴᕈᑕᐅᔪᑦ ᑐᕌᖓᓐᖏᑦᑐᑦ ᑖᓐᓇ ᐃᑲᖅᑐᖅᑕᐅᔪᒃᓴᖅ ᑐᑭᓯᐊᒐᓗᐊᕐᒪᖔᑦ
ᐃᖅᑲᖅᑐᖅᑕᐅᓂᐊᕐᓗᓂ ᐅᕝᕙᓘᓐᓃᑦ ᓵᑕᒃᓴᐅᖕᒪᖔᑦ ᐱᕋᔭᖕᓂᐊᓄᑦ,
ᐊᖏᖅᑳᕆᐊᖃᕐᒪᑕ ᐃᑲᔪᖅᑐᐅᒐᓱᐊᖅᑐᑦ.

ᓴᒻᒧᖅᑐᖅ ᓇᓗᓇᐃᔭᐃᓚᐅᖅᑐᖅ ᖃᓄᐃᓕᖓᓂᐅᔪᓂᒃ ᖃᓄᖅ ᑕᒪᒃᑯᐊ
ᐃᑲᕆᐊᖅᑕᐅᓵᖅᐸᑕ ᐊᒃᓱᕉᓴᔪᑦ ᐃᓚᒌᑦ ᐊᕕᒃᑐᖅᓯᓴᓂᐅᔪᒥ ᐃᑲᔫᑎᒐᔭᖅᑐᑦ
ᐃᓯᓐᖏᑉᐹᓪᓕᖃᑦᑕᕐᓂᕐᒧᑦ ᐱᕋᔭᖕᓂᕐᒧᑦ ᑭᖑᓂᐊᒍᑦ. ᓇᓗᓇᐃᔭᐃᓚᐅᖅᑐᖅ
ᐊᖑᑦ ᐱᕈᖅᑐᖅ ᐃᒥᐊᓗᐃᓐᓇᖅᑐᓂ ᐊᒻᒪ ᐱᓂᕐᓗᒃᑕᐅᕙᒃᑐᓂ ᐊᒻᒪ
ᐊᖓᔪᖅᑳᖏᑦ ᐊᒃᓱᕉᓴᒍᑎᖃᖅᑐᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᓂᕐᒧᑦ:

ᑖᓐᓇ ᐃᓄᒃ ᐃᓱᒪᓕᖅᑐᓂ ᑕᒪᓐᓇ ᖃᐅᑕᒫᖅᓯᐅᑎᑐᐃᓐᓇᐅᓂᖓᓂᒃ
ᐃᓅᓯᕐᒨᖓᔪᖅ. ᐃᖅᑲᖅᑐᐃᕕᓕᖃᖅᑐᑕ ᐃᓗᐊᖅᓴᐅᑎᒃᓴᖃᓐᖏᑦᑐᓂᒃ
ᑕᒪᒃᑯᓄᖓ ᐃᓄᖕᓄᑦ. ᐃᓱᒪᒃᑯᑦ ᐃᓗᐊᖅᓴᐃᕕᒃᑕᖃᓐᖏᑉᑦᑐᖅ ᐊᒻᒪ 
ᓲᕐᓗ ᐃᖃᓗᖃᐅᑎᕋᓛᖕᒦᑦᑐᑦ ᑖᒃᑯᐊ ᐸᓖᓯᒃᑯᑦ ᖃᐅᔨᒪᓪᓗᑎᒃ
ᖃᓄᐃᓕᐅᕈᑕᐅᔪᓕᒫᓂᒃ. ᑕᒪᓐᓇ ᖃᓄᐃᖏᑦᑑᒐᓗᐊᖅ; ᐊᑦᑕᕐᓇᕆ -
ᐊᖃᓐᖏᒻᒪᑦ ᓄᓇᓕᑦᑎᓐᓂ. ᑖᓐᓇ ᐃᓄᖁᑎᖃᕋᕕᑦ ᐃᓅᓯᖃᖅᑐᓂᒃ
ᑕᒪᑐᒥᖓ ᐊᒻᒪ ᐊᒥᓱᐊᖅᑎᖅᑐᑎᒃ ᐃᑲᔪᕋᓱᐊᖅᑕᒃᑲ ᐅᖃᖃᑦᑕᖅᑐᑦ 
“ᐄ ᐊᒻᒪ ᒫᓐᑎ, ᐊᒃᑲᖓ ᑭᐅᑭᐊᖅ” ᐅᕝᕙᓘᓐᓃᑦ “ᑕᐃᖕᓇ ᐊᖑᑦ ᐅᓇᓂ
ᐃᒡᓗᓕᒃ ᐊᖅᑯᑎᑦᑎᓐᓂᒃ ᓄᓕᐊᕐᓂᒃᑯᑦ ᐱᓂᕐᓗᒃᓯᒪᔮᖓ.” ᑕᐃᒪᐃᑦᑐ -
ᒦᖃᑦᑕᖅᑐᑦ ᐊᒥᓱᐃᑦ ᐃᑲᔪᖅᑕᒪ ᐃᓅᓯᖏᑦ’. ᐊᒻᒪ ᐅᖃᐃᓐᓇᖅᑕᕋ:
ᐃᑲᔪᖅᑕᒃᑲ, ᐱᓂᕐᓗᐃᓯᒪᒐᓗᐊᖅᑎᓪᓗᒍ, ᐱᓂᕐᓗᒃᑕᐅᓯᒪᖕᒥᔪᑦ.
ᐱᔨᑦᓯᕋᐅᑎᑕᖃᓐᖏᒻᒪᑦ ᐃᑲᔫᑎᒃᓴᓂᒃ ᐃᑲᔪᕋᓱᐊᖅᑕᒃᑲᓄᑦ.
ᓇᒧᓐᖓᕐᕕᒃᓴᖃᕈᓐᓃᖅᑐᓂ ᐃᖅᑲᖅᑐᐃᕕᖕᒨᓚᐅᕋᓂ.
ᓂᕆᐅᒍᒪᐃᓐᓇᕋᓗᐊᕋᒪ ᑕᒪᓐᓇ ᐃᖅᑲᖅᑐᐃᕕᒃᑰᕆᐊᖃᕐᓂᖅ
ᑭᖑᓪᓕᖅᐹᖑᑎᑕᐅᖃᑦᑕᕋᔭᕐᓂᖓᓄᑦ ᐃᓄᖕᓄᑦ. ᑭᓯᐊᓂ ᐅᒡᒍᐊᕐᓇᖅᑐᖅ
ᓄᓇᕗᒥ ᑕᒪᓐᓇ ᐃᖅᑲᖅᑐᐃᕕᒃᑰᕆᐊᖃᕐᓂᖅ ᓯᕗᓪᓕᖅᐹᖑᕙᖕᓂᖓ.176

ᐃᓄᒃ ᐃᓯᕈᓂ ᐃᖅᑲᖅᑐᐃᕕᒃᑰᖃᑦᑕᕐᓂᕐᒧᑦ ᐊᒻᒪ, ᐱᕋᔭᒃᓯᒪᓂᕐᒧᑦ
ᑎᑎᖅᑲᖁᑎᖃᓕᕐᓗᓂ, ᐃᖅᑲᓇᐃᔭᖅᑎᑕᐅᔪᓐᓇᐃᓕᓂᖅᓴᐅᕙᒃᑐᑦ ᐊᒻᒪ
ᐱᕋᔭᒃᑲᓂᓕᖅᐸᒃᑐᑎᒃ. ᒐᕙᒪᑐᖃᒃᑯᑦ ᐅᕕᒃᑲᐃᑦ ᐱᕋᔭᒃᐸᒃᑐᑦ ᑲᓇᑕᒥ
ᐃᖅᑲᖅᑐᐃ ᕕᒃᑰᑲᓐᓂᖃᑦᑕᖅᑐᑦ 44-ᐳᓴᖏᑦ. ᑖᓐᓇ ᐅᓄᕐᓂᐅᔪᖅ ᐅᓄᖅᑎᒋᔪᖅ
53-ᐳᓴᓐᒥᑦ ᓄᓇᖃᖅᑳᖅᓯᒪᔪᑦ ᐱᕋᔭᒃᑲᓐᓂᖅᐸᒃᑐᑦ.177

ᑕᒪᓐᓇ ᐅᑎᖅᑕᕐᓂᖅ ᓱᕋᒐᔭᖅᑐᖅ ᑭᓯᐊᓂ, ᒪᓕᒃᑐᒍ ᐃᐅᔅᕘᑦ, ᑮᓇᐅᔭᐃᕈᑕ -
ᐅᒃᑲᓐᓂᕐᓗᑎᒃ ᐃᑲᔪᖅᓱᖅᐃᔾᔪᑏᑦ ᐅᕕᒃᑲᕐᓄᑦ ᐊᒻᒪ ᐃᓚᖏᓐᓄᑦ, ᐊᒻᒪ
ᒐᕙᒪᓕᕆᓂᒃᑯᑦ ᐱᓕᕆᒍᒪᓂᖃᕐᓗᑎᒃ ᖃᓄᐃᓕᐅᕈᑎᒃᓴᓂᒃ ᑕᒪᒃᑯᓄᖓ
ᐃᓗᐊᓐᖏᔾᔪᑕᐅᔪᓄᑦ ᐊᑯᓂᒧᑦ. “ᐃᓱᒪᒃᑯᓪᓕ ᑕᒪᓐᓇ ᐅᓐᓄᐊᖏᓐᓂᖅ
ᓴᖅᑭᒍᓐᓇᔾᔮᖏᑦᑐᖅ. ᖃᓄᐃᓕᐅᕈᓘᔭᖅᓯᒃᑳᖑᔪᒍᑦ, ᓄᖅᑲᖓᑎᑦᓯᑐ -
ᐃᓐᓇᖏᓪᓗᑕ.”178

ᓄᓇᕗᒥ ᐃᓱᒪᓕᕆᓂᕐᒧᑦ ᐸᕐᓇᐅᑏᑦ
ᐃᑲᔪᖅᑎᒌᖕᓂᖏᑦ ᐱᕋᔭᓪᓚᕆᒃᑐᓄᑦ ᐃᖅᑲᖅᑐᐃᕕᒃ, ᐅᕕᒃᑲᕐᓄᑦ
ᐃᖅᑲᖅᑐᐃᕕᑦᒃ, ᐃᓱᒪᓕᕆᓂᕐᒧᑦ ᐃᓗᐊᖅᓴᐃᔩᑦ ᐊᒻᒪ
ᐋᖓᔮᕐᓇᖅᑐᖅᑐᖃᑦᑕᕐᓂᖅ ᓴᖅᑭᑉᐸᓪᓕᐊᓕᖅᑐᖅ ᐊᓯᖏᓐᓂ
ᐊᕕᒃᑐᖅᓯᒪᓂᐅᔪᓂ ᑕᒪᓐᓇ ᐅᖃᐅᓯᕆᓪᓗᒍ ᐊᑲᐅᓐᖏᓕᐅᕈᑕᐅᔪᖅ
ᐅᖃᓚᐅᖅᑐᖅ ᑭᐅᓪᐹᑐᕆᒃ, ᓴᒻᒧᖅᑐᖅ ᐊᒻᒪ ᐃᐅᔅᕘᑦ. ᐆᒃᑑᑕᐅᔪᓐᓇᖅᑐᖅ
ᑕᒪᑐᒧᖓ ᑐᕌᓐᑐᒥ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ ᐃᖅᑲᖅᑐᐃᕕᒃ, ᐋᖅᑭᒃᑕᐅ -
ᓚᐅᖅᑐᖅ 1998 ᐋᓐᑎᐅᕆᔪ ᐃᖅᑲᖅᑐᕕᐊᓄᑦ ᑭᐅᔾᔪᑎᒋᓪᓗᒍ ᐊᒥᓲᓗᐊᕐᓂᖏᑦ
ᐃᓱᒪᒃᑯᑦ ᐋᓐᓂᐊᖃᖅᑐᑦ ᐃᖅᑲᖅᑐᐃᕕᒃᑰᖃᑦᑕᕐᓂᖏᑦ. ᑖᓐᓇ ᓯᕗᓪᓕᖅᐋᖑᔪᖅ
ᐃᓱᒪᒃᑯᑦ ᐋᓐᓂᐊᖃᖅᑐᓄᑦ ᐃᖅᑲᖅᑐᐃᕕᐅᓪᓗᓂ ᑲᓇᑕᒥ ᐊᒻᒪ
ᓯᕗᓪᓕᖅᐹᖑᓪᓗᓂ ᓄᓇᕐᔪᐊᓂ ᑕᐃᒪᐃᑦᑐᖅ. ᑖᑦᓱᒪ ᐃᖅᑲᖅᑐᐃᕕᐅᑉ
ᑐᕌᕋᓱᐊᓗᐊᖅᑕᖏᑦ (1) ᐱᓕᕆᐊᕆᓗᒋᑦ ᑐᑭᓯᐊᖅᓯᐊᕋᔭᕋᓗᐊᕐᒪᖔᑦ
ᐃᖅᑲᖅᑐᐃᕕᖕᒨᓚᐅᖅᑎᓐᓇᒍ ᐊᒻᒪ (2) ᑲᑦᓲᒥᑎᒍᓱᐊᕐᓗᒍ ᐅᑎᖅᑕᕋᖃᑦᑕᖅᑐᑦ
ᐊᔪᕐᓇᖏᓐᓂᓕᒫᖓᒍᑦ.179 ᑖᓐᓇ ᐃᖅᑲᖅᑐᐃᕕᒃ ᐋᖅᑭᒃᑕᐅᓯᒪᖕᒥᔪᖅ
ᓴᖑᑎᑦᓯᒐᓱᐊᕈᑏᑦ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ ᐃᑲᔫᑕᐅᓪᓗᑎᒃ. ᑕᒡᕘᓇ
ᐱᓕᕆᐊᑎᒍᑦ, ᐊᓯᐊᒎᕈᑎᒃᓴᓂᒃ ᐱᑕᖃᖅᑎᑕᐅᔪᓐᓇᖅᑐᑦ ᐃᓄᐃᑦ ᐊᑐᓂ
ᐃᓱᒪᒃᑯᑦ ᐋᓐᓂᐊᕈᑎᖃᖅᑐᑦ ᐃᖅᑲᖅᑐᐃᕕᐅᑉ ᐃᓄᖕᓄᑦ ᐋᓐᓂᐊᖃᖅᑐᓄᑦ
ᐃᖅᑲᖅᑐᐃᕕᒃᑰᕈᑎᖃᖅᓯᒪᔪᑦ ᐅᓗᕆᐊᓇᓐᖏᑦᑐᓂᒃ ᐱᓂᕐᓘᑎᓂᒃ;
ᓂᕆᐅᒍᑎᒋᒍᒪᓪᓗᒋᑦ ᑕᒪᒃᑯᐊ ᐅᑎᖅᑕᖏᓐᓂᖅᓴᐅᒐᔭᕐᓂᖏᑦ ᐱᕋᔭᖕᓂᕐᒧᑦ.

ᑕᒪᓐᓇ ᐃᓱᒪᒃᑯᑦ ᐋᓐᓂᐊᖃᖅᑐᓂᒃ ᐊᒃᓱᕈᕈᑕᐅᔪᑦ ᓇᓗᓇᐃᖅᑕᖏᑦ
ᐃᖅᑲᖅᑐᐃᔨ ᑭᐅᓪᐹᑐᕆᒃ , ᓴᒻᒧᖅᑐᖅ ᐊᒻᒪ ᐃᐅᔅᕘᑦ ᓴᖅᑭᐅᒪᓐᖏᑦᑐᑦ
ᓄᓇᕗᒧᑐᐃᓐᓇᖅ; ᑭᓯᐊᓂ ᐃᓱᒪᒋᓪᓗᒋᑦ ᖃᓄᐃᑑᓯᒪᓂᖏᑦ, ᐃᓅᓯᖏᑦ ᐊᒻᒪ
ᑮᓇᐅᔭᓕᐅᕈᑕᐅᔪᑦ ᐃᓚᐅᕝᕕᒋᔭᖏᑦ, ᓴᖑᑎᒐᕐᓂᕐᓂᖅᓴᐅᔪᑦ ᐊᓯᖏᓐᓂ
ᐊᕕᒃᑐᖅᓯᒪᔪᓂ. ᒪᓕᒐᓕᕆᔨᖃᖅᑎᑦᑎᔩᑦ ᐋᓐᑎᐅᕆᔪᒥ ᐃᓱᒪᔪᑦ ᐊᒥᓲᓂᖅᓴᑦ
ᐃᑲᔪᖅᑕᐅᔪᑦ ᐊᔪᓐᖏᑎᑕᐅᔪᑦ ᐱᔨᑦᓯᕋᐅᑎᓄᑦ ᐊᑖᒍᑦ ᒪᓕᒐᓕᕆᔨᖃᕐᓂᒃᑯᑦ
ᓇᓗᓇᐃᖅᑕᐅᓯᒪᔪᑦ ᐃᓱᒪᒃᑯᑦ ᐋᓐᓂᐊᖃᕐᓂᖏᓐᓂᒃ ᐃᓗᐊᓐᖏᔾᔪᑎᖃᖅᑐᓄᑦ
ᖃᓄᐃᑦᑑᒐᓗᐊᖅᐸᑦ.180 ᑕᒪᓐᓇ ᐱᔾᔪᑎᒋᓪᓗᒍ ᑎᓯᐱᕆ 2013-ᒥ ᐋᓐᑎᐅᕆᔪᒥ
ᒪᓕᒐᓕᕆᔨᖃᖅᑎᑦᑎᔩᑦ ᓴᖅᑭᑎᑦᓯᓚᐅᖅᑐᑦ ᐃᓱᒪᓕᕆᓂᕐᒧᑦ ᐸᕐᓇᐅᑎᓂᒃ
ᐋᔩᖃᑎᒌᒍᑎᒃᓴᑦ ᓇᓗᓇᐃᔭᐃᔪᑦ ᓯᑕᒪᐅᓗᐊᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ
ᓄᖑᑎᕐᓗᒋᑦ ᒪᓕᒐᑎᒍᑦ ᐊᒡᕕᐊᕈᑕᐅᕙᒃᑐᑦ ᓴᖅᑭᓯᒪᔪᑦ ᐋᓐᑎᐅᕆᔪᒥ
ᑕᒪᒃᑯᓄᖓ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ. ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑦ
ᐅᑯᐊᖑᔪᑦ (1)  ᐃᓕᓐᓂᐊᖅᑎᑦᑐᒋᑦ ᒪᓕᒐᓕᕆᔨᑦ ᖃᓄᖅ
ᐱᓕᕆᖃᑎᖃᕈᓐᓇᕐᓂᖏᓐᓂᒃ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ, (2)
ᐱᔪᓐᓇᓕᖅᑎᑦᑐᒋᑦ ᒪᓕᒐᓕᕆᔨᑦ ᐃᓄᓕᕆᔨᒃᑯᑎᒎᖅᑐᓂᒃ ᐆᒃᑐᕋᐅᑎᒋᓗᒋᑦ
ᐃᓅᓯᓕᕆᔨᖃᖅᑎᑦᑎᓂᖅ ᐃᓚᐅᑎᑕᐅᓚᐅᓐᖏᓐᓂᖏᓐᓂ ᐸᓖᓯᒃᑯᑦ, (3)
ᐃᓕᑕᕆᔭᐅᑎᑦᑐᒍ ᐃᑲᔪᖅᑐᐃᓂᖅ ᐃᑲᔪᖅᑕᐅᔪᓂᒃ ᐃᓱᒪᒃᑯᑦ ᐋᓐᓂᐊᖃᖅᑐᓂᒃ
ᒪᓕᒐᓕᕆᔨᖃᖅᑎᑦᑎᔨᓄᑦ ᐋᓐᑎᐅᕆᔪᒥ ᐱᓕᕆᐊᒃᓴᖃᖅᑎᑕᐅᔪᑦ ᐊᒻᒪ (4)
ᓴᓐᖏᒃᑎᑉᐹᓪᓕᕐᓗᒍ ᑐᕌᓐᑐᒥ ᐃᓱᒪᒃᑯᑦ ᐋᓐᓂᐊᖅᑐᓄᑦ ᐃᖅᑲᖅᑐᐃᕕᒃ.181

ᐱᓕᕆᕕᐅᖃᑎᒌᑦ ᐋᖅᑭᒃᓯᒪᔾᔪᑎᖃᓐᖏᓗᐊᕐᓂᖏᓐᓄᑦ ᑭᓐᖒᒪᒋᔭᐅᔪᓄᑦ
ᓄᓇᕗᓕᒫᒥ, ᑕᐃᒪᐃᑦᑐᓴᐃᓐᓇᒐᓚᖕᒥᑦ ᐃᓱᒪᓕᕆᓂᕐᒧᑦ ᐸᕐᓇᐅᑎᖃᕐᓂᖅ
ᐱᑕᖃᕆᐊᖃᖅᑐᑦ ᓇᓗᓇᐃᖅᑕᐅᔪᓐᓇᖁᓪᓗᒋᑦ ᓂᕆᐅᒋᔭᐅᔪᑦ, ᐱᓕᕆᐊᒃᓴᑦ
ᐊᒻᒪ ᑲᒪᒋᒋᐊᖃᖅᑕᖏᑦ ᑎᒥᐅᔪᑦ ᐱᓕᕆᐊᖃᖅᑐᑦ ᐱᐅᓯᕚᓪᓕᖁᔨᓂᕐᒥᑦ
ᐊᑐᕈᓐᓇᕐᓂᖏᓐᓂᒃ ᐃᓄᐃᑦ ᐃᖅᑲᖅᑐᐃᕕᑰᕈᑎᓂᒃ ᑕᒪᒃᑯᓄᖓ ᐃᓱᒪᒃᑯᑦ
ᐋᓐᓂᐊᖃᖅᑐᓄᑦ. ᑕᐃᒪᓐᓇ ᐸᕐᓇᐅᑎᖃᕐᓂᖅ ᐃᓚᐅᑎᑦᓯᒋᐊᓕᒃ ᓄᓇᕗᒥ
ᐃᖅᑲᖅᑐᐃᕕᖕᒥᑦ, ᒪᓕᒐᓕᕆᔨᖃᖅᑎᑦᑎᔨᓂᒃ ᑐᑭᓯᒋᐊᕐᕕᖕᓂᑦ ᐊᒻᒪ ᓄᓇᕗᑦ
ᑐᓐᖓᕕᒃ ᑎᒥᖓᑦ. ᐱᔾᔪᑎᖓ ᐸᕐᓇᐅᑎᐅᑉ ᐃᒪᐃᒐᔭᕐᓗᓂ (1) ᓇᓗᓇᐃᕐᓗᒋᑦ
ᐃᑲᔪᖅᑎᒌᒍᑕᐅᔪᑦ ᐃᓱᒪᓕᕆᓂᕐᒧᑦ ᑭᓐᖑᒪᒋᔭᑦ (ᐅᓄᕐᓂᖏᑦ ᐃᓄᓕᕆᔩᑦ,
ᐃᓱᒪᓕᕆᔨᑦ ᐱᑕᖃᕆᐊᓖᑦ), (2) ᐃᓕᑕᕆᔭᐅᑎᓪᓗᒋᑦ ᐱᓕᕆᖃᑎᒌᒋ -
ᐊᖃᕐᓂᖏᑦ ᐱᓕᕆᕕᐅᖃᑎᒌᑦ ᐊᒻᒪ ᐊᑐᖅᑕᐅᕙᒃᑐᑦ ᐃᓱᒪᒃᑯᑦ
ᐋᓐᓂᐊᖅᑐᓕᕆᔾᔪᑎᓄᑦ ᐊᒻᒪ (3) ᐋᖅᑭᒃᓱᐃᓗᓂ ᐃᓕᑕᕆᔭᐅᓯᒪᔪᓂᒃ
ᑐᕌᖅᑎᑦᓯᒍᓐᓇᕈᑎᓂᒃ ᐃᑲᔪᖅᑎᓄᑦ ᐊᑐᕐᓗᒋᑦ ᐃᓄᐃᑦ ᖃᐅᔨᓴᖅᑕᐅᔪᓐᓇᖅᑐᑦ
ᐊᒻᒪ ᓇᓗᓇᐃᖅᑕᐅᔪᑦ ᐋᓐᓂᐊᖃᕐᓂᖏᓐᓂᒃ.

ᐃᓱᒻᒥᕈᑕᐅᔪᖅ ᐃᓚᖓ 3
ᑕᒪᓐᓇᐅᒐᓗᐊᖅᑎᓪᓗᒍ ᐊᖏᓱᒥᒃ ᐃᓱᒪᓕᕆᓂᕐᒧᑦ ᑭᓐᖒᒪᓂᖅ, ᓄᓇᕗᑦ
ᐃᑲᔪᖅᑕᐅᔾᔪᑎᒃᓴᖃᓐᖏᓐᓂᖅᐹᖅ ᐊᕕᒃᑐᑦᓯᒪᓂᐅᓪᓗᓂ ᑲᓇᑕᒥ ᑕᒪᑐᒧᖓ.
ᓄᓇᖃᖅᑐᓂᒃ ᐃᓱᒪᓕᕆᔨᖃᓐᖏᑦᑐᑦ ᐊᕕᒃᑐᖅᓯᒪᓂᐅᔪᒥ ᖃᐅᔨᓴᕈᓐᓇᖅᑐᓂᒃ,
ᓇᓗᓇᐃᖅᓯᔪᓐᓇᑐᓂᒃ ᐊᒻᒪ ᐃᓗᐊᓴᐅᑎᑖᖅᑎᑦᓯᔪᓐᓇᖅᑐᓂᒃ ᐃᓅᓕᓴᐅᑎᓂᒃ
ᐃᓄᖕᓄᑦ ᐊᒃᓱᕉᓴᓗᐊᕈᑎᖃᖅᑐᓄᑦ ᐃᓱᒪᒃᑯᑦ.  ᐃᓱᒪᓕᕆᔨᑦ ᓄᓇᓕᖕᓅᑲ -
ᐃᓐᓇᖃᑦᑕᖅᑐᑦ ᑭᓯᐊᓂ ᒪᓂᒪᓂᖅᓴᐅᕙᒃᑐᑦ ᐊᑲᐅᓯᒃᓴᕕᖕᒦᑦᑐᓄᑦ ᐃᓱᒪᒃᑯᑦ
ᐃᓗᐊᖅᓴᖅᑕᐅᔪᓄᑦ. ᓇᓗᓇᐃᖅᑕᐅᔪᑦ ᐃᓱᒪᒃᑯᑦ ᐋᓐᓂᐊᖃᖅᑐᑦ ᑭᓯᐊᓂ
ᓴᖅᑭᖃᑦᑕᖅᑐᑦ ᓯᓚᑖᓂᒃ ᐊᕕᒃᑐᖅᓯᒪᓂᐅᔫᑉ. ᐃᓱᒪᓕᕆ ᔨᖃᓐᖏᓗᐊᕐᓂᖅ
ᑐᑭᖃᖅᑐᖅ ᑕᒪᒃᑯᐊ ᐊᒥᓱᑦ ᐅᑭᐅᑭᓗᐊᖅᑐᑦ ᐱᕋᔭᖃᑦᑕᖅᑐᑦ ᓯᕗᕌᓅᖅᑐᑦ
ᓄᓇᕗᒥ ᐃᖅᑲᖅᑐᐃᕖᑦ ᐊᒻᒪ ᒪᓕᒐᖃᖅᑎᑦᑎᔨᓄᑦ ᓇᓗᓇᐃᖅᑕᐅᓯᒪᓐᖏᑦᑐᑦ
ᐃᓱᒪᒃᑯᑦ ᐋᓐᓂᐊᖃᕐᓂᖏᓐᓂᒃ ᐊᒻᒪ/ᐅᕝᕙᓘᓐᓃᑦ ᖃᓄᑎᒋᑦ ᖁᐊᖅᓵᕈ -
ᑎᖃᖅᓯᒪᓂᖓᓄᑦ. ᑕᒪᑐᒧᖓ ᓴᖅᑭᕝᕕᐅᓯᒪᓪᓗᑎᒃ ᑖᒃᑯᐊ ᓄᓇᕗᑦ
ᐃᖅᑲᖅᑐᐃᔨᖏᑦ ᐊᒻᒪ ᒪᓕᒐᓕᕆᔨᖃᖅᑎᑦᑎᔨᑦ ᐋᖅᑭᒃᓯᒐᓱᖃᑦᑕᖅᑐᑦ
ᐃᑲᔫᑕᐅᒋᐊᓕᖕᓂᑦ ᐊᔭᐅᖅᑐᐃᓪᓗᑎᒃ ᐅᕕᒃᑲᕐᓄᑦ ᐱᕋᔭᓯᒪᔪᓄᑦ ᐃᓱᒪᒃᑯᑦ
ᐋᓐᓂᐊᖃᖅᑐᑦ, ᑭᓯᐊᓂ ᑕᒪᓐᓇ ᓇᓕᒧᒌᓐᖏᓗᐊᖃᑦᑕᕐᒪᑦ. ᑎᒍᔭᐅᓯᒪᒃᐸᑦ,
ᑕᒪᓐᓇ ᑐᑭᖃᕈᓐᓇᖅᑐᖅ ᕿᑭᖅᑖᓘᑉ ᐃᑲᔪᖅᑕᐅᕕᐊᓃᑦᑐᑦ ᐃᓄᒋᐊᓗ -
ᐊᖅᑎᓪᓗᒋᑦ ᐊᒻᒪ ᓴᓗᒪᓐᖏᓗᐊᖅᑎᓪᓗᒍ ᐃᓄᖕᓄᑦ ᐃᓂᒋᔭᒃᓴᐅᖏ -
ᑎᑕᐅᓯᒪᔪᖅ ᐊᖅᒪ ᑕᒪᒃᑯᓇᓃᑦᑐᑦ ᐊᑐᕈᓐᓇᖅᑎᑕᐅᒐᑎᒃ ᐃᓱᒪᓕᕆᓂᕐᒧᑦ
ᐱᔨᑦᓯᕋᐅᑎᓂᒃ ᑕᒪᓐᓇ ᐃᓱᒪᕈᓘᔭᕐᓇᖅᑐᖅ.

ᑭᓯᐊᓂ, ᐃᓕᑕᕆᔭᐅᕙᓪᓕᐊᔫᔮᓕᖅᑐᖅ ᑲᓇᑕᒥ ᐊᒻᒪ ᐊᓯᖏᓐᓂ ᐃᓄᐃᑦ
ᐃᓱᒪᒃᑯᑦ ᐋᓐᓂᐊᖃᖅᑐᑦ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᑦ ᐱᑕᖃᖅᑎ -
ᑕᐅᓐᖏᓗᐊᕐᓂᖏᑦ ᐊᓐᓄᓪᓚᒃᓰᕕᖕᒦᑦᑐᓄᑦ. ᑐᕌᓐᑐᒥ ᐃᓱᒪᒃᑯᑦ
ᐋᓐᓂᐊᖃᖅᑐᓄᑦ ᐃᖅᑲᖅᑐᐃᕖᑦ ᐊᒻᒪ ᒪᓕᒐᓕᕆᔨᖃᖅᑎᑦᑎᔩᑦ ᐋᓐᑎᐅᕆᔪᒥ
2013 ᐃᓱᒪᓕᕆᓂᕐᒧᑦ ᐸᕐᓇᐅᑎ ᐆᒃᑑᑎᑦᓯᐊᕙᐃᑦ ᓯᕗᒃᑲᑕᖅᑎᓪᓗᒋᑦ
ᑕᒪᑐᒧᖓ ᐃᓗᐊᓐᖏᔾᔪᑕᐅᔪᓄᑦ. ᑕᒪᑐᒧᖓᑦᑕᐅᖅ, ᑐᐊᕕᕐᓇᖅᑐᒥᒃ
ᐱᑕᖃᕆᐊᓕᒃ ᓄᓇᕗᒧᑦ ᐃᑲᔪᖅᑎᒌᒍᑕᐅᔪᓂᒃ ᑕᒪᓐᓇ ᐱᓪᓗᒍ.
ᒥᑭᓂᖅᐹᖓᓂ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᓄᓇᕗᒥ
ᐃᖅᑲᖅᑐᐃᕖᑦ, ᒪᓕᒐᓕᕆᔨᖃᖅᑎᑦᑎᔨᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ
ᐋᖅᕿᑭᒃᓱᐃᒋᐊᓖᑦ ᑲᑐᔾᔭᐅᔪᓂᒃ ᐸᕐᓇᐅᑎᓂᒃ ᓇᓗᓇᐃᔭᐃᓗᓂ
ᐋᖅᑭᒋᐊᕈᑎᒃᓴᓂᒃ ᐱᐅᓯᕚᓪᓕᖁᓪᓗᒍ ᑕᒪᓐᓇ ᐃᖅᑲᖅᑐᐃᕕᓕᕆᔭᐅᓂᖏᑦ
ᐃᓄᐃᑦ ᐊᑐᓂ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ.

ᐊᑐᓕᖁᔨᔾᔪᑦ 6
ᓄᓇᕗᒥᐅᑦ ᐊᑐᕈᓐᓇᖅᑎᑕᐅᓐᖏᒻᒪᑕ ᓇᓕᒧᒌᒃᑐᒥᒃ ᐃᓱᒪᓕᕆᓂᕐᒧᑦ
ᐃᓗᐊᖅᓴᖅᑕᐅᔾᔪᑎᓂᒃ ᐱᔾᔪᑎᒋᓪᓗᒍ ᓄᓇᖃᖅᑐᖃᓐᖏᓐᓂᖓ ᐃᓱᒪᓕᕆᔨᓂᒃ
ᐊᕕᒃᑐᖅᓯᒪᓂᐅᔪᒥ. ᐊᑐᓃᖅᑐᑦ ᐃᓱᒪᓕᕆᔭᐅᒋᐊᓖᑦ ᓇᓗᓇᐃᖅᑕᐅᔪᑦ
ᐃᑲᔪᖅᑕᐅᔾᔪᑎᖃᕈᓐᓇᕐᒪᑕ ᑭᓯᐊᓂ ᓯᓚᑖᓂᒃ ᓄᓇᕗᑦ. ᐱᓕᕆᕕᐊᑦ
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᒃᓱᐃᔪᒃᓴᐅᕗᑦ ᐊᒥᓱᓄᑦ-ᐊᕐᕌᒍᓄᑦ
ᐃᖅᑲᓇᐃᔭᖅᑎᑖᕐᓂᕐᒧᑦ ᐸᕐᓇᐅᑎᒋᔭᐅᓯᒪᓂᐊᖅᑐᓂᒃ ᑕᐅᑐᒐᕆᓗᒋᑦ
ᐃᖅᑲᓇᐃᔭᖅᑎᑖᕐᓂᖅ, ᑎᒍᒥᐊᖏᓐᓇᕈᓐᓇᕐᓂᕐᓗ ᐃᓱᒪᓕᕆᔨᓂᒃ. ᑕᒪᑐᒪ
ᖄᖓᒍᑦ, ᐱᓕᕆᕕᐅᔪᖅ ᕿᓂᖅᑐᒃᓴᐅᕗᑦ ᐊᑐᓕᖅᑎᑦᓯᔪᓐᓇᕐᒪᖔᕐᒥᒃ
ᑕᓚᕖᓴᒃᑯᑦ ᐋᓐᓂᐊᖅᑐᓕᕆᔭᐅᓗᓂ ᐅᖃᓕᒪᖃᑎᒌᒍᓐᓇᕈᑎᓂᒃ ᓄᓇᓕᐅᔪᑦ
ᐋᓐᓂᐊᕐᕕᖏᓐᓂ ᐅᕝᕙᓘᓐᓃᑦ ᐃᓕᓐᓂᐊᕐᕕᓐᓂ ᐊᑕᖃᑎᒌᓕᕈᓐᓇᖁᓪᓗᒋᑦ
ᐃᓄᐃᑦ ᐃᓱᒪᓕᕆᔨᓄᑦ, ᐃᑲᔪᖅᑕᐅᔾᔪᑎᖃᕆᐊᖃᖅᑐᑦ.

ᐊᑐᓕᖁᔨᔾᔪᑦ 7
ᐊᑯᓂ ᑭᓐᖒᒪᓂᖅᑕᖃᕐᒪᑦ ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᓯᒪᔪᓄᑦ
ᐸᓂᖅᓰᕕᖕᒥᑦ ᓄᓇᕗᒥ. ᐱᑕᖃᓐᖏᓗᐊᕐᓂᖓ ᐋᖓᔮᕐᓇᖅᑐᓂᒃ
ᐊᔪᓕᕈᑎᖃᖅᓯᒪᔪᓄᑦ ᐸᓂᖅᓰᕕᖕᒥᑦ ᐊᕕᒃᑐᖅᓯᒪᔪᓂ ᐱᐅᓐᖏᑦᑐᓂᒃ
ᐊᒃᑐᐃᓯᒪᒻᒪᕆᒃᑐᖅ ᐅᓄᖅᓯᕙᓪᓕᐊᓂᖏᓐᓄᑦ ᐱᔭᕋᓪᓚᕆᖃᑦᑕᖅᑐᑦ ᐊᒻᒪ
ᐅᓄᖅᓯᕙᓪᓕᐊᔪᒻᒪᕆᐅᓪᓗᑎᒃ ᑎᒍᔭᐅᓯᒪᔪᑦ.  ᐊᕐᕌᒍᐊᓂ 2013 ᐋᖅᑭᒋᐊᖅᑕ -
ᐅᑎᓪᓗᒍ ᐊᑲᐅᓯᖅᓴᕕᒃ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ ᓄᓇᕗᑦ ᒐᕙᒪᖏᓐᓄᑦ
ᑕᑯᒃᓴᐅᑎᑦᑎᔪᖅ ᒐᕙᒪᓕᕆᓂᒃᑯᑦ ᐱᓕᕆᒍᒪᕙᓪᓕᐊᔪᑦ ᐃᓱᒪᓕᕆᓂᕐᒥᑦ.
ᑖᒃᑯᐊ ᓄᓇᕗᑦ ᒐᕙᒪᖏᑦ ᒪᓕᒋᐊᓖᑦ ᑕᒪᑐᒥᖓ ᐱᓕᕆᐊᒃᓴᒥᒃ ᐋᖅᑭᒃᓯᓗᑎᒃ
ᐊᔪᓕᕈᑎᖃᖅᑐᓄᑦ ᐸᓂᖅᓰᕕᖕᒥᑦ ᐊᕕᒃᑐᖅᓯᒪᓂᐅᔪᒥ.

ᐊᑐᓕᖁᔨᔾᔪᑦ 8
ᓄᓇᕗᒥ ᐃᓱᒪᓕᕆᓂᕐᒧᑦ ᐸᕐᓇᐅᑎᑕᖃᕆᐊᖃᖅᑐᖅ ᑲᒪᒍᑕᐅᓂᐊᖅᑐᓂᒃ
ᐃᓱᒪᓕᕆᖤᕐᒧᑦ ᐃᑲᔫᑎᒃᓴᓂᒃ, ᐃᑲᔪᖅᑎᒌᓕᖅᑎᓪᓗᒋᑦ ᐱᓕᕆᕕᐅᖃᑎᒌᑦ ᐊᒻᒪ,
ᐋᖅᑭᒃᓯᓗᓂ ᐊᖏᖃᑎᒌᒍᑎᓂᒃ ᐃᓄᖕᓄᑦ ᐃᓱᒪᒃᑯᑦ ᐃᑲᔪᖅᑕᐅᒋᐊᖃᖅᑐᓄᑦ,
ᐃᖅᑲᖅᑐᐃᕕᒃᑰᓖᖃᑦᑕᖅᑐᓄᑦ. ᐱᓕᕆᕕᐊᑦ ᒪᓕᒐᓕᕆᔨᒃᑯᑦ, ᐋᓐᓂᐊᖅᑐ -
ᓕᕆᔨᒃᑯᓪᓗ ᓯᕗᓕᖅᑎᐅᓗᑎᒃ ᑕᒪᑐᒧᖓ ᐃᓗᐊᓐᖏᔾᔪᑕᐅᔪᑦ ᐃᑲᔪᖅᑎᒋᓗᒋᑦ
ᓄᓇᕗᒥ ᐃᖅᑲᖅᑐᐃᕖᑦ, ᒪᓕᒐᓕᕆᔨᖃᖅᑎᑦᑎᔩᑦ ᐊᒻᒪ ᓄᓇᕗᑦ ᑐᓐᖓᕕᒃ
ᑎᒥᖓᑦ.

ᐊᕐᕌᒍᐊᓂ 2006, ᐃᖃᓗᐃᑦ ᐸᓖᐃᑲᓂ ᑕᓯᖓᑦ ᑏᕕᑦ ᑖᓴᓐ ᐃᓚᐅᓚᐅᖅᑐᖅ ᐃᓗᕖᒃ
ᐋᖅᑭᒋᐊᖅᑕᐅᑎᓪᓗᒋᑦ ᒪᕐᕉᖕᓄᑦ ᐸᓖᓯᖕᓄᑦ ᑖᒃᑯᐊ ᐅᓇᑕᖅᑐᒃᓴᒃᑯᑦ ᑕᓪᓗᕈᑎᓂ
ᐱᓕᕆᑎᓪᓗᒋᑦ. ᐃᓅᔪᓐᓃᖅᓯᒪᔫᒃ ᐊᓖᓯ ᕕᑕ ᒦᓴᓅᕝ ᐊᒻᒪ ᐸᓖᓯ ᕕᓕᐊᒻ ᕌᕗᑦ ᓯᑏᕙᓐ,
ᑐᖁᓚᐅᖅᑐᑦ ᑕᒫᓂ 1926 ᐊᒻᒪ 1927 ᓄᓇᖃᖅᑐᑎᒃ ᑕᓪᓗᕈᑎᓂ, 1,300 km ᐅᖓᓯᖕᓂᖓ
ᐱᖓᖕᓇᖓᓂ ᐃᖃᓗᐃᑦ.
ᓴᖅᑭᑕᖏᑦ ᑭᐅᕆ ᒪᑲᓚᔅᑭ

